
7یارو دیار

پێشەکی

كاك ‌و هاوڕێم جەمیل مەلاقەرە دۆستێكی دێرینی بەندەیە، بەڵام چەند جارێك لەم دۆستایەتییە 
دزاودز كەوتووین. تا لەم زنجیرە نووسینە‌و لەم كتێبەدا لەرووی دامەزراوەییەوە قایممان كرد ‌و 

جۆرێك لەجێگیریمان پێدا.
كاك جەمیل جگە لەوەی وەكو زیندانی سیاسی‌و تێكۆشەرێكی دێرین لەشۆرشی نوێی گەلەكەماندا، 

لەدوای راپەڕینەوە لە مەفرەزە سەرەتاییەكانی ئیدارەی كوردستانی نوێ ‌و ڕاگەیاندن بوو.
سەلیقە  كە  بڵاوكردەوە  وەرگێڕانێكی  نووسین ‌و  چەند  ئیدارییەوە  ئەركی  لەپەنای  لەبیرمە 
بەتایبەتیش  كورد ‌و  مێژووی  لەسەر  نووسین ‌و خوێندنەوە  بۆ  تێدابوو  بەتینی  ئارەزوویەكی  ‌و 
بێچارەیین.  بەدبەختی ‌و  خوارەوەی  چینی  بەلەنگازدا  كوردی  لەناو  كە  بەلەنگاز  رووناكبیرانی 
لەهەر جێیەك باسی كتێب ‌و خوێندنەوە هەبوو كاك جەمیل وەك خوێنەرێكی هێمن ‌و نووسەرێكی 
پەنهان دەردەكەوت تا سۆشیال میدیا بووە سەكۆی بەشداری ‌و تێهەڵچوونەوەی دووبارە نووسینی. 
شتی چاك ‌و سەرنجی باشی دەنووسیی. ئەم سەكۆیە كۆچەرییەی ناوی فەیسبووكی لەخۆی ناوە 
‌و نووسراوەكانی مەلاقەرەی لەخۆگرتبوو هانیدام پێشنیازی بۆ بكەم لەم وەرزی كزی ‌و بێنازی 
بۆ كوردستانی نوێ. ئەوی لەوێ  بگوازێتەوە  رۆژنامەی كاغەزیەدا، وەكو جاران، سەنگەرەكەی 
بداتەوە.  گلی  خۆی  دێرینەكەی  رۆژنامە  بۆ  دەنووسی  رووناكبیرانی  هۆنەر ‌و  هونەر ‌و  لەسەر 

ئەوەبوو ئەم گۆشە هەفتانەیەی یار ‌و دیار لەدایك بوو.
جەمیل مەلاقەرە وەكو زەمانی پێشمەرگایەتی كە بەچەك ‌و تفاقی خۆیەوە تەڤلی كوردایەتی بێ 
غەلوغەشی شۆرش بوو، ئاوا بەقەڵەم ‌و كاغەزی خۆیەوە )یار ‌و دیار( ئاوەدانكردەوە. ئەم زنجیرە 
نووسینە جوانەی لێكەوتووە كە لەسەر فەرهەنگی كوردستانە لەئێران ‌و تۆران. لە خانەقینەوە تا 

لاچین.
گیرسایەوە  لەشوێنێك  كە  هەر  بوو  نیازمان  كرد  لەوەختێكدا  گەشتەی  ئەم  جەمیل  كاك 
د. تەها رەسول  برای خۆشەویست  وامانكرد ‌و لەسەر هیمەتی  بیكاتە كتێبێك.  كوردستانی نوێ 
چاپەكەی روناكییی بینی . سوپاس بۆ ئەویش كە هیمەتەكەی ئەم هیمەتەی بۆ كتێبخانەی كوردی 
‌و ئەرشیفی رۆژنامەگەری كوردی هەبوو. سوپاس بۆ كاك جەمیل مەلاقەرەی هاورێی بەسەلیقەمان 

كە خۆبەخشانە زنجیرە نووسینەكانی نووسیی ‌و بۆ كتێبیشی ئامادە كرد.

ستران عەبدوڵڵا
لەجیاتی كوردستانی نوێ

سندوقی پشتیوانی
كتێبی كوردستانی نوێ

2019/1/5

نیو سەدە دەبوو لەبناری چیای سەركەش‌و سەر بەتەمی ئارارات‌و لەیەریڤانی پایتەختی ئەرمەنستان 
هەموو ئێوارەیەك ژنێك‌و پیاوێك دەدوان و وەكو دەستپێكێك بە ووشەی )یەریڤان خەبەر دەدا( ئەو 
رادیۆیە هەواڵ‌و لاوك‌و كەلام‌و سترانی كوردی بەهەموو ماڵە كوردێكدا دەوەشاند. پاش ڕۆژئاوابوون 
لە جیاتی چرا هەموو ماڵە كرمانجێكی ڕۆشن دەك��ردەوە. لە ساڵی 1955 لەلایەن دەوڵەتی سۆڤێتەوە 
ڕادیۆی كوردی یەریڤان بۆ ماوەی چارەگە سەعاتێك كە پاشان لەساڵی 1961 كرا بە سەعات‌و نیوێك‌و 
بەڕابەرایەتی جاسمێ جەلیل دامەزرا. خەباتكار جاسمێ جەلیل لە ماوەی بەڕێوەبەرێتی خۆیدا توانی 700 
ستران‌و داستان‌و كەلام‌و ئاوازی كوردی لەئەلەگەزو گوندەكانی دیكەی دەوروبەری یەریڤان كۆبكاتەوە‌و 
تۆماربكات، پاشان جەمیلەی كچی لەساڵی 1967 بەدواوە پەرە‌و درێژەی بەكارەكانی باوكیدا، دیارە ئەو 
ڕادیۆیە لەناو دڵ‌و دەروونی هەموو كوردێكی بەسەلیقەی ئەوێ ڕۆژێ یاد‌و یادەوەری جەهـ و واری 
خۆی هەیە، سەدای دەگەیشتە هەر چوار ئالی‌ كوردستان‌و گەورەترین خزمەتی بەچاند‌و كەلتوری كوردی 
كرد‌و ئارشیفێكی زێدە ناوازەی دوای خۆی بەجێهێشت. دوای جاسمێ جەلیل گەورە نوسەر‌و ڕووناكبیر 

یەریڤان
خەبەر دەدا

ڕادیۆی كوردی یەریڤان مێژوویەكی پرشنگدار 
لەڕاگەیاندنی كوردیدا

ئەزنیڤا ڕەشید، زادینا شاکر، ئەسلیکا قادر، سوسیکا سمۆ، عەگیدی جەمۆ

داستانی  پۆیەم‌و  كەلام‌و  چەندین  كرد‌و  ڕادیۆیەی  ئەم  سەرپەرشتی  ساڵ   24 ماوەی  چاچان  خەلیلی 
بەزمانی شیرینی كوردی وەكو مەمێ ئالان‌و زەمبیل فرۆش و خەج وسیابەند... هتد تۆمار كرد.  لەبەردەم 
تێگران،  ئارام  كارابیتی خاچۆ،  برۆ،  دەنگبێژی وەك شاكرۆ، شەرۆی  دەیان  ڕادیۆیە  ئەم  مایكرۆفۆنی 
مەجیدێ سلێمان،ئوردیێ قادۆ،  مرازێ تەموور،  مەجیدێ خالتی، ئەڤۆیێ ئەسەد، بێماڵی كەكۆ، خەمۆیێ 
حەسەن،یوسفی سێ برا،  سەعیدێ سلۆ،  نادرێ ئەڤۆ، سەڤاڤێ عەگید، مەجیدێ فارس، فەیزۆیێ ڕێزا، 
عەلیێ حەمید،ئیلخانێ ئوسف، شبلیێ چاچان، مەمەدێ زوربا، مەمۆیێ سەرافیل، مەمۆیێ سلۆ،كەڤۆرگا 
فەرەج، سەیادێ شەمدین،تەیمورێ تەلە، عەلیخانێ یوسف، مەجیدێ موسا،هۆڤانیس بەدەلیان، هۆڤانیس 
گاپۆ، سەركیس نارسیس،  هاكوبی ئەسمەر،   لەژنەكانیش دەنگبێژ‌و سەماكەر سۆسیكا سمۆ،دەنگبێژی 
گوڵجارا  عەگید،  مەجید،  سیسا  كۆبرا خدۆ،   سیسا  زازێ،   زادینا شاكر‌،خانما  عیسا،  فاتیمە  ناودار 
چەركەس، گوزەلا خاتۆ،  دلبەرا وەكیل،  كەزی زەرا خەلۆ،  عاشق كامیل،  نازا كۆكل،  گوهارا ئاڤانوس و 
ئەسلیكا قادریش كە بەگۆرانی )وڵاتێ مە كوردستانە، هەمی باخ‌و بێستانە، كورد حەمی برانە( بەناوبانگە 
هەمیشە ئامادەییان هەبوو ڕادیۆكەیان زۆر شیرین كردبوو. دەیان كەڵە ئەدیب‌و نووسەر‌و زمانەوان‌و 
عەڤدال  ئەمینی  جوندی،  حاجی  وەكو  ڕادیۆیەدا  بەو  گەشەیان  بەرهەمەكانیان  بەچاوپێكەوتن‌و  شاعیر 
یوسف،  حەسەن,فێریكی  شكۆیێ  چاچان،  كارلینی  محۆ،  شكرۆیی  كوردۆ،  قەناتی  جەلیل،  ئۆردیخانی 
میكائیلی ڕەشید داستانەكان‌و پۆیەمەكانی خەج‌و سیامەند‌و مەمێ ئالان‌و كولك‌و كەڕۆ ‌و دمدم نەخشێكی 
جوانیان لەم ڕادیۆیە گێڕا. سازبەند‌و مۆزیكژەنەكان بریتیبوون لە، میری بلوور عەگیدی جەمۆ، ئەڤۆی 
ئەشۆ، شامیلی بەكۆ، وەزیری یوسف ,خەلیل عەڤداڵ، بلوێرژەن جەمالی عەزیز، ناسراوترین بێژەریش 
لەسەرەتادا كەرەمی سەیاد بووو پاشان ئەمەریكی سەردار، نورا عگید، ئەزنیڤا ڕەشید، سیڤانا گولیزار. 
.هتد. وێڕای هەموو ئاستەنگییەك‌و  كۆسپێك كە زۆرجار لەلایەن پارتی كۆمۆنیست‌و دەزگای هەواڵگری 
كۆڵخوزی  سیاسەتی  و  كۆمۆنیستی  ڕێبازی  دەوڵ��ەت‌و  پەیامی  ناتوانن  گوایە  كە  بەوەی  دەهاتەڕێیان 
بەدروستی بە جەماوەر بگەیەنین‌و بەلاوك‌و كەلام‌و داستانەكان كە پەخشی دەكەن پێگەی میر‌و دەرەبەگە 

جاسمێ جەلیل
لەبەڕێوبەرانی رادیۆ

کەرەمێ سەیاد
دوا بەڕێوەبەری رادیۆ

خەلیلی چاچان
لەبەڕێوبەرانی رادیۆ

هەموو شوڕە سوارە  ئەم  پشتگوێ خستوە،  پڕۆپاگەندەی سۆسیالستیان  دەكەنەوە‌و  بەرز  كوردەكان 
لەدوور  وڵاتەوە توانیان دڕ بەشەوە زەنگی ئەوێ ڕ‌وژێی كوردان بدەن. لەگەڵ هەڵوشاندنەوەی سۆڤێت 
بەهۆی ئاشووبی‌و قەیرانی داراییەوە ئەم ڕادیۆیەش وەكو زۆربەی دەزگاكانی دیكەی دەوڵەت بەرەو 
ئەوروپا‌و  مۆسكۆ‌و  سەرگەردانی  هەڵوەداو  ژیاندا  بەدوای  بەنالەباری‌و  كارمەندەكانی  ڕۆیشت‌و  كزی 
شوێنانی تر بوون. كەرەمی سەیاد دوای دە ساڵ لەبەڕێوبەری‌و خەباتی بێوچانی لەم ڕادیۆیەدا سەرەڕای 
هانابردنی بۆ حكومەتی هەرێمی كوردستان كە بە بڕێك پارەی كەم نەهێڵن ئەم بڵندگۆیە كپ بێ‌و دوای 
بێ ئومێد بوونی لەمەش دوا تێكۆشەر بوو كە لە باڵەخانەی ڕادیۆ هاتەدەر‌و بەدڵێكی غەمگین‌و قوڕگێكی 

پڕ لەگریانەوە مایكرۆفۆنەكەی جبێهێشت‌و ڕایگەیاند كە چیدیكە )یەریڤان خەبەر نادا(. 

جەمیلەی جەلیل لە گەڵ کارمەندانی رادیۆ

جەمیلەی جاسم پۆیەم و کەلام تۆمار دەکات

نورا جەوەری لەدیهاتەکان ئاواز و کەلام تۆمار دەکات

سترانبێژی ناوداری رادیۆی ئێریڤان ـ شەرۆی برۆ



جەمیل مەلاقەرە 12

دوای كۆمەڵكوژی گەلی ستەمدیدەی ئەرمەن لەلایەن دەوڵەتی توركەوە كە چەند دەستەیەكیش لە 
چەتە‌و ڕێگری كورد دەستی خۆیان بەو كارە قێزەونەپیس كرد، توركانیش ویستیان دەستە چەورەكەی 
هاوبەشی  بە  بكەن  كورد  بسڕنەوە‌و  ئەرمەن  هاوخەمی  ستەمدیدە‌و  كوردی  گەلی  سەری  بە  خۆیان 
ئایین  لە  نەتەوە‌و  لە  بەویژدان  لەو ڕۆژگ��ارەدا دوو جوامیری چەلەنگ‌و هوشیار‌و  تاوانەكانی خۆیان، 
جیاواز لەگەڵ كورد بە ڕەگەز ئەرمەنی كە بە ڕێككەوت‌ خێزانەكانیان لەم كۆمەڵكوژیەدا دەرباز دەبن‌و 
سەرەنجام لە قامیشلی دەگیرسێنەوە هەموو ئەو دڕدونگی‌و تەم‌ومژەیان لەسەر كورد ڕەواندەوە كە لە 

دواڕۆژیشدا دەبن بە سیمبولی مرۆڤدۆستی‌و ئاشتی نێوان ئەم دوو گەلە‌ چەوساوەیە، 
یەكێكیان : ئارامی تێگران )سەفیری كوردان لە دەرباری نەتەوەی ئەرمەنیان( لە دایكبوی ساڵی 1934ی 
گوندی بەشیری قامیشلۆ لە شام بەوپەڕی ئارامی‌و بوێریەوە بەڕەنگاری ڕژێم دەبێتەوە‌و تیپێكی هونەری 

ئارامێ تیگرانکارابیتی خاچۆ

دوو ئەستێرەی
قەومی نەجیبی

ئەرمەن

لە ئاسمانی لاوك‌و سترانی كرمانجیدا دەدرەوشێنەوە

كوردی دادەمەزرێنێ‌و بە زمانێكی پاراو سترانی كورمانجی گەیاندە دوندی داهێنان‌و بووە دامەزرێنەری 
قوتابخانەی نوێ و ڕەسەنی هونەری كوردی، ستران‌و ئاوازی كوردی بە مۆدێرنەكرد‌و خستنیە خزمەت 
كێشەی گەل‌و نیشتمانی كورد‌و ئەرمەن كە پێشتر باوكی ئارام بەردی بناغەی ئەم قوتابخانەیەی دانابوو.

ئارامی پەپولە‌و شەیدای ئازادی لە پەنجا ساڵی بەرخۆدانی خۆیدا وەكو بولبولێكی خوشخوانی ئاوازی 

كوردی ‌و خۆشەویستی بۆ كورد بێ تاوانی كوردی سەلماند لە كۆمەڵكوژی نەتەوەكەی و لە ساڵی 1966 

لە شەقەی باڵ دەدا لە ئەرمەنستان دەنیشێتەوە لەوێش دەبێ بە پارێزەر‌و نمایندەی كورد‌و بە هەوڵی 

بێوچانی ئەو ڕادیۆی كوردی یەریڤان دادەمەزرێ، لەوێش 18 ساڵ لەم ڕادیۆیە سترانی كورمانجی بە 

شێواز‌و ڕیتمێكی مۆدێرن بەرەو قۆناغێكی گەش‌و نوێ دەبات، دوای هەڵوشانەوەی سۆڤیەت ئارامیش 

لە یۆنان  ئاوات‌و هێلانەكەی دەڕوخێ‌و هەڵوەدا دەبێ‌و چەند ووڵاتێكی ئەوروپا تەی دەكات‌و دواجار 

دەگیرسێتەوە‌و لە 2009/8/8 لە خەستەخانەی ئەثینا چاو لێك دەنێ‌و ماڵئاوایی یەكجارەكی لە سروشتە 

ئینكاری‌و  دەكات. سەرەڕای  كوردی  ئاراس‌و سترانی  ڕووباری  ئارارات‌و  چیا سەركەشەكەی  جوان‌و 

بەرهەڵستی دەوڵەتی توركیا پاش ماوەیەك تەرمی پیرۆزی لەسەر شانی هەزاران كوردی وەفادار لە 

دیاربەكری پایتەخت دەشاردرێتەوە‌و )بە خەمڵ‌و ڕەوشە، شیرین‌و خۆشە زمانی كوردی(‌و )نەورۆزە... 

نەورۆزە( ەش وەكو شیرینترین ستران تا ئێستا لە گوێماندا دەزرێنگێتەوە.
دووەمیان: ئاپێ كارابیتی خاچۆ )1900/9/3-1903( دوای چواردە ساڵ ڕینجبەری لای ئاغایەكی كورد‌و 
پانزە ساڵ سەربازی لە ئوردووی فەرەنسی لە شام ڕۆژێكیان لە بەندەری بەیروت ژەنڕاڵێكی فەرەنسی 
بە گاڵتەوە لێی دەپرسێ كە ئایا هەواداری تاشناقی یان هەشناقی، بێ خەبەر لەوەی كە لەناو كوورەی 
كورد‌و  بۆ  بوون‌و خۆشەویستی  مرۆڤ  لە  دەجۆشێ‌و جگە  كوردی  كارابیت لاوك‌و سترانی  هەناوی 
ئەرمەن هەواداری هیچ سیاسەتێك نیە و دوای تەواوبوونی خزمەتی سەربازی سێ هەڵبژاردەی دەخرێتە 
بەردەم، مانەوە لە شام یان خانەنشینی سەربازی‌و نیشتەجێ بوون لە فەرەنسای بووكی ئەوروپا، یان 
گەڕانەوە بۆ زێدی ئەرمەنیان لە قەوقازیا، ئاپۆ كارابیت سێ سەد لیرەی كرێی خۆی‌و خێزانەكەی دەدات 
بە پاپۆڕوانەكە ئەویش لە شەقەی باڵی دەدا لە كولخۆزێكی ئەرمینیا دەنیشێتەوە‌و بە بەخێوكردنی چەند 
سەرمەڕ‌و پەلەوەرێك لەگەڵ ئەرمەن‌و كوردانی ئێزدی بە كۆلەمەرگی 103 ساڵ لە ژیاندا دەگوزەرێنێ‌و 
55 ساڵ خزمەت لەڕادیۆی كوردی بە عەشقەوە دەیان لاوك‌و گۆرانی كرمانجی دەچڕێ، لاوكی مەتینی 
‌و فلیتی قەتۆ‌و عەبداڵی زینكی و عەدولایی لە لاوكە هەرە شیرینەكانیەتی، ‌و لە 2005/1/15 بە برسیەتی‌و 
سەرما بڕدەڵەیی‌و بەلەنگازی نەجمەدین مەلا ئاسا بەبێ كەسی لە ژوورەكەی خۆی ئەویش تا دواهەناسە 
چاو لەسەر دوندی سپی‌و سەر بە تەمی كێوی ئارارات هەڵناگرێ‌و بە یەكجاری ماڵئاوایی دەكات. ئەوان 

ئەوەیان لە دەست هات بۆمان،  ئێمە چیمان بۆ ئەوان كرد. 

لە پای ئەو بستۆكەی كە ناوی لێنراوە سنوور ئەوانی لە 
ئ��ەوان لەم دیو‌و نە  ئ��ەوان ك��ردووە دوور، نە  لە  ئێمە‌و ئێمەی 
ئێمە لەودیو دەمانزانی لە دونیای ڕووناكبیری‌و ئەدەبی كوردی 
چی دەگوزەرێ، ئەگەر ڕادیۆ مەرزبەزێن‌و دڵهەژێنەكەی كوردی 
كەڵە  كوردستان  ب��اش��ووری  لە  ك��ەس  ك��ەم  نەبوایە  كرماشان 
عارف‌و ئەدیب‌و زانایەكی وەكو مامۆستا سەید تاهیری هاشمی 
دوتووێی  لە  ه��ون��ەرەی  پڕ  گ��ەوه��ەرە  هەموو  ئ��ەو  كە  دەناسی 
بەرنامەكانی هەوارگەی دڵان‌و گوڵزاری ئەدەب‌و ناودارانی كورد 
بە دڵ‌و دەروونماندا پەخشدەكرد. ئەو زاتە لە بنەچەی ساداتی 
سەید  سەر  دەچێتەوە  بناوانیش  بنج‌و  بە  بەرزنجی‌و  سۆڵەیی 
لە ساڵی 1247ی هیجری  بابە گەورەیان  ق��ەرەداغ‌و  لە  ڕەسول 

قەمەری كۆچیان كردووە بۆ دەڤەری جوانڕۆ‌ و لەوێ لەلایەن والی‌و دەسەڵاتدارانی ئەو وەختە رێزیان 
لێگیراوە‌و لوتفیان دەرهەق نواندراوە. 

شارستانی  ئ��اوای  دەوڵ��ەت  گوندی  لە  الدولە(  )سید  بە  ناسراو  هاشمی  قەیدار  كوڕی  تاهیر  سەید 
مەدرەسەی  تەكییە‌و  خاوەن  عیرفان‌و  عیلم‌و  ئەهلی  خانوادەیەكی  لە  كرماشان  بە  سەر  ڕەوانسەری 
خاتوو  لەلای  هەڵیناوە‌،  كوردستان  شاخە سەركەشەكانی  دڵڕفێنەكان‌و  دیمەنە  بە  چاوی  ئاوا  دەوڵەت 
مریەم هاوسەری سەید عارف لۆنی‌و پاشان لای مەلا محەمەد ڕەحیم‌و زانای ناودار شێخ حەبیبوڵڵای 
ڕۆحانی كاشتەری باوكی بابا مەردۆخی ڕۆحانی خوێندویەتی‌و لە جەم سەیدولدەولەی باوكیدا علومی 
بۆ  نووسینی  شیعر‌و  هاشمی  تاهیری  كرماشانی‌و  تاهیری  ناوی  بە  تەواوكردووە،  مەعقولی  مەنقول‌و 
گۆڤاری ناوداری گەلاوێژ ناردووە،  نووسەر‌و ئامادەكاری بەرنامەكانی )هەوارگەی دڵان( و )گوڵزاری 
ئەدەب( ‌و )پیاوان‌و ژنانی ناوداری كورد( و.. هتد بووە‌و لەم سونگەیەشەوە سەرنج‌و سۆزی گوێكرێكی 

سەید محەمەد 
تاهیری هاشمی

دڵێكی بەجۆش لە )هەوارگەی دڵان(‌و گوڵێكی 
بۆنخۆش لە )گوڵزاری ئەدەب(

زۆری لە هەموو لایەكەوە بۆ خۆی دڵبەند‌و باڵكێش كردووە، ئەو لە علومی ئیسلامی‌و ئەدەبی عەرەبی‌و 
خاوەن  بەتوانا‌و  شارەزایەكی  تەهذیب  شناسی‌و  نەسەب  زانستی  ئێران‌و  مێژووی  فارسی‌و  كوردی‌و 
بەیتە  هەزار  پانزە  بووە،  بڵیمەت  نەستەعلیق  عوسمانی‌و  خەتی  خۆشنووسی  لە  بووە‌،  خۆی  سەبكی 
شیعری بە زمانی كوردی‌و فارسی هۆنیوەتەوە، لە ساڵی 1970ی میلادی تا ئینقلابی گەلانی ئێران لە 
دژی شاە ئەو هاوكارێكی چالاكی ڕادیۆی كوردی كرماشان‌و قەسری شیرین بووە، مامۆستا عارفێكی 
سەربەستی دونیا‌و بە عیشقی خودا‌و ئاینەكەی خۆی سەرمەست بووە، لە كۆڕی زانیاری كوردی لە 
عێراق ئەندامی ڕاوێژكار بووە‌و لە مەیدانی سیاسەت‌و كوردایەتیشدا وێڕای ئەندامیەتی لە كۆمەڵەی)ژ.ك( 

لقی )ژ.ك(ی  بەرپرسی  نادری  ئیبراهیمی  جێگری 
كرماشانیش بووە. سەید تاهیر لەگەڵ زۆر لە زانا‌و 
ڕووخسارە دیارەكانی ئەوێ ڕۆژیش پەیوەنددار 
بووەو بە گەرم‌وگوڕی نامەگوڕینەوەیان لە نێواندا 
دكتور  ش��ی��رازی‌و  ئەبولقاسمی  ل��ەوان��ە  ه��ەب��ووە 
سەید جەعفەری شەهیدی‌و د. بەهرامی فردەوسی 
عیراقیش  لە  و  لەئێران  سنجابی‌و  كەریمی  د.  ‌و 
مەلا  سەجادی‌و  عەلائەدین  بلیمەت  مامۆستایانی 
عەبدولكەریمی مودەڕیس‌و شێخ موحەمەدی خاڵ 

تاهیر  موحەمەد  ك��ورد  ن���اوداری  خۆشنووسی  و 
ئەلكوردی ئەلمەكی لە مەكەی موكەڕەمە.

مامۆستا هەرچەندە سوننە مەزەب‌و لە موریدانی 
ئیماندارێكی میانڕۆ‌و  تەریقەتی قادری بووە، بەڵام 
پەیڕەوی هەردوو مەزهەبی شیعە‌و سونەی دەكرد.
خۆلاسەی كەلام سەید تاهیر لە ڕۆژی جەژنی 
قوربان لە 1991/5/22 ی میلادی كەشكۆڵی پڕ لە 
بە  دونیا  دی��ن‌و  بە  خزمەت  و  چاكەكانی‌  ك��ردەوە 
شانیدا دەدا‌و خوداحافیزی لە دونیای فانی دەكات و 
لە كرماشانی شاری شیرین‌و فەرهاد بەڕێوڕەسم‌و 
ش��ك��ۆی��ەك��ی ش���ای���س���ت���ەوە ب������ەرەو گ��ۆڕس��ت��ان��ی 
خانەوادەكەی لە دەوڵەت ئاوا دەبردرێ‌و لەوێ بە 
خاكی پاكی مەڵبەندی ئەردەڵان دەسپێردرێ، وێڕای 
سەدان پرسەنامە‌و بروسكەی كەسایەتی‌و كۆمەڵ ‌و 

قورئانى پیرۆز بە خەتی سەید تاهیر

دەزگاكان ئەنجوومەنی خۆشنووسانی ئێرانیش بە داخ‌و پەژارەوە گوزارشت لە لەدەستچوونی زانایەكی 
گەورەو ئەندامێكی خۆشنووسی خۆی دەكات.

ئەدەب‌و شیعر‌و مێژوودا  ئیسلام‌و  ئاینی  بوارەكانی  لە  دانراوی  )24( نووسراوو  لە  زیاتر  مامۆستا 
بەرهەمهێناوە بە نمونە: 

*كۆمەڵە شیعرەكانی هەوارگەی دڵان.
*مەنزومەی شێوا‌و میهد‌وخت.

*لێكۆڵینەوەو ساغكردنەوەی  دیوانەكانی مەولەوی‌و بێسارانی‌و وەلی دێوانە‌و شیرین‌و خەسرەوی 
خانای قوبادی.

*دلائل الخیرات‌و صەحیفەی سەجادیە.
*منبع الانوار در احوال شێخ حسن قازانقایە.

*مناقب اهل البیت.
*نووسینی قورئان بە خۆشنووسی.

گەنجینەیەكی  توانا‌و  لە  پڕ  دانایەكی  ف��رەزان‌و  عارفێكی  هاشمی  تاهیری  محەمەد  كوردی سەید  بە 
بەنرخی ئەو كوردەوارییە بوو.

دیوانێکی شیعری سەید تاهیر

كاتێ كە هەڵەیەكی زەق لەبابەتێكی مێژوویی یان ئەدەبی‌و هونەری دەبینم بەتایبەت كە مانگ‌و 
ساڵی بەسەردا تێدەپەڕێ‌و كەس پەی پێ نابات یا خۆی لێ ناكات بەخاوەن‌و ڕاستناكرێتەوە‌و لەهزری 
خوێنەراندا جێگیر دەبێ و لە ئاوەزیاندا دەچەسپێ‌‌و تازە دەرچوونی ئەستەم دەبێ، وەكو دەڵێن بشفڕێ 
هەر بزنە ئەوە ناچار بابایەكی وەكو من یان منێكی نیوە من بە درەنگەوە قەڵەمێكی كول‌و كۆڵەواری لێ 
تاوبدا، دیارە میللەتانی زیندوو و هوشیار هەمیشە نەك هەر پەرۆشی پێشڤەبردن‌و گەشەپێدانی چاند‌و 

كەلتورەكەیانن تەنانەت بە هەڵە‌و پەڵەكانیشدا دەچنەوە.
دیكلەمەچی‌و  كەڵە  بۆ  وێنەیەك  دەدەم  سەرنج  دۆستێك  شیعر  خوێنەر‌و  وەك��و  حەفتاكانەوە  لە 
شیعرخوانی ناودار شوكروڵڵای بابان لەسەر لاپەڕەی ڕۆژنامە‌و كتێب‌و بەم دواییەش لەسەر یوتوپ‌و 
هەندێ پەیج بە سەرێكی زل‌و ملێكی باریك‌و چاویلكەیەكی گەورەوە بەرجەستە كراوە‌و لە مێشكماندا 

 سادقی هیدایەتشوكروڵڵای بابان

شوكروڵڵای بابان‌و 
سادقی هیدایەت

دوو هەمزە ئاغا نین لەیەك شكڵدا

ئاخنراوە، چەندین ساڵ بە گومانەوە دەمڕوانیە ئەو وێنەیە كە هەرگیز بە شوكروڵڵام نەدەزانی تا دواجار 
لەناو كتێبان‌و پڕ‌وفایلەكەی نووسەری ناوداری ئێرانی گەڕام ‌و دۆزیمەوە. هەیهو ئەوە كتومت ڕاستگۆیە‌و 
كراوە بە سوپاسی خوا، واتە سادقی هیدایەتە‌و كراوە بە شوكروڵڵا، بۆ ڕاستی‌و دروستی‌و بەراوردكردن 
وێنەكانیان دەخەمەڕوو لەو سۆنگەشەوە بە كورتی‌و بە كوردی بەو خوێنەرانەیان دەناسێنم كە نایانناسن 

بەتایبەت ئەوانەی سەدای ڕادیوی كوردی كرماشانی جاران گوێیانی نەزرنگاندۆتەوە.
پاك‌و  قوڕگێكی  بە  جاران  كرماشانی  ڕادیوی  موتەرجیمی  شاعیر‌و  نووسەر‌و  گۆیندە‌و  شوكروڵڵا 
لەودیوی سنوور  لەمدیو‌و و  بە هونەری شیعرخوێندنەوە كە  تایبەت  پارا‌و‌و سۆز‌و ڕیتمێكی  زمانێكی 
ناوبانگێكی زۆری دەركرد لە ساڵی 1923 لە سنە چاوی بە دیمەنە دڵڕفێن‌و چیا سەركەشەكانی كوردستان 
لە بەرنامەگەلێك كە ساز‌و  لە 1968ب��ەدواوە جگە  تاران‌و  لەڕادیۆی كوردی  لە ساڵی 1958  هەڵیناوە، 
ئامادە‌و پێشكەشی دەكرد بەڕێوەبەری ئەم ڕادیۆیە‌و ماوەیەكیش جگە لە ڕادیۆی كرماشان بەڕێوەبەری 
فەرهەنگ‌و  ئەدەبی‌و  مێژوویی‌و  كتێبی‌  چەندین  دانەری  بووە،  غەربییش  ئازەربایجانی  سنە‌و  ڕادیۆی 

لەدەستەی بەڕێوەبەری رۆژنامەی كوردستانی تارانیش بووە.
لە 1978 خانەنشین‌ دەبێ و لە 2012/11/17 بۆ دواجار ماڵئاوایی لە ژیان كردووە جگە لە خزمەتەكانی 
دیکەی لە ڕادیۆ بەرنامەی )كاروانی هەڵبەست‌و گۆرانی(‌و )هەوارگەی دڵان (لەگەڵ هاوخۆشخوانەكەی 

پەروینی موشیر وەزیری ئەوی زیاتر بە عاشقانی شیعر‌و شەیدایانی ئاوازو مۆسیقا ناساند.
سادقی هیدایەت كوڕی عضاد الملك لە ساڵی 1903 لە تاران لەدایكبووە‌و لە دامەزرێنەرانی كورتە 
لەبەلچیكا جگە  فەرەنسی‌و  لوئەی  مەدرەسەی سان  لە  تاران‌و  لە  هونەر  خانەی  لە  لەئێران‌و  چیرۆكە 
چیرۆك‌و  بواری  لە  هەیە  نایابی‌  دان��راوی  نووسراوو   )9( لە  زیاتر  خوێندووەو  ئەندازیاریی  هونەر  لە 

شانۆگەریی لە 1951/4/19خۆی كوشتووە.

بەهەڵە ئەو وێنەیەی سادقی هیدایەت بۆ شوکرڵڵا دانراوە

لە ژوورێكی تەنگ‌و تاریكی باڵەخانەیەكی شەقامی ڕەشیدی 
بە سروشت  لاواز‌و  جەستە  بە  پیاوێكی  هارونەلرەشید  پێتەختی 
هێمن‌و مەنگ لەناو دوكەڵی جگەرەدا وونبوو كە تەنها چاوە شینەكانی 
دەبریسكانەوە، كێ دەیزانی لەو ژوورەدا چ دەگوزەرێ‌و ئەو كوردە 
ڕەند‌و مەندە لەوێ چی دەكات‌و بە جیڕەی قامیش قەڵەمەكانی چ 
شاكارێك دادەهێنێ‌و بە چ گەوهەرێك دونیای هونەر دەنەخشێنێ،  
لە حەفتاكان دا بۆ منێكی نیوە من‌و تازە خوێنەری كتێبی كوردی 
جێی پرسیار‌و سەرسوڕمان بوو لە بڵاوكراوە‌و دیوانی شاعیرەكان 
بێ  دەبێ كێ  كە  زانیاری كورد  بەتایبەت چاپەمەنییەكانی كۆڕی 
هێلكارییە  نەخاسمە  دەیانڕازێنێتەوە  دانسقانە  خەتە  نیگار‌و  بەو 
ئەو  دیارە  بدلیسی،  ووردەك��اری‌و شكۆدارەكەی شەرەفخانی  پڕ 
پیاوێكی تا سەر ئێسقان بە حورمەت‌و ڕەوشت‌و ڕەفتار جوان‌و 

نەفس بەرز‌و خۆش مەعشەر‌و نەرم‌و نیان بوو، لە كاركردندا جیددی ‌و درەوشاوەترین هونەرمەند بوو. 
 بەدیع باباجان كوڕی حوسێن حەكیم باوەجانی کە )پزیشكی تایبەتی ماڵباتی بابانەكان‌و نەشتەرگەرێكی 
بەتوانا‌و لە خوێندن دەرچووی ئەستەمبۆل‌و شارەزا لە زمانەكانی عەرەبی‌و توركی‌و فارسی‌و ئەڵمانی‌و 
فەرەنسی( لە ساڵی 1923ی میلادی لە گەڕەكی ئەخی حوسێنی سەر بە ئیمام قاسمی كەركوك چاوی بە 
دونیا هەڵێناوە‌و لە مناڵیەوە باوكی كۆچی دوایی دەكات‌و هەتیو دەمێنێتەوە‌و لەگەڵ دایك‌و دوو براكەی 
تاڵی‌و سوێریەكی زۆری ڕۆژگار دەچێژن‌و بەدیع زۆر كاریگەر دەبێ هەم بە سروشتی جوانی باغی ناو 
حەوشە گەورەكەیان‌و دەنگی باڵندە‌و پەیكەر‌و تابلۆكانی ناو ئەم باغە‌و هەم دەكەوێتە ژێر كاریگەری 
دەدا  هەوڵی  هەمیشە  دڵبریندارەكەی‌و  كڵۆڵ‌و  دایكە  خرۆشەكانی  بە  غەمئاوەرو  لاوانەوە  سەردولكە‌و 
هەموو ئەو ئیلهامانە لە چوارچێوەی هونەری نیگاركێشی‌و موزیك بەرجەستە بكات‌و ڕێك بخات، ئەو 
سەرەتا لە قووتوی حەڵوای گەزۆ سەنتور دروست دەكات‌و بە چەسپكردنی گوێزانی ڕیشتاشین لەسەر 

بەدیع باباجان

بەدیع باباجان

نابیغەیەك لە هونەر‌و داهێنان‌و گەنجینەیەك لە 
خۆشنووسی‌و نیگاركێشان

دەست‌وپەنجەكانی  ه��ەردەم  كە  قوتابخانەكەی  تەختەی 
پێ شەڵاڵی خوێن دەبوو دەنگی نۆتە‌و مۆزیكی پێ ساز 
دەكرد، بەدیع هەرگیز گرنگی بە ڕەواڵەتی خۆی نەدەدا‌و بە 
خوێندكارێكی پیس‌و پۆخڵ دەژمێردرا، لە هەموو چالاكیە 
هونەریەكانی خوێندنگا بەشدار دەبوو و هەرزوو بەهرە‌و 
سەرەنجام  ك��رد،  نەشونمایان  دەرك��ەوت��ن‌و  بە  تواناكانی 
پاش  وێنەكێشان.  خەت‌و  بواری  لە  نابیغەیەك  بە  دەبێت 
ساڵی  لە  بەغدا‌و  دەچێتە  ئامادەیی  قۆناغی  تەواوكردنی 
نایاب  پ��ل��ەی  ب��ە  ج��وان��ەك��ان  ه��ون��ەرە  پەیمانگای   1950
دەرەوەی  زەمالەیەكی  لە  هۆیەشەوە  بەم  ت��ەواودەك��ات‌و 
ووڵات بەشدار دەبێ‌و لە بواری وەزیفەشەوە باباجان بە 
فەرمانبەری ڕووپێو لە بەشی تۆبۆگرافی بەڕێوەبەرایەتی 
مامۆستایانەی  ل��ەو  دوو  دادەم���ەزرێ،  ڕووپ��ێ��وی  گشتی 
پێدەڵێنەوە  دەرس��ی   1948-1947 ساڵەكانی  خوێندن  لە 
و  دەبن  فائق حسن‌  ن��اودار جەواد سەلیم‌و  هونەرمەندی 
سوودمەندیش دەبێ لە شارەزایی مامۆستایەكی ئێرلەندی 
مەهدی  خۆشنووس  لەگەڵ  كە  ناوی)شوشوماكنتی(،  بە 
ئەلجبورییش نوسینگەیەك لە شەقامی ڕەشید بە ناوی)دار 
الخط العربی( دادەنێن، ئەو بە دوو ئاراستە كاری دەكرد 
ڕیكلامە  كارخانە‌و  كۆمپانیا‌و  هونەری  كاری  بۆ  لەلایەك 
بازرگانیەكان بە مەبەستی بژێوی ژیانی‌و لەلایەكی تریش 
 1967 ساڵی  لە  هونەرەكەی،  گەشەپێدانی  داهێنان‌و  بۆ 
خۆشنوسی  دی��زای��ن‌و  عیراقی  ئاسنی  دراوی  نموزەجی 
كتێبە  بەرگی  ك��ورد‌و  شاعیرانی  زۆرب��ەی  وێنەی  ك��رد‌و 
كوردیەكان‌و گۆڤارەكانی گەلاوێژ‌و نزار.. هتد ڕازاندۆتەوە.
بیروباوەڕە  لە  بوو  ڕیالیستی  هونەرمەندێكی  باباجان 
ه��ون��ەری��ەك��ان‌و ك�الس��ی��ك��ی��ەك��ی ب��ی��رت��ی��ژ‌و ڕەس����ەن ب��وو 
دیاردەیەكی  ئەو  تابلۆكانی‌و  وێنە‌و  لەبەرجەستەكردنی 
لە  داگیركرد  زۆری  پانتاییەكی  بوو  درەوشاوە  دەگمەن‌و 
هونەری كوردی‌و عیراقی‌و توانی لە میانی زیاتر لە پەنجا 
ساڵ لە داهێنان گەلێك شاكاری مەزن‌و دانسقە لە تابلۆ‌و 
ڕەزامەندی‌و  جێگای  كە  بهێنێ  بەرهەم  هێلكاری  نیگار‌و 

خۆشنووسییەکی بازرگانی بەدیع

جەمیلە بوحێرد- بەقەڵەمی بەدیع



21یارو دیار

ب��ەوه��ۆی��ەش��ەوە شوێنێكی  ب���وون،  س��ەرس��وڕم��ان 
شیاوی بۆ خۆی بەدەست هێنا لە نێو وێنەكێشەكانی 
عیراقی‌و كورد، باباجانیش وەكو هەموو كوردێك لە 
تاڵی  لە دەربەندی دزڵی هەورامان  بەهاری 1991 

ژیانی ئاوارەیی چێشت.
لە 1996/1/15 ئەو هەموو گەنجینە‌و شوێنەوارە 
هونەریە نایابەی بۆ گەلەكەی بەجێهێشت‌و لە بەغدا 
ڕاشدیە  لە  ئەلسەكران  موحەمەد  گۆڕستانی  لە 
لێكردین.  ماڵئاوایی  هەتاهەتایە  بۆ  ش��اردرای��ەوە‌و 

ماوە بڵێم:
بەدیع باباجان نادیرەیەك بوو ئەفسوس لە كورد 

ڕۆیی.

هێڵکاریی باباتاهیری هەمەدانی

بەدیع لەکاتی کارکردندا

بیتاقەی یانەسیب/ دیزاینی بەدیع

هێڵکاریی

ڕاپ��ەڕی��ن��ەك��ەی  ش��ەه��ی��دان��ی  خوێنی  هێشتا 
س��م��ك��ۆی ش��ك��اك ب��ەق��ەد دار‌وپ���ەردووەك���ان���ی ق��ەڵای 
ووشك  زاگ��رۆس��ەوە  چیاكانی  ب��اك��ووری  لە  چەهریق 
لە  فەیلی  لوڕستانی  لە  دی  كێوێكی  زنجیرە  نەببوو 
باشووری زاگرۆس خەڵتانی خوێن دەكرێ، قۆزاقیەكی 
كەلەشەقی وەكو ڕەزاخانی پەهلەوی بێ ئەسڵ‌و فەسڵ 
بە  خۆی  شایەتیەكەی  تەختی  پێگە‌و  جێگیركردنی  بۆ 
بیانوی چاكسازی‌و سیستەمی نوێ لە ئێران لەهەموو 
لایەكەوە بەربووە وێزەی میر‌و مەزنان‌و شەلم كوێرم 
لە  عەشایرەكان  خانەدان‌و  بنەماڵە  داپڵوسینی  كەوتە 
ئازەربایجان‌و كوردستان‌و لە لوڕستانیش لەگەڵ تیرەی 
دەڤەری  لە  كەونارا  دەریكوەندی  بە  سەر  قەلاوەندی 

باگریوە‌و گوندەكانی تاتواوە‌و خونیلە‌و میرزیل.
پیاوێكی  تیرەیە  ئەم  مەزنی  قەلاوەندی  قەندی  میر 
نۆ  قەدەم خێر  لە  خانەدان جگە  بەدەسەڵات‌و جوامێر‌و 

كوڕی جەسوور‌و ئازای هەبوو, ژنی یەكەمی جەواهیری دایكی قەدەم خێر ژنێكی سەلار‌و بەویقار بوو. 
بە سەركردایەتی  ڕابردوو  لە سەرەتای سییەكانی سەدەی  نیزامی  تازەترین چەك‌و سوپای  بە  ڕەزاشا 
سەرتیپ ئەسفەندیاری لەگەڵ ئەم عەشیرەتە دەكەوێتە جەنگێكی سەختەوە‌و لە كوشتن‌و سوتاندن‌و تاڵانی 
دەست ناپارێزن، لە بەڕەنگاربوونەوەیەكی قورسدا دوو لە كوڕەكانی میر قەندی كە سەركردایەتی هێزەكەیان 
دەكرد بە ناوەكانی عەباس خان‌و باباخان لەگەڵ سەفقولی هاوسەری قەدەم خێر لە بەرزاییەكانی گاوازین 
دەكوژرێن. قەدەم خێر كە لە كۆتایی سەدەی نۆزدە )1889( لە ناوچەی دووكێو لە باكووری ئەندیمەشك 
چاوی بە شاخەكانی لوڕستان هەڵیناوە‌و ژنێكی شۆخ‌و شەنگ‌و سیلاحشور‌و سوارچاك‌و نیشان شكێن‌و 

قەدەم خێر

تەوارێكی بەرزەفڕی ناو شاخەكانی زاگرۆس 
بەڕەنگاری شای ستەمكار دەبێتەوە

قەدەم خێر وێنەی راستەقینەی 



23یارو دیار

جەنگاوەرێكی جەسوور بوو, لە دوای براكانی خۆی 
هێزەكە  ئەستۆو  دەگرێتە  هێزەكە  سەركردایەتی 
ئەلمانیەكەی  جاكسۆنە  تفەنگە  بە  دەخاتەوە‌و  ڕێك 
لە  بەرگری  بۆ  مەیدان  دێتە  شا  لەشكرەكەی  بۆ 
دەیان  گەلەكەی  زاگ��رۆس‌و  دڵڕفێنەكەی  سروشتە 
ڕزگ��ار  ب��روج��ەرد  خ��اك��ی  ت��ا  دەخوڵقێنێ  داس��ت��ان 
لە جەنگجویی‌و  پێنج ساڵ  دەكات، ئەفسوس دوای 
نەبەردیدا دواجار قەدەم خێر كە بۆی نەلوا لەگەڵ 
هێزەكەیان  یەك‌و  بگەنە  نەمریش  مەحمودی  شێخ 
لە فەرماندەكانی پشتی بەردەدەن‌و  یەكخەن‌و زۆر 
چەك‌و  دەك��ەن‌و  ڕژێمەوە  بە  پەیوەندی  لەژێرەوە 
و  دەچوو  پایان  بەرەو  پێداویستی شەڕیش  تفاق‌و 
لەژێر فشاری دەوروبەرەكەی كە لە گەڵیدا مابوونەوە 
قورئان‌و  بە  سوێندخواردن  پای  لە  دەك��رێ  ناچار 
ئومێدی  بێ  بە  ستەمكار  ڕەزاش��ای  لێبوردنەكەی 
فەرماندەكانی  س��وار‌و  س��ەد  لەگەڵ  ببێ‌‌و  تەسلیم 
بە گوتەی  دەكەوێ،  بەڕێ  پایتەختی مەرگ  بەرەو 

گەرمی  پێشوازیەكی  شا  حەمسەرایانی  دەرب��ار  دەروازەی  بە  گەیشتنی  لەگەڵ  زارەكیەكان  سەرچاوە 
بە خیابانەكاندا  دەبەسترێتەوە‌و  ئەسپێكی هار‌وهاجەوە  لە  بە كەزیەكانی  دواتر  بەڵام ڕۆژی  لێ دەكرێ، 

ڕادەكیشرێ‌و پارچەپارچە دەبێ‌و حەڤدە لە فەرماندەكانیشی كە لە گەڵی بوو لە سێدارە دەدرێن.
بە پێچەوانەشەوە دەڵێن نەخێر لە زیندانی شادا بە ئازار‌و ئەشكەنجەوە دەمرێ‌و تەرمەكەی لە عێراق‌و بە 
خاكی پیرۆزی كەربەلا دەسپێردرێ، دیسان سەرچاوەیەكی دیكە دەڵێ كە لە زیندان دەردەچێ بە ناچاری‌و 
زۆرداری )شاهی( برای شوو بە جەلالەدین والیزادەی ژن برای شاهی دەكات، پاشماوەكانی ژیانی بە خەفەت 
‌و حەسرەتەوە تەواو دەكات‌و سەر دەنێتەوە‌و گوایە ئارامگاكەی لە نزیك دیزفولە‌و پاش خۆی كوڕێكی بە 

ناوی محەمەد خان بەجێ دێڵێ كە دوا ئادگار‌و یادگاری ئەم تەوارە چنگ بەگڕەیە.
قەدەم خێر زیاتر لە هەشتا ساڵە لە ناو كورد‌و عێلاتی لوڕ لەلایەن گۆرانیبێژان‌و حیكایەت خوانان دەیان 

بەیت‌و شیعر‌و گۆرانی بۆ دەچڕن‌و ئەفسانەی ئەم شۆڕە ژنە نەوە بەدوای نەوەدا دەگێڕنەوە:
قدم خێر سرونی ش كالە       ا‌سارە زنگل ماڵە
گڵ ونی ش تنگوان كوە بی     دهدر رستم زالە

ماوە بێژم ئەمڕۆ گیانی پیرۆزی قەدەم خێر وا لە گیانی تەوارەكانی رۆژئاوای كوردستان بەرجەستە‌و 
دوناودون دەبێتەوە.

رەزا شا - شای ئێران

ه���ەژاری‌و  ش��ەوەزەن��گ��ی  ڕۆژێ  ئەوێ 
نەخوێندەواری‌و دەردەداری باڵی ڕەشی كێشابوو 
لەلایەن حكومەتەكانی  ئەم كوردەواریەدا،  بەسەر 
بومەی  دەڤ��ەر‌و  ئەم  دەس��ەڵات��داری سەر ووڵات 
ك��وردس��ت��ان ب��ەه��ەر ه��ۆك��ارێ��ك ب��ێ ل��ە ه��ەم��وو 
ڕوویەكەوە پشتگوێ خرابوو، لە كۆتایی سەدەی 
نۆزدەهەم‌و سەرەتاكانی سەدەی بیستەم بە بەرنامە 
لەلایەن كلێساكانی مەسیحیەت كاروانی مژدەبەران 
بەڕێكرابوون بۆ ئەم ناوچانەی ڕۆژهەڵات، خەڵكانی 
موسڵمان دوورە پەرێزیان لێ دەكردن‌و خۆیان لێ 
دوور دەخستنەوە بە گومانی هەڵگەڕاندنەوەیان لە 
ئاینی ئیسلام‌و كردنیان بە مەسیحی لە لایەن ئەم 
موژدەبەرانەوە، دیارە پێشتر زۆر لە میسیونەكان 
كە هاتبوونە ناوچەكە خۆبەزلزان ولوتبەرز بوون‌و 

هەڵسوكەوتیان تەنها لەگەڵ ئاغاكان دەكرد بۆیە لەبەرچاوی خەڵكە هەژارەكە ناحەزبوون‌و خۆشەویست 
نەبوون، تەواو بە پێچەوانەوە دامەزراندنی كۆمەڵەی لووتێری میسیونی ڕۆژهەڵات لە سابڵاخ‌و دەوروبەری 
لە ساڵی 1910 یان 1911 خزمەتە بێ وێنە‌و دەگمەنەكانی ئەم كۆمەڵەیە بە لاپەڕەیەكی زێڕین‌و وونبوی 
ئەم  تا  ئەژمار،  دێتە  پەروەردەیی  تەندروستی،  فەرهەنگی،  كۆمەڵایەتی،  بواری  لە  كورد  گەلی  مێژووی 
دوواییەش ئەگەر بەدواداچوونی دوو زانای هۆشمەند‌و دانای وەكو مامۆستا حەسەنی قازی‌و د. ئەمیری 
حەسەن پوور نەبونایە تۆزیان لەسەر دەنیشت‌و سەر بە بنێست دەبوون.  ل. ئولسن فاسۆم كوڕە وەرزێر‌و 
گاوانێكی هەژار هەر زوو خزمەت بە خودای مەزن‌و مرۆڤایەتی لەسەریدا كەلكەڵەی كردبوو، ئەو زمانناسێكی 

كۆمەڵەی لووتێری 
میسیۆنی ڕۆژهەڵات 

لە سابڵاخ

لاپەڕەیەكی پرشنگدار لە مێژووی كورد‌و خزمەتێكی 
بێوێنەی خەڵكی موكریان

بارەگای کۆمەڵەکە لە مەهاباد



25یارو دیار

بڵیمەت‌و پەروەردەی زمانەكانی عیبری‌و یونانی‌ بوو و عیلمی ئیلاهیاتی خوێندبوو، لە ساڵی 1906 وەكو 
مژدەبەرێك ڕوو لە ئێران دەكات‌و لە ساڵی 1910 پێگەیەك بە ناوی كۆمەڵەی لووتێری میسیۆنی رۆژهەڵات 
لە ناوەندی سابڵاخ دادەمەزرێنێ‌و بەم كارەی لە دوا ڕۆژدا بوو بە سیمبۆلی خۆشەویستی‌و مرۆڤدۆستی 

لەناو خەڵكی موكریاندا.
گوتهارتیش  ئاگوستا  دال‌و  میس  مارتا  شالك‌و  هیرمان  د.  لەلایەن  كە  خەستەخانەیەك  دامەزراندنی 
)كە كۆلەگەی رێكخراوەكە بوو ‌و زمانی كوردی بە باشی فێر ببوو ‌و عاشقێكی دڵسۆزی خەڵكی هەژار‌و 
سروشتە دلڕفێنەكەی كوردستان بوو و بەوپەڕی دژواری چالاكیەكانی دەنواند‌و چارەسەری نەخۆشی‌و 
مامانی لە سابڵاخ‌و دەوروب��ەری دەكرد( بەڕێوە دەب��ردرا یەكێك بوو لە كارە پیرۆزەكانی ئەم پێگەیە‌و 
د. شالك لەم پێناوەدا چەند جارێك خۆشی بەهۆی نەخۆشی لە مردن نێزیك بۆتەوە‌و بۆ چارەسەری 
نەخۆشی‌و بیماری بەتایبەت مەلاریا‌و تیفوئید بەهۆی دژواری ژینگە‌و سروشتی سەختی ناوچەكە ئەو ستافە 
موجازەفەی زۆریان كرد‌و فاسۆم بەهۆی زانایی‌و دانایی‌و بە هاوكاری مستەفا قازی‌و ئاغای ڕەحمانی 
چەندین چالاكی ڕۆشنبیریی بێوێنەی نواند، دەركردنی رۆژنامەی )كوردستان میشینەری( لە ساڵی 1910 كە 
پاشان لە ساڵی 1928 بە هۆی فشاری حكومەتی ئێران ناوەكەیان گۆڕی گەنجینەیەكی دانسقەیە لە هەواڵ‌و 
ڕاپۆرت لەسەر ژیانی كۆمەڵایەتی‌و هەواڵی عەشیرەتی‌و وەسفی خەڵك‌و خاكی موكریان‌و چالاكیەكانی 
كۆمەڵە، كە سەرنوسەرەكەی ل.ئیج زیمیر بوو، دانانی ڕێزمانێكی كوردی‌و كتێبێك بە ناوی شوعەرائی 
ڕۆحانی، كتێبێك لەلایەن شوینهود بە كوردی موكریانی، تەرجومەكردنی هەر چوار ئینجیلەكە بە كوردی 

موكری لە كارە فەرهەنگیەكان‌و دامەزراندنی 
دەرمانخانەیەك‌و چەندین خوێندنگا بە زمانی 

ل. ئۆ. فاسۆم

میس داڵ خانم لەگەڵ ژنانی مەهاباد بە جلی کوردیەوە

مەهاباد  لە  كە  دیانانە  ماڵە  پەنجا  ئەو  بۆ  كلێسایەك  بێ سەرپەرشتان‌و  مناڵانی  بۆ  ك��وردی‌و خانەیەك 
نیشتەجێ بوون لە كار‌و خزمەتە جۆراوجۆرەكانی ئەم كۆمەڵەیە بوون، كۆمەڵە ڕۆڵێكی گرنگی گێڕا لە 
ناساندنی كۆمەڵگەی كوردی‌و بارودۆخی كوردستان بە كۆمەڵگەی ئەمریكی‌و بەدەست هێنانی سۆزداری 

بۆ گەلی كورد. 
لە سەرەتادا چەند كەسانێكی دەمارگیر‌و فەقێی ناحاڵی بەردەمی بارەگاكەیان گرتن‌و هەرایان بۆیان 
نایەوە‌و پاشان سیحرەكە پێچەوانە بووەوە‌و ئەم ستافە لەخۆبردوو ‌و گیانفدایە بوون بە خۆشەویستترین 

فریشتەی مرۆڤدۆستی لە ناو خەڵكی هەژار‌و جێگای تەقدیری ئاغاوات‌و پیاوە مەزنەكانی ناوچەكەش. 
*فاسۆم بەهۆی تیفوئید قوربانی بە منداڵە تاقانەكەشی دا لەم پێناوەدا.

*میس دال كە كچێكی شۆخ‌و خوێندنی لە ئەمریكا تەواو كردبوو نەك هەر نەگەڕایەوە بۆ وڵاتەكەشی 
لە دواجار شووی بە ئاغای حەبیبی كوردی مەهاباد كرد و بە یەكجاری بوو بە كورد‌و عاشقی كوردستان.
*ئاگۆستا گوتهارد كە شادەمارەكانی خوێنی كوردی تێدا جما بوو ‌و عەشقی كورد مەستی كردبوو 
جگە لە چارەسەری نەخۆشی ببوو بە دیلمانجیش بۆ كورد‌ وێرای ئەوەی بە بەرچاوی خۆیەوە ستەمكاری 
ڕووسەكانی دەدی‌و تەواوی بنكەكانی خۆشیان لەلایەن سەربازە ڕووسەكان تاڵان كرا‌و تا توانی وەكو 
فریشتەیەك بەهۆی زانینی زمانی ڕووسی لەبەریان پارایەوە بۆ دەست هەڵگرتن لە زۆركاری دەرهەق بە 
خەڵكە هەژارەكە تەنانەت لە تاڵان‌و بڕۆی سمكۆی شكاكیش لە مەهاباد دەزگاكانیان لە تاڵانی پیاوانی سمكۆ 
دەرباز نەبوون لەتاڵانکردن، هەموو ئەمانە لە مرۆڤدۆستی‌و لە خۆشەویستی كورد ساردیان نەكردەوە‌و 
لەگەڵ هنری. ئا. مۆلێر بەهۆی داخرانی پێگەیان لەلایەن دەوڵەتی ئێران‌و ناچار كردنیان بە دەرچوون لە 

ناوچە كوردنشینەكان دوا فریشتە‌و جەنگاوەر بوون.
 لە ساڵی 1936 سابڵاخیان بەجێ هێشت‌و لە ماوەی بیست‌و شەش ساڵی تێكۆشان‌و ڕەنجی فەرهادانەی 

خۆیدا ئەم كۆمەڵەیە تەنها یەك موسڵمانیشیان نەكرد بە مەسیحی‌و لە ئاینی ئیسلام هەڵنەگەڕاندەوە !!

ئینجیلی پیرۆزرۆژنامەی کوردستان میشیۆنەریکتێبی ریزمانی کوردی



27یارو دیار

س��ەرت ب��ەه��ەر م��اڵ��ێ��ك��دا ب��ك��ردب��ای��ە ل��ەم 
ئیمامی  خەیاڵی  وێنەیەكی  خۆماندا  كوردەوارییەی 
وێنەیەكی  یان  شمشێرەكەی  شێر‌و  لەگەڵ  عەلی 
حەزرەتی مریەمە‌و عیسای كوڕی یا ئەوەتا تابلۆی 
كچێك لەوپەڕی شۆخی‌و جوانیدا بەقەد دیوارەوە 
كچەت  ئ��ەم  پرسیاری  ه��ەرك��ات  ه��ەڵ��واس��راب��وون، 
لەهەركەس بكردبایە كێیە‌و كێ ئەم وێنەی كێشاوە 
كافرۆشە‌و  كچی  ك��ە  ن��ەدەزان��ی  زی��ات��ر  ل��ەوەی��ان 

ئەفسەرێكی ئینگلیز رفاندویەتی.
ه��ەری��ەك  ك��چ��ەوە  ئ���ەم  ڕووداوی  ل���ەب���ارەی 
نەورۆزەكەی  وەكو  توركمان  ع��ەرەب‌و  لەكورد‌و 
خ��ۆم��ان ب��ە پێی وی��س��ت‌و ئ�����ارەزووی خ��ۆی��ان چ 
ڕاستی بێ یان ئەفسانە دەیگەڕێننەوە بۆ خۆیان‌و 
چیرۆكی جۆراوجۆری بۆ دادەڕێژن. عەرەبەكان و 
خەڵكی عیمارە بە )بنت التبانە( یان )بنت المعیدی(‌و 
و  ن���اودەب���ەن  ق���زی(  )صمانچی  ب��ە  توركمانیش 
بەهی خۆیانی دەزانن، بەپێی سەرچاوەیەك گوایە 

ناوەوە هەیە( و  بەم  بەناوی عەشیرەتێكی  )هەرچەند گوندێكیش لای كۆیەو  لەبنەماڵەی كافرۆشە  ئەو 
كە  ناودار  مەولودی شكاك‌و خزمی سمكۆی  جومعە  خەجیج   1934 لەساڵی  ساڵی‌و  دوانزە  لەتەمەنی 
لەبازاڕ دەگەڕێتەوە بۆ ماڵ لە نزیك تەكیەی شێخ عەبدولكەریم لەهەولێر لەلایەن ئەفسەرێكی ئینگلیزەوە 
دەڕفێندرێ، وێڕای تۆماركردنی سكاڵا لە بنكەی پۆلیسی گەڕەكی تەعجیل باوكی بەغەمبارییەوە بێ هومێد 
دەبێ لەگەڕانەوەی كچەكەی‌و گوایە لەناو فڕۆكە لەڕێگای بەریتانیا خۆی فڕێدەدا‌و دەمرێ. بەپێچەوانەش 

كیژەكەی 
كافرۆش

لەنێوان ڕاستی‌و خەیاڵدا

دوا وێنەی کچی کافرۆش کە هەردی سابیر کێشاویەتی

دەڵێن نەخێر لەبەردەرگای خۆیان لە قەڵای هەولێر جوانییە دڵڕفێنەكەی وا لەهەندێ ئینگیز دەكات كە 
بەزەبری  یان  بەخۆشی  چ  نەڕفێندراوە  دەڵێن  نەخێر  نا  بیبەن،  سەیارە‌و  ناو  بیخەنە  تێدەپەڕن  بەوێدا 
ناودار  لەنیگاركێشێكی  داوا  ئەفسەرەكە  بەریتانیاش  لە  مارەی دەكەن‌و  لەباوكی دەخوازن‌و  خەنجەرێ 
دەكات ئەم تابلۆیەی بۆ كێشاوەو بەدیاری بۆ كەسوكارەكەی ناردۆتەوە، هەندێ لەچەمچەماڵییەكانیش 

حیكایەتەكە بۆ خۆیان دەگێڕنەوەو ئەوانیش چیرۆكێكی بۆ دادەڕێژن. 
وت��راوە  ب��ەس��ەردا  گۆرانی  چەندین  كافرۆش  كچی   
و  دانیش  محەمەد  ئەربیلی‌و  ئەحمەد  محەمەد  هەروەكو 
ڕووداوەش  ئەم  دیارە  هتد.  میكائیل...  و  موفتی  جەمال 
هەتا  ك��ورددا  لەمێژووی  تر  ڕووداوی  چەندین  وەك��و 
پێویست  م���اوەت���ەوە‌و  ن��ادی��اری  ب��ەن��اڕوون��ی‌و  هەنوكە 
بەلێكۆڵینەوە‌و بەدواداچوونی جددی دەكات، تابلۆی كچی 
بەتابلۆیەكی  مۆنالیزایە  تابلۆی  هاوكوفی  كە  كافرۆش 
نیگاركێشی  لەهونەری  دەژمێردرێ  وێنە  كەم  دانسقە‌و 
بزرە  نادیارە‌و شوون  نیگاركێشەكەشی  باوەكو  كورددا 
كامەیان  نازانرێ  تابلۆیەكدا  چەند  لەنێوان  تابلۆیە  ئەم 
لەلایەن  كێشراوتەوە  دووب��ارە  كامەیان  ڕاستەقینەكە‌و 

چەند نیگاركێشێكی دیكەوە. 

نیگاری ئیمامی عەلی )ر. خ(

کچی کافرۆش حەزرەتی عیسا و مریەمی دایکی )ر. خ(



29یارو دیار

مامۆستای  دیوشینی  یا  ڕاجینسكی  واب��ووە  پێی  ئەو 
یەكەم لە) ڕووسیا ( ئاسا مادام دەوڵەت ناتوانێ هووشیاری‌و 
ئەم  كەلەبەرەكانی  كونج‌و  هەموو  بگەێنێتە  خ��وێ��ن��دەواری 
ماڵ‌و  لە  پشت  ئەم  رۆژێ،  ئەوێ  تاریكستانەی  كوردستانە 
زانست‌و  كۆمەڵێك  ب��ە  دەك���ات  ژی��ان  خێروخۆشی  م��ن��داڵ‌و 
زانیاری هەمە چەشنە‌و بە دانانی نزیكی )44( دانراو‌و دانانی 
خوێندن  سەرەتایی  قۆناغی  بۆ  مەنهەج  كتێبەكانی  هەموو 
وەكو سەرف‌و نەحو، ئایین، خوڕەوشت، جوغرافیا‌و مێژووی 
تەندروستی... قانون،  ئەندازە،  ژم��ارە‌و  عیراق،  كوردستان‌و 
پارێزراون(‌و  سلێمانی  لە  ژین  بنكەی  لە  هەموویان  هتد)كە 
بە  سەربازێكی  وەك��و  تایبەت  یەكی  بێ  ئەلف‌و  دانانانی  بە 
هەڵمەت‌و تێكۆشەرێكی بێ چەند‌وچون ئەسپی مەردایەتی لێ 
تاو دەدا، كوێ هەڵبژێری بۆ مەیدانی ئەم جەنگە‌ كە لە هەموو 
ماڵوێران‌و هەژار‌و غەرق  ئەم گەرمیانە  پێویستترە،  شوێنێك 

بووە لە نەخوێندەواری باشە‌و یەخەشی لە دەست ئەم حكومەتەیش دەبێتەوە كە هەمیشە لێك دڕدونگ‌ 
بوون و قاوەیی یەكتریان نەدەخواردەوە.

 مەلا كاكە حەمە كوڕی حاجی سەیفوڵڵا لە دایكبووی ساڵی 1884ی دەرگەزینی سلێمانی لە هۆزی 
تالشی دۆلایبینی‌ ئەودیو وەكو مەلایەك نوسراوە ئایینەكانی لە لای زاناكانی سنە‌و سابڵاخ‌و سلێمانی‌و 
سەقز‌و كۆیە خوێندووە‌و تەواو كردووە، پیاوێكی توندوتۆڵ‌و شۆخ‌و بە هیمەت‌و بەقیمەت‌و جەسور‌و 
كردووە.  سەربازی  وان  باشقەڵا‌و  بەیروت‌و  لە  پارێز،  نیشتمان  خواناس‌و  خۆناس‌و  پەرست،  ڕاستی 
لەسەر ڕیچكەی باب‌و كالی خۆی ڕۆیشتووە‌و لە سەردەمی شێخ مەحمودی نەمر لە سەنگاو قازی بووە، 

مەلا كاكە 
حەمەی سەیفوڵڵا

جەنگاوەرێكی لەبیركراوی
قەڵاچۆكردنی نەخوێندەواریی لەگەرمیاندا

مەلا كاكە حەمەی سەیفوڵڵا

پیاوێك لیوانلێو لە زانیاری جۆراوجۆر‌و مرۆڤێكی دەگمەن‌و دانسقە بوو، لە ماوەی زیاتر لە 30 ساڵدا 
هەرچەند ساڵێك جارێك قوتابخانەیەكی لە گوندێك لە خاكی گەرمیان‌و لەناو هۆزەكانی جاف‌و زەنگنە‌و 
داودە دەكردەوە، هەر خۆی مامۆستا‌و بەڕێوەبەر‌و پشكێنەر..هتد بوو، لە هەر شوێنێك خوێندنگایەكی 
چارەسەری  خوێندن‌و  خەرجیەكانی  پارە‌و  كۆكردنەوەی  بۆ  دادەنا  دەستپاكی  لیژنەیەكی  بكردبایەوە 
نەدەبرد‌و  كورد  دام��اوەی  میللەتە  ئەم  حەرامی  فلسێكی  بۆ  دەستی  خۆشی  نەخۆشەكان‌و  خوێندكارە 
ئەرك‌و ڕەنجی خۆشی بە خۆڕایی بوو، مامۆستا لە هەر شوێنێك خوێندنگایەكی بكردبایەوە مناڵانی وا 

كەمەندبەند‌و وباڵكێشی خۆی دەكرد كە لە دواڕۆژدا 
نەجیب  وەك��و  كەڵەپیاوی  زی��رەك‌و  خوێندكارانی 
محەمەدەمین‌و حوسین سەید مەحمود‌و مەحمودی 
عەباساغا‌و وهابی سەید ئەحمەدی لێ دەردەچوون، 
دەگێڕنەوە  ئاوەسپی  گوندی  لە  خوێندنگایەك  لە 
مەلا كاكەحەمە وا مەستی كارەكەی بوو كە بواری 
ل��ەزەوق ‌و  تەواوەتی  بە  نەبوو ‌و  سەرخۆرانیشی 
خۆشی دونیا بێ ئاگا بوو ‌و سەرتاپا ژیانی خۆی 
ك��ردب��وو  واب��ەس��ت��ە  هەستە  پ��ر  مەبەستە  ئ��ەم  ب��ۆ 
تەنانەت سەردانیی كردنیشی پێویستی بە مەوعیدی 
لە  حەمە  كاكە  مەلا  ڕاستی  بە  هەبوو،  پیشوەختە 
نەخوێندەواری،  دژی  لە  ب��وو  سەختدا  جەنگێكی 
جگە لە فێركردن‌و پەروەردەكردنی مناڵان تەنانەت 
ب��ەس��ۆزی��ش هەمیشە  دڵ��س��ۆز‌و  ب��اوك��ێ��ك��ی  وەك���و 
بەوپەڕی  بوو  تەندروستیان  گ��وزەران‌و  پەرۆشی 

هەڵسوكەوتی  م��ی��ه��رەب��ان��ی��ەوە 
لەگەڵیاندا دەركرد. 

حەمە  كاكە  م��ەلا  مامۆستا 
بە زەبت و ڕەبتی  نیزامێكی وا 
ب��ۆ خ���ۆی وخ��وێ��ن��دك��ارەك��ان��ی 
خەوتن،  خوێندن،  كە  دان��اب��وو 
گەشت‌و  خواردن،  موتاڵاكردن، 
نوێژكردن‌و ئیسراحەت..هتد، بە 

سیستەماتیك كرابوو.

ئەلف و بێیەکەی دانراوی مەلا کاکەحەمە

کتێبی ئەخلاق/ دانراوی مەلا کاکەحەمە

بەیانیان لە خەو هەڵسان‌و نوێژكردن‌و وەرزش‌و نان خواردن‌و پاشان بە خوێندنی سروودی كوردی 
بەڕیز بەرەوە‌و ناو سنفەكانی خوێندنی دەبردن، ئەو ئەلف‌وبێیەی خۆی داینابوو لە پۆلی چوارەمەوە‌ 

دەخوێندرا.
دوای بەخت كردنی هەموو تەمەنی خۆی و بێبەشبوونی لە خێر‌وخۆشییەك لە ژیاندا لە پێناو  ئەم 
كوردەواریە‌و بڕینی ئەو هەموو هەوراز‌و لێژیە، لە ساڵی 1961 دوا ماڵئاوایی لە ئەلف‌و بێ یەكەی ‌و 
خوێندكارەكانی دەكات‌و بۆ هەمیشە چاولێك دەنێ‌و لە شارەكەی بابان‌و شێخان، سلێمانی دڵە هەمیشە 
زیندووەكەی كوردستان دەنێژرێ‌، حەیف دەبوایە ڕۆژێك لە ڕۆژان یادێك لەم كەڵە جوامێرە بكرابایەوە 
بۆ  پەیكەرێكی  یان  بكرابایە  ناو  بە  یا خوێندنگایەكی  پەیمانگایەك‌  نەبوایە  هەر  زانكۆ   لە  یاخود چش 

دابنرابایە.
دەیان  داڵە  دڕك‌و  هەموو  ئەم  وێ��رای  ئێمە  نیشتمانەی  ئەم  بوستانی  و  گوڵستان  مێژووی  دی��ارە 

گوڵەباغی بۆنخۆشی وەك كاكە حەمەشی تیدایە!

مەنهەجی نەحوو سەرفی عەرەبی



جەمیل مەلاقەرە 32

هەندێ جار خۆم بە خۆم یێژم ئەرێ گەلۆ دەبێ هیچ 
میللەتێك هەبێ لەم دونیایەدا بەقەد ئێمەی كورد ئەوەندە باس 
بە  خۆ  هەركاتێك  بكات،  بەخۆبوونەوە  شانازی  پیرۆزی‌و  لە 
كوردپەروەر‌و سیاسەتبازێك‌و تا دەگاتە ڕەشۆكیەك كە دەگاتە 
جادە‌وبانانەدا  بەم  رۆژان��ە  كە  تەلەفزیۆنێكی  مایكی  ب��ەردەم 
بنزاری  س��ەرزار‌و  ئەوە  قسە،  تۆماركردنی  ب��ەدوای  دەگەڕێن 
دەوڵەتی كوردی‌و چوار پارچەكەی كوردستانە!! كەچی هەندێ 
هونەرمەند یان خاوەن دەزگای هونەری یان ئەدەبی بە وێنە 
جوگرافیای  سنوری  تا  ئەوپەڕی  خۆی  پارێزگاكەی  لە  جگە 
دونیای  لە  نیە  ئەوتۆی  شارەزاییەكی  نەبێ  خۆی  لەهجەكەی 
بە  دی،  پارچەكانی  لە  خۆی  قەولی  بە  كەلتوری  فەرهەنگ‌و 
ئەسەفەوە دەڵێم زیاتر لە بیست ساڵە ئەم هەرێمە بە ملیارات 
دۆلار تەخشان‌و پەخشان دەكات‌و بەوپەڕی ئازادی لەوسەری 

هەموو  بەسەر  ئاڵاكەی  دەشیهەوێ  بكات‌و  تیا  تەراتێنێ  دەتوانێ  ئاسانی  بە  ئەوسەرەكەی  بۆ  دونیا 
ڕووناكبیری‌و  فەرهەنگ‌و  بوارەكانی  لە  پەیوەندی  پردێكی  نەیتوانی  كەچی  بسەپێنێ  دیدا  پارچەكانی 
كەلتووری لەگەڵ باكوور‌و ڕۆژهەڵات‌و ڕۆژئاوا‌و لوڕستان‌و ئیلام‌و كوردانی خوراسان‌و ئەرمەنستان‌و 

ئۆزبەكستان.. هتد دابمەزرێنێ‌و تەمی ئەو بەیەكتر نامۆبوونە بڕەوێنێتەوە.
ئەوەتە ئەم جارەیان لە مەڵبەندی ڕەسەنی ئەردەلان پێگەی فەرمانڕەوایەتی هەڵۆخان‌و خان ئەحمەدخان‌و 
لە بنەماڵەیەكی سادات‌و ناوداری سنەی ئازیز هونەرمەندێك وێڕای ڕەش‌و بۆری‌و هەندێ ناشیرینیمان بۆ 
گەلانی دی دەسەلمێنێ ئەگەر ئێوە فەزلتان هەیە ئەوە ئێمەش ئەفزەلین‌و لە هەموو هونەرێكدا لە دوندی 
داهێنان‌و پێشەنگین‌و ئەزم لە ئاواز‌و گۆرانی‌و خۆشنووسی‌و نەقاشیدا گوێگر‌و بینەرانم مەست‌و حەیران 
)مەهدی(ی حوجەتول سادات  ماد  ناسكی‌و قەشەنگی. مامۆستا  ترۆپكی  دەكەم‌و هونەرەكەم دەگەینمە 
لە ساڵی 1948ی میلادی لە شاری سنەی ڕەنگین چاوی بە كێوی ئاویەر‌و كۆشكە ڕەنگینەكانی میرانی 
ئەردەلان هەڵدێنێ، كلاسەكانی خوێندن تا دیپلوم لەم شارەدا تەواو دەكات‌و هەر زوو بەهرە هونەریەكانی 
یەك بەدوای یەك تێدا بەدەردەكەوێ‌و لە ساڵی 1957 دەچێتە ڕادیۆ ‌و بە دەنگە ناسك‌و بەسۆزەكەی 

مەهدی 
حوجەت 
ئەلسادات

هونەرمەندێك لە مەڵبەندی ئەردەلان لە سێ بواردا 
بیسەران‌و بینەرانی بە هونەرەكەی مەست دەكات

مەهدی حوجەت ئەلسادات

گۆرانی تۆمار دەكات‌و تا دەگاتە ساڵی 1972 نزیكەی )35( گۆرانی جۆراوجۆر وەكو)چاوڕەش(‌و)ئەی 
مانگ ئەم شەو تۆ بوچ هەڵهاتی(‌و )كێ ووتی من تۆم خۆش ناوێ(‌و )میهمان خۆش هاتی(..هتد لەگەڵ 
ئۆرگیسترای ڕادیۆی سنە تۆمار دەكات‌و ساڵی 1972 م دەچێتە ڕادیۆی كوردی تاران‌و درێژە بە كارە 

هونەریەكانی خۆی دەدات.
مامۆستا حوجەتول سادات لە خەتی شكستەدا دەیان شاكاری جوان‌و دەگمەن دەخوڵقێنێ‌و لە نیگاری‌و 
نەقاشیدا بە پاستیل‌و قەڵەمی ڕەساس چەندین تابلۆی نایاب‌و دانسقە لە خەیاڵی پڕ هەست‌و بە مەبەست 
دەنەخشێنێ، چەندین وێنەو هێڵكاری وەكو مێژوونووسی كورد ئایەتولڵا مەردوخی‌و هونەرمەندی ئێرانی 
شەجەریان‌و د. عەلی ڕووخزادی‌و شێخ حەبیبولڵای ئیمام جومعەی سنە دەكێشێ، حوجەت ئەلسادات 
لە چەندین پێشانگا‌و نمایشگای هونەری لە سنە‌و ناوخۆی ئێران بەشداربووە كە جێگای سەرسوڕمان‌و 
كوردستان  ئوستانداری  ئامادەبوونی  بە  سنە  شاری  لە   2014/8/24 لە  بوون‌و  بینەرانی  ڕەزامەندی 

بە  دەكاتەوە‌و  نەقاشیەكانی  كارە  بۆ  پێشانگایەك 
جۆش‌و خرۆشەوە پێشوازی لێ دەكرێ.

ماوەتەوە بڵێم ئەو هونەرمەندە فرە بەهرەیە لە 
شاری سنە دادەنیشێ‌و من دەستم لەناو هەوێرە‌و 
ئەركە  ئەو  كوڕەیە  ئەو  كوڕ  لەبیرە،  هەرهەندەم 
بە  بگرێ‌و  پیرۆزەش ‌وەئەستۆ  خۆیان  قەولی  بە 
خۆی‌و  تێروتەسەلی  بە  بگات‌و  زاتە  ئەو  خزمەت 

هونەرەكانی بە كوردستانی باشوور بناسێنێ.

وێنەی شەجەریان بە خامەی 
مەهدی

مەهدی حوجەتولسادات

وێنەی کچێک بە خامەی مەهدی

پیشانگەی مەهدی لە سنە

بە بڕوای من مێژووی ڕاستەقینە بریتی نییە لەوەی بیستراوە‌و نووسراوەتەوە، بۆچی دەبێ هەر ڕووداوێك 
لەناو كتێباندا نووسرابێت ئەوە بە حەقیقەت‌و حوكمی مێژوو بزاندرێ و بڕوا پێكراو بێ، لە سەردەمی نوێدا هەر 
گێڕانەوەیەك لەگەڵ لۆژیك نەگونجێ‌و ئاوەزی زیرەك قبوڵی نەكات‌و پشتڕاست نەكرابیتەوە بە دۆكیومێنتی 
كونكرێتی ‌و خوێندنەوەیەكی وورد‌و هەمەلایەنەی بۆ نەكرابێ ئەوە دەچێتە دەرەوەی خانەی زانستی مێژوو، 
لە حەفتاكانەوە وەكو دەروێشێكی سەرسەختی كوردایەتی مۆرانەئاسا ئەو لاپەڕانە هەڵدەدەمەوە كە لەسەر 
كورد نووسراون چ ئەوانەی خۆماڵی‌و چ ئەوانەش كە بێگانە نووسیویانە, زۆر هەڵوەستە لەسەر ئەوە دەكەم 
كە بۆچی دەبێ كوردی قارەمان‌و سوارچاكی ڕۆژهەڵات دوای هەر نەبەردی‌و ڕاپەرینێك شكست‌و پاشەكشە 
چاوەڕێی بێ‌و بۆ هەموو ئەو هەرەس‌و نسكۆیانەش پاسا‌وگەلێك ساز‌و ئامادەبێت‌و دوور لە هۆكاری ڕاستەقینە 
خۆی لە خیانەتی كەسانی‌ خۆماڵی بەرجەستە بكات، میر محەمەدێك كە لە هەڕەتی دەسەڵات‌و لەخۆبایبوون 
‌و فراوانخوازی ئیمارەتەكەی بێت‌و لەعەدالەت‌و توندڕەویدا ) مس (ت بەسەر هەر دەرچوویەك لە یاساكانی 
ئیمارەتەكەیدا بتواندبایەوە لە ترسانا وێنەی میری گەورەی تیا دەردەچوو، گوایە چاوی باوك یان برای خۆی 
دەرهێناوە، ئاخۆ دەچێتە عەقڵەوە بە قسەی مەلایەكی بێ دەسەڵاتی ژێر سایەی خۆیدا  فتوای شەڕ نەكردن 
بێ داواو ڕەزامەندی خۆی لەگەڵ دەوڵەتی عوسمانی بدا، یا ڕاستییەكەی ئەوەیە سەرەڕای ئەو دەبدەبە‌و 
شكۆمەندیەی میرنشینی سۆران ئیمپراتۆریەتی عوسمانی لە سێ كیشوەری جیهان لەشكرە بێ شومارەكەی 

میر  ئەوەندەی  دەیان  دەكرد‌و  تەمی 
لە  ه��ەب��وو،  چۆلی  چ��ەك‌و  لەشكر‌و 
سێ لاوە لە بەغدا بە سەركردایەتی 
موسڵ‌و  لە  لەشكرێك  پاشا‌و  عەلی 
گ��ەورەت��ری��ن  ئەستەمبوڵیشەوە  ل��ە 
ك��رد‌و  میر  س��ەر  ب��ۆ  لەشكركێشی 
ڕەواندزی خستە بازنەیەكی گەمارۆی 
ل��ە خ��ۆك��وژی یان  ت��ەس��ك��ەوە جگە 
سۆران  میری  بۆ  خۆبەدەستەودانی 
نەهێشتەوە،  دیكەی  دەرەچ��ەی��ەك��ی‌ 

موشیر، مەحمود، 
مەلای خەتێ 

سیمبۆلی خیانەت یان پاساوی بێ بنەما بۆ شكستی 
ڕاپەڕینەكانی كورد

دەربەندی بازیان

ئەگەر ئەوە ڕاستییەكەیەتی بۆچی دەبێ تا دونیا دونیایە مەلای خەتێ بە خائین بزاندرێ‌و هەركات مێژووی 
ئەو میرنشینە شەن‌وكەو بكرێ ئەو قەوانە لێ بدرێتەوە.

 كێ بڕوا بەوە دەكات بەریتانیای عوزما كە دەیانوت ئەم ئیمپراتۆریەتە هەرگیز ڕۆژی لێ ئاوا نابێ. 
لە باكووری ئەفریقا‌و تا دەگاتە عیراقیش، دەوڵەتی عوسمانی ڕاونا‌و هەمیشە لەشكرەكەی لە زەوی تەم‌و 
فڕۆكەكانی‌ لە ئاسمان سێبەریان دەكرد لە دەربەندی بازیاندا ئەگەر موشیری حەمەی سلێمان نەبوایە بەرامبەر 
بە شێخ مەحمودی نەمر دەشكا‌و كلكی لەناو گەلۆزی دەنا‌و بەرەو بەسرە دەكشایەوە‌و كاویس ئاغاش لە 
لاوكی شێخ مەحمودا)ئەهۆی كورد خائینۆ(ی نەدەكرد بە هۆكاری ئەم شكستەیەی شەڕی دەربەندی بازیان 
!، ئایا مەنتیق ڕێگا بەوە دەدات هۆكاری ڕاستەقینەی نسكۆی بازیان بخرێتە ملی موشیر، یان ڕاستی ئەوەیە 
ناتەبایی كورد لەلایەك‌و هێرشی مستەر فرێزەر بە هەزاران سەرباز‌و لیڤی‌و تۆپ‌و تەیارە بە سەر چەند سەد 

چەكدارێكی بێ مەشق‌و هونەری شەڕی مۆدیڕندا سەربكەوێ. 
گەمارۆی  عەباس‌و  شا  قورسی  چەكی  پڕ  بێشومار  لەشكری  ئێران‌و  ساڵەی  ه��ەزاران  ئیمپراتۆریەتی 
شەش مانگەی سەر قەڵای دمدمی خانۆی لەپ زێڕین بوو ئەو فەرمانڕەوایەتییەی ڕووخاند ئەگەر مامۆستا 
هێمن موكریانی عالەم ئارای‌ عەباسی بۆمان نەكردبایە بە كوردی و تۆزی لەسەر ئەو وەقائیعەی شەڕەكە 
دانەتەكاندبایە‌و بەداستانەكەی عەرەبی شەمۆ بوایە هەتاهەتایە لە مێشكماندا مەحمود مەڕەكانییەك دەچەسپی‌و 

تف‌و لەعنەتمان بۆ دەنارد، كە گوایە سەرچاوەی ئاوەكەی‌ نیشانی 
ئاوەكەش  ئەگەر  دەڵ��ێ  پێمان  ش��ەڕەدا  لەم  مەنتیق  داوە،  دوژم��ن 
بمابایە خۆ خۆراك‌و تەقەمەنی دمدم بەرگەی زیاتری نەدەگرت‌و 

چارەنووسیش هەر ئەوە دەبوو كە بوو.
بەكارەساتی دەزانم ڕاپەرین‌و شۆڕشەكانی كورد هەمیشە دوای 
نەگەڕێن‌و  ڕاستەقینەكاندا  هۆكارە  ب��ەدوای  نسكۆكانیان  شكست‌و 
دەرس‌و عیبرەت لە ڕابردوو وەرنەگرن‌و هەمیشە هۆكار‌و پاساوی لاواز 
بۆ شكستەكانیان لە زیهنی عەوامی كوردا بچەسپێنن‌و مێژووناسان‌و 
نووسراوەماندا  مێژووە  چكە  بەو  پێداچونەوەیەك  مێژوونووسانیش 

بكەن‌و دوور لە سۆز‌و عاتیفە هەڵە‌و پەڵەكانی ڕاست بكەنەوە.

تۆپەکەی وەستا رەجەب لە رواندزمیر محەمەد پاشای رواندز

بەخەیاڵی كێ دادێ‌ ئەوێ ڕۆژێ لەكۆمەڵگایەكی پیاوسالار‌و نیمچە خێڵەكی‌و بەپاشخانێكی 
ئاینی تووند‌و وابەستە بەعورف‌و عاداتی وەكو ئەم كوردەواریە كە نەك هەر بۆ ژن بەڵکو بۆ پیاویش 
دەكرا‌و  ناوزەند  لۆتی  بەچاوەش‌و  عەشیرەت  بنەماڵە‌و  لەناو  و  بوو  شەرمەزاری  مایەی  وتن  گۆرانی 
بەشورەیی لەقەڵەم دەدرا چ جای ئەوەی ژنی ئەم كوردەواریە بچێتە سەر تەختەی شانۆكانی ئەوروپا‌و 
بەنیمچە ڕووتی گۆرانی بچڕێ‌و سەمای بالیە بكات، دیارە بالیە ووشەیەك‌و داهێنانێكی فەرەنسیەكانە‌و 
مۆزیك  لەگەڵ  سەمایەك  وەكو  دەكات،  هتد  غەم‌و..  ناخۆشی‌و  لەخۆشی‌و  تەعبیر  لەتەكنیك‌و  جۆرێك 

لەیلا بەدرخان‌و 
سوسیكا سمۆ

دوو ئەستێرەی ناوداری سەمای بالیە‌و ئۆپێرای كورد 
لەسەر شانۆكانی ئەوروپا‌و سۆڤێت

سوسیكا سمۆلەیلا بەدرخان



37یارو دیار

دەگونجێندرێ‌و غەمزە ئامێز‌و نمایشێكی شانۆییە بەجوڵەی لەش‌ولار‌و بەسەری پەنجەی پێ یەكان‌و بە 
هێمنانە.

عەبدولڕەزاق  كچی  لەیلای  هەوەڵیان  هۆشیاری،  ئاستی  لەپێگەو  جیاوازدا  كوردی  بنەماڵەی  لەدوو 
بەدرخان كە لە بنەماڵەیەكی ئەڕستۆكرات‌و ڕووناكبیر‌و ناودار لەساڵی 1908 لەئەستەمبوڵ لەدایك بووە، 
سەرەتا لەمیسر بەنمایشەكانی سەمای )ایسادورا دونجان( سەرسام دەبێ‌و پاشان لە سویسرا‌و لەڤییەناش 
)بەلقیس  )مار(‌و  بەتایبەتی سەمای  تابلۆ هونەرییەكانی  بەنمایشی  لەمەدرەسە هونەرییەكان دەخوێنی‌و 
ژنێكی  لەیلا  دەكات،  حاكمانیش سەرسام  لەجەماوەر سەران‌و  جگە  قەرەجەكە(  )كیژە  شاژنی سەبا(‌و 
ڕۆشنبیر‌و لێكوڵەر لە بواری ئاینەكانی زەردەشت‌و هیندی‌و كەلتووری كوردی بوو و ژیانی هونەری  لە 
سالی 1930 تاكو 1960 درێژە پێ‌ دەدات، لە30 گوڵانی 1935 لە سەنتەری مارسیلان بێرتیلۆن لەئاهەنگ‌و 
24ی  لە  دەكەوێتەوەو  لێ‌  فەرەنسای  جەماوەری  دەكات سەرسوڕمانی  نمایش  تابلۆیەك  شەوبێریەك 
حوزەیرانی هەمان ساڵیشدا لە پاریس لە ساڵۆنی )گراند سالا( لە دەرهێنانی مۆریس ناكژیارو بە هاوكاری 
وەكو  فەرەنسی  جیهانی‌و  ڕۆژنامەی  چەندین  دەخرۆشینێ،  جەماوەرەكە  شانۆ  لەسەر  ئەیتۆف  ئێرین 
لۆفیگارۆ لۆمۆندو لیبرتی..... هتد چالاكیەكانی بڵاودەكەنەوەو چاوپێكەوتنی لەگەڵدا دەكەن‌و ڕیپۆرتاژی 
لەسەر سازدەدەن، لەچاوپێكەوتنێك لەگەڵ ڕۆژنامەی )پاریس میدی( لە19/ بەرفبارانی 1932 شانازی 

بە كورد بوونی خۆیەوە دەكات‌و دەڵێ )ئەز نە فارسم،  
دووڕیەخانی  نزیكی  هاوڕێیەكی  لەیلا  ك��وردم(،  ئەز 
كچی محەمەد عەلی عەونی ناودار بوو، لەسالی 1930 
شوو بەهونەرمەندێكی پۆڵۆنی دەكات‌و لەساڵی 1986 
مۆدێرنە  دانسقەو  ه��ون��ەرە  ل��ەم  ماڵئاوایی  لەپاریس 
دەكات و چاو لێكدەنێ‌و كچێكی لەدوا بەجێ دەمێنێ كە 

ئێستا ڕۆژنامەوانەو لەپاریس دەژی بەناوی )نیڤین(.
 1925 لەساڵی  ك��ە  سمۆیە  سۆسیكا  دی  ئ���ەوی 
كوردنشین  ئاخبەرانی  لەناوچەی  میرەكی  لەگوندی 
بەم  چ��اوی  ك��ۆچ��ەری  لەبنەماڵەیەكی  ل��ەق��ەوق��ازی��ا‌و 
دونیایە بێ مانایە هەڵدێنێ‌و بەمرۆڤگەل ئاشنا دەبێ‌و 
لە)لینینكان( دەخوێنی‌و پزیشكی تەواودەكات‌و چەندین 
دەكات،  خزمەت  گورجستان  لەخەستەخانەكانی  ساڵ 
سۆسیكا سنوورێك تێ دەپەڕێنی‌و عورفێك دەبەزێنی 
كە ئەوێ ڕۆژێ بۆ ژن بڤە دەبێ، ئەو لەپێناو عەشقی 
بۆ هونەر‌و خۆشەویستی بۆ جەماوەرەكەی لەم نەریتە 

لەنەفرەت‌و لەعنەتی كۆمەڵگاكەی دەكات، لەساڵی 1946  کۆنە یاخی دەبێ‌و باجی خۆی دەدات‌و پشت 
دەچێتە سەر شانۆی ناوداری فلاڕمۆنیا لەئەرمینیا‌و شانۆكانی كۆمارەكانی سۆڤیەتی جاران‌و لەساڵی 1965 
دەگاتە دوندی شۆهرەت‌و ناوداری، جگە لەڕادیۆ لەگۆڕەپانی سووریش لەیەریڤان بەئۆپیرا‌و گۆرانیەكانی 
لەگەل سازبەندە   ) ) لێ لێ محۆ  بەناوبانگترینیشیان  )دیڤەرە بەرێ( و  )لینین ڕابوو(‌و  )بەلەنگازبوو(‌و 
ناودارەکەی عەگیدێ جەمۆی میری بلوور شانۆكان دەڕازێنێتەوەو جەماوەرەكەی جۆش دەدات‌و تەنانەت 
بەزەحمەت بلیتی ئاهەنگەكانی دەست بینەرانی دەكەوێ، لە خۆشەویستی بۆ ووڵات و هەست و سۆزی 
بۆ میللەتەکەی جل و بەرگەکانی لە ئاڵا سێ ڕەنگەکەی سەوزو سوورو زەردی کوردستان دووری بوو 
و سەرپێچەکەشی هەمیشە دەسماڵێکی کوردی ڕەنگاوڕەنگ بوو،  سۆسیكا بەهۆی هەژاری‌و نەداریەوە 
نەیدەتوانی گۆرانیەكانی تۆماربكات، نەك هەر دەرگاكانی دونیا تەنانەت پەنجەرەكانی كۆمەڵگاكەی خۆشی 
لێ داخرابوو، جگە لەچونە سەر شانۆ‌و گۆرانی وتن تەنانەت شووكردنیشی بەپیاوێكی غەیرە كورد‌و 
تامردنیشی  نەنگی  و  بە شورەیی  کردبوو  لێیان  لەناو کەسوکارەکەی  نەفتالینا‌  كولیا  بەناوی  ئەرمەنی 
لەساڵی 1977 بەكۆمەڵگای ئەوێ ڕۆژێی كوردەواریی قەوقازیا ئاشنا‌و ئاشت نەبووەوە، ڕەوانی بێگەردی 

ئەم دوو پەپولە‌و ئەستێرە ناودارەی هونەری هاوچەرخی کوردی شادبێ.

لەیلا بەدرخان لە ساڵی ١٩٣٥ لە کاتی نمایشدا 
لە سەر شانۆکانی پاریس

وێنەیەکی دیکەی لەیلا

لە كۆمەڵگای تەندروست‌و پێشكەوتوودا ئینتیما‌و 
فرە  ئاسایی‌و  ڕیچكەیەكی  بە  ووڵات  بۆ  دڵ��س��ۆزی 
نۆرماڵ دەڕوا، بە تەواوەتی ساغ نەبۆتەوە كە هۆكار‌و 
پاڵنەری دڵسۆزی‌و ووڵاتپارێزی دەگەڕێتەوە بۆچی !،  
ئایا بەهرەیەكی خوداییە بە هەندێ مرۆڤ بەخشراوە 
یان پاشخان‌و هۆشیاری كۆمەڵگایە، یان ترس لە یاسا‌و 
مرۆڤ  لە  وا  دەوڵەتە  ئیدارییەكانی  ئیلاهی‌و  ڕێسا 
بەرچاو  بەشێكی  بكات‌و  ك��ار  ج��ددی  بە  کە  دەك��ات 
خزمەت  كارەكەی‌و  بە  ببەخشێ  خۆی  تواناكانی  لە 
بە  دواكەوتووەكان  ووڵاتە  لە  كەچی  ووڵاتەكەی،  بە 
فشۆل‌و  ڕێساكان  یاسا‌و  كە  بەتایبەت  پێچەوانەوە 

دەسەڵاتێكی گەندەڵ‌و لاواز‌و خۆسەپێن حوكمڕانی ووڵات بكات دڵسۆزی‌و ووڵاتپارێزی‌و ژینگە پارێزی 
ڕەنجیان  هەقە  دەكەن،  پیادە  فۆرمە  ئەو  ئەوانەی  تەران  تاك‌و  دەگمەن،  ناوازە‌و  دیاردەیەكی  دەبێتە 
بنرخێندرێ‌و خزمەتەكەیان لەبەرچاو بگیرێ‌و بە)مثل الاعلی( لەناو كۆمەڵگا‌و دەزگاكان ئیبراز بكرێن، 
لەو ساڵانەی كە ب. دارایی م. س بووم لە قەڵاچواڵان زۆرجار لەو كارمەندە ڕادەمام كە لە شەبەقی 
بەیانیەوە تا دوا زەردەپەڕ لە كەلی گۆیژە ئاوا دەبوو داسەكنانی نەبوو بۆ ساتێك ئارام نەدەبووەوە 
‌و پشووی نەدەدا بە خۆی‌و دەمپەڕەكەی دەیویست باغی ئیرەم لەم دەڤەرە زیندوو بكاتەوە، سەیرم 
لێ دەهات دەبێ ئەوە چ عەشقێك بێ ئەو پیاوە لە خۆبردوو ‌و ماندوونەناس‌و بێ تەماح‌و بێ تەكلیفەی 
باڵكێش كردبێ‌‌و كردبێتی بە بەشێك لە خاك‌و گوڵ‌و ڕەگی بە ناخی زەوی لەگەڵ درەختەكاندا شۆڕ 
كردبێتەوە. پاشان دەچێتە پاركی ئازادی‌و دیسان لە بەری بەیانەوە تا ماڵ خەوتنان و شەو ڕاشكان‌و 

جەمالی
پارك

ڕەگێك لە ناخی خاك‌و گوڵستان،  عەشقێك بۆ 
ژینگەی وێرانی كوردستان

جەمالی پارك

پانتایی ئەم پاركە فراوانە تەی دەكات‌و خۆی  تەنانەت ڕۆژانی هەینیش بە نیوە مووچە سەرلەبەری 
هەم بەڕێوەبەر‌و هەم ئاودێر‌و كرێكار‌و هەم پاسەوان‌و لێخوڕی تراكتۆر، وێڕای داخ‌و حەسرەتی لە 
خەڵكانی گەمژە‌و دژە ژینگە‌و پیس كردن‌و شكاندنی تەختە‌و درەختەكان... هتد. ئەو كۆڵ نادات‌و زیاتر‌و 
ڕژدتر لە جاران كارامە دەبێ‌و، وەرگرتنی )54( سوپاس‌و پێزانین‌و بڕوانامەی ڕێزلێنان لە ڕێكخراوە 
مەدەنی‌و كەسایەتی‌و دەزگا حكومیەكانیش گوڕ‌وتینێكی دی پێ دەبەخشن‌و عەشقی ژینگەی كوردستان 
پێمان  تاوی هاوین  لەبەر ساوی زستان‌و  پیاوێك ڕەشهەڵگەڕا‌و  دڵ‌و دەروونی زیاتر جۆش دەدەن. 

دەڵێ: )شام شەكرە، ووڵات شیرینتر(.
جەمال عەبدوڵڵا مەحمود لە خێزانێكی جوتیار لە ساڵی 1960 لە شارۆچکەی ماوەتی دەڤەری شارباژێڕ 
چەمی  بەربەرد‌و  خوڕەی  هاژە‌و  باڵوسە‌و  ئاسنگەران‌و  ژیلوان‌و  گمۆ‌و  سەركەشەكانی  چیا  بە  چاوی 
چۆمان‌و دیمەنە دڵرفێنەكانی ناوچەکە هەڵدێنێ، دیپلۆمی هەیە لە كشتوكاڵ‌و لە ساڵی 1979 بۆتە ئەندامی 
كۆمەڵەی ڕەنجدەران ‌و لە 1981 تاكو 1992 چەكی پێشمەرگایەتی لە شان دانانێ‌و لە ساڵی 1995 لە 
بەڕێوبەرایەتی كشتوكاڵی سلێمانی بە كارمەند دادەمەزرێ‌و لە ساڵی 1998 تەنسیبی م. س دەكرێ بۆ 
سەوز كردنی قەڵاچوالان، هەر لە منداڵیەوە عاشق بە ژینگە‌و سەوزایی بووە‌و ساڵی 2002 تاكو 2007 
بەڕێوەبەری ئامێرەكانی باغچەكانی سلێمانی‌و لە ساڵی 2009 گواستراوەتەوە بۆ پاركی ئازادی كە تاكە 
شوێنی تەفریحی‌و هەسانەوەی ڕۆژانەی خەڵكی شارەكەیە، لە سەعات )8(ی بەیانی تا )12(ی شەوو بە 
هەینیش ساتێك لە شوێنی كارەكەی دوورناكەوێتەوە، شایانی ووتنە پاركی ئازادی ڕووبەرەكەی )176( 
دۆنمە‌و )126( دۆنمی سەوز كراوە‌و لە 1996/11/24 لەلایەن خاتوو كافیە سلێمان وەزیری پێشووی 

شارەوانی ‌و گەشت‌و گوزارەوە بەردی بناغەی دانراوە.
پ��ی��اوە بەجەمال و  ل��ە ج��ەم��ال  بڵێم س�اڵو  م��اوە 
جەمال  ئەوانەی  هەموو  ئازادی‌و  پاركی  جوانەكەی 
ش��ارەك��ەی��ان  و  نێشتمانەکەیان  ب��ە  خ��زم��ەت  ئاسا 
دەكەن‌و ئەگەر كەسانێك بە چاو ووڵات دەكێڵن ئەوە 
ئەو بە دڵ‌و بە دەست ووڵات دەكێلێ‌و سەوز دەكات.

بڕوانامەی رێزلێنانێکی جەمال

تراکتۆرەکەی پارکی ئازادی

د.قاسملۆ  خوالێخۆشبوو  جارێكیان  دەگێڕنەوە 
فەرموویەتی عەجایب ئەم كوردە لە هیچ میللەتێكی دی ناچێ... 
لە  ه��ەر  خەڵكە  ل��ەم  دەگ���ری  ك��ەس  ه��ەن��دێ  ێیژم  بۆیە  هتد، 
نیشتمانپەروەری‌و سیاسەتدا هەمیشە دەم گەرم ‌و بەكاوێژن‌و 
دوژمنی  ڕاوێ���ژن،  تەگبیر‌و  بێ  هەمیشە  ك���ردەوەش  ك��ار‌و  لە 
پرد‌و  بە  دەبین  بۆیان  كاتیشا  هەمان  لە  گەلانین‌و  هەموو 
بەردەباز، ئەوەی لامان هیچ بێ خۆمانین، داوا دەكەین پردی 
دیکە  گەلانی  لە  هەندێ  كورد‌و  نێوان  دۆستایەتی  پەیوەندی‌و 
دابمەزرێنین‌و بانگەشەی برایەتیان لەگەڵدا دەكەین كە لە هیچ 
دڵ‌و داوێك هاوبەش نین و تێك ناكەینەوە نە لە زمان نە خاك‌و 
سنوور ‌و نە لە ئاین‌و كلتوور‌و تەنانەت بەرژەوەندی ئابووری 
هاوبەشیش. كەچی دووبارەی دەكەمەوە بێ ئاگاین لە كەلتوور‌و 
زمان‌و هونەر‌و..هتدی خۆمان لە پشت چیاكان‌و ڕووبارەكان‌و 

بەشەكانی دیکەی كوردستان‌و ڕەوەندەكانمان لە هەندەران‌و ئێران و تووران، هەر لەم كڵاوڕۆژنەوە گەرەكمە 
ئەو جارە زانا‌و دانایەكی دیکەتان پێ ئاشنا بكەمەوە لەودیوی ڕووباری ئاراس‌و خاكی ئاران.

ماڵباتی ئاپێ وەزیری ئەشۆ وەكو هەموو كوردانی ئێزدی لەبەر زوڵم‌و زۆرداری و ڕەشەكوژی‌و 
لە  زۆرەوە  ئاستەنگیەكی  كوڵەمەرگی ‌و  بە  دەرەڤن‌و  قارس  دەڤەری  لە  دێهاتەكانیان  كردنی  سوتماك 
لە  بنەجێی گوندی سیپان  لە قەوقاز‌و پاشان  ئاوی ڕەش دەربازی خاكی ئەرمەنستان دەبن ماوەیەك 
ئەرمەنستان دەبن، لە )1(ی سەرماوەزی 1934 لە تفلیس )تیبلیسی ( پایتەختی گورجستان چاوی بە ژیاندا 

وەزیری 
ئەشۆ

وێژەوان، نڤیسكار، مێژووناس، ڕیداكتۆر، 
وەرگێڕ‌و لیكۆڵەر، ڕۆژنامەوان

وەزیری ئەشۆ

هەڵدێنێ‌و سەربە عەشیرەتی سپیكانە‌و خوێندنە سەرەتاییەكانی لە گوندی پەمپێ)سیپان( تەواو دەكات، لە 
ساڵی 1958 پسپۆڕیی مێژوو لە زانستگەی ئەرمەنستان بەدەست دێنێ‌و تاكو 1961 وەكو بەڕێوەبەری 
خوێندنگای ئەم گوندە منداڵی كوردان پەروەردە دەكات‌و لە 1961 تاكو 1964 لە ئەنستیتۆی ڕۆژهەڵاتی 
لە ساڵی  لە بەشی كوردی پسپۆڕیی مێژووی كوردستان وەدەست دەخات‌و  )پترۆسگراد(  لینیگراد  لە 
1964 تاكو 1983 وەكو ڕیداكتۆر )موحەریر(ی سەرەكی بەشی سیاسی ڕادیۆ‌و تەلەفزیۆن‌و وەشانێن 
ئەرمەنستان كاری كردوە‌و لە ساڵی 1983 تاكو 1994یش ڕیداكتۆرو وەرگێڕی بەشی پەخش‌و وەشانی 
كوردی ڕادیۆی یەریڤان بووە، یەكەمین ڕووناكبیری كورد بووە لە ئەرمەنستان خەڵاتی ناوداری)عەرەبی 
شەمۆ( ی لەلایەن یەكێتی نووسەرانی ئەو كۆمارە پێدراوە، ئەندامی یەكێتی نووسەران ‌و ڕۆژنامەوانی 
ئەرمەنستان ‌و یەكێتی سۆڤیەتی جاران بووە‌و جێگری سەرۆكی شێوەرا‌ ڕووناكبیری كوردیش بووە لە 

ئەرمەنستان.
وەزیری ئەشۆ مرۆڤەكی زانا‌و دانا‌و ڕووناكبیرێكی مەزن‌و وڵاتپارێز‌و هێمن وەفادار‌و بووە بە گەلەكەی 
و زیاتر لە هەشتا ساڵ لە خزمەت وێژە‌و مێژوو و زارگۆتن ‌و پێشڤەبردنی كەلتووری كورد بووە، زیاتر 
بە  یەكێتی سۆڤیەت  كەلتووری كوردی  مێژوو ‌و چاند‌و  لەسەر  نووسینی  ڕاپۆرت‌و  گوتار‌و  هەزار  لە 
گۆڤارەكانی  ڕۆژنامە‌و  تازە(‌و  )ڕێیا  ڕۆژنامەی  لە  ئەڵمانی  كوردی ‌و  ئەرمەنی‌و  ڕووسی‌و  زمانەكانی 
ئەرمەنی‌و ڕووسی‌وجیهان بڵاوكردۆتەوە‌و بەشداری لە چەندین كۆنفرانس‌و سیمیناری جیاجیا لە جیهاندا 
كردوە‌و زۆربەی بەرهەمی نووسەرە ئەرمەنیەكان كردوە بە كوردی هەر لە چیرۆك‌و كورتە ڕۆمان‌و 

هەندێ لە دانراوەکانی وەزیر

)كۆچەكی  مەحمود(‌و  )تێگران‌و  ناوی  بە  شانۆگەری  دوو  هتد... 
شانۆیی  بەرهەمی  چەندین  ك��ردووە‌و  ڕادی��ۆ  ئامادەی  دەرەوی��ن( 
كۆمیدی وەكو )ڕەمۆ، شەمۆ، تەمۆو لاوك( بۆ نمایشكردن لەسەر 
كوردی  ڕادی��ۆی  هەمیشە  نووسیوە.  گوندەكان  گەڕۆكی  شانۆی 
ئێریڤان‌و ڕۆژنامەی كوردی)ڕێیا تازە( بە نووسین‌و بەرهەمەكانیان 

ئەو ڕازاوەتەوە.
و  ئەرمینیا  قەفقاس‌و  پشت  كوردانی  زۆرب��ەی  وەك��و  ئەویش 
نالەباری  وڵات‌و  نائارامی  بەهۆی  سۆڤیەت  دیکەی  كۆمارەكانی 
ژیان هەڵوەداو پەڕاگەندەی هەندەران‌و دەبێ بە ڕەوەند‌و لە ساڵی 
1995 لە برۆكسلی پایتەختی بەلجیكا بنەجێ دەبێ‌و لەوێش هەدا 
لە تێكۆشانی ڕووناكبیری ناوەستێ‌و ‌بەئەندامی ئەنستیتۆی  نادا‌و 
كورد لە برۆكسل‌و سەرۆكی فەخری ڕێكخستنی كوردانی قەوقازیا 

هەڵدەبژێردرێ.
نووسین‌و  بەرەكەتی  پڕ  خەرمانێكی  خاوەنی  ئەشۆ  وەزی��ری 

دانراوەی جۆراوجۆرە بۆ نمونە:
1-وێژەی كوردی لە ئەرمەنستان.

2-مزگێن-یەریڤان 1976
3-دەنگبێژ كالیبۆ-یەریڤان1983

4-پێناسین‌و پرادانوكسی وەزیری ئەشۆ- یەریڤان 1986
5-زانای مەزن قەناتی كورد-بولغارستان 2010

6-زاراگۆتنێن كوردێی مەزن)بە ئەرمەنی(- یەریڤان2010
7-سمۆیی شەمۆ)ژیان‌و كارەكانی( یەریڤان 2013

زیاتر لە بیست‌و پێنج چاپكراو پێشەكی بۆ 14 كتێبیش نووسیوە
لە  ها  زانایە  كەڵە  ئەم  م��ەزاری  وێستگە‌و  دوا  بێژم  ماوەتەوە 
کە  دەكات‌وئاواتێک  ژیان  لە  ماڵئاوایی   2015/1/24 لە  برۆكسل‌و 
لە گەڵ  هەیبووە دوای مردنی ئەسپاردەی خاکی کوردستان ببێ 
عەرەبی  وەكو  نەمرانی  كاروانی  دەچێتە  و  گڵ  ژێر  دەباتە  خۆی 
شەمۆ، قەناتی كوردۆ، جاسمێ جەلیل، حاجی جوندی و هەتا هەتایە 
خزمەتەکانی بە چاندو کەلتووری کورد لەسەرلاپەڕەکانی مێژووی 

گەلەکەیدا دەدرەوشێنەوە. 

دوو کتێبی وەزیر

دیارە هەمو گەلێك لەم سەرزەمینە شانازی بەو 
بەهرەمەندانەی خۆیانەوە دەكەن كە لە بوارە جیاجیاكان 
ئەفراندن دەكەن‌و دەگەن بە لوتكەی داهێنان چ لە هونەر‌و 
چ لە وەرزش‌و ئەدەب‌و تەكنولۆجیا.. هتد بێجگە لە خەڵات 
كردنیان لە وڵاتەكەی خۆیان‌و ئارەزووش دەكەن خەڵاتە 
سەربڵندی‌و  دەبێتە  كە  بەدەستبهێنن  جیهانیەكانیش 
كوردگەلیش  ئێمەی  هەڵبەتە  وڵاتەكەیان،  بۆ  شانازی 
وێڕای ئەو هەموو چەرمەسەری و چەوساندنەوەیەمان 
فشۆڵیە  گ��ەن��دەڵ��ی‌و  ب��ی��دادی‌و  دوژمنگەلێك‌و  ل��ەلای��ەن 
نیشتمانیەكانیش هێشتا  ئینتیما  كاڵبونەوەی  ناوەخۆیی‌و 
كەسانێك هەن بێ گوێدانە ئەمانە لە درێژەپێدانی خولیا‌و 
هونەرەكەیان  گەشەپێدانی  ئەفراندن‌و  ئارەزووەكانیان‌و 

مەبەستە  پڕ  ئەو هەستە  پێناو  لە  نادەن‌و ساتێك  هەدا  دەدەن‌و  تاو  هیمەتی خۆیان  ئەسپی جوامێری‌و 
ناهەسێنەوە تا دەیگەیەنن بە لوتكە، یەكێك لەم هونەرە جوان‌و ڕەنگین‌و ناودار‌و گرنگی پێدراوە هونەری 
خۆشنووسیە، بەتایبەتی لە خەتی عەرەبی كە ئەمڕۆ جگە لە ئۆردوو فارس‌و عەرەب‌و پاكستانی نیوەی 

میلەتی كوردیش بەم شێوە خەتە دەنووسن.
عەرەبی  پیتی  كە  زمانانەی  ئەو  هەمو  لە  نوسین  دیزاینی  هونەر‌و  لە  بریتیە  عەرەبی  خەتی  دی��ارە 
بەكاردەهێنن، لەبەرئەوەی ئەو خەتە پیتەكانی بەیەكەوە لكێندراون بۆیە شێوازی جۆراوجۆری ئەندازەیی 
دانان‌و  ناو یەك‌و  پەڕین‌و چوونە  تێك  بردنە پێش‌و دواوە‌و سووڕانەوە‌و  میانی  لە  تیادا دەستدەكەوێ 
گومەز‌و  مزگەوتەكان‌و  دیواری  قەد  قورئان‌و  دەستنووس‌و  كە  دەكرێ  ساز  پێ  زەخرەفەشی  جۆرەها 
منارەشی پێ دەڕازیندرێتەوە، بێگومان خەتی عەرەبی یان ئیسلامی مێژوویەكی دێرینی هەیە كە لێرەدا 

ئەحمەد
عەبدولڕەحمان

ئەربیلی

خۆشنوسێك لە مۆڵەت وەرگرتن‌و دروێنەی 
خەڵاتەكان تا ئەفراندن‌و مۆڵەت پێدان

ئەحمەد عەبدولڕەحمان ئەربیلی

جێگای باسكردنی نابێتەوە تەنها ئەوە دەڵێین جۆرە بنەڕەتیەكانی ئەم خەتە بریتین لە كوفی )بە هەمو 
شێوازەكانیەوە(‌و ڕوقعەو نوسخ‌و ثولث‌و فارسی )نەستەعلیق- بەهەردوو جۆرەكەیەوە(‌و دیوانی )ئاسایی‌و 

جەلی(‌و توغرائی‌و خەتی ئیجازە.
لە مێژووی جواننوسی ئەم جۆرە خەتە گەلێك خۆشنووسی ناودار هەڵكەوتوون، دەكرێ بڵێین كوردیش 
لە پێشەنگانی ئەو قافڵەیە خوشخەتتانی وەكو محمد طاهر المكی الكردی‌و حامد الامدی‌و زەهاوی.. هتد كە 
بە ڕەگەز كوردن بونەتە مایەی شانازی لە جیهانی ئیسلامیدا، لەو سەردەمەشدا زۆرمان تیا هەڵكەوتوون 
كە ئەم جارەیان بە پێویستی دەزانم یەكێك لەم كەڵە خوشنووسانەی ئەو سەردەمە بخەمە بەر دید‌و زیهنی 

زەوقجوانان‌و هونەر دۆستانمان :
لە  پیشەسازییە‌و  ئامادەیی  دەرچووی  هەولێر‌و  1957ی  ساڵی  دایكبووی  لە  عەبدولڕەحمان  ئەحمەد 
منداڵیەوە شەیدای ئەم هونەرە نایابە بووە‌و بەشداری لە پێشانگاكانی خوێندنگاكەی كردووە‌و بڕوانامەی 
ڕێزلێنانی لە وەزارەتی پەروەردە لە ساڵی 1977 پێدراوە، یەكەم نمایشگای تایبەتی لە ساڵی 1983 لە 
هەولێر كردۆتەوە، مۆڵەتی خۆشنووسی لە مامۆستای ناودار یوسف ذەنون وەرگرتووە، لە ساڵی 1987 
بەشداربووە لە نووسینی ناو‌و ناونیشانی خۆشنووسان لە كتێبەكەی ناوبراو، لە دوو خولدا سەرۆكایەتی 
كۆمەڵەی خۆشنووسانی كوردستانی كردوە. مامۆستا ئەحمەد مۆڵەتی خۆشنووسی بە اكرم ذنون، مەحفوز 

ذنون، بژار ئەربیلی، سەباح ئەربیلی داوە.
لە كێبركێی ئەرسیكا لە ساڵی 1986 بە ناوی خۆشنووسی ناودار حامد اڵامدی-یەوە بەشدار بووە‌و بە 

خەتی نوسخ‌و ثولث پاداشت كراوە‌و لە كێبركێی )ابن البواب( لە هەمان خەت خەڵات كراوە.
لە كێبركێی شێخ حەمەدولئەماسی بەشدار بووە‌و لە هەردو خەتی نوسخ‌و ثولث بە هاوبەشی خەڵاتی 

یەكەمی وەرگرتووە.

وێنەیەک لەخۆشنووسی ئەحمەد

لە ڤیستیڤاڵەكانی بەغدا‌و بەغدای دووەمی جیهانی بۆ خۆشنووسی لە ڕیزی موتەمەیزەكان دانراوە. لە 
میهرەجانی بەغدای سێیەمی جیهانی خۆشنووسی بەشدار بووە‌و خەڵاتی ڕێزلێنانی كوفەی وەرگرتووە‌و 
میهرەجانی  بەشداری  وەرگرتووە،  سەرەكی  خەڵاتی   1988 ساڵی  لە  چوارەمیش  میهرەجانی  لەهەمان 
هەولێری هەرێمیی یەكەم‌و دووەمی كردووە‌و لە یەكەمیان خەڵاتی یەكەمی بە هاوبەشی وەرگرتوە‌و بە 

ئەندامی دەستەی دادوەریش هەڵبژێردراوە.
لە  قورئان  بیستەمی  جوزئی  نووسینی  لە  بەشدار‌و  پێنجەم(  )دەورەی  دەولی  دوبەی  پێشانگای  لە 

ڕەمەزانی ساڵی 2016 پشكداری كردوە‌و جوزئی عەممەیشی لەسەر شێوازی بەغدادی نوسیوەتەوە.
جواننوسی‌و خۆشخەتی سەر دیواری چەندین مزگەوت‌و بەتایبەتی مزگەوتی گەورەی سلێمانی )كاك 

ئەحمەدی شێخ(ی كردووە‌و ڕازاندۆتەوە‌و نەقاری‌و خۆشنووسی سەدان كێلی ئارامگاكانیشی كردوە.
ئەندامی دەستەی ڕاوێژكاریە لە كۆمەڵەی خۆشنووسانی كوردستانی عیراق، مامۆستای وانەبێژ بووە 
لە چەند خولێكی ڕاهێنان‌و مەشقی خۆشنووسی‌و چەند ڤۆلدرە‌و بەرگی كتێبی نوسیووە‌و لەسەر خەتی 

ڕوقعەش كوڕاسێكی داناوە.
بە ئەندامی دەستەی دادوەری جیهانی لە مولتەقای شاریقە بۆ خولی پێنجەمی خۆشنووسی‌و كێبركێی 

نەجەفی پیرۆزی دەولی ساڵی 2016 یش هەڵبژێردراوە.
ماوە بڵێین مامۆستا ئەحمەد چەندە لە هونەرەكەی دەست ڕەنگین‌و باڵایە دە ئەوەندەش لە ڕەوشت‌و 
ئاكار‌و ڕەفتاری باڵاترە، ئەوەی لە نزیكەوە بیناسێ شایەدی ئەوە دەدات كە ئەم مرۆڤە چەندە دڵپاك، بێ 
تەماح، خاوەن قەناعەت‌و بەوەفا‌و خاكییە لەگەڵ دۆستان‌و هاوپیشە‌و هاو هونەرەكانی، تا خوا حەزبكات 
پیاوێکی جوامێر و هێمن‌و بێوەیە‌و بە ڕەنجی شان‌و ئارەقی شەرەفمەندانەی نێوچەوان دەژی، پێشەوا 

قازی موحەمەدی نەمر ووتەنی »بریا زۆری وامان هەبوایە«.

دەستخەتی ئەحمەد
دەستخەتێکی مامۆستا ئەحمەد کە 

ئیجازەکەی پێ وەرگرتووە

ئەو دەمەی كە میللەتێك یان كۆمەڵگایەك ڕووبەڕووی 
گەنجی  جوامێر‌و  كۆمەڵێك  دەبێتەوە  زۆرداری  ستەم‌و 
دەگرنە  ڕاپ��ەڕی��ن  ب��ەڕەن��گ��ارب��وون��ەوە‌و  ئەركی  شۆڕشگێر 
ڕەنگە  سەركەوتن  ش��ۆڕش‌و  ساتەكانی  دوا  لە  ئەستۆو 
نەبێ  تاكوتەرایان  تێكۆشەران  ئەوەلی  كاروانی  پێشەنگان‌و 
هەموویان لەم پێناوەدا تیا چووبن یان پیر‌و پەككەوتە بووبن. 
بەڵام پاش سەركەوتن كە دەسەڵاتێكی فشۆڵ‌و نادادپەروەر 
جوانیەكان  تێكڕا  نوێ  نەوەی  جار  هەندێ  كار،  دێتە سەر 
هەر لە خاك‌و نیشتمان‌و دروشم‌و ئاڵا‌و سروودەكانیشیان 
لەبەرچاو دەكەوێ‌و هەست بە ڕەنج بە خەساری ئەوانەش 
ئەوێ  بەس  داناوە.  پێناوەدا  لەم  گیانیان  ژیان‌و  كە  دەكەن 
تریاك  لە  وڵاتێك  خ��اك‌و  وەك��و  كوردستان  ن��اوی  ڕۆژێ 
بوو، گەلی  بەدواوە  ملپەڕاندنی  قەدەغەتر‌و هەندێ جاریش 
چیایی(‌و  )توركی  باکوور(‌و  )هاوڵاتیانی  لە  جگە  كوردیش 
)برای ئاری نەژاد( ناوێكی تر نەبوو بە لای داگیركەرانەوە، 

دەوڵەتی تورك نەك هەر لە توركیا تەنها كوردێك لە تاراوگەش بوایە هەوڵی دەدا دەستی پێ ڕابگات‌و 
عەبدولناسری  جەمال  ئەگەر  سۆڤیەت،  بەغدا‌و  قاهیرە‌و  لە  ك��وردی  ڕادی��ۆی  جای  چ  بكات  سەركوتی 
كوردانی  زۆرب��ەی  داخست‌و  پێ  كوردی  ڕۆژنامەی  و  ڕادیۆ  ڕامكرد‌و  ستالینی  ئەوە  هەڵنەخەڵەتا  پێ 
ڕووناكبیر‌و بزێویشی پێ سوڕگومی سیبریا كرد، بەڵام هەموو شتێكی ئەم كوردستانە جوان‌و شیرین‌و 
هەست بزوێن بوون، كاتێ سترانی )وەڵاتێ مە كوردستانە، جێ‌و مەسكەنی كوردانە، وەڵات ژمەڕا ڕۆح‌و 

ئەسلیكا 
قادر

لەودیو ئاراسەوە بووم نەتدەناسی
دەنگم، تۆزی كوردستان نیشتبوو لە ڕەنگم

ئەسلیكا قادر

جانە( وەكو بۆمبایەك لە ڕادیۆی یەریڤان دەنگی دایەوە كوڕم دەویست ئەوێ ڕۆژێ لە خۆشیان‌و لە 
حەماسەتان مووەكانی سەری ڕەپ نەبن‌و فرمێسك بە چاوانی دا نەیەنە خوارەوە، ئێوارە بوو لە قەراغی 
ڕووباری فورات‌و ڕوو لە وڵات دانیشتبووم جڕیوەی مەڵ‌و ترپەترپی ناعورەكان لەگەڵ تیشکی زێڕینی 
بێ  ببوون‌و سەمفونیایەكی  بەیەك  تێكەڵ  ئەو سترانە  دەنگی  دارخورماكان‌و  لەنێو  ئێوارە  زەردەپەڕی 
دەنگیان لەناو هزر‌و خەیاڵمدا خوڵقاندبوو و هۆشیان لێ بڕیبوم، ئەوێ ڕۆژێ مەراقم بوو بزانم ئەو كیژە 

دەنگبێژە كێ یە‌و خەڵكی كوێیە‌و شیعرەكە هی كێ یە؟!
ب��ێ��دارك��ردن��ەوە‌و  ك���وردان‌و  ك��اری��گ��ەری ك��ردە س��ەر ه��ەس��ت‌و س��ۆزی  ئ��ەو سترانە بەڕاستی زۆر 
قادر  ئەسلیكا  لە هەركوێ كە هەبوون.  دڵگەرمی كوردان  بە كوردزانین‌و  گیانی خۆ  زیندووكردنەوەی 
بوو  كەس  یەكەمین  ئەو  بوو  ئەرمینیا  ك��وردی  ڕادی��وی  مۆزیسیۆنی  ڕێكخەری  جەمۆ  عەگیدی  دەڵ��ێ: 
كە بەهرەی دەنگخۆشی‌و دەنگبێژی ژ من ڕا ئاشكەرا كرد‌و دۆزیەوە، بەهۆی سڕگومكردنی مامم بۆ 
بەستەڵەكستانی سیبیریا زۆر شەوان لە ناڵە‌و لاوژەی بابم بەخەبەر دەهاتم كە لە غەمگینی‌و خەفەتی 
مامم دەریدەبڕی‌و منیش پێوە دەسوتام‌و كاری دەكردە سەر هەست‌و هۆشم، ‌و بەهرەی دەنگخۆشیەكەی 

باوكم لە منیشدا بەرجەستە ببوو.
ئەوكات من خوێندكار بووم، ئاپێ عەگید داوای لێكردم بچمە ڕادیۆ‌و دوای ڕەزامەندی باوكم چووم‌و 
مەترسی   لەبەر  دەك��ردەوە  سڵمان  تۆماركردنی  لە  ب��ەڵام  ك��ردم،  ڕەوان  پێ  ئ��اوازەک��ەی  شیعرە‌و  ئەو 
تێكچوونی پەیوەندی توركیا‌و سۆڤیەت‌و ترسی كەی جی بی‌و هەواڵگری ئەرمینیا، چونكە بە جاسووس‌و 
پیاوی ئیمپریالیزم تاوانبار دەكراین تا خواو ڕاستان ڕۆژێكیان بەخت هێنای شاندێکی مۆزیكی لە مۆسكۆ 
ڕا هاتن بۆ تۆماركردنی سترانی كوردی‌و ئەرمەنی لە یەریڤان‌و بە هەڵزانرا‌و لە ساڵونی ئۆپیرای مەزن 
ڕۆژێ  ئەوێ  سیاسیەکانی  و  ئەمنی  دەزگ��ا  ک��وردو  ناحەزانی  تا  نەما‌و  ترس  كرد‌و  تۆمار  ئەوەشمان 

بێداربوونەوە تازە ئەو گۆرانیە نیشتیمانیە بڵاو ببوەوەو بەسەریاندا تێپەڕ ببوو. 

لەڕاستەوە: پۆرشۆرا سەبری، نورا جەوەری، سەڤتلانا بایلۆز، سیما سەمەند، ئەسلیکا قادر

ئەسلیكا قادر كە بە هۆی ئەو گۆرانیەوە چووە نێو ماڵی هەموو كوردێك،  لە ساڵی 1945 لە گوندی ئاخبەرانی 
ئەلەگەزێ هاتۆتە سەر دونیا‌و خوێندنی سەرەتایی لەو گوندە تەواو دەکات و پاشان بە ماڵباتەوە دەچێتە 
یەریڤان‌و لەوێ لە ساڵی 1963 تا 1968 لە ڕشتەی زمانی ئەرمەنی‌و ئەدەبیاتی فارسی لە فاكەڵتی ڕۆژهەڵاتی 
لە زانكۆی یەریڤان دەخوێنێ‌و لیسانس بەدەست دەهێنێ‌و ماوەی چواردە ساڵ مامۆستایەتی‌و شەش ساڵیش 
وەكو سەرپەرشتیاری پسپۆڕی لە وەزارەتی پەروەردە دەست بەكاربووە، لە پاش هەڵوەشانەوەی سۆڤیەت 
لە ئەرمینیا ڕەگەزپەرستەكان باڵادەست دەبن‌و دەسەڵات دەگرنە دەست، سەرەتا بە ناو كوردانی موسڵمان‌و 
پاشان ئێزدیەكان وەردەبن شەلم كوێرم دایاندەپەڵۆسن، ئەسلیكا دەڵێ : ) هاتن ناكۆكی‌و دووبەرەكیان خستە 
نێوانمان گوایە ئێمە ئێزدین نەك كورد‌و پرۆفیسۆر سەعیدی ئیبۆیان كوشت، ڕێزمانێكیان بە ناوی ڕێزمانی 
ئێزدی چاپ كرد بۆ خوێندنی مناڵانمان من ملكەچی ئەو ڕێزمانە نەبووم‌و نەمووتەوە، سەرۆكوەزیران كە 
پێنج ساڵ هاوخوێندكار بووین لە زانكۆ، ئەو لە ڕشتەی زمانی عەرەبی دەیخوێند ووتی ئەوەی حەفتا ساڵ 
ڕۆژگاری  ئیدی  بێگانە،  لە  ئەرمەن  ڕیزەكانی  پاككردەنەوەی  بە  كردمان  ئێستا  بیكەین  بووین  چ��اوەڕوان 
زێڕینمان بەسەر چوو ‌و كانی ئەدەب‌و مۆزیكمان چكی كرد‌و منیش سایلی كوردانی تر مایل بە هەندەران 
بووم(،  ئەسلیكا دوای تۆماركردنی خەرمانێك لە سترانی ڕەسەنی كوردی وەكو)مەتێ‌(‌و )لۆركە(‌و )قاسمۆ(‌و 

)گولیزار(هتد. ئێستا دواڕۆژەكانی تەمەنی لە 
ئەوروپا بەسەردەبات‌و تائێستاش نەزانراوە 
پێیانوایە  ه��ەن��دێ��ك  )ك��ە  ه��ۆن��راوەی��ە  ئ��ەو 
چۆن  كێیە‌و  هی  ی��ە(  بۆتانی  سەبری  هی 
گەیشتۆتە دەست ئەسلیكاو عەگیدی جەمۆ.

وەڵاتێ مە كوردستانە
جەهـ ‌و مەسكەنی مە كوردانە

وەڵات ژ مەڕا رۆح‌و جانە
میللەت هەموو برانە

جەهـ ‌و مەسكەنی مە كوردانە
تەمام باخ‌و بێستانە

وەڵات گوڵ‌و گوڵستانە 
میللەت هەمو برانە

وەڵاتی مە پڕ شیرینە
مێرگ‌و چیمەن‌و زەڤینە

قیز‌و بوكە وێ تەڤ جیندینە
كوردستانا مە زەینەتە

جمعەتا وێ پڕ حورمەتە
تەمام قەدر‌و قیمەتە
وەڵاتی مە جەنەتە

عەگیدی جەمۆ

چیای ئارارات

دیارە من‌و هەموو ئەوانی وەكو منیش نابێ هیچ 
تاڵەبانی  گومانمان لەوە هەبێ كە دەڵێن شێخ ڕەزای 
ناوەڕاست‌و  ڕۆژهەڵاتی  شاعیرەكانی  كەڵە  لە  یەكێكە 
ب��ە چ���وار زم��ان��ی ك���وردی‌و  ف��ەط��اح��ل��ەك��ان��ی شیعر 
پەنجەمۆری  ئەدمۆنزیش  فارسی‌و  عەرەبی‌و توركی‌و 
شایەدومانی بۆ ئەو ڕاستیە داوە‌و،  شیعر هۆنینەوە 
بەلایەوە لە كردنی هەویر بە نان ئاسانتر بووە، شێخ 
كەسایەتی‌و  زۆر  بە  دەره��ەق  ناهەقی  نەمر  ڕەزای 
بنەماڵە‌و عەشیرەتیش كردووە چ بە زیاد هەڵكیشانیان، 
چ بە داشۆرینیان، خۆ ئەگەر یەكێك داخوازیەكانی بۆ 
ڕاییكردبێ وا بەرزی كردووتەوە سەری گەیاندووە بە 
بورجی عاج‌و قولەی قافا بە ئاوەژووشەوە وای بە حاڵی 
بۆ  مەقسەدێكی  م��ەرام‌و  كردبێ‌و  دڵیەكی  بێ  ئ��ەوەی 
فەراهەم نەكردبێ كارێكی پێكردوە با بە دەوارە شڕەی 

عارەبی بیابانی نەكردووە وا سفت‌و سۆی شكاندوە لە عەردی غارای بردووتە خوارێ، وێڕای ئەوەش 
شیعرەكانی هەریەكەیان بۆ خۆیان دانەیەكن لە گەوهەرێك‌و زۆربەشیان لە دەراوی موناسەبەتگەلێك 
ئاو دەخۆنەوە‌و مەعلومن بۆچی‌و بۆ كێ.. هتد وتراون، بەڵام شیعرە ناودارەكەی )خزمینە مەدەن پەنجە 
باقی  حەمە  محەمەدی  بەتوانا  لێكۆلەری  زانا‌و  ئەدیبی  كە  دواییەش  ئەم  تا  جافا(  عەشیرەتی  گەڵ  لە 
نەدەزاندرا  ئەم موناسەبەت‌و شەڕەی هەڵنەماڵی  لەودیو سڕ‌وتڕی  لوغزی موناسەبەتەكەی هەڵنەهێنا‌و 
ئاخۆ دەبێ خێڵی مەزن‌و ناودار‌و بەدەسەڵاتی جاف كام عەدووی كردووە بە بووكی نێو زەفافا‌‌و نووكی 

كیها مێروولە‌و 
قولەی كام قافا؟!

خزمینە مەدەن پەنجە لەگەڵ عەشیرەتی جافا، 
مێروولە نەچێ چاكە بەگژ قوللەیی قافا

 شێخ ڕەزای تاڵەبانی

ڕمی كوڕانی جافی كردووە بە نافیانا! ئەوێ ڕۆژی خەیاڵی سادە‌و هزری بێ ئاگای من لە دەوری ڕۆم 
پەنجەی شكاویان  مەیدانی مەساف‌و  هاتوونەتە  بە شەڕەنگێزی خۆیان  کە  یان عەجەم دەسووڕایەوە 
داوە لە پەنجەی دلێرانی جاف، ئەو شیعرە وا ڕەواجی پەیدا كردبوو لە هەمو سەردەمێكا پەنجەمان پێ 
قوچ  دەركەوت  ئەفسوس  دەكرد،  كوردستان  داگیركەرانی  ناحەزان‌و  لە  پێ  هەڕەشەمان  ڕادەشەقاند‌و 
هاتین بەسەر پوچا یاشێخ ڕیسەكەی لێ كردووینەوە بە خوری‌و واقیعی شیرینی لێ كردینەوە بە خەیاڵ 
پڵاو‌ و قاوەی تاڵی دەرخوارد داین‌، شێخی زانا دیسان خەساری كرد مەرهەمێكی دی، دەركەوت ئەو 
مێروولەیە لەگەڵ ئێلی مەزن‌و كوردپەروەر‌و ڕووناكبیری فەیزوڵڵابەگیانی موكریان‌و قولەی قافەكەش 
كە مەعلومە لەگەڵ عەشیرەتی  جافی لە ڕۆستەم ئازاتر‌و لە حاتەم سەخیتریتی‌و، بەپێی بەڵگەكانی كاكە 
حەمە کە دۆزیتیەوە هەقیقەتی شەڕەكە پێچەوانەیە‌و ئێلی جاف كە هەمیشە ئێلاغ‌و قشڵاغیان كردووە‌و 
بەدوای لەوەڕ‌و بە دەستهێنانی پاوان بۆ مەڕ‌وماڵاتەكانیان هەر لەسەرحەدی خانەقینەوە بگرە بە شاكەل‌و 
كەلار‌و دەراو دەراوی سیروان‌و شارەزوور ڕۆیشتوون تا دەگاتە سەر مەرزوبومی خاكی موكریان‌و 
گوایە زۆركاری‌و سەرچڵیان بەسەر خاك‌و پاوانی بەگزادەکانی ئێلی فەیزوڵلابەگیەكانی موكری كردووە‌و 
لەوێ لە دەوروبەری سەقز قەوماندویانە، ئەگەر بە هەڵە نەچووبم‌و ئەنگاوتبم بە لێبووردنەوە لە گیانی 
شێخ ڕەزای خوا لێ ڕازیبوو دەبێ لە پای خۆشەویستی بۆ بەگزادەكانی جاف‌و لوتف‌و مەرحەمەت‌و 
مەكرەمەی بنەماڵەی وەسمان پاشا بۆ یاشێخ ئەو شكستەیەی بۆ نەكردبن بە سەركەوتن‌و ئەو شاكارە 
ناچار  فەیزوڵلابەگیشی  ئێلی  گەورەی  خان(  )سەرتیپ  خان  سەلیم  حاجی  نەهۆنیبنەوە‌؟!و  بۆ  مەزنەی 
كردووە لەسەر هەمان سەبك‌و ڕیتم‌و بە توندی وەڵامی ئەم شیعرە بداتەوە‌و ناسرەدین شای قاجاریش 
بە خەڵات‌و بەرات لە پای سەركەوتنیان بەسەر جافدا فەیزوڵڵابەگیان بەسەر بكاتەوە‌و ئافەریننامەیان بۆ 

بنێرێ.

جوامێرانی فەیزوڵڵا بەگی موکری

شیعرەكەی شێخ ڕەزا:
خزمینە، مەدەن پەنجە لەگەڵ عەشیرەتی جافا

مێروولە نەچێ چاكە، بەگژ قوللەیی قافا
كێ بێ لە دلێرانی عەشایر، كە نەچووبێ

وەك تیری ئەجەل، نووكی ڕمی جافی بەنافا!
چونكە ڕەسەنن، ورد‌و درشتیان هەمو جەنگین
مەی سارییە نەشئەی، چ لە دوردا، چ لە سافا

وابێ غەم‌و پەروا دەچنە عەرسەیی هەیجا
تۆ ناچییە سەر، دۆشەكی بووكێ لە زەفافا

خوێنڕێژ‌و شەڕەنگیز‌و عەدوومەند‌و زەفەرمەند
كام كە گەنە، وەك شێرە لە مەیدانی مەسافا

عوسمان بەگیان، ئامرە، وەقتێ كە دەڵێ: دەی
دێنە جەوەلان، هەروەكو )حاجی( لە تەوافا

یاتون الی الحرب صغارا و كبارا
یسعون الی الامر ثقالا وخفافا

خواهم ز خدا هر كە شود دشمن جاهت
كۆتی لە دەسا، دەس لە ملا، مل لە تەنافا
لوتفێ بكە با )شێخ ڕەزا( بێتەوە گوفتار
حەیفە بڕزێ تیغی موجەوهەر لە غیلافا

وەڵامەكەی حاجی سەلیم )سەرتیپ خان( بۆ شیعرەكەی 
شێخ ڕەزا:

نەتبیستووە چەند ساڵە، لەمەوبەر، لە مەسافا
هەر جافە، دەچوو نوكی ڕمی موكریی بە نافا

حازر نەبوو ئەودەم، كە بەڕم حاجی سەلیم خان
دەیكرد جەوەلان هەروەكو تۆفێ‌ لە تەوافا

تیپی عەدوو، وەک پۆلی قوڵنگ، ئەو وەكو شەمقاڕ
تێكی دەشكاند، یەك یەك‌و دەیخست لەمەسافا
)شێخ( بێخەبەرە، لەم قسە مەشهورە، لە ئافاق

حەربەی ڕمی ئەوبوو، كە بەجێما لە غیلافا
هەروا كوڕە جاف بوو، لەبەر زەربی دلێران

ناڵینی دەهات، هەروەكو بووكێ لە زەفافا

ناسرەدین شای قاجار

عادیلە خانمی جاف

یرمون من البأس تلالا ‌وجبالا
یكنون من الروع شعاعا ‌و كفافا

زۆر كەس، لە جەوانانی ئەوان بوو، بە ئەسیر هات
دەست بەستە‌و تەن خەستە‌و گەردەن لە تەنافا

چاك بوایە، نەكات مەدحی ئەوان، نەك بڵێ مونسیف
ئەم مەدحە، كە )شێخ( فەرمویەتی، لاف‌و گەزافا
بۆ مەدحی ئەوان، كافییە)شێخ( بێت‌و نەزەر كات

مەعلومە كە مەعنای لە لوغەتدا چییە:)جافا(

داگیركەران  بەسەر  ك��وردان  سەركەوتنی  شكۆمەندانە‌و  موناسەبەتێكی  لە  شیعرە  ئەو  دەرك��ەوت 
نەهۆندراوەتەوە،‌ بەڵکو لەناكۆكی كورد بە كورد وتراوە‌و خوێنی كوڕانی هاوخوێنی جاف‌و كوڕەكوڕەی 

فەیزوڵڵابەگیانی تیا ڕژاوە.
ماوە لێرەدا ئەسڵی مەقسەد بێژم، چیدی ئەو شیعرە بە كەڵكی ئەوە ماوە هەندێ لە سیاسیەكان‌و 
سەركردەكانمان لە ناكۆكی نێوان خۆیان‌و بۆ پاكتاوكردنی یەكدی پەنجەی پێ ڕابشەقێنن‌و هەڕەشەی پێ 
بكەن و قەڵای یەكدی پێ بڕوخێنن؟! یان تەنها وەكو شاكارێكی ئەدەبی لەناو مێژووی ئەدەبیاتی كورددا 

بهێڵدرێتەوە.
سەرچاوە: مێژوو ئەدەب - محەمەدی حەمە باقی.

دلاوەرانی عەشیرەتی جاف

قسەكردن دەربارەی كوردانی تاراوگە‌و دەرەوەی 
بە  جاران  سۆڤیەتی  كۆمارەكانی  نەخاسمە  كوردستان  خاكی 
گوزەركردنێكی كرچ‌و كاڵ‌و سەرپێیانەی من مەلۆیەكیش ناخاتە 
سەر خەرمانی پڕ بەرەكەتی دونیای وێژە‌و ئەدەبیاتیان، مەگەر 
ئەوە ئەركی دەزگا ڕووناكبیریەكانی كوردستانە، بۆ شكاندنی 
شەقلی ڕەوسەی زێڕینی چاند‌و كەلتووری كوردانی سۆڤیەتی 
جاران هەر ئەوەندەم لە دەست دێ چنگێك زەكاتانەی خۆمی 
لێ بسەنم‌و لە ملوانكەی كاروانی ئەو تێكۆشانە كەلتووریەیان 
نووسەر‌و  كەڵە  لەو  یەکێک  ملوانکەیەو  لەو  دانەیەك  ئەوجارە 
هەڵبەستڤان‌و دیرۆكنووسە بخەمە بەر دیدی ئەوانەی كە ئەو 
لەو  خەیاڵیان  ح��ەز‌و  ن��ەداون  پێ  ب��واری  لەعنەتیانە  سنوورە 

مەرزوبوومانە دەربازبێ‌و چەشەی ئەدەبیان بە مراز بگات.
ی   1929 دوامانگی  25ی  لە  چاچان  ئارامی  كوڕی  كارلێن 
كە  دەڵێن  پێ  دێركای  )ئێستا  جەرجەریسێ  گوندی  لە  زاینی 

بەفرستانی  زیوینی  سپیاتی  بە  چاوی  ئەلەگەزێ(  هەرێمی  دەكەوێتە  بنەجێن‌و  تێدا  ئێزدی  كوردانی 
كێوەكان‌و دۆڵ‌و نهالی وڵاتی ئەرمەنستان هەڵیناوە‌و لەنێو ماڵێكی كوردانە‌و تژی لە عورف‌و عادات‌و دابی 
تایبەتی دیوەخان‌و مەجلیسی پیاوماقوڵان بە پاشكەوتووە‌و لە خێزانێكی كوردپەروەر‌و مەست بەسۆزی 
كوردینی‌و ئازادیخوازی پەروەردە دەبێ‌و هەر لە منداڵیەوە گوێچكەكانی گۆش دەبن بە زمانی شیرینی 
كوردی‌و ئەدەبی زارگۆتن‌و فولكلۆری‌و هونەرە مەزنەكانی باوكی‌و كەلام‌و چیرۆكە شیرین‌و زاگوتنەكانی 

پوورە)مەیرێ(ی، كە لە دواڕۆژدا كۆیان دەكاتەوە‌و لە چاپیان دەدا.

كارلێنی
چاچانێ

هۆزانڤان، ڕۆژنامەوان‌و
دیرۆكزانێكی زانای كورد لە ئەرمەنستان

كارلێنی چاچانێ

لە ساڵی 1948ی زاینی قۆناغە سەرەتاییەكانی خوێندن لە گوندەكەی خۆیان تەواو دەكات ‌و لە ساڵی 
1952یش خوێندنی زانكۆ تەواو دەكات‌و دەبێ بە مامۆستای وانەبێژی‌و پاشان لەڕادیۆی كوردی ئێریڤان 
دەستبەكار بووە‌و لە ساڵی 1955 تاكو ساڵی 1961 لەڕۆژنامەی )ڕێیا تازە( بە سەروێری بەشی چاند‌و 
وێژە دادەمەزرێ‌و لە ساڵی 1960دا بووە بە ئەندامی یەكێتی نووسەران‌و ڕۆژنامەوانی سۆڤیەت ‌و لە 
ساڵی 1966 بە سەرۆكی یەكێتی نووسەرانی ئەرمەنستان هەڵبژێردراوە‌و لەساڵی 1965 تێزێك ئامادە 
دەكات لە سەر مژاری )دۆستایەتی هەردوو گەلی ئەرمەن‌و كورد لە سەد ساڵی 19-20(دا بڕوانامەی 
دكتۆرای پێ وەردەگرێ‌و بە تێزی )دیرۆكا عەلاقەیین ئەرمەنیان‌و كوردان یا چاندی د سالێد 1950-1980 ی 

شدا نازناوی پرۆفیسۆری پێ بەدەستدەهێنێ.
لە شەستەكاندا هەڵبەستە پڕ مەبەستەکانی لەڕۆژنامە‌و گۆڤار‌و بلاڤۆكەكانی ئەرمەنستان بە زمانی 
ك��وردی ‌و ئەرمەنی‌و ڕووس��ی چاپ دەك��رێ، لە س��ەرەت��ادا خ��ووی داب��ووە ئەدەبی زارۆك���ان‌و لەژێر 
پاشان  بڵاودەبنەوە‌و  كوردی  بە  هەڵبەستەكانی  یەریڤان  لە  1958دا  ساڵی  لە  عگید(  )ئەحمەدێ  ناوی 
لە  زۆریش  بڵاودەبنەوە‌و  )زینێ(  )زەرێ(‌و  تاڤ(‌و  )باقە  وەت��ەن(‌و  )دل‌و  كەو(‌و  )شێر ‌و  بەرهەمەكانی 
ئەڵمانی  گورجی‌و  عەرەبی،  ئەرمەنی،  ڕووسی،  زمانەكانی  سەر  وەرگێڕدراوەتە  خۆی  هەڵبەستەكانی 
)ڕادوگا-  ناوداری  بەرهەمی  خاوەنی  بڵاودەكرێنەوە‌و  تەزە(  )بەهارا  لە  هەڵبەستەكانیشی  لە  گەلێك  ‌و 
لە بەرهەمە زانستیەكانیشی  كەسك‌و سۆر(ە كە بەرهەمێكی بەنرخ‌و پڕ وەزن ‌و حەزلێكراوە‌و هەندێ 
لەسەر  ئەرمەنیان  ڕۆژنامەیێن  )گۆڤار‌و  ساڵاندا(‌و  چڵ  ناڤ  د  سۆڤیەتی  ئەرمەنستانی  )كوردێن  وەكو 
كوردان د ساڵێن 1850-1920 بەڕووسی ‌و بە كوردی(‌و )مێرخاسیا كوردان‌و ئەرمەنیان لە دەرسیمێ 
نرخێندروان.  بەرز  هەڵسەنگێندراون‌و  بەتوانا  خوێنەرانی  پسپۆڕان‌و  زانایان‌و  لەلایەن  توركیا(  دژی  لە 
لەبەرهەمەكانی  لە ساڵی 1983ی زاینی لە وەشانخانەی )سۆڤیەتی سكێل پیساتێل( لە موسكۆ هەندێ 
بەڕووسی چاپكراون‌و زیاتر لە سەد گوتاری لەسەر برایەتی نێوان كورد‌و ئەرمەن نووسیوە‌و زیاتر لە 

یەکێک لەکتێبە چاپکراوەکانی

یەریڤان پایتەختی ئەرمەنستان

پانزە كتێبی بەرهەمهێناوە‌و چەندین خەڵاتی لەلایەن دەوڵەتی ئەرمەنستان پێبەخشراوە‌و لە ساڵی 1961 
بەدواوە تا دواڕۆژەكانی تەمەنی لە بەشی كوردناسی ڕۆژهەڵاتیی ئەكادیمیای زانستی ئەرمەنستان وەكو 

زانیارێك تێدەكوشێ‌و ماوەی ساڵێكیش سەرۆكی ئەو بەشە بووە.
كارلێنی چاچانی، دیرۆكزان، وێژەوان، ڕۆژنامەوان‌و زانای بە قەدر‌و قیمەت لە 9ی نیسانی 2012 لە 
تەمەنی 83 ساڵیدا بەرهەم‌و ڕەنجی پڕ گەنجی خۆی بۆ نەتەوەكەی جێ دێڵێ‌و ماڵئاوایی لە ژیان دەكات 
‌و لە 12ی نیسان بە حورمەت ‌و شكۆمەندیەوە لە واری زارۆكیی‌و مەوتەنی باب‌و كالی خۆی گوندی 
دێرك بە خاك دەسپێردرێ، هەرچەند ئەو بە دڵ هەمیشە لە كوردستان بوو بەس بە داخ‌و حەسرەتی 

بینینی نیشتمانی گەورەی دایک سەری نایەوە. 

     كوردستان
من نەدی یە كوردستان
 لێ دڵی من ئەو دی یە،
من نەدی یە كوردستان

 لێ حوبا من جەم وێ یە.
من نەدی یە كوردستان
ئو گولێ وێ نەچنی یە،

لێ ئیمدات‌و مكانە،
گاڤ‌و سحەت جەم منە،
من نەدی یە كوردستان
من نەدی یە گولستان،

من خەونێدا ئەو دی یە،
عەینسی دارا زەعڤێ یە،

خازل خەونا من ڕاست بویا،
كوردستان ئازا بویا

قاناتێ خۆ باكرا
دەنگ سەدا وێ سەكرا،

فرقاس كرا بچوما،
ئو ل ور پەیا بوما،

خون تەمارێ دلێ من
برا تەزە بەند بونا.

ڕۆژگارێك بوو دونیای میدیا‌و هۆكارەكانی گەیاندن 
ڕادیۆكانی  نەبوون،  پێشكەوتوو  زەبەند‌و  ئەوەندە  ئێستا  وەكو 
كوردی جێگرەوەی هەموو هۆكارە نوسراو ‌و بینراو ‌و بیستراو 
چاپەمەنیەكان بوون، ئەگەرچی مەبەستی سەرەكی داگیركەرانی 
لە دامەزراندنی ئەو ئێستگایانە  ئەوێ ڕۆژێی وڵاتی كوردستان 
زیاتر بۆ پرۆپاگندە‌و بانگەشەكردن بوو بۆ خۆیان ‌و ڕامكردنی 
بۆ  ب��وو  كردنیان  باڵكێش  سیاسەتەكانیان ‌و  بە  ك��ورد  خەڵكی 
خۆگونجاندن لەگەڵ ئایدۆلۆجیاو مەرامی حكومەتەكانیان، بەڵام 
هونەرمەندان ‌و  نوسەران‌و  ڕووناكبیران‌و  كە  ناكرێ  ئینكاری 
نیشتمانپەروەرانی كوردیش ئەو هەلەیان قۆستەوە‌و بە دەرفەتیان 
زانی‌و لەو گۆشەنیگایەوە دەرگایەكی فراوانیان ئاوەڵا كرد‌و هەوڵ 
‌و تێكۆشانی خۆیان جۆشدا‌و بەرنامەكانی ئەم ڕادیۆیانەیان خستە 
فراژووکردنی ڕۆشنبیری‌و هونەری‌و  زیندووكردنەوە‌و  خزمەت 
میلەتەكەمان ‌و  كەلتوری  چاند‌و  گەشەپێدانی  كورد‌و  فەرهەنگی 

بەغدا)1939تا 2003(‌و ڕادیۆی  لە ڕادیۆ كوردیەكانی  هۆشیاركردنەوەی خەڵكی كوردستان، هەر یەك 
یەكەم‌و  تاران )1946-1978 دەورەی  تا 1968(‌و كرماشان‌و  قاهیرە)1957  تا 2005(‌و  یەریڤان )1955 
1979-2001 دەورەی دووەم‌و 2001-2011 دەورەی سێهەم كە لە سەرەتادا بە جیهازێكی بێ سیم و 
بە یەك كیلۆ وات پەخشی دەكرد‌و پاشان بوو بە 100 كیلۆ وات كە سەرتاسەری جیهانی دادەپۆشی‌و 
ئاشكرا‌و  ڕادیۆ  باقی  كرایەوە‌و سی‌و شەش ساڵ گەورەترین خزمەتی كرد( ‌و  ماوەکەشی زۆر درێژ 
نهێنیەكانی دیکە چەندین لاپەڕەی زێڕینیان لە مێژووی گەلەكەماندا تۆمار كرد‌و ڕازاندەوە كە شایەنی 
لە  خۆی  كەس  تائێستا  مخابن  كە  بنوسرێ  لەسەر  دكتۆرایان  ماستەر‌و  نامەی  تێز‌و  چەندین  ئ��ەوەن 

پەروین موشیر 
وەزیری

دەنگێكی دڵنشین و زوڵاڵ‌، بێژەر‌و شیعر 
خوانێكی ناسك خەیاڵ

پەروین موشیر وەزیری

لەو  ئاوڕێكیش  نەكراوەتەوە‌و  پڕ  پێ  كوردی  كتێبخانەی  كەلێنێكی  نەداوە‌و  پیرۆزە  ئەركە  ئەم  قەرەی 
هەموو شۆڕەسوار‌و سەربازە ‌وونانە هەر لە بێژەر‌و بەرنامەساز‌و نوازندە‌و موزیسیون‌و ئاهەنگساز‌و 
هونەرمەندان‌و كارمەندان نەدراوەتەوە، دەڵێن ئەوە زۆربەی سیاسەتوانەكانن گەلێ جاران ووڵات لەبەر 
دڵی هاوڵاتیان دەخەن‌و ناشیرین دەكەن‌و هەندێ كەرەتیش توشی جەنگ‌و تاڵان‌و ماڵوێرانی دەكەن لە 
كاتێكدا شاعیر‌و ڕووناكبیر‌و هونەرمەندان وڵات شەكەر باران‌و لەبەر دڵان ئازیز‌و شیرین دەكەن. دیارە 
بە  جیاجیادا‌و  هونەری  فۆرمێكی  لە  قافیە‌و  وەزن‌و  بە  دەربڕینێكی  لە  شاعیرە  نەستی  هەست‌و  شیعر 
مەرجێ شێواز‌و ئاوازی ئەو دەربڕینەش لە هەمانكاتدا ئاوێنە‌و ڕەنگدانەوەی كۆمەڵگای مرۆڤایەتی بێ 
بهەژێنێ،  ناخیان  باڵكێش بكات‌و هەستیان بجوڵێنێ‌و هەندێ جاریش  ‌و سرنجی گوێگران‌و خوێنەرانی 
ئەگەر شیعر‌و هەڵبەست‌و پەخشان هونەربێ، ئەوە خۆ خوێندنەوەشی هونەرێكی باڵایە‌و تەواوكەریەتی، 

شیعر خوێن‌و خۆشخوان گوڕ‌و تینێك دەدەن بە فۆرم‌و مەبەستی 
تایبەت  بە  گەیاندنی  تێگەیشتن‌و  دەك��ەن‌و  شیرینتری  شیعرەكە‌و 
گوێگرانی ئاسانتر ‌و باڵاتری دەبەن، دیارە مەرج نیە هەمو شاعیرێك 
بەتوانا  خوێنی  شیعر  گۆیندە‌و  ب��ەڵام  ب��ێ  چ��اك  شیعرخوێنێكی 
مایەی  دەك��ەن،  كاولی  پێچەوانەش  بە  شیعر‌و  بەبەر  دەك��ەن  ڕۆح 
بەدبەختیمانە كە زۆربەی كورد شاعیرن بەڵام دیكلەمەچی‌و شیعر 
گەلێ   ( دەڵێ:  خانم  پەروین  هەڵكەوتووە.  تیا  كەم  خوێنی چاکمان 
لە بەرامبەر پەیكەرەی  پاڵم پێوە دەنێ كە  نادیاری  جار هەستێكی 
دڵسوتاوەكانی  هەرگیز  هەرگیزاو  كە  بەرم  سوجدەیەك  شیعرەوە 
رێی ئەوینی یەزدانی وەها سوجدە‌و كرنۆشێكیان بۆ نەبردبێ، شیعر 

زبانی هەربوونە، فریادی دڵی كەیلی تاسەیە بۆ گەیشتن (.
دی��ك��ل��ەم��ەچ��ی‌و خ��ۆش��خ��وان��ان��ەی ڕادی���ۆی  ك��ەڵ��ە  ل��ەو  یەكێك 

كام  ڕۆژێ  ئ��ەوێ  ك��ە  ج���اران  كرماشانی 
لە  ه��ەب��وون  س��ەوداس��ەر  عاشقانی  گەنج‌و 
ی  مۆسیقا(  شیعر‌و  بەرنامەكانی)كاروانی 
ئەو ڕادیۆیە بە دەنگە زوڵاڵ‌و قوڕگە پاك‌و 
ئ��اوازە  ل��ەری��ن��ەوە‌و  پ��ڕ  دڵنشین‌و  س��ەدای��ە 
ب��ەج��ۆش‌و خ��رۆش��ەك��ەی خ��ان��م پ��ەروی��ن��ی 
مەست‌و  ڕاب��گ��رێ‌و  خ��ۆ  وەزی���ری  موشیر 
حەیران نەبێ‌و هەمیشە ئەو دەنگە بەسۆز‌و 
پڕ لە هەموو ڕەنگەی ئەو خاتونەی لەگوێدا 
كڵاورۆژنەشەوە  ل��ەو  ه��ەر  نەزرنگێتەوە‌و 
ئاشنا بە نالی‌و سالم‌و تاهیر بەگ‌و هەردی‌و 

پەروین خان

باڵەخانەی رادیۆی کرماشان لە خانەی خدێوی

گۆران‌و مەولەوی...هتد نەبن‌و دیدو خەیاڵیان بە ڕۆحی ئەو كەڵە شاعیر‌و كلاسیكیانەش ڕۆشنا نەبێ. 
ڕاستە ڕادیۆی كرماشان كە زۆرترین گوێگرانی هەبوو ‌و بە نرخترین شوێنەوار‌و كاریگەری لەسەر 
زەوقی گوێگرانی بەجێهێشت بەتایبەت بەڕنامە شیرینەكانی)ئێمە‌و گوێگرانی خاتوو میدیای زەندی( 
‌و)هەوارگەی دڵان(ی سەید تاهیری هاشمی‌و پەروین موشیر وەزیری‌و )كاروانی شیعر ‌و موسیقا(ی 
شكروڵڵای بابان‌و پەروین ‌و )چیرۆكی شەو( كە لە زۆربەیاندا پەروین خانم شوارەسواری مەیدانەکە 
ئەو كەڵە شیعرخوانەتان زیاتر پێ  ئەوە بوو  بۆ  ئەو هەموو خورشید‌و خاوەرەم  بڵێین  بوو. دەبێ 

بناسێنم.
ئەو كچی مەرحوم كەریم خان موشیر وەزیری ئەردەڵان‌و لە بنەماڵەی )مشیر الدیوان(‌ە )كە ڕۆڵێكی 
سیراجوددینی  شێخ  ئەسعەدی  خێزانی  سنە،   شاری  كردنی  خزمەت  لە  گێڕاوە  گرنگیان  بەرجەستە‌و 
نەقشبەندی یە، لە 1941/12/18 لە  شاری جوان و دیاری سنە لەدایك بوو، لە ساڵی 1964 لە ڕادیۆی 
كوردی كرماشان وێرای میدیای زەندی‌و زەهرای نائیبی لە توخمی ژن بە بێژەر دامەزراوە، لە بەرنامەی 
پاكە‌و قسەت ڕاس( كە  ب��اوەڕت  بیر‌و  بێ فەلای خ��اوەن شەن و داس، كە  لێ  )س�اڵوت  بە  جوتیاران 
بۆ پروپاغندەی ڕیفۆرمی زەوی ‌و زار بوو ڕۆڵێكی گرنگی گێڕاو هەر زوو تواناکانی خۆی نیشاندا‌و 
ڕەچەی بێژەری خۆی دیاری كرد. دوای ڕۆیشتنی میدیای زەندی لەگەڵ ئوستاد موحەمەدی كەمانگەر 
بەرنامەی)ئێمە‌و گوێگرەكان(و هەواڵەكانی بە زاراوەی سۆرانی پێشكەش دەكرد‌و لە ساڵی 1967 چووە 
ڕادیۆی كوردی تاران‌و لە بەرنامەی)تاپۆ‌و بۆمەلێل(ی سوارەی ئیلخانی زادە هاوكار ‌و گوێندەی )چیرۆكی 

شەو(یش بوو.
شێخ  لەگەڵ   1972 ساڵی  تا  كرماشان  ئازیزەكەی  ڕادی��ۆ  گ��ەڕای��ەوە  دی  جارێكی   1970 ساڵی  لە 
ئەسعەدی سیراجودینی هاوسەری)كە ئەویش سەرەتا وەكو پەیامنێر هاوكاری ڕادیۆ بوو( مانەوە‌و پاشان 
گواستیانەوە بۆ ڕادیۆ ‌و تەلەفزیونی سنە تا ڕووداوی شۆرشی ئیسلامی‌و لە ساڵی 1979 هاتە عێراق‌و 
هاوكاری تەلەفزیۆنی كوردی‌و ڕادیۆی بەغدا - پەخشە فارسیەكەی بوو، سایل بە چارەنووسی زۆربەی 
ناودار  هونەرمەندی  لەگەڵ  لەوێ  بوون‌و  پەناهەندەیی  بە  مایل  لەندەن  لە  ئەوانیش  نیشتمانپەروەران 
مەزهەری خالقی ‌و كەسانی دیکە چەندین بەڕنامە‌و چالاكیان نواند‌و ڕێك هاوڕێككەوتی لەدایكبوونەكەی 
لە  دڵ  نەخۆشی  بە  ساڵیدا   )69( تەمەنی  لە  باوانی‌و  مەڵبەندی  دی��داری  بە حەسرەت   2010/12/18 لە 
خەستەخانەی)ڕویال هۆسپیتەل( چاوی لێك ناو ‌و بە یەكجاری ماڵئاوایی لە عاشقانی دەنگە بەسۆزەكەی 

كرد‌و لە خاك‌و نیشتمانی تەریقەت، لە خانەقای بیارە ئەسپاردە كرا‌و كوڕێك‌و كچێكی لە پاش بەجێما.
بێژەری ‌و  خوێندنەوە‌و  پەخشان  شیعر‌و  بۆ  هەبوو  لەباری  ن��اوازە‌و  گونجاو  زۆر  دەنگێكی  ئەو 
پێشكەشكاری بەڵام لە سەرەتادا بەڕنامەكانی )كاروانی شیعر‌و مۆسیقا(‌و )هەوارگەی دڵان( بە گوێگرانی 

ناساند‌و پاشان بوو بە ڕوخسارو دەنگێکی ناوازەو و دەگمەنی بواری ڕاگەیاندن وگەیشت بە تروپكە.
ماوە بڵێین ئەوە مشتێك بوو لە خەرواری بەرهەم‌و تێكۆشانەكانی پەروینی بێژەر‌و شیعر‌و پەخشانخوان 
چاند‌و  تۆماری  لە  زێڕینەكانی  لاپەڕە  بێ  گەشاوە  هەر  بەخێر‌و  ی��ادەوارەی  یاد‌و  نوسەر،  وەرگێڕ‌و  ‌و 

هونەر‌و میدیا كوردی.

كە  گەورەترە  ناسراوتر‌و  ل��ەوە  زۆر  كەریم  بابێ  دیارە 
بابایەكی نە هونەرمەند‌و نە دەنگخۆشی وەكو من بێ‌و بە گوێگران‌و 
هونەرمەندانی  دەنگبێژان‌و  دەبێ  بۆ  بەڵام  بناسێنێ،  خوێنەرانی 
كرمانجی ژووروو لە جەم كرمانجی ژێری ئەوەندە گرنگی پێ نەدرێ! 
‌و بە پێچەوانەشەوە مەگەر ناڵێن كورد هەموو بران‌و ڕۆژیش نیە بە 
بۆنە‌و بێ بۆنەش هەرچی هەڵدەستێ لەسەر شاشەكان دروشمی 
سەر  بنێشتەخۆشەی  بە  دەك��ات  كوردستان  پارچەكەی  چ��وار 
زمان، زیاتر لە سی ساڵ بەسەر ماڵئاوایی ئەم كەڵە هونەرمەندە 
)1912-1986( تێپەڕ دەبێ، لەبەرئەوەی ئەو دیاردەیەكی هونەری 
نابێتەوەو سروشتیشە  دووبارە  بوو ‌و هەرگیز  دەگمەن  ناوازە‌و 
كە هەندێ ئاڵۆزی هەبێ لە ژیانیدا هەروەک هونەرمەندانی دیكەی 
بۆ  دادەن��رێ،  كوردی  هونەری  كۆڵەگەكانی  لە  یەكێك  بە  كورد‌و 
درێژەدان بە ڕێچكە هونەرییەكەی  سەیدا موحەمەد عارف زۆر 
مەوالیان  ستران‌و  ئاواز  ڕیتم‌و  هەمان  لەسەر  دی  هونەرمەندی 
لە  داناوە  دیاریان  چڕیوە، گەر هونەرمەندانێك هەن شوێنەواری 

مێژووی هونەر‌و ڕۆشنبیری گەلەکەیان وەكو ئوم كەلسومی عەرەب‌و شەجەریانی فارس‌و....هتد ئەوە ئەو 
كوردگەلەی خۆشمان لەوان زیاتریشی هەیە كە شانازی پێوە بكات. ڕاستە دەنگبێژی پانتاییەكی مەزنی لە 
كەلتووری كوردا داگیركردووە، بەڵام زۆربەیان لە سنوورێكی جوگرافیای دیاریكراودا تێپەڕی نەكردووە 
كەچی كەڵە هونەرمەندانی وەكو حەسەن زیرەك وماملێ و تایەر تۆفیق‌و محمد شێخو عەلی مەردان‌و 
شاكرۆ....هتد. لە دەرگای هەموو ماڵە كوردێكیان داوە‌و خۆیان پێ ناساندوون لەوانەش موحەمەد عارفی 

یادێكی موحەمەد 
عارفی جزیری

ئەو هونەرمەندەی بە ستران‌و لاوكەكانی زۆرترین 
پانتایی گوێگرانی كوردستانی داگیر كرد

محەمەد عارفی جزیری

جزیری كە خەرمانێكی مەزن‌و لە مشەی لە لاوك‌و ستران‌و مەوال بۆ نەوەكانی دوای خۆی داكردووە‌و 
لە  بوو  ئەو كەسایەتیەكی مەزن  ك��ردووە،  پێشکەش  گەلەمان  بە چاند‌و هونەری  وێنەی  بێ  خزمەتێكی 
دونیای دەنگبێژیدا‌و دەنگی عارف لەو دەنگانەیە كە ناوازە‌و پاك‌و ڕوون‌و بەهێز‌و پڕ سۆزبوو تەنانەت 
سترانەكانی بەتام‌و چێژ‌و هەست بزوێن‌و سادەیی‌ لە ووشەكان وخاوەن سەبک و ڕیتمێکی تایبەت بە خۆی 
بوو، بەشداریی دەیان كۆنسێرت‌و ئاهەنگی ناو عێراق ‌و دەرەوەی وڵاتی كردبوو، نزیكەی )350( گۆرانی لە 
ڕادیۆی كوردی بەغدا‌و تەلەفزیۆنی كەركوكی جاران تۆمار دەكات‌و )10( نەوار) بەکرە (ی تۆمار كراوی 
هەیە، تازە كۆمپانیای گۆرانی تۆمار كردن پەیدا ببوو لە عێراق كە خاوەنەكانیان فەلە‌و جولەكە بوون 
كە ئەڵماس خان دەنگی لەسەر سەفحە )قەوان( لە ساڵی 1926 تۆماركرا‌و لە ساڵی 1934یش موحەمەد 

كردنەوەی  تۆماركرا‌و  بۆ  قەوانیان  یەكەم  خان  مریەم  ع��ارف‌و 
ڕادیۆی کوردی بەغدا لەساڵی 1939 دەرگایەكی گەورەی بۆ عارف 
كردەوە كە وێڕای ئەو )14( قەوانەی‌ چەندین سترانی دیکەی بۆ 
تۆمار‌و پەخش كرا كە بۆی بوون بە زیاتر ناسین‌و ناوبانگی‌و هەر 
حەسەن  تۆفیق‌و  تایەر  م��ەردان‌و  عەلی  هونەرمەندان  بە  لەوێش 
دەناسێ‌و  عێراقی  هونەرمەندەكانی  لە  زۆر  دەبێ‌و  ئاشنا  زیرەك 
سەرەڕای ئەوەش بە ناو شارە كوردیەكاندا گەڕاوە‌و لە مەجلیس‌و 
موناسەبەتەكاندا بەتایبەت لە نەورۆزدا چەندین ئاهەنگی گێڕاوە، 
هەندێ  لەگەڵ  ئایینی  تیپێكی  منداڵیش  ژن‌و  خ��اوەن  بە  دەبێ  كە 
ئایینی ‌و میللی دەچڕن،  هونەرمەندی دی دادەمەزرێنێ‌و گۆرانی 
لە ساڵی 1949دا بە ڕەسمی لە ڕادیۆی كوردی بەغدا دادەمەزرێ، 
لە بەڕێوەبەرایەتی  دوا وەزیفەشی سەرۆكی بەشی مۆسیقا بوو 
گشتی ڕۆشنبیری ‌و هونەری دهۆك تا لە ساڵی 1974 خانەنشین 
دەكرێ، دیارە ئەو هونەرمەندە لە ساڵی 1912 لەشاری جزیرەی 

ماڵباتی  میرنشین‌و  )مەڵبەندی  بۆتان 
بەلەنگاز‌و  خێزانێكی  لە  بەدرخانیەكان( 
نەدار لەدایك دەبێ، عارفی باوكی وەكو 
سەربازێكی ئیجباری لە جەنگی جیهانی 
یەكەم تیا دەچێ‌و ناگەڕێتەوە كە لەوەوە 
داستانەكان  چ��ی��رۆك‌و  لە  زۆر  فێری 
لە دایكیشی )عەدلە ڕەشید( كە  بووە‌و 
زۆر جاران لە مەولود‌و موناسەبەتەكان 
ڕەگەڵ خۆی دەدا‌و لە جەم ویشدا فێری 
زۆر لاوژە‌و هەڵبەست‌و گۆرانی دەبێ، 

محەمەد عارفی جزیری و نەسرین شێروانی

ئارامگای محەمەد عارف لەگۆڕستانی شاخکی لەدهۆک

هەر لە زارۆكاتییەوە بەهۆی هەژاری‌و نەمانی باوكی شان دەداتە بەر ئاستەنگی‌و زەحمەتیەكانی ژیان‌و 
كاری قورس بۆ پەیداكردنی تیکەیەک نان و بژێوی،  دوای بڕانەوەی جەنگ‌و دامەزراندنی جمهوریەتی 
توركیا لە ساڵی 1923 وەزعی كورد لەوێ زۆر دژوارو ئەستەم دەبێ‌و شاڵاوی لەناوبردنیان دەستی پێ 
كرد‌و دوای شۆڕشی شێخ سەعیدیش لە 1925دا ئەویش بە تۆمەتی ئاودیوكردنی چەك لە كوردستانی 
عێراقەوە بۆ شۆڕشەكەی باشوور بۆ ماوەی چوار ساڵ لە كونجی زیندانی ڕەشی دیاربەكر دەئاخندرێ، 
پاشان باردەكەن بۆ لای خزمەكانی دایكی لە زاخۆ و ماوەیەك كاری خەتەنەی منداڵان دەكات‌و پاشان‌ 
بە  ن��ازدار خان دەكات  لە دهۆك  لە ساڵی 1933ی��ش  بۆ كاركردن‌و  برای دەچنە موسڵ  لەگەڵ ساڵحی 

هاوسەری ژیانی.
جزیری لە ساڵی 1961 لەگەڵ حەسەن جەزراوی دەچنە ڕادیۆی کوردی كرماشان‌و دەبنە میوانی ئەو 
ڕادیۆیە‌و بە خزمەت حەسەن زیرەك دەگەن‌و لەو ڕادیۆیە چەند گۆرانییەکی نایاب تۆمار دەكەن‌و لە ساڵی 
دەكرێ،  لێ  بەجۆش‌و خرۆشی  پێشوازییەكی  دەگێڕێ‌و  ئاهەنگ  لەوێ  دەكرێ‌و  قامیشلۆ  داوەتی   1968
لە ساڵی 1973دا لەگەڵ گوڵبەهار‌و عیسا بەرواری لە ساڵۆنی)ڕیڤۆلی بەیروت( لە لوبنان بۆ كوردەكانی 
ئەوێ ئاهەنگێک ساز دەكەن‌و بە هونەرمەند سەعید یوسفیش ئاشنا دەبن‌و لە ماڵی ئەویش شەوبێرییەك 
دەگێڕن‌و لە ساڵی 1978یشدا كە عائشەشان دێتە عێراق لەگەڵ ئەویش لە ماڵی عیسا بەرواری لە موسڵ 
ئاهەنگێكی قەشەنگ و دڵنەواز تۆمار دەكەن، موحەمەد عارف دەیان بەسەرهات‌و بەیت‌و داستان زیندو 
دەكاتەوە وەكو خەج‌و سیامەند‌و فلیتی قەتۆ‌و ئەمینی پەریخان‌و لەعلی خان‌و سمكۆی شكاك‌، عەیشانی 
بەهەیبەت‌و  مرۆیەكی  جزیری  شاكارەكانی،  لە  یەکێکە  خەرابۆش  غ��ەزال‌و  غەزال  حەلیم‌و  یار  و  عەلی 
بەغیرەت‌و سەنگین بوو، وێڕای گوشار‌و فشار بۆ چەلاوو پڵاو سەری بۆ ڕژێمی پێشوو نەوی نەكرد‌وو 
كوردپەروەر‌و بەهەڵوێست بوو،  بۆ دكتاتۆر‌و قادسیەكەشی سترانی نەچڕی‌و شوهرەت‌و شكۆی خۆی 
نەشکاندوسەری خۆی بەرز ڕاگرت تا لە 1986/2/17 دڵە مەزنەکەی لە لێدان دەكەوێ‌و پاش خۆشی سێ 
كوڕ‌و چوار كیژ‌و گەنجینەیەكی مەزن لە لاوك‌و سترانمان بۆ بەجێ دێڵێ‌و تا قەومی كوردیش ماوە دەنگی 
موحەمەد عارف لەناو دۆڵ‌و نهاڵی كوردستاندا دەزرنگێتەوەو گیانی ئەو کەڵە هونەرمەندەش لەگۆڕستانی 

شاخکی لەدهۆک دەحەسێتەوە.

وێنەی عارف لەکاتی ستران گۆتن
قەوانێکی گۆرانی محەمەد عارف لەکۆمپانیای چەقماقچی تۆمار کراوە

خاڵوان‌و ڕه‌شوان دوو گوندی به‌نا‌و‌و ده‌نگ ودیاری ناوچه‌ی 
سه‌ید  ن��اس��راوی  بنه‌ماڵه‌ی  له‌  عه‌زیز  سه‌ید  ماڵی  هه‌ولێرن  زراره‌ت���ی 
ئه‌حمه‌د، ساڵان‌و عه‌یامێكی زوو ‌و له‌مه‌وبه‌ر بارگه‌‌و بنه‌یان ده‌پێچنه‌وه‌‌و 
به‌ هه‌ر هۆیه‌ك بێ دڵیان له‌م گوندو هەوارە هه‌ڵده‌قه‌نێ تا تیاشیاندایه‌ 
شنگ‌و هێزی پێ دێن‌و دێن سه‌ربه‌ره‌و خوار له‌ ده‌شتی هه‌ولێر تێده‌په‌ڕن 
پێده‌شتی  له‌  كه‌ندیناوه‌‌  كه‌ندیناوه‌‌و  به‌  ده‌بن  ئاودیو  به‌ زورگ��ه‌‌وزراودا 
كارمامزه‌كانی بناری قه‌ره‌چوغیش ناگیرسێنه‌وه‌‌و له‌وێش ئۆقره‌ ناگرن 
به‌ چیای قه‌ره‌چوغی ڕه‌نگین دا سه‌رده‌كه‌ون‌و چاو هه‌ڵدێنن‌و سه‌یری 
ببینن، گوڕه‌ی  ده‌شتی كاكی به‌ كاكی قه‌راج ده‌ك��ه‌ن، هه‌یهو، هه‌یهو چ 
نه‌سرین ‌و  به‌یبون‌و  گیا‌و  به‌ س��ه‌وزه‌  به‌هاره‌‌و ده‌ش��ت‌و ده‌ر خه‌مڵاوه‌ 
وه‌نه‌وشه‌‌و گولیلكه‌ نیسان‌و شنه‌ی شه‌ماڵ كه‌ كه‌روێشكه‌ به‌ ده‌غڵ‌ودان 
ده‌ك��ات له‌لایه‌ك‌و گرمه‌‌و گ��ه‌واڵ گه‌واڵی ه��ه‌وری ئ��اوس‌و ه��اژه‌ هاژی 
هه‌وێرده‌‌و  قنه‌قنی  ئاسمان‌و  بروسكه‌ی  بریقی  به‌رق‌و  ب��اران‌و  ت��ه‌رزه‌‌و 
كڕه‌كڕی كڵاوكوڕه‌‌و هونه‌ی چڕگ تێكه‌ڵ به‌ باڕه‌باری مه‌ڕ‌و قاره‌ی بزن‌و 

حێله‌حێلی ماینی كه‌حێل ‌و لوره‌‌و حه‌په‌ی سه‌گ‌و هڕه‌هڕه‌ی شوان‌و بگره‌ به‌رده‌ی بێریوان‌و كابان‌و زره‌ی 
زه‌نگوڵی ملی شه‌ك‌و به‌ران كه‌ له‌و ده‌شت‌و ده‌ره‌ ده‌بێ به‌ حه‌شر‌و هه‌ڵا، تا چاو بڕ ده‌كات هه‌ر هه‌وار‌و ده‌واری 
مه‌ڕدار ‌و ماڵه‌ كۆچه‌ریانه‌، ئه‌و پیاوه‌ی كه‌ ڕه‌شوان جێ دێڵێ له‌سه‌ر ته‌وقه‌ڵه‌ی قه‌ره‌چوغی ڕه‌نگین به‌ عه‌تر‌و 
عه‌بیری ئه‌و به‌هاره‌‌ نازدار و  دیمه‌نه‌ دڵبه‌ره‌ مه‌ست ده‌بێ‌و ده‌ست ده‌خاته‌ بناگوێی ده‌نگ هه‌ڵدێنێ‌و گاز ده‌كات :
قه‌راج قه‌راجه‌. قه‌راج له‌ غێمێ له‌ بلندانت ده‌نۆڕمێ، له‌ نه‌ویانت ده‌گه‌مێ، خۆزكه‌ كوریكه‌ك بومایه‌ له‌ 
كوریكی نیسانی جوان‌و به‌ ئاتاجێ، شین ببومایه‌ له‌سه‌ر چیاكه‌ی پیره‌ قه‌ره‌چوغێ رەنگین هه‌مو دانی 
ناوالله  عاره‌بان،  یه‌كاوی  عه‌بدوڵڵا‌و  سوڵتان  گورگان،  ده‌راوی  بدابایه‌  خۆم  زه‌ینی  ئێوارێ  سبه‌ینێ‌و 

ده‌شتی کاکی بە کاکی و به‌ڕمینی كاوله‌ قه‌راجێ..هتد.

ئه‌حمه‌د 
ڕه‌شوانی

شاعیر‌و مامۆستای فێركار،
پێشمه‌رگه‌یه‌كی كۆڵنه‌ده‌ر‌و خه‌باتكار

ئه‌حمه‌د ڕه‌شوانی پێشمەرگە

پاشان به‌ناو ڕه‌شماڵ‌و ده‌وار‌و ڕه‌وه‌ مامز‌و هۆبه‌‌و هه‌واراندا شۆڕ ده‌بنه‌وه‌ تا له‌ گوندی مه‌حسوناوه‌ ئۆقره‌ 
ده‌گرن، له‌وێ دڵنشین‌و جێنشین ده‌بن‌و له‌گه‌ڵ ئۆمه‌ربلان ئاوێته‌ ده‌بن‌و زار‌و زیچه‌ ده‌خه‌نه‌وه‌، لاوێك به‌قه‌د 
ئه‌و قه‌ره‌چوغه‌ خۆڕاگر‌و مه‌ند، خوێن گه‌رم‌و عاشق به‌ گه‌ل‌و نیشتمانه‌كه‌ی تا خوا حه‌ز ده‌كات ڕووناكبیر‌و 
وڵاتپارێز، مامۆستایه‌كی فێركار‌و شاعیرێكی شۆڕشگێڕ‌و ناسك خه‌یاڵ كه‌ به‌داخه‌وه‌ گه‌له‌كه‌ی فەرامۆشی 
کردووەو تۆزێ ڕۆژگار له‌سه‌ر پرۆفایل‌و دۆسیه‌كه‌ی نیشتووه‌ له‌ زار‌و زیچه‌ی ئه‌م سه‌ید ئه‌حمه‌ده‌ به‌ هه‌مان 

ناو دێته‌ سه‌ر ڕووی دونیا.
ئه‌حمه‌د ڕه‌شوانی كوڕی سه‌ید عه‌زیز نه‌بی‌و له‌ نه‌وه‌ی سه‌ید ئه‌حمه‌دی گه‌وره‌، له‌ ساڵی 1942 له‌ شاری 
هه‌ولێر وێرای براكانی هه‌ریه‌ك له‌ حسێن‌و مسته‌فا‌و مام ته‌ها‌و سه‌ید عه‌لی‌و خوشكه‌كانی به‌دیعه‌‌و فاتمه‌ 
ئه‌ویش چاو به‌م دونیایه‌ پڕ لە بەزم و سەمایە هه‌ڵدێنێ، له‌ ساڵی 1952 ده‌چێته‌ قوتابخانه‌‌و له‌به‌ر زیره‌كی له‌ 
پۆلی چواره‌م وه‌رگیراوه‌، له‌ ساڵی 1957 خوێندنی قۆناغی ناوه‌ندی ‌و له‌ 1960 دا خانه‌ی مامۆستایان ته‌واو 
ده‌كات‌و له‌ ساڵی 1961 ده‌بێ به‌ مامۆستا له‌ گوندی عاڵڵای ناوچه‌ی كه‌ندیناوه‌ ‌و له‌ ساڵی 1962 دا له‌سه‌ر 
چالاكی سیاسی فه‌رمانی گرتنی له‌لایه‌ن میریه‌وه‌ بۆ ده‌رده‌چێ‌و خۆی نادا به‌ده‌سته‌وه‌‌و له‌ دوای گفتوگۆی 
ساڵی 1964 ی شۆڕش لەگەڵ میری ده‌گه‌ڕێته‌وه‌ هه‌ولێر ‌و ده‌بێته‌وه‌ به‌ مامۆستا له‌ گوندی قه‌شقه‌‌و دوای 
سێ مانگ ده‌گوازرێته‌وه‌ بۆ عاڵڵا‌و له‌ 1965 ده‌گوازرێته‌وه‌ گوندی جدیده‌ی له‌كان له‌ناوچه‌ی قوشته‌په‌، له‌ 

حوزه‌یرانی 1966 ده‌گوازرێته‌وه‌ خوێندنگای هه‌ردی له‌ هه‌ولێر.
ڕه‌شوانی هه‌ر له‌ منداڵیه‌وه‌ خولیای شیعر‌و ئه‌ده‌ب بووه‌، له‌ساڵی 1967 دا به‌شدار بووه‌ له‌ كۆنگره‌ی 
یه‌كێتی  ئه‌ندامێكی چالاكی  ئه‌و  ناوچه‌ی هه‌ولێر،  دیموكراتی كوردستان‌و كۆنفرانسه‌كانی  پارتی  شه‌شه‌می 

مامۆستایانی كوردستان بووه‌.
ده‌سه‌ڵاتێكی  سته‌می  ج��ەورو  گ��ران‌و  باری  له‌ژێر  میلله‌ته‌كه‌ی  هه‌ڵده‌بڕێ  سه‌ر  كه‌  ڕه‌شوانی  ئەحمەد   
زۆردار‌و داگیركه‌ر لەلایەک و ‌و نه‌زانین‌و دواكه‌وتویی كۆمه‌ڵایه‌تی،  نالەباری فه‌رهه‌نگی، په‌روه‌رده‌ییش دایه‌ 
به‌ دڵ‌و گیان‌و له‌ ڕێگای ڕێكخراوێكی وڵاتپارێزی وه‌كو باڵی مه‌كته‌بی سیاسی پارتی دیموكراتی كوردستاندا 

ئه‌حمه‌د ڕه‌شوانی مامۆستا دەرس دەڵێتەوە

تێده‌كوشێ بۆ ڕزگاركردنی میلله‌ته‌كه‌ی لە ژێر نیری  زوڵم و دڕدان به‌ شه‌وزه‌نگی كۆنه‌په‌رستی، ئه‌و خاوه‌ن 
بیروباوه‌رێكی شۆڕشگێری پێشكه‌وتوو بوو ‌و باوه‌ڕی ته‌واویشی به‌ خه‌باتی چینه‌ چه‌وساوه‌كانی كوردستان‌و 

به‌دیهێنانی ئامانجه‌كانی هه‌بوو و یەکێک بوو لە هەڤاڵە نزیکەکانی مام جەلال و مامۆستا ئیبراهم ئەحمەد. 
ڕه‌شوانی كۆمه‌ڵه‌ چوارینه‌یه‌كی شیعری ناسك‌و جوان له‌سه‌ر چاو و برۆ ‌و خاڵ‌و كوڵم‌و دڵ‌و خوێن‌و 
مه‌ی‌و خه‌م‌و....هتد ده‌نوسێ‌و پاشان له‌گه‌ڵ شیعری هەندێ لە شاعیرانی دیکەی كورد له‌سه‌ر هه‌مان بابه‌ت 
به‌یه‌كه‌وه‌ له‌ دیوانێكی قه‌شه‌نگ به‌ ناونیشانی ) فه‌رهه‌نگی هه‌ڵبه‌ست ( له‌ 1968 له‌ به‌غدا چاپ ده‌كات بۆ نموونه‌ 

له‌سه‌ر لێو ده‌ڵێ:
ئه‌بینم لێوی وه‌ك گوڵ سوور بووه‌

به‌ هێمنی چاوی بۆ داخستووه‌
شه‌نگی نامێنێ لێو، كه‌ ماندووه‌

نه‌ك بۆ نه‌ختێ ئاو، بۆ ماچ تێنووه‌.
ناوداره‌كه‌ی  هه‌ڵبه‌سته‌  شه‌هیدبوونی  له‌  به‌ر  هه‌فته‌یه‌ك  ڕه‌شوانی 
به‌  ده‌كرێ  له‌ودیودا  له‌مه‌ودیو ‌و  له‌ناو شۆڕشدا  پاشان  كه‌  ده‌نووسێ 

به‌رزترین سروودی نیشتمانی :
مه‌ڕێژن بۆم فرمێسكی خه‌م

كه‌ سوور بووه‌ له‌ خوێن جه‌سته‌م
شه‌هیدی ده‌ستی زۆردارم

به‌ڵام ئۆخه‌ی كه‌ پێشمه‌رگه‌م
خه‌باتم كرد له‌ ژیانم

هه‌ر بۆ گه‌ل‌و نیشتمانم

پێشمەرگەیەو لەگەڵ پێشمەرگەیەکی دی تاوڵە دەکات

ده‌با لاوان له‌ یادتان بم   
كه‌قوربانی كوردستانم

ئه‌و رێگایه‌ی من له‌ بۆی كوژرام
له‌ نێو گۆڕیشا دڵنیام

كه‌ ئێوه‌ی شۆڕشگێری كورد
وونی ناكه‌ن خوێن‌و هیوام

یه‌كێك له‌ نه‌ریته‌ دزێوه‌كانی ناو بزوتنه‌وه‌ی سیاسی كورد‌و له‌ دێرزه‌مانیشه‌وه‌ تیرۆری سیاسیه‌، به‌تایبه‌تی 
سه‌ربنێست كردن‌و غافڵكوژی شاعیر‌و ڕۆژنامه‌وان‌و ڕووناكبیران، ئه‌گه‌رچی له‌ حكومه‌ته‌كه‌ی شێخ مه‌حموودی 
نه‌مر کەسانی وەکو عارف سائیب‌و  جه‌مال عیرفانی منه‌وه‌ر تیرۆر ده‌كرێن ئه‌وه‌ به‌داخه‌وه‌ له‌و سه‌رده‌مه‌ش 

له‌ سایه‌ی حكومه‌تی هه‌رێم ئه‌و كاروانه‌ نه‌گریسه‌ هه‌ر به‌رده‌وامه‌.
ڕه‌شوانی له‌سه‌ر جیاوازی بیروباوه‌ڕ له‌ ته‌مه‌نی لاویدا له‌ 1967/12/13 دوای نوێژی شێوان له‌به‌ر ده‌رگای 
مه‌حكه‌مه‌ لە هه‌ولێر نزیك به‌ شوێنی مردنه‌كه‌ی دڵداری شاعیر دوو ده‌ستی ڕه‌ش تیرۆری ده‌كه‌ن ‌و له‌ شه‌وی 
نا، له‌ خه‌سته‌خانه‌ی جمهوری گیانی  14له‌سه‌ر 12/15 له‌هه‌مان نه‌خۆشخانه‌ی کە دڵدار تیایدا چاوی لێك 
ده‌سپێرێ، بۆ دواجار ماڵئاوایی له ئاواته‌ به‌دی نه‌هاتووه‌كانی ده‌كات‌و له‌ گۆرستانی شێخ مه‌عروف له‌ باداوه‌ 

ده‌نێژرێ‌و شێخ له‌تیف به‌رزنجی به‌م شێوه‌یه‌ شینی بۆ ده‌گێڕێ:
ئه‌مرۆ هه‌ولێر سه‌راسه‌ر ته‌مه‌
له‌سه‌ر باداوه‌ ڕه‌هێڵه‌ی خه‌مه‌

گریه‌‌و شیوه‌نی لانه‌ی خامۆشان 
خه‌م ئه‌بارێنن له‌سه‌ر نیشتمان

سوارێ له‌ سوپای كورد گه‌ڕایه‌وه‌
به‌ نائومێدی سه‌ری نایه‌وه‌

نه‌ورۆزان.....هتد

ئەحمەد رەشوانی لەنێوان مامۆستا ئیبراهیم ئەحمەد و مام جەلال دا

كۆتایی هه‌شتاكان بوو له‌ گرتووخانه‌ی ئه‌بوغرێب 
بوو،  له‌گه‌ڵ  توركخواهمان  تۆرانی‌و  توركمانی  براده‌رێكی 
ڕۆژێكیان  بوو،  مێژووزانیش  ڕۆشنبیر‌و  پیاوێكی  ئه‌لهه‌ق 
لێم پرسی كه‌ ئایا باشوور‌و ڕۆژهه‌ڵاتی توركیا ‌و ئه‌نادۆل 
)وه‌كو  ووتی  دوودڵ��ی  بێ  نا؟  یان  كوردانه‌  دێرینی  خاكی 
به‌  نیه‌  نه‌ته‌وه‌یه‌ك  ئه‌و خاكه‌  له‌سه‌ر  نه‌خێر  ده‌ڵێم  توركێك 
غه‌یره‌ز تورك به‌ڵام حه‌قیقه‌تی مێژوو ده‌ڵێ پێنجصه‌د سه‌د 
‌و چل ساڵ پێش هاتن‌و كۆچی توركان بۆ ئاسیای بچوك 
ئه‌وێ نشینگه‌ی باوان و واری كورد‌و ئه‌رمه‌ن‌و گه‌لانی دی 
بووه(‌، جا گه‌لۆ بڕوانن له‌ وه‌ته‌ی ئه‌و ده‌وڵه‌تی عوسمانی‌و 
شاخانه‌  ن��او  نهاڵ‌و  دۆڵ ‌و  ل��ه‌و  س��ه‌ری��ان  شوومە  توركه‌ 
بوونه‌ته‌  زاگ��رۆس��ه‌  ت���ورووس‌و  خاكی  ئ��ه‌و  ده‌ر  هێناوه‌ته‌ 
مایه‌ی نه‌هامه‌تی ‌و ماڵوێرانی بۆ گه‌لانی ڕه‌سه‌نی ده‌ڤه‌ره‌كه‌‌و 

به‌هۆی شه‌ڕانگێزی‌و جه‌نگه‌ درێژخایه‌ن‌و نه‌گریسه‌كانی عوسمانلی له‌گه‌ڵ ڕووسیای ته‌زاری گۆرین بۆ 
ساتێكیش ئه‌م عێلاتی كوردگه‌له‌ نه‌حه‌ساوه‌ته‌وه‌‌و له‌ جه‌نگجوویی‌و ململانێكانیان له‌گه‌ڵ دراوسێكانیان 
هه‌زاران دێهات‌و ده‌واری كورد ڕووبه‌ڕووی ڕه‌شه‌كوژی‌و كۆچڕه‌‌و بوونه‌، پاش عوسمانیش سیاسه‌تی 
توركیای نوێ توزقاڵێك گۆرانكاری باشی به‌ سه‌ردا نه‌هات‌و له‌ ساڵی 1926دا هه‌زار‌و حه‌وسه‌د كۆن‌و 
ماڵی عه‌شیره‌ته‌كانی چه‌ولكی، باشكی، بانۆكی له‌ ده‌ست زوڵم‌و سته‌م‌و هۆڤیه‌تی كه‌مالیسته‌كان ده‌ربازی 
قه‌وقازیا ده‌بن‌و له‌ خاكی سۆڤیه‌ت، له‌ ئازه‌ربایجان ‌و ئه‌رمه‌نستان ده‌گیرسێنه‌وه‌‌و له‌ گونده‌كانی قه‌زای 
نه‌خچه‌وان‌و ناحیه‌ی شه‌روری له‌ گونده‌كانی قیقاچ، ئاخیه‌ر، قه‌ره‌بری، ده‌ره‌كه‌ده‌، ده‌مه‌رلی، گۆراڤان‌و 

وه‌زیری
نادری

شاعیر‌و ڕووناكبیرێكی
كوردى كه‌ونارای ئه‌ودیوو قه‌وقاز

وه‌زیری نادری

جێنشین  چ��ه‌ول��ی��ك  ن���اوچ���ه‌ی 
ئ���اوه‌دان  دوان���زه‌ گوند  ده‌ب���ن‌و 
ده‌كه‌نه‌وه‌، ماڵی وه‌زیریش ئه‌وێ 
حه‌شاماته‌دا  ئ��ه‌و  له‌ناو  ڕۆژێ 

ده‌بن.
وه‌زیر جه‌بار نادری له‌ 10ی گولانی 1911 له‌ گوندی بۆرالانێ )كورد ئۆمه‌ر( له‌ كوردستانی باكوور 
ده‌بێ  بووه‌، سێ ساڵان  له‌دایك  ڤه‌ركا  به‌ عه‌شیره‌تی  برۆكای سه‌ر  له‌ عێلی  له‌ خێزانێكی كۆچه‌ری ‌و 
كه‌ جه‌باری باوكی ده‌چێته‌ به‌ر دلۆڤانیا خودێ، باری گران‌و ئه‌ركی پڕ زه‌حمه‌تی ئه‌و خێزانه‌ به‌له‌نگازه‌ 
ده‌كه‌وێته‌ ئه‌ستۆی )نورا مه‌تۆ(ی دایكی كه‌ ژنێكی سه‌لار‌و به‌هیمه‌ت وپشت بە خۆ بەستوو بوو، له‌به‌ر 
دژواری ژیانیان وه‌زیر‌و براكانی شان ده‌ده‌نه‌ به‌ر كاری شوانكاره‌یی‌و ڕێنجبه‌ری، نــورا خانم وه‌زیری 
کوڕی ده‌خاته‌ به‌ر خوێندنی حوجره‌‌و له‌وێ فێـری زمانی توركی‌و فارسی ده‌بێ، له‌به‌ر زیره‌كی‌و زرنگی 
ده‌بێته‌ خۆشه‌ویستی مامۆستا‌و هاوه‌ڵه‌كانی،  و بە حەزەوە هەر زوو خولیای شیعر ده‌بێ، له‌ ساڵی 1928له‌ 
خوێندنگای گونده‌كه‌یان)سێرده‌ركێ( له‌ ناوچه‌ی نه‌خچه‌وان خوێندكاری ناوه‌ندی بوو ‌و دواییش ده‌بێته‌ 
مامۆستا له‌ قوتابخانه‌كانی سێرده‌ركی‌و چه‌ولك‌و له‌ ساڵی 1933یش دەکرێ به‌ به‌ڕێوبه‌ری قوتابخانه‌ی 
چه‌ولك، زۆر نامێنێته‌وه‌ له‌ پایزی ئه‌و ساڵه‌ ماڵیان ده‌چێته‌ ئێریڤان‌و ده‌بێ به‌ مامۆستای ته‌كنیكۆمی‌و 
دەرسی زمانی كوردی ده‌ڵێته‌وه‌ ‌و له‌ ساڵی 1935 وێرای مامۆستایه‌تی ده‌شبێ به‌ خوێندكاری ئه‌نستیتۆی 
په‌روه‌رده‌یی ئه‌رمه‌نی‌و ڕووسی‌و له‌ 1939 ڕشته‌ی هه‌ردوو زمان ته‌واو ده‌كات ‌و له‌ ساڵی 1940 له‌ 
زانكۆی ئێریڤان ووتنه‌وه‌ی زمانی فارسی پێ ده‌سپێردرێ‌و هه‌ر له‌و دانیشگایه‌شدا ده‌بێ به‌ خوێندكاری 

خوێندنی باڵا بۆ دكتۆرا به‌ سه‌رپه‌رشتی خراچیا ئاچریان كه‌ تێزه‌كه‌ی له‌سه‌ر مه‌لای جزیری بوو.

له‌ جه‌نگی جیهانی كه‌ ئه‌ڵمانیای نازی به‌ هاوكاری ده‌وڵه‌تی 
ڕۆژه‌ش��دا  ل��ه‌و  ده‌دات،  قه‌وقازیا  داگیركردنی  هه‌وڵی  توركان 
له‌شكری سۆڤیه‌ت به‌شێكی لێكۆڵینه‌وه‌ی زانستی داده‌مه‌زرێنێ‌و 
ده‌بێ  به‌كار  ده‌ست  به‌شه‌دا  له‌م  كوردناسێك  وه‌كو  وه‌زیریش 
كه‌ چه‌ندین لێكۆڵینه‌وه‌‌و كتێب‌و نامیلكه‌ چاپ ده‌كه‌ن ‌و ڕه‌وانه‌ی 
كوردستانیشی ده‌كه‌ن. پرۆفیسۆر كنیاز ئیبراهیم كه‌ خوشكه‌زای 
وه‌زیر بوو ده‌ڵێ: وەزیر له‌ ئۆفیسی ئۆردیا سۆڤیه‌تیش سه‌رۆكی 
هه‌واڵگری قه‌زای قه‌وقازیای له‌شكر بووه‌‌و هه‌میشه‌ بۆ ئازادی 
له‌  تێکۆشاوە،   ك��ورد  گه‌لی  خه‌باتی  قازانجی  به‌  كوردستان‌و 
ساڵی 1943 كه‌ ئوردووی دەوڵەتی سۆڤیه‌ت ده‌چێته‌ ناو خاكی 
ده‌چێته‌  له‌شكر  له‌گه‌ڵ  كوردناسێك  وه‌كو  وه‌زیر  دیسان  ئێران 
مه‌هاباد‌و نێوانگیری‌و په‌یوه‌ندی كوردان به‌ له‌شكری سوور ڕێك 
ده‌خات ‌و كار بۆ سه‌رخستنی ماف و داوا ڕەواکانی كوردان‌و 
كۆماری كوردستان ده‌كات‌و هاوكاری پێشەوا قازی محه‌مه‌دیش 
ته‌مه‌نی كۆمار‌و  دواڕۆژه‌كانی  له‌  پێناوه‌شدا  له‌و  ده‌كات ‌و هه‌ر 
له‌ 26/ كشانه‌وه‌ی سۆڤیه‌ت‌ ده‌بێ به‌ قوربانیی ئه‌و تێكۆشانه‌‌و 
كانونی یه‌كه‌می/1946به‌ ده‌ستی نه‌یارانی سۆڤیه‌ت تیرۆر ده‌كرێ 
‌و له‌ گۆرستانی ناوداری )تۆخماخ گۆلی ( له‌ ئه‌رمه‌نستان به‌ خاك 
ده‌سپێردرێ به‌وه‌ش گەلی کورد ڕۆڵه‌یه‌كی  به‌وه‌جی ڕۆشنبیری 
‌وسیاسی و ئه‌ده‌بی كوردی له‌ ده‌ستده‌چێ ‌و له‌ناو دڵ‌و هزری 
شاعیران‌و تۆره‌ڤان‌و ناوه‌نده‌ ڕووناكبیریه‌كانی كوردانی قه‌وقاز 
به‌ نه‌مری ده‌مێنێته‌وه. ‌وەزیر خاوەن هزرێکی زۆر فراوان بوو ‌و له‌ 
ته‌مه‌نی كورتی خۆیدا به‌ ته‌جروبه‌‌و داهێنه‌ر‌و نیشتمانپه‌روه‌رێكی 
ئازه‌ری،  له‌ زمانی دایك زمانه‌كانی توركی،  هوشیار بوو، جگه‌ 

ئه‌رمه‌نی، فارسی، گورجی، ڕووسی ده‌زانێ.
)ڕێیا  ڕۆژنامه‌ی  له‌  به‌بایه‌خی  گوتاری  نووسین‌و  چه‌ندین 
تازه‌( ‌و ڕۆژنامه‌كانی سۆڤیه‌ت به‌ زمانه‌كانی كوردی ئه‌رمه‌نی‌و 
ئازه‌ری به‌ مه‌به‌ستی ناساندنی ژیان‌و كه‌لتوری میلله‌ته‌كه‌ی بڵاو 
له‌  دان��اوه‌‌و  كوردی  خوێندنی  مه‌نهه‌جی  بۆ  كتێبێكی  كردۆته‌وه‌، 
وه‌زاره‌تی په‌روه‌رده‌ی ئه‌رمه‌نستان په‌سند كراوه‌ به‌ ناوی)زمانی 

کتێبی شیعری نەوبەهار

یه‌ریڤان چاپكراوه‌. وه‌زیر  له‌  له‌ ساڵی 1947  و  ڕاستنڤیسار،ئاخاڤتنا خه‌به‌ردانێ(  مه‌،  زمانا  كورمانجی 
خوێنده‌واریش نه‌بوایه‌ ده‌بوو به‌ شاعیرێكی میللی ناودار به‌ڵام ئه‌و شیعری زاره‌كی هێنایه‌ سه‌ر ڕیتمی 

شیعری كلاسیكی، هه‌ندێك له‌ به‌رهه‌مه‌ چاپكراوه‌كانی:
1-كۆمه‌ڵه‌ شیعری)نه‌وبار( كه‌ به‌رهه‌مێكی به‌نرخ بوو له‌ دروستبوونی ئه‌ده‌بی نوسراو له‌ ناو كوردانی 

قه‌وقاز، له‌ ساڵانی سیه‌كاندا.
2-له‌ ساڵی 1935 به‌رهه‌مێكی تری به‌ ناوی)ڕه‌ڤا ژنێ( كه‌ پیه‌سێكی شانۆیی چوار په‌رده‌یی یه‌ له‌سه‌ر 
ڕه‌دوكه‌وتنی ژن‌و له‌ قاودان‌و به‌رپه‌رچه‌ندانه‌وه‌ی ئه‌و نه‌ریته‌ دواكه‌وتوییه‌‌و هوشیار كردنه‌وه‌ی ژنانی 

كورد.
جگه‌ له‌وەش چیرۆكه‌ شیعری نادۆ ‌و گولیزه‌ر به‌ ناوی)وه‌ته‌ن‌و حه‌زكردن( كه‌ پویه‌مێكه‌ له‌ ده‌ به‌ش 
یه‌كتری  ئاوێته‌ی  نیشتمانپه‌روه‌ری  دڵداری‌و  كه‌  داهێنانه‌  پڕ  ناسك‌و  به‌رهه‌مێكی  لە  پێكهاتووه‌و ‌بریتیە 
كردووه‌‌و شاكارێكی ئه‌ده‌بی‌و مێژوویشه‌‌و پڕه‌ له‌ ئیدیۆم‌و قسه‌ی نه‌سته‌قی كورده‌واری،  كوپله‌یه‌ك له‌ 

داستانی نادۆ ‌و گولیزار:
گوند به‌ڵا بوون، مێر تێدا نه‌مان

گۆت‌و دیسا لیستن )ته‌نزه‌ره‌(
چ كه‌لام هاتنه‌ ده‌ڤ ناڤێ ناد‌و له‌سه‌ره‌

من چه‌ڤ ڤه‌كر، كو ئه‌ز ناڤ خه‌ونا 
چقا هش به‌ره‌ڤكر وانه‌ بێ سه‌ودا

كانا دۆیێ دڵ شه‌وتی، مه‌رڤ حه‌باندی
گولا گۆڤه‌ندا، ما ڤولێ جه‌رباندی

بلند فكریم، حشێ من ته‌ڤ هه‌ڤ دبوو
من خوه‌ست كه‌ هه‌رم...... هتد

هەڵتدەگرێ‌و  خەیاڵ  ئەسپی  هەندێجار 
ڕاپەرین‌و  لە  بەر  دەتباتەوە  دەك��ات‌و  تەی  زەم��ەن 
نابێ‌و  ڕازی  شوومەكەش  قادسیە  هەشتاكانی  بە 
لەو ڕۆژگارەی كە هەموو شتێك تام‌و چێژی خۆی 
هەبوو هەر لە شیعر‌و ئەدەب، هونەر‌و موزیك بە 
لە  ڕەجەب  قاوەخانەكەی  لە  دەتگێڕێ‌و  حەفتاكاندا 
زەویت  بە  كندی  چایخانەكەی  لە  پاشان  ك��ەڕادە‌و 
مەستی  ل��ە  دێ��ی��ت��ەوە‌و  ب��ەه��ۆش  كاتێ  دەدات‌و  دا 
جارەیان  ئەو  دەبێتەوە  ئایەخ  بیرەوەریەكاندا  ناو 
س����ەدای ف��ەری��د‌و ك��ەل��س��وم ن��ی��ە دێ��ت��ە ب��ەرگ��وێ��ت، 
دەنگی  ج��ارێ  ڕەشید ‌و  فازیل  زەمزەمەی  ج��ارێ 
یە  عەلی  عەزیز  بەغدا  ناودارەكەی  مەنەلۆجیستە 
هەست  چێژ‌و  بەتام‌و  مەنەلۆجە  شەپۆل  شەپۆل 

بزوێن‌و غیرەت وروژێنەر‌و توانج‌و تەنزئامێزەكەی بۆ بەگژداچوونەوەی نەریتە دزێو ‌و ناشیرینەكانی 
ناو كۆمەڵگا‌و گەندەڵی‌و بێگانەپەرستی‌و بێدادی‌و بیروكراسیەتی دەزگاكانی دەوڵەت بە گوێ ڕێبوارانی 
شەقامی ڕەشید‌و كیفاح‌و جمهوری دا دەزرنگێتەوە و بست وبست باڵای پێ دەگرن‌و كەیفیان پێ ساز 

دەبێ.
بەداخەوە ئەگەرچی تەكنۆلۆجیای سەردەم‌و ئەو فەیسبوكە لەعنەتیە زۆریش خزمەتمان پێ دەگەیەنێ، 
دەكات،  پ��ەروەردە  جوێن‌و ‌وڕق  بە  كۆمەڵگەكەمان  بەكارهێنانی  خراپ  ئەنجامی  لە  كاتیشا‌و  لەهەمان 
ئەوێ ڕۆژێ ڕەخنە‌و جوێنی سیاسیانەش لە چوارچێوەیەكی ئەدەبی‌و هونەری دادەڕێژرا‌و یەكێك لەم 
شێوازانەش كە ڕەنگێكی جوان‌و لقێكی بەرزی هونەری گۆرانی بوو بەناو )مەنەلۆج(‌و لەگەڵ پەیدابوونی 

تۆڕە كۆمەڵایەتیەكان زەمانە ئەویشی لەگەڵ خۆی ڕاپێچاو تۆزی ڕۆژگاری لەسەر نیشت.

مەنەلۆج و
عەزیز عەلی

چەند وێستگەیەك لە ژیانی عەزیز عەلی-ی 
مەنەلۆجیستی ناوداری عیراقی

عەزیز عەلی

مەنەلۆج یەكێك بوو لە نمونە باوەكان لە زۆربەی وڵاتان كە نمونەیەكی نوێ بوو لە مەیدانی هونەردا، 
ووشەی مەنەلۆج وشەیەكی لاتینی یە پێكدێ لە )مۆنۆ( واتە تاك یان كەس‌و )لۆج( واتا ووتار یا ئاخافتن‌و 
وتنی تاكەكەسی‌و لەگەڵ خۆقسەكردن‌و لە دڵەوە بۆ دڵ کە بریتیە لە گاڵتە پێكردن‌و تیر‌و توانج تێگرتن‌و 
نەریتە  دی��اردە‌و  بیروبۆچون‌و  هەندێ  لە  رەخنەگرتن  گازاندە‌و  گلەیی‌و  كەموكوڕیەكان ‌و  دەرخستنی 
دواكەوتووەكان‌و ستەم‌و بێدادی بەشێوەی گۆرانی بە ڕستەی ساكار‌و عامیانە‌و بە شیعر‌و پەخشان و 
هونراوە‌و لە تابلۆیەكی هونەری بەرجەستە كراو كە لە ڕۆژگاری ئەمڕۆدا )ڕاپ( شوێنەكەی گرتۆتەوە 
لە شانۆكان‌و كاباریەكانی شەوانە‌و ڕادیۆكان نمایش‌و پەخش دەكرا كە لە میسر هونەرمەندانی وەكو 
شكوكو ‌و عەلی كەسار‌و شەفیق جەلال ‌و ئیسماعیل یاسین سوارچاكی ئەم مەیدانە بوون، لە عێراقدا 
ئەم ڕەنگە لە دەنگبێژی ناسراو نەبوو لە نێوەندە میللیەكان تا دەركەوتنی لە ڕادیۆی بەغدا لە سەرەتای 

دامەزراندنیەوە.
 عەزیز عەلی كە لە ساڵی 1910 لەبەری كەرخی شاری بەغدا لەدایكبووە‌و لە 1931 لە دواناوەندی 
مەركەزی بەغدای خوێندوە‌و خانەی مامۆستایانی تەواو كرد و ساڵی 1937 لە بەڕێوەبەرایەتی گومرگ 
دامەزراوە‌و لە ساڵی 1957 چۆتە بەڕێوەبەرایەتی ڕادیۆ ‌و لە ساڵی 1960 بە فەرمانبەر لە سەفارەتی 
عیراق لە تونس دامەزراوە‌و پاشان لەبەر هەڵوێستی سیاسی دەركراوە ‌و لە ساڵی 1963 گەڕاوەتەوە 
سەر وەزیفە لە وەزارەتی ڕۆشنبیری‌و لە ساڵی 1968 بە هاوكاری چەند پسپۆرێكی ڕووسی قوتابخانەی 
یەكەمجار  بۆ   1936 ساڵی  لە  ڕادیۆ  ئێستگەی  دامەزراندنی  سەرەتای  لە  دامەزراند،  مناڵانی  موزیكی 
چۆتە بەردەمی مایكرۆفۆن‌و ڕاستەوخۆ ‌و هەموو ئێوارەیەك لە سەعات 8/5 لە چایخانەكەی ڕەجەب 
گوێگرەكانی بە تاسەوە ملیان بۆ لای ڕادیۆكە ‌و دەنگی 
عەزیز عەلی لار دەكردەوە، جوگرافیای مەنۆلۆجەكانی 
سەر  بازیدا  كۆمەڵایەتیەكان  دیاردە  نیشاندانی  لە  ئەو 
وابەستەیی  گەندەڵی‌و  بێدادی‌و  سیاسیەكەی  جوگرافیا 
سیاسەتە  ڕەف��ت��ار‌و  ب��ەڕەن��گ��ارب��ون��ەوەی  بێگانە ‌و  ب��ە 
سەروەت‌و  كردنی  تاڵان  لەوانە  دەسەڵات‌و  خراپەكانی 

عەزیز عەلی لەگەنجیدا

قەوانێکی تۆمارکراوی مەنەلۆجی بستان

بە  دەچوێنێ  عێراقی  كە  بێستان(  )البستان-  مەنەلۆجی  بە  ئینگلیز  داگیركەری  لەلایەن  ووڵات  سامانی 
بێستانێك ‌و هەموو جۆرە میوەیەكی تیایە كەچی بێگانە بەرهەمەكەی دەخوات‌و خاوەنەكەشی ڕەش‌و 
ڕووت‌و برسی، بە مەنەلۆجی )صلی علی النبی-سەڵاوات لە پێغەمبەر(‌و )عیش‌و شوف-بژی‌و ببینە( یش 
لە ساڵی  پاشایەتیش  لە سەروبەندی ڕووخانی ڕژێمی  دەدات‌و  عێراق  لە  بەریتانیا  پەلاماری سەفیری 

1958 بە مەنەلۆجە ناودارەكەی )كل حال یزول-هەموو بارێك بەسەردەچێ( جەماوەر دەخرۆشێنێ.
سیاسی‌و  ڕەخنەگرێكی  پاشان  ڕەخنەگرێك‌و  ئەو   1939 تا   1937 ساڵانی  لە  یەكەمی  قۆناغی  لە 
بیر‌و  پێگەیشتنی  بەرهەمەكانی  هەموو  قۆناغەشدا  لەو  بوو ‌و  ڕاپەڕین  و  ش��ۆڕش  بانگەشەكەرێكی 
هوشیاری سیاسی ئەویان نیشاندەدا‌و بەشداری لە ڕاپەڕینی مایسی 1941 یش دەکات ‌و لەو سۆنگەوەش 
لە خەمی  ئازادیەكان بوو ‌و هەمیشە  زیندانی دەكرێ، دژی هەموو جۆرە چەوساندنەوە‌و زەوتكردنی 
ئازادی،  بە سیمبولی  ببوو  بوو كە  ناو جەماوەر خۆشەویست  لە  بەجۆرێك  بوو  وڵات ‌و هاووڵاتیانی 
بە مەنەلۆجی )ما اشبە الیوم بالبارحە- ئەمڕۆش هەر بە دوێنێ دەچێ(‌ لەپای بێ تواناییان سەبارەت 
بەمەسەلە چارەنووسسازەکان ڕەخنەی تووند لە كۆمكاری عەرەبی دەگرێت و بە )مسعود‌و مسعودە(ش 
دژی جیاكاری ڕەگەزی هەڵوێستی نواند. ئەو زیاتر نەخشەی كۆمەڵگای عیراقی بە هەست‌و ڕوانینێكی 
نیشتمانیانەوە كێشا‌و لە پێشەنگانی عێراق بوو و بناغەی پڕۆژەیەكی ڕابوونی‌و خۆییی هەمە پسپۆری ‌و 
هەمە بەهرەیی ‌و پەرچەكرداری سەدەی نەزانی‌و جوڵانی هەستی ڕزگاری عێراقی داهێنا،  عەزیز عەلی 
مەنەلۆجی نەخستە خزمەت مەرایی كردن‌و خۆ ڕەپیش كردن، بە پێچەوانەوە خستبوویە خزمەت گەلە 
هەژار‌و چەوساوەكەی. ئەو خاوەن كەسایەتیەكی هاوسەنگ‌و سەنگین بوو ‌و هونەرەكەی بە چاوێكی 
بەرز لێی دەڕواندرا. مەنەلۆجەكانی )شۆباش، ئوم جەواد، عال العال، القبول- ڕەزامەندی، ئاڵوودە ( بە 
شێوازێكی ناسك دەردو كێشەكانی كۆمەڵگای نیشاندەدا، لە ساڵی 1956 كە لە ستۆدیۆی ئێستگە خەریكی 
ووتنی مەنەلۆجی )السفینە(‌و )صلی علی النبی(بوو، بێ ئاگا لە هاتنی نوری سەعیدی سەرۆك وەزیران 
بۆ ناو ئێستگە کە دەشڵەژێ‌و دەترسێت بیگرن و نوری سەعیدیش ئاگاداری دەكاتەوە لەوەی ڕەخنە لە 
حكومەت نەگرێ‌و پێش خوێندنەوەی دەقی مەنەلۆجەكە كە دڵنیا بوون لەوەی بۆنی شیوعیەتی لێ نایێ 
ڕێگەی پێدرا بە ووتنیان ئەویش لە ڕقان‌و لە داخان مەنەلۆجی )انعل ابو الفن لابو الفن-نەعلەت لە باوك‌و 

باوك باوكی هونەر(ی پێشكەش دەكات. 
عەزیز عەلی پیاوێكی ڕێك‌وپێك لە جل‌و بەرگ‌و هەڵسوكەوت‌و ئاخاوتن‌و خۆش مەشرەب‌و نوكتەباز 
بوو چەندین زمانی دەزانی. جارێك بە تاوانی شیوعیەت‌و جارێك بە نازیەت‌و لە ساڵی 1972 یش گوایە 
لە كاتی كردنەوەی خەزنەیەكی بانكی ڕافدین ناوی ئەویش لە لیستێك دا هەبووە كە سەر بە مەحفەلی 
ماسونیەتن تاڵاوی زیندان دەچێژێ ئەو جارەیان دوای حەوت ساڵی ڕەبەق زیندانی لە 1979 بەر لێبوردن 
دەكەوێ‌و لە )24(ی تشرینی یەكەمی 1995 دوای ئەوەی وەکو هەریەك لە سیمبۆلەكانی بیروداهێنان 
بەعس وورد‌وخاشی كردبوو ‌و بە هیوای دیداری نیشتمان‌و وەرگرتنەوەی ڕەگەزنامەكەی ماڵئاوایی لە 
تاڵاوی ژیان‌و كۆمەڵگە ستەم لێكراوەكەی دەكات‌و دوای خۆشی كەس نەیتوانی ڕێبازی ئەو بگرێتەبەر 
‌و درێژە بەو شەقڵ و شێواز ‌و ئاواز‌و قوتابخانەكەی بدات‌و نەهێلێ كانیی هونەری مەنەلۆج لە ووڵاتدا 

ووشك بێت. 

هەموو  دەڕوا  ڕۆژ  دێ‌و  ڕۆژ 
ییژن  نەمانە،  فەنابوون‌و  قابیلی  شتێك 
ئ���ەوەی دەم��ێ��ن��ێ��ت��ەوە ه��ەر ك���ردەوەی 
چ���اك‌و ی���ادگ���اری‌و ب��ی��رەوەری��ەك��ان��ە، 
لەوەتەی بە ڕابووردو دەڵێن مێژوو ئەم 
خۆمان  نەدیوەی  دۆ  ڕووت��ەو  ك��وردە 
ساتێك ئارام‌و نەحەواوەتەوە‌و هەر بە 
دەشت‌و كێوانەوە بووە‌و نەیانهێشتووە 
بە  دی���دەی  ئاشنا‌و  شارستانیەت  ب��ە 
دونیای پێشكەوتن ڕۆشنا بێ، شوێنێك 

تڕە  یان  حوجرە  گۆشەیەكی  تەنها  كردبێ  نمایش  تێدا  خۆی  كەڵچەری  گۆرانی ‌و  باڵورە‌و  بەیت‌و  كە 
ماڵان‌و  لە  كرد‌و  لەق  دیوەخان  بە  پێی  جێ   1926 ساڵی  لە  گرامافۆن  پەیدابوونی  ب��ووە،  دیوەخانێك 
قاوەخانە‌و شوێنە گشتیەكان دەنگی مریەم خان‌و عەلی مەردان‌و حەسەن جەزراوی‌ و سەعید ئاغا و 
سەید عەلی‌و كاویس ئاغا‌و مەلا كەریم شەپۆل شەپۆل بە گوێی ڕێبوارانی ناو شارەكاندا دەزرنگایەوە، لە 
ساڵی 1929 شارەوانی ناوچەی كوردستان چەند كاتێكی دیاری كرد بۆ كارپێكردنی ئەم ئامێرە لە شوێنە 
گشتیەكان كە لە سەعات )1( ی پاشنیوەڕۆ تا چواری عەسر بوو،  جگە لە كاتی بانگدان بە پێچەوانە 
سەرپێچكاران بەپێی ماددەی )126( لە یاسای سزادانی عیراقی تووشی لێپێچینەوە‌و سزادان دەبوون، لە 
سەرەتای سییەكانیشدا بۆ یەكەمجار ئامێری ڕادیۆ لە كوردستاندا بەدەركەوت‌و بەهۆی گرانی نرخەكەی 
پاتری سەیارە‌و  لە شێوەی  كە  پاتریەكەی  بیرم دێ  لە  بیكڕن،  دەیانتوانی  دەوڵەمەندەكان  پیاوە  تەنها 

ڕۆژێ
لە ڕۆژان

ئێرە ڕادیۆی
كوردی كۆماری عێراقە لە بەغدا

باڵەخانەی رادیۆی کوردی لە بەغدا

)كەرو جاشك(،  پێیان دەووت  دادەنرا خەڵكی عەوام  ڕادیۆكە  لە دەرەوەی  بوو چونکە  بێرك  ماركەی 
سینهات داوودی دەڵێ: )لە ساڵی 1932 بۆ یەكەمجار ئامێری ڕادیۆ هاتە سلێمانی لە چایخانەی )حەمە 
ڕەق( دانرابوو، شەپۆل شەپۆل خەڵك بە حەز‌و تاسە‌و سەرسوڕمانەوە دەهاتن بۆ بینین‌و گوێ لێگرتنی، 
ڕۆژێك ڕۆژنامەی ژیان ئاگاداری خەڵكی كردەوە بۆ گوێگرتن لە ووتاری شا فەیسەل لەم ڕادیۆیەوە(. 

لە ڕۆژی 1939/11/19 لە بەغدا ئێستگەی ڕادیۆی كوردی دامەزرا كە بە سێیەمین ڕادیۆی عێراق 
دەژمێردرا دوای ڕادیۆی بەغدا‌و رادیۆی كۆشكی زهوری پاشایەتی، سێیەم ستۆدیۆی بۆ تەرخانكرا لە 
ستۆدیۆكانی ئێستگە، وێرای شەپۆلی درێژی )391(و شەپۆلی كورتی )45.8( یشی بۆ زیاد كرا‌و ‌و زیاتر 
پێشكەوت ‌و لەهەمانە ساڵدا دوو ئەرك بە كامیل كاكەمین سپێردرا هەم وەكو بەڕێوەبەری ڕادیۆكە بە 
هاوكاری دوو كارمەندی دیکە‌و لە هەمانكاتدا بە بێژەری هەواڵەكانیش دەست بەكار بوو، لە سەرەتادا 
ماوەی پەخشەكەی تەنها )15( خولەك بوو لە )8(ی شەودا دوای هەواڵەكانی عەرەبی‌و بریتیش بوو لە 
پەخشكردنی چەند گۆرانیەكی تۆماركراوی سەر)قەوان( وەكو عەلی مەردان كە بە كۆنترین گۆرانیبێژی 
ئەم ڕادیۆیە دادەنرێ‌و بەڕنامەكانی بەهۆی نەبوونی ئامێری تۆماركردن ڕاستەخۆ فرستندە دەكرا، لە 
ساڵی 1941 عەبدولقادر قەزاز بە هاوكاری ڕەشید نەجیب‌و ئەنوەر سائیب دەبێ بە وەرگێری زمانی 
ئینگلیزی‌و بێژەریش، لە حوزەیرانی 1941 ماوەكەی كرا بە سەعاتێك لە 3 تا 4 ی پاشنیوەڕۆ ‌و دوای 
فراوانكردن‌و گەشەپێدانی ‌و دانانی ئامێری نوێ بۆ ئێستگەكە ماوەكەی كرا بە )1.5( سەعات لە )5( تا 
سەعات)6.5( ی ئێواران، لە تەموزی 1944 كاتێكی سەربەخۆ بۆ ئێستگەی كوردی تەرخانكرا لەکاتژمێر 
بۆ  وات  كیلۆ   1.5 لە  فرستندەكەی  پاشان  بەغدا‌و  ئێستگەی  لەسەر شەپۆلەكانی  ئێوارە   5.55 تا   4.10
شەپۆلی ناوەندی بوو بە )20( كیلۆ وات ‌و بۆ كورتەكەش كرا بە )16( وات‌و ئامێری تۆماركردنیشی بۆ 

دەستەی دامەزرێنەری رادیۆی کوردی بەغدا

دابین كرا كە لەسەر شریتێكی كانزای موگناتیزی بوو، لە ساڵی 1954 یش ماوەی پەخشی بەیانیانی لە 
سەعات )8.55( تاكو )12(ی نیوەڕۆ ‌و لەسەر شەپۆلی كورتی )48.90( بۆ زیاد كرا.

سەرەڕای دەوڵەمەندكردنی ڕادیۆكە، لە سەرەتادا بە كڕینی قەوانەكان دایكی جەمال ‌و مەلا كەریم ‌و 
مریەم خان‌و كاویس ئاغا لە كۆمپانیاكان‌و بەرنامەكانی كشتوكاڵی‌و وەرزشی‌و كۆمەڵایەتی‌و پەروەردەیی‌و 
بەرنامەی مناڵانیش كە لەتیفە قەزاز بە هاوكاری لەتیفە قەفتان‌و ناجیە قەزاز ئامادە‌و پێشكەشیان دەكرد 
ئاهەنگە راستەوخۆكانی حەسەن جەزراوی‌و لەیلا عەزیز‌و فوزیە محەمەد‌و نەسرین شێروانی‌و پاشانیش 
پەنجاكانیش شەمال سائیب ‌و  لە  تۆفیق ‌و رەسول گەردی‌و مەحمود عەزیز شاكر‌و  تایەر  گوڵبەهار‌و 
باكوری‌و ئەحمەد خەلیل‌و ئەسمەر‌و نازدار‌و حەسەن زیرەك دڵی جوتیاران‌و لادێ نشینانیان جۆشدا‌و 
تەمسیلی  چیرۆك‌و  بۆ  ژن  توخمی  نەبوونی  بەر  لە  سەرەتادا  لە  ڕازان��دەوە،  شارەكانیان  قاوەخانەی 
ئەحمەد دەنگ گەورە‌و ئەحمەد دلاوەر ئەو ڕۆڵەیان دەگێڕا. لەساڵی 1957 چەند سروودی نیشتمانی‌و 
مەنەلۆجەكانی عەزیز عەلی وەكو )دكتۆر( تۆمار كرا، لە سەرەتا موزیكژەنانی وەكو جەمیل‌و مونیر‌و 
بەشیری باوكیان كاری مۆسیقایان بۆ ئەم ڕادیۆیە دەكرد، لە پاش بەیانی یانزەی ئادار ئێستگەکە زیاتر بەرەو 

لیستی پرۆگرامی رادیۆ بۆ سێ رۆژ لەساڵی 1957

قەوانێکی تۆمارکراوی حەسەن 
جەزراوی لەکۆمپانیای چەقماقچی

پێشەوە چوو ‌و بە دەیان بەڕنامە‌و شرۆڤەی سیاسی دەربارەی 
دەڵێ:  ب��ەرواری  جەمال  كرا.  پەخش  لێ  ك��وردی  گەلی  مافەكانی 
)لە بەراییدا كەریم زانستی‌و حوسێن قەرەداغی ‌و عادل عیرفان‌و 
بەرنامەیان  كردووە ‌و  ڕادیۆیەوە  بەم  پەیوەندیان  چالاك  ڕەفیق 
پڕشكۆی  تەمەنی  )64( ساڵی  م��اوەی  لە  دەك��رد(،  ئامادە  ساز ‌و 
خۆیدا ئێستگەی كوردی بە شەمەندەفەرێك دەشوبهێندرێ سەدان 
مەلا  حیلمی‌و  ڕەفیق  وەهبی‌و  تۆفیق  وەك��و  زان��ای  ئەدیب‌و  كەڵە 
محەمەدی قزلچی‌و مەلا عومەر دیبەگەیی‌و عەلائەدین سەجادی‌و 
نوری  بابان‌و  جەمال  عەباس‌و  ناجی  ئەتروشی‌و  عەبدولحەمید 
لە قۆناغە جیاجیاكاندا ڕێبوارانی ئەم شەمەندەفەرە  فەتوحی..هتد 
بوون‌و هەریەكەیان بە پێی پسپۆری خۆیان هاوكاری ئەم ڕادیۆیە 
بوون، جگە لە دەیان بەڕنامەساز‌و بێژەری وەكو محەمەد جیهاد‌و 
عەلی  هاشم  ج��ەب��اری‌و  هاشم  ڕەئ���وف‌و  كەمال  ف���ەرەج‌و  حەمە 
مەنسور‌و  سەكینە  عەباس‌و  شیرین  حەسەن‌و  قومریە  مەندی‌و 
پەخشان عەلی ‌و جاسم وەندی‌و پەخشان مەحمود...هتد.ئارەقەیان 
تیا ڕژتووە. دەكرێ بڵێین ئەم ئێستگەیە بە دەزگایەكی ئەكادیمی، 
پ���ەروەردەی���ی، ڕوون��اك��ب��ی��ری، زم��ان��ەوان��ی دادەن����رێ‌و پ��ارێ��زەری 
كەلتووری گەلەكەمان بوو لە مێژوودا‌و هۆكارێكی گرنگیش بوو 
ناوچە  لە  كوردستان  خەڵكی  ناساندنی  گەیشتن‌و  بەیەكتر  بۆ 
لەم ڕووەشەوە  فەرهەنگەكەی‌و  ڕاگرتنی  زیندوو  بە  جیاجیاكان‌و 

هەموو سنوورە دەستكردەكانی كوردستانیشی 
ه��ەڵ��وەش��ان��دەوە، ك��ادی��ر‌و ك��ارم��ەن��دان��ی ئەم 
گەلەكەیان  بە  خزمەتكردن  پێناو  لە  ڕادیۆیە 
قوربانی  نەتەوەیی  گیانی  ڕاگرتنی  ب��ەرز  ‌و 
جۆراوجۆری  سزای  لە  هەر  ن��ەداوە  كەمیان 
گرتن‌و  تەنانەت  دەركردن  وەكو موچەبڕین‌و 
ئەم  دام��ەزران��دن��ی  دی��ارە  كردنیش،  زیندانی 
ن��ەت��ەوێ  ب��ت��ەوێ‌و  س��ەرەت��ادا  ل��ە  ئێستگەیە 
وەرچەرخانێك بوو لە دانپیانان بە ناسنامە‌و 

هونەرمەند عەلی مەردان

عادل عیرفان - بێژەر

حەمەی فەرەج - بێژەر

كەلتوورەكەی‌و  چاند‌و  پێشخستنی  پاراستن‌و  عێراق‌و  لە  كورد  گەلی  كەلتووریەكانی  مافە  لە  بەشێك 
كەمیش نەبوون ئەو هەڵسوڕاوە تێكۆشەرانەی ئەو سەكۆیە شارستانیەیان بۆ ماوەیەكی دوور‌و درێژ 
ڕاگرت‌و كردیان بە بڵندگۆیەكی زوڵاڵ‌و ڕەسەن بۆیە باسكردنی بۆ نەوەكانی دوای ڕاپەڕین گرنگی خۆی 
هەیە سەرەڕای ئەوەی ڕژێمە یەك لەدوای یەكەكانی عێراق هەمیشە لە هەوڵدابوون بۆ لادانی ڕەوتی 
ئێستگەكە لە پەیامی پیرۆزی خۆی بەڵام تەنها كردنەوەی ڕادیۆیەكە بە دەنگ‌و قاسپەی كەوی كوێستانی 

كورد بەس بوو بۆ كوردیبوونی ڕادیۆیەكە.
ئەم ووڵاتە بێ كەسە  بڕۆی  تاڵان‌و  ڕادیۆیە‌و  ئەم  داخرانی  ئازادی‌و  بپرسین دوای پرۆسەی  ماوە 
ئاخۆ چارەنووسی زیاتر لە دە هەزار بەكرەی بچووك‌و گەورە كە هەزاران گۆرانی‌و مۆسیقا‌و بەڕنامە‌و 
چی  كرابوو  تۆمار  لەسەر  كورد  ناودارەكانی  كەسایەتیە  نووسەران‌و  ئەدیبان‌و  لەگەڵ  چاوپێكەوتنی 

بەسەرهات؟

کۆمەڵێک هونەرمەندی ناسراوی رادیۆ لەگەڵ عەدنان قەیسی زۆرانبازی عیراقی

له‌ فۆلكلۆری كورده‌واریدا ده‌ڵێ: بۆت بكه‌م مه‌دحی یارێ 
ئه‌مرۆ ته‌واو نابێ سبه‌ینێش تاكو ئێوارێ، دیاره‌ گه‌شت كردن 
كوردانی  ده‌وڵه‌مه‌ندی  كه‌لتووری  ئه‌ده‌بیات‌و  دونیای  به‌ناو 
دی  منی  وەک  ده‌یانی  من‌و  نیوه‌  منێكی  به‌  پێشوو  سۆڤیه‌تی 
ته‌واو نابێ، ئه‌مجاره‌شیان له‌ ئاوی ئاراس ده‌په‌ڕمه‌وه‌ به‌خاكی 
ڕووناكبیر‌و  به‌  دڵتان  چاو‌و  ئێره‌وانێ  قه‌وقاز‌و  ده‌چمه‌  ئاراندا 
شاعیرێكی وڵاتپارێزی دیکە ڕۆشن ده‌كه‌مه‌وه‌. قاچاغی كوڕی 
جه‌نگاوه‌ر‌و  هه‌ڵبه‌ستوان‌و  ڕۆژنامه‌وان‌و  وه‌كو  شه‌باب  موراد 
به‌رێ،   سۆڤیه‌تی  كوردانی  له‌ناو  خۆشه‌ویست  ڕووناكبیرێكی 
ناوچه‌ی سینه‌كی  ته‌نده‌رۆكی  له‌ گوندی  له‌ دیسامبه‌ری 1914 
له‌و  دونیا،  سه‌ر  هاتۆته‌  ئێزدی  ك��وردی  ماڵباتێكی  له‌  ق��ارس 
ڕۆمی  توركی  عروساتێ‌و  نێوان  جه‌نگی  له‌  دواییدا  ساڵانه‌ی 
ناوچه‌كه‌یان ئاڵۆز ده‌بێ‌و ترس‌ودڵەڕاوکێ باڵ ده‌كێشێ به‌سه‌ر 

كورداندا، ڕۆمی ڕه‌ش )توركی عوسمانی( ده‌ست به‌ زوڵم‌و زۆرکای ده‌كه‌ن‌و  كوردانی ئێزدی ڕەشبگیر‌و 
ڕه‌شه‌كوژ ده‌كه‌ن، ماڵی شاویشی بابی قاچاغیش به‌ر ئه‌و سته‌مه‌ ده‌كه‌ون‌و جه‌هو ‌و واری خۆیان جێ 
دێڵن ‌و ده‌په‌ڕنه‌وه‌ ئه‌ودیو سنووری عوسمانی و به‌ ده‌ستی ته‌زیو‌و سكی برسی‌و شه‌كه‌تی گیان ده‌رباز 
ده‌بن وسەرەنجام لەئه‌رمه‌نستان ئۆقره‌ ده‌گرن‌، له‌و كاته‌دا ڕه‌وشی ئه‌وێش زێده‌ ناله‌بار ده‌بێ به‌هۆی 
گورجستان،  پێته‌ختی  ته‌بلیسی  بۆ  ده‌كه‌ن  بار  نابات  زۆر  یاسایی،  بێ  جه‌نگ‌و  قاتوقڕی‌و  نه‌خۆشی ‌و 
قاچاغ ده‌بێژی باڤێ من له‌و ته‌نگاسی‌و گرانی ژیانه‌وه‌ جێی هێشتین‌و ماڵئاوایی له‌ دونیادا كرد‌و ئه‌ركی 
خوێندنی سه‌ره‌تایی‌و  بووم،  هاوكاری  زارۆش  منی  گه‌وره‌كه‌م‌و  برا  ئه‌ستۆی  كه‌وته‌  زه‌حمه‌تی  ژیان‌و 

قاچاغی
موراد

ده‌چمه‌ وڵاتی ئارانێ پێتان بناسێنم 
شاعیرێكی كورد له‌ ئێره‌وانێ

قاچاغی موراد

ئاماده‌یی له‌ قوتابخانه‌ی )47( ی ڕووسی ته‌واو ده‌كات‌و پاشان ڕوو ده‌كاته‌ ئاموژگای زمان‌و ئه‌ده‌بی 
ڕووسی له‌ ئێریڤان‌و دوای ئەویش ئامۆژگای ئاماده‌كردنی مامۆستایان ته‌واو ده‌كات‌و ماوه‌ی دوو ساڵ 

له‌ خوێندنگای سه‌ره‌تایی له‌ لینینگراد دەبێتە وانەبێژو ده‌رس ده‌ڵێته‌وه‌.
ساڵی 1939ده‌بێ به‌ ئه‌ندامی ڕێكخراوی لاوانی لینین ‌و مه‌شقی پارتیزانی ده‌كات‌و له‌و ساڵه‌دا ده‌چێته‌ 
ڕیزه‌كانی سووپای سووری سۆڤیه‌ت‌و به‌شداری لە جه‌نگی جیهانی ده‌كات‌و دوای چه‌ند جار برینداربوونی 
ده‌گه‌ڕێته‌وه‌ ناو مه‌ته‌رێزی به‌رگری‌و له‌به‌ر ئازایه‌تی‌و دڵسۆزی)9(  میدالیا‌و )2( خه‌ڵاتی )ئه‌ستێره‌ی سوور( 
له‌سه‌رده‌می خوێندكاریه‌وه‌ خولیای شیعر  )كاپتن( ده‌گات،  پله‌ی  به‌  له‌ سه‌ربازیدا  ی پێ ده‌به‌خشرێ‌و 
ووتنی هه‌بووه‌‌و له‌ سه‌ربازیشدا په‌ره‌ی پێداوه‌، شیعری، دڵداری، نیشتمانی‌و ویژدانی‌و لیریكی داناوه‌‌و 
یه‌كه‌م هه‌ڵبه‌ستی ساڵی 1935 له‌ ڕۆژنامه‌ی ڕییا تازه‌ بڵاو ده‌بێته‌وه‌‌و ساڵی 1937 كورته‌ چیرۆكی)دیلێ 
قه‌فقازێ( ی به‌ كتێب له‌ یه‌ریڤان چاپ ده‌كات‌و پاشان بلاڤۆكی )نوسه‌رانی كوردی سۆڤیه‌ت( لە ساڵی 1948، 
1954، ‌1957و)نوسه‌رانی كوردی ئه‌رمه‌نستان( له‌ ساڵی 1961 ئاماده‌‌و له‌ ساڵی 1959 كتێبی »شه‌وق« ‌و 
له‌ 1963 )گوڵپه‌ری(‌و له‌ 1966 )گاڤا چارا(‌و له‌ ساڵی 1972 )به‌هاری تازه‌( بڵاو ده‌كاته‌وه‌، له‌گه‌ڵ میرۆیێ 
ئه‌سه‌د كتێبێكیان بۆ مه‌نهه‌جی خوێندنی پۆله‌كانی سه‌ره‌تایی ئاماده‌ كردووه‌ به‌ناوی)لیتراتۆرا وه‌ته‌نیا( كه‌ 
به‌هۆیه‌وه‌ خوێندكارانی گوندی كوردان شاره‌زای ئه‌ده‌بیاتی كلاسیكی كورد‌و كوردانی سۆڤیه‌ت ده‌بوون‌و 
به‌ زمانی ڕووسی‌و گورجیش نوسیوویه‌تی‌و چه‌ند به‌رهه‌می پۆشكین‌و تۆڵستوی‌و نیگراسۆڤ‌و گۆرگی‌و 
جۆراوجۆری  گه‌له‌ری  زارگۆتنی  نمونه‌ی  گه‌لێك  قاچاغ  كوردی.  به‌  كردووه‌  مایكۆفسكیشی  چیخۆف‌و 
كولیلكا(‌و  )دیوانا  نێچیرڤان‌و  قادری  مه‌حمود‌و  میرزا  )گوڵپه‌ری(‌و  چیرۆكی  وه‌كو  داستان  به‌  كردووه‌ 
له‌  گورجی‌و  زمانی  سه‌ر  وه‌رگێڕاوه‌ته‌   1959 ساڵی  مه‌حمودیشی  میرزا  پویه‌می  زیندانی(‌و  )گورگانێ 
باژێری )تیبلیسی( چاپ كراوه‌ ‌و له‌ ڕادیۆی یه‌ریڤانیش به‌ زنجیره‌ بڵاو كراوه‌ته‌وه‌، زۆربه‌ی به‌رهه‌مه‌كانی 
ئاشتی ‌و دۆستایه‌تی  نازی، ‌و  ئه‌ڵمانیای  له‌شكری سوور دژی  ئازایه‌تی  مێرخاسی‌و  ده‌رباره‌ی  قاچاغ 
گه‌لان‌و پێشكه‌وتنی كوردانی سۆڤیه‌ت‌و مه‌ینه‌تیه‌كانی گه‌له‌كه‌ی ‌و جوانی سروشت‌و دڵداری‌و ڕه‌خنه‌ی 
ئه‌ده‌بی بووه‌، ئه‌و به‌ چاوی خۆی شوێنه‌واره‌كانی جه‌نگ‌و ماڵوێرانی‌و جوامێری‌و ئازایه‌تی جه‌نگاوه‌رانی 
سۆڤیه‌ت له‌ به‌رگری گه‌ل‌و وڵاته‌كه‌ی بینیوه‌ كه‌ تێدا چه‌ندین كوردی قاره‌مانی وه‌كو سیامه‌ندی عه‌لی 
سیابه‌ندۆڤ كه‌ دلێریی بێوێنه‌ یان تیا نیشانداوه‌ بینیوه‌، بۆیه‌ هه‌موو ئه‌مانه‌ كاریان كردۆته‌ سه‌ر هه‌ست‌و 
نه‌ستی ئه‌و ‌و له‌ به‌رهه‌مه‌كانیدا ڕه‌نگیان داوه‌ته‌وه‌، هه‌ڵبه‌ستی )مه‌یانه‌، ژنێ وڵاتی سۆڤیه‌تی، گوندی مه‌را، 
ده‌ورا كۆسمیكێ، ستێركا من، ئه‌رمه‌نستانی ڕه‌، هه‌زار دلی(‌و گه‌لێكی دی له‌ هه‌ڵبه‌سته‌ پڕ مه‌به‌سته‌كانی 
وی بوون، هه‌ڵبه‌ستڤان مرۆڤێكی ژیاندۆدست، مرۆڤدۆست، هاوڕێ دۆست، ئازادی ویست‌و یه‌كسانی 
په‌رست بوو چونكه‌ به‌ چاوی خۆی شه‌ڕ‌و خانه‌وێرانی ‌و زوڵمی دیبوو نه‌یده‌ویست جارێكی دی مرۆڤ 

وا بێ نرخ‌و بێ به‌ها بكرێ، هه‌ڵبه‌ستی )كه‌لاما عه‌دلاێی( ڕه‌نگدانه‌وه‌ی ئه‌و هه‌سته‌ی بوو:
ده‌ستی خوه‌ بده‌ ده‌ستێ من، هه‌ڤالۆ، ڕا به‌ سبه‌یه‌

ملێ خوه‌ بده‌ ملێ من، هۆگرۆ، قام- مه‌قامی مه‌یه‌
ئه‌زی كوردم، تو ئینگلیزی، یانێ هندی، عه‌ره‌بی زه‌نك

ده‌ستی خوه‌ بده‌ ده‌ستی من، هه‌ڤالۆ ڕابه‌ سبه‌یه‌
ئه‌م نه‌هێلن،  وه‌كی خونخۆر، جاره‌ك دنێ جه‌نگ تێكن كار

جاره‌كا دنێ خون برژه‌‌و وێران بن گوند‌و باژار
جاره‌كا دنێ دێ بگرین، دومام گرێدن، خێل یا ڕه‌ش

مرن به‌لابه‌ ناڤ دنێ ده‌ست مه‌ڕڤێ سه‌ودا فه‌ش

ك��ورده‌واری  دواكه‌وتوویی  ك��ۆن‌و  ب��اوی  دژی  به‌  هه‌روه‌ها 
قه‌له‌ن  شیعری  به‌  توندی  به‌  )شیربایی(  وه‌ك��و  ژن��ان  ده‌ره��ه‌ق 

به‌رپه‌رچی ئه‌و نه‌ریته‌ی كۆنه‌ی داوه‌ته‌وه‌:
هه‌ی قه‌له‌ن، قه‌له‌ن، ئورت ل ته‌ بقه‌له‌

چ له‌ میلله‌تێ كورد بوێی ته‌شقه‌له‌
چڤاس قیزێد جان، چ خورتێن ته‌لیان

مراز چه‌ڤ دا مان، تو باعسێ وان
چ قاس دڵی گه‌ش خورت قیزێد نه‌ده‌ر

قاچاغ لەگەڵ دەستەیەک لەهاوڕێکانیدا

کتێبی )شەوق(ی قاچاغی مراد

هه‌ق  ب  حه‌باندی  هه‌ڤد‌و 
سه‌وداسه‌ر.......هتد

دیاره‌ قاچاغ چه‌ند جارێك 
س���ه‌رك���اری���ی ل���ە ڕادی�����ۆی 
ی��ه‌ری��ڤ��ان��ی ك��������ردووه‌‌و له‌ 
ده‌چێته‌  یشدا   1960 ساڵی 
ڕۆژنامه‌ی)ڕێیا تازه‌( سه‌ره‌تا 
وه‌ك����و ن���ووس���ه‌ر‌و پ��اش��ان 
ب��ه‌ج��ێ��گ��ری ب��ه‌رپ��رس��ی��اری 
ڕۆژن���ام���ەک���ە‌ ده‌س��ت��ب��ه‌ك��ار 
ده‌بێ، قاچاغ له‌ ته‌مه‌نی )52( 

ساڵیدا بڕوانامه‌ی خوێندنی باڵا به‌ده‌ستده‌هێنێ، له‌ ساڵی 1945 
بووه‌‌و  سۆڤیه‌ت  )یه‌كێتی(  تفاقا  كۆمۆنیستی  پارتی  ئه‌ندامی 
ڕۆژنامه‌وانی سۆڤیه‌تیش  یه‌كێتی  نوسه‌ران‌و  یه‌كێتی  ئه‌ندامی 
سۆڤیه‌تا  ڕیسپۆپلیكا  ل��ه‌لای��ه‌ن  ڕێزلێنانی  ج��ار  س��ێ  ب���ووه‌، 
سۆسیالیستی ئه‌رمه‌نستان بۆ کراوه‌، له‌ ساڵی 1973-1974له‌ 
به‌شی كوردناسیدا له‌ فاكه‌ڵتی ڕۆژهه‌ڵاتناسی زانكۆی یه‌ریڤان 

وانه‌بێژی كردووه‌.
به‌هۆی   1979 یه‌كه‌می  كانونی  4ی  ل��ه‌  م���وراد  قاچاغی 
پێ  ژیانی  زیاتر  ل��ه‌وه‌  ته‌عالا  خ��ودێ  گ��ران��ه‌وه‌  نه‌خۆشیه‌كی 
ژیان  لە  ماڵئاوایی  خ��ۆی‌و  لای  ده‌یگه‌رێنێته‌وه‌  نابه‌خشێ‌و 
ده‌كات‌و له‌ باژێری ئێره‌وانێ به‌ خاكی ئه‌رمه‌نستان ده‌سپێردرێ 
وگه‌نجینه‌یه‌كی پڕ له‌ سامانی ئه‌ده‌بی‌و كه‌لتوری بۆ گه‌له‌كه‌ی 

به‌جێ ده‌هێڵێ.

قاچاغ لەگەڵ هاوڕێکانیدا لەکاتی سەیراندا

یەکێک لەبڵاوکراوەکانی قاچاغ

به‌  په‌یوه‌ندی  وابه‌سته‌یی‌و  له‌باره‌ی  كوردستانه‌  باشووری  ئه‌م  ساڵه‌  پێنج  و  بیست  له‌  زیاتر 
حكومه‌تی ناوه‌ندییەوە ته‌واو سه‌ربه‌خۆیه‌‌و ته‌نانه‌ت ناوچه‌ دابڕاوه‌كانیش جڵه‌ویان به‌ده‌ست به‌غداوه‌ 
نه‌ماوه‌ كه‌چی به‌داخه‌وه‌ سه‌رباری خه‌رمانێك گه‌نده‌ڵی‌و خه‌روارێك ناعه‌داله‌تی هیچ بنه‌ما‌و مقه‌وماتێكی 
به‌چكه‌  هه‌یاس‌و  گیسكه‌كه‌ی  به‌  ده‌كه‌ن  به‌غدا  ناوه‌ش  ناوه‌  نه‌كراوه‌‌و  فه‌راهه‌م  خۆشه‌‌و  ده‌وڵه‌تداری 
به‌  بانگی سه‌ربه‌خۆیی  ده‌وڵه‌ت‌و  جاڕی  ئاینده‌!!  پایزی   .. نا.  به‌هاره‌  ئه‌م  ده‌ده‌ن،  نیشان  گورگه‌كه‌ی 
ته‌بایی  برایه‌تی‌و  تۆزقاڵێك  چاره‌كه‌ سه‌ده‌یه‌شه‌دا  له‌م  ده‌درێ‌و  دا  بێشكه‌شمان  ناو  مناڵی  گوێچكه‌ی 
له‌گه‌ڵ كوردانی به‌شه‌كانی دی نه‌ڕه‌خسێندراوه‌، مه‌گه‌ر ناوی شاره‌ گه‌وره‌كانی وه‌كو)قامشلۆ، مهاباد، 

دێریك یان 
)دێركا حه‌مکۆ(

ئه‌و شاره‌ی وێرای ته‌پوتۆزی ڕۆژگار‌و هه‌وڵی سڕینه‌وه‌ی 
ناسنامه‌كه‌ی به‌ زیندوویی‌و كوردستانیه‌تی ده‌مینێته‌وه‌

دێركا حه‌مکۆ

دیاربه‌كر، کەرکوک، سلێمانی، هه‌ولێر( نه‌بێ كه‌سمان به‌ جوگرافیای یه‌كدی ئاشنا‌و شاره‌زا نه‌كراین 
نه‌ده‌بیست،  ته‌ڕیشدا  كوله‌كه‌ی  له‌  كۆبانیمان  ناوی  نه‌بوایه‌  داعش  ماڵوێرانیه‌ی  شه‌ڕه‌  ئه‌م  ئه‌گه‌ر 
وێرای ئه‌و هه‌موو گه‌نجینه‌ی قارونه‌ كه‌ ڕژایه‌ سه‌ری حكومه‌تی هه‌رێمی كوردستان کەچی نه‌یتوانی 
ده‌زگایه‌كی  بهێنێ‌و  به‌رهه‌م  شوێنه‌كانی  شار‌و  ناوی  كوردستان‌و  جوگرافیای  ئینسكلۆپیدیایه‌كی 
ئابوری‌و  جوگرافیای،  مێژوویی،  زمانه‌وانی،  لێكۆڵینه‌وه‌ی  بۆ  دابمه‌زرێنێ  ستراتیژی  ئه‌كادیمی‌و 
كارگێڕی، ڕه‌وانشاد مه‌لا جه‌میلی ڕۆژبیانی ئه‌و ساڵانه‌ی کە به‌ په‌ناهه‌نده‌یی له‌ تاران بوو له‌ ڕادیۆی 
ده‌نگی ئێران به‌رنامه‌یه‌كی هه‌بوو به‌ناوی )وڵاته‌كه‌ت بناسه‌(و هه‌ر جاره‌ی شار‌و شارۆچكه‌یه‌كی ئێران 
به  زلی  خزمه‌تێكی  به‌ڕاستی  ده‌ك��رده‌وه‌  ساغ  مێژووه‌كه‌ی  ناو‌و  ده‌كرد‌و  تاوتوێ  تیا  كوردستانی  ‌و 
‌زه‌وقی زاروزیچی ئه‌م كوردگه‌له‌‌و دوا ڕۆژی دانانی ئینسكلۆپیدیایه‌كی له‌م شێوه‌یه‌ گه‌یاند، هەروەها 
المواقع  و  المدن  اسماء  اصول   ( ناوی  بە  شێوەی  لەم  کارێکی  عەرەبی  زمانی  بە  بابانیش  جەمال 
العراقیة ( چاپکرد، به‌و بۆن‌و بۆنه‌‌و به‌و خه‌ون‌و خه‌یاڵه‌‌و به‌و قه‌سد‌و مه‌راقه‌وه‌ دیسان منێكی چاره‌كه‌ 
من ده‌ڵێم : سیروان بشمبه‌ی هه‌ر لێت ده‌ده‌م‌و تاوتوێی شار‌و شوێنێكی ئه‌م وڵاته‌ی خۆمان ده‌كه‌م.  
ئاوه‌زی  به‌  ڕه‌گه‌زپه‌رستانه‌‌و شۆڤینیستانه‌‌و  پرۆسه‌یه‌كی  له‌میانه‌ی  كه‌  دێركاحه‌مکۆ  یاخود  دێرك 
پووچی ڕژێمی پێشوی سوریا گوایه‌ كورده‌كان به‌رزه‌فت‌و سندم ده‌كه‌ن‌و سه‌ره‌ڕۆیی‌و سه‌ركێشیان 
ناهێڵن به‌پێی مەڕسومی ژمارە )٣٤٦( لە )١٩٥٧/٣/٢٤( بە)المالكیة‌( عه‌ره‌بێندراوه‌، دێرك ده‌كه‌وێته‌ ناو 
دوا خاڵی ڕۆژهه‌ڵاتی سوریا‌و به‌هۆی هه‌ڵكه‌وته‌ی جێگاكه‌ی له‌سه‌ر نه‌خشه‌ی ئه‌و وڵاته‌ به‌ )ده‌نووكی 
له‌  به‌رز‌و ستراتیژی  له‌ شوێنێكی  کە  ده‌ڵێن   پێ  یشی  مازی(  )چیای  ك��راوه‌‌و  ناودێر  یه‌كه‌  م��راوی( 
سێگۆشه‌ی )توركیا- به‌دووری 6 كم( و)عێراق به‌ دوری 18 كم( هه‌ڵكه‌وتووه‌‌و له‌ باكووریدا چیای 
ناوداری جودی )كه‌ كه‌شتیه‌كه‌ی حه‌زره‌تی نوحی له‌سه‌ر نیشته‌وه‌( ‌و به‌ دووری 20 كم له‌ جزیره‌ی 
له‌ڕووی  ك��ردووه‌‌و  سنووربه‌ندیان  كۆبانی  شارۆچكه‌ی  كم   12 دووری  به‌  ڕۆژئاوایش  له‌  بۆتان‌و 
ئاغا(‌و  قامیشلۆ دووره‌، شاره‌دێی )چل  له‌  پارێزگای حه‌سه‌كه‌یه‌‌و )90 كم(  به‌  ئیداریه‌وه‌ ئێستا سه‌ر 
دیاریكردنی  ڕێككه‌وتنی  ی  به‌پێ   1928 ساڵی  له‌  دێركن‌و  به‌  سه‌ر  له‌كی(  )كه‌ركی  كۆچه‌ر(‌و  )ته‌ل 
سنووری نێوان توركیا‌و سوریا‌و به‌ سه‌رپه‌رشتی نوێنه‌ری فه‌ره‌نسا كه‌ )ئه‌و كات داگیركه‌ری سوریا 

بوون( دێرک ده‌كه‌وێته‌ ناو خاكی سوریا كه‌ پێشتر گوندێكی سه‌ر به‌ جزیره‌ی بۆتان بوو.

ناوی دیریک )دیرک( لەچییەوە هاتووە
هه‌ندێ دونیادیده‌‌و عاقڵمه‌ندی کۆنساڵ ئێژن به‌هۆی به‌ستنه‌وه‌ی به‌ دوو ڕێگای موسڵ‌و توركیاوه‌ 
ناوه‌كه‌ی له‌ )دوو-ڕێك( واته‌ دوو ڕێگاوه‌ هاتووه‌‌و به‌ پێ ی سه‌رچاوه‌یه‌كی دیكه‌ش ئێژن به‌ناوی ئه‌و 
دێره‌ بچووكه‌ی سریانیه‌كانه‌وه‌ كه‌ سه‌ر به‌ ئه‌برەشیه‌ی بازبدییه‌‌و مێژووه‌كه‌ی ده‌گه‌رێته‌وه‌ بۆ )1300-
1400 ساڵ( ناو نراوه‌ كه‌ ده‌كه‌وێته‌ ئه‌و شوێنه‌، دێرك)422م( له‌ ئاستی ده‌ریا به‌رزه‌‌و ده‌كه‌وێته‌ ناو 

هێڵی درێژی)37/10پله‌( ی ڕۆژهه‌ڵاتی گرینج‌و هێڵی پانی )42/00 پله‌(ی باكووری ئیستیوا‌و له‌ هاویندا 
پله‌ی گه‌رمای له‌ )39-48(ه‌‌و له‌ زستانیشدا به‌هۆی هه‌ڵكه‌وته‌كه‌ی‌و نزیكی له‌ شاخه‌ سه‌ر به‌ مه‌ندیله‌ 
به‌فراویه‌كانی باكوور پله‌ی گه‌رمای ده‌چێته‌ ژێر سفره‌وه‌‌و ڕێژه‌ی باران بارینی تێدا ده‌گاته‌ )543( ملم‌و 
به‌هۆی سرووشتی ناوچه‌كه‌‌و نزیكی له‌ ڕووباری دیجله‌‌و بوونی چه‌ند كارێزی وه‌كو)كانی ژنان، كانی 
پیاوان، كانی ئیبراهیم حه‌مسیه‌، كانیا عه‌سكه‌ری، كانی غێده‌( ‌و چه‌می شه‌ره‌ف‌و سویدلك‌و وانه‌ك‌و 
بیری ئیرتیوازی زۆر‌و )5( به‌نداوی گلدانه‌وه‌ی ئاو به‌ ناوچه‌یه‌كی كشتوكاڵی‌و گه‌شتوگوزار داده‌ندرێ، 
ئابووری‌و ژیانی خه‌ڵكه‌كه‌ی بێجگه‌ له‌ به‌خێوكردنی مه‌ڕ‌و ماڵات‌و وڵسات‌و گاوگۆل‌و گامیش له‌سه‌ر 
په‌مۆ ‌و نیسك‌و  )گه‌نم‌وجۆ( ‌و  باشترین جۆره‌كانی  به‌پیتی خاكه‌كه‌ی  له‌پای  كه‌شاوه‌رزی وه‌ستاوه‌‌و 
غازی  بوونی  سۆنگه‌ی  له‌  ده‌هێندرێ‌و  به‌رهه‌م  تیادا  هتد  قه‌یسی...  خۆخ‌و  وه‌كو  مێوه‌جاتی  نۆك‌و 
سروشتی‌و كێڵگه‌ نه‌وتیه‌كانی ڕۆمیلانیشه‌وه‌ به‌ یه‌كێك له‌ ناوچه‌ ده‌وڵه‌مه‌نده‌كانی كوردستان حیساو 
دەکرێ، ژماره‌ی دانیشتوانی شاره‌كه‌ زیاتر له‌ )75( هه‌زار كه‌س‌و مه‌ڵبه‌نده‌كه‌ی )400( هه‌زار كه‌سه‌‌و 

قه‌ڵه‌مڕه‌وی دێركیش )310( گوند ده‌گرێته‌خۆ.

مێژووی کۆنی دێریک
شارستانیانه‌وه‌  ئیمپراتۆریه‌ت‌و  ئه‌و  له‌لایه‌ن  زایین  پێش  سه‌ده‌كانی  له‌  دێرك  دێرینی  ده‌ڤ��ه‌ری 
فه‌رمانڕه‌وایی كراوه‌ )ئورارتو 300 پ.ز، ئه‌كاد 2300 ساڵ پ. ز، سۆمه‌ر 2216 ساڵ پ.ز،بابلی 1800 
ساڵ پ.ز، كاسی 1595 ساڵ پ. ز، ئاشوور 1350ساڵ پ.ز، ماد 612 پ.ز، پارس 585 ساڵ پ. ز، 
ئه‌سكه‌نده‌ری مه‌كدۆنی 330 ساڵ پ. ز، سلاڤكۆس 327 ساڵ پ.ز، پارت 129 ساڵ پ. ز، تیگرانی 
ئیماره‌تی  به‌  ناوه‌ڕاستیش سه‌ر  له‌ سه‌ده‌كانی  ز( ‌و  پ.  66 ساڵ  ڕۆمانی  ز،  پ.  83 ساڵ  ئه‌رمه‌نی 
بۆتان‌و حاكمانی جزیر بووه‌ كه‌ دواینیشیان میرنشینی بنه‌ماڵه‌ی ناوداری به‌درخانیه‌كان بووه‌ كه‌ له‌ 
سه‌ده‌ی حه‌ڤده‌‌و هه‌ژده‌ی زاینی حوكمرانیان كردووه‌ بۆیه‌ ڕه‌سه‌نایه‌تی‌و نه‌ژادی خه‌ڵكه‌كه‌ی ده‌چێته‌وه‌ 
سه‌ر ئه‌و ماڵباته‌، پیاوێك له‌ به‌ساڵاچوه‌كاندا ده‌ڵێ: بیرم دێ له‌ ساڵی 1920 دا دێرك چوار ماڵ بوو 
شوانێكی كۆچه‌ریان به‌ناوی موحه‌مه‌د عومه‌ر كه‌ له‌ تیره‌ی میرانیان بوو كوشت‌و له‌ سۆنگه‌ی به‌ردانی 
مه‌ڕ‌و ماڵاته‌كه‌ بۆناو ده‌غل‌و دانی گونده‌كه‌‌و له‌ تۆڵه‌ی شوانه‌كه‌شیان میرانیان په‌لاماری گونده‌كه‌یان 
ڕه‌سمی‌و  گوندێكی  به‌  بوو  دێرك   1930 ساڵی  له‌  كرد،  به‌رهه‌ڵدا  خه‌ڵكه‌كه‌یان  كرد‌و  وێرانیان  دا‌و 
شوێنی بازرگانی‌و بازارێكی ده‌ڤه‌ره‌كه‌‌و له‌ ساڵی 1933 به‌ مه‌رسومێك كرا به‌ شاره‌دێ‌و شاره‌وانی 
)ده‌چله‌- دجله‌( ‌و  به‌  ناوه‌كه‌ی كرا  قائمقامیه‌ت‌و  به‌  بوو  له‌ ساڵی 1938  تیا كرایه‌وه‌‌و  ‌و شارەداری 
له‌  پێگه‌ی سه‌ربازی خۆیان  قائمقام ده‌ستبه‌كار بوو، فه‌ره‌نسیه‌كان  ئه‌یوبی به‌ یه‌كه‌مین  شێخ ڕه‌زای 
كۆبانیه‌وه‌  له‌  باره‌گای خۆی  فه‌ره‌نسیش  ڕاوێژكاری  پاشان  دامه‌زراند‌و  كۆنه‌كه‌  كه‌نیسه‌  ڕۆژهه‌ڵاتی 
تیا  ته‌واوی  )ڕۆژگیران(ی  تیایدا  كه‌  داده‌نرێ  دێهاتی جزیره‌  جوانترین  به‌  كه‌  گونده‌  ئه‌و  گواسته‌وه‌ 

ڕووده‌دات‌و میدیاكاران‌و فه‌له‌كناسانی پێوه‌ سه‌رقاڵ ده‌بن‌و له‌ به‌هارانیش وه‌كو ئێژن)كه‌ ده‌ڵین ئیمرۆ 
ده‌شت‌و كێو شینه‌، چه‌نده‌ مه‌ڵبه‌نده‌ی ئێمه‌ شیرینه‌(چه‌ندین مێرگ‌و كانی تیادا ده‌رده‌كه‌وێ، له‌ ساڵی 
1938 یه‌كه‌م خوێندنگای ئه‌هلی‌و ناڕه‌سمی‌و له‌ ساڵی 1947 یش یه‌كه‌مین خوێندنگا‌ی ڕه‌سمی به‌ناوی 
ده‌ڤه‌ره‌كه‌‌و  ناوه‌ندی  كرایه‌  دی��رك  ڕه‌سمی  به‌   1946 ساڵی  له‌  كرایه‌وه‌،  تێدا  ی  الریفیة‌(  )المامون 
پردی  مه‌ڵبه‌نده‌ش  ئه‌و  دێرینه‌كانی  كه‌ونارا‌و  شوێنه‌واره‌  له‌  بوو،  المالكی(  )ماجد  به‌ڕێوه‌به‌ره‌كه‌شی 
ساویلكه‌كه‌  خه‌ڵكه‌  نیگه‌رانیه‌  )مایه‌ی  سه‌لجوقیه‌كان  سه‌رده‌می  ده‌گه‌ڕێته‌وه‌  مێژووه‌كه‌ی  كه‌  ڕۆمانی 
خانووه‌كانیان( ‌و  ڕازان��دن��ه‌وه‌ی  بۆ  بردوویانه‌  هه‌ڵكه‌ندووه‌‌و  لێ  نیگاره‌كانیان  نه‌خش ‌و  به‌  ب��ه‌رده‌ 
دێره‌  له‌سه‌ر  سریانی  میللی  ئه‌نجوومه‌نی  له‌لایه‌ن   1954 ساڵی  له‌  كه‌  پاكیزه‌ش  مریه‌می  كه‌نیسه‌ی 

كۆنه‌كه‌ نۆژه‌نكراوه‌تەوه‌:

شوێنی دیرک )المالکیە( لەسەر نەخشەی پارێزگای حەسەکەی سوریا

یەکێک لە دێرە کۆنەکانی دیریک 

عه‌شیره‌ته‌ ناسراوه‌كانی مه‌ڵبه‌ندی دێرك:
هاڕونا: له‌ گونده‌كانی ده‌وروبه‌ری دێرك نیشته‌جێن.

مه‌سیحیه‌كانی  له‌  به‌شێك  كورد  له‌  جگه‌  لقه‌كانین‌و  دیجله‌‌و  ڕووباری  نێوان  ی  نیشته‌جێ  هه‌سنا: 
تیره‌ی )به‌شكا(یش ده‌گرێته‌وه‌.

ئه‌باسان: له‌ ده‌رووبه‌ری چیای كندك نیشته‌جێن.
ئه‌و عه‌شیره‌تانه‌ی هاتونه‌ته‌ ناوچه‌كه‌ )وافد(ن.

ئۆمركا- ئالیا ڕمێلان: له‌ گونده‌كانی ده‌وروبه‌ری دێرك داده‌نیشن.
بداری: له‌ چه‌ند گوندێكی ده‌وروبه‌ری چیای قه‌ره‌چوغ نیشته‌جێن.

شه‌مه‌ر: عه‌شیره‌تێكی عه‌ره‌بن‌و له‌ نه‌جدی سعودیه‌وه‌ هاتوونەتە ئەوێ و كۆچه‌رن.
له‌  عه‌ره‌بیش  ی  )الزوبع(  )الطی(‌و  (‌و  گامێشه‌وان  )الابقار-  و  )الشرابیون(  عه‌شیره‌ته‌كانی  تیره‌‌و 

ناوچه‌كه‌ن.
له‌ڕووی ڕووناكبیری‌و ڕامیاریشه‌وه‌ ئه‌و شاره‌ چه‌ندین ڕۆشنبیر‌و هونه‌رمه‌ندی تیا هه‌ڵكه‌وتوون 
هتد.له‌سه‌رووی  ده‌نگبێژ..  سه‌عدونی  جه‌مال  عومەرو  شاعیرنارین  شاعیر‌و  خه‌لیلی  ئاسیا  نمونه‌  به‌ 
له‌  شاره‌كه‌یه‌و  شانازی  مایه‌ی  كه‌  ج��ان(  ك��ورد)ق��ه‌دری  ن��اوداری  دێرین‌و  شاعیری  هه‌موشیانه‌وه‌ 
ڕابردوودا دێرك مه‌ڵبه‌ندێكی كوردینی‌و بزووتنه‌وه‌ی سیاسی بووه‌ ‌و له‌ ئێستاشدا پێگه‌یه‌كی گرنگی 

شۆرش‌و چالاكی شه‌رڤانان‌و خاوه‌ن شه‌هید‌و قوربانیه‌كی‌ فره‌یه‌.
لێره‌دا جێگای  به‌داخه‌وه‌  ته‌عریب كراوه‌ كه‌  ته‌واوی شاره‌دێ ‌و گونده‌كانی هه‌رێمی دێرك  ناوی 
حاجۆ  ماڵباتی شۆڕشگێری  پێگه‌ی  كه‌  )ترپه‌ سپی(  ته‌نانه‌ت  بخه‌مه‌ڕوو ‌و  ناوه‌كانی  لیستی  نابێته‌وه‌ 
ئاغا‌و له‌ ڕابردوودا په‌ناگه‌‌و داڵده‌ده‌ری په‌ناهه‌نده‌ سیاسیه‌كانی كوردانی هه‌ر چوار ئالی كوردستان 

بوو كراوه‌ به‌ )القحطانیة‌(.

دێریک لە شوێنێکی ستراتیژی هەڵکەوتووە
له‌ڕووی ستراتیژییه‌وه‌ پردی ناسراوی )سیمیلكا( له‌ ناوچه‌ی دێرك كوردستانی باشوور‌و ڕۆژئاوای 
كوردستان به‌یه‌كه‌وه‌ ده‌به‌ستێته‌وه‌ ئه‌فسوس له‌ ته‌ره‌ف حكومه‌تی هه‌رێمی باشووره‌وه‌ به‌ تووندی ئه‌و 
ده‌روازه‌یان به‌ڕوو داخراوه‌‌و گه‌مارۆ دراون. ڕادیۆی )هێڤی( له‌و شاره‌دا ڕۆژانه‌ موژده‌ی به‌رخۆدان‌و 

نه‌به‌ردی ژنانی سیلاحشوورمان پێ ڕاده‌گه‌ینێ.
ماوه‌ بڵێین وێرای ته‌پوتۆزی ڕۆژگار‌و هه‌وڵی سڕینه‌وه‌ی ناسنامه‌كه‌یان‌و گه‌مارۆی ده‌وڵه‌تی تورك 
ماوته‌وه‌‌و  ك��ورده‌واری  كوردینی‌و  مه‌كۆی  كوردستان‌و  زیندووی  دڵی  به‌  هه‌میشه‌  دێرك  له‌سه‌ری، 

ده‌مێنێته‌وه‌.

ده‌ڵێ  كه‌  ج��ه‌لال  م��ام  هه‌ڤاڵ  قه‌ولی  به‌ 
هه‌میشه‌ چه‌پكه‌ گوڵه‌كه‌ جوانه‌،  دیاره‌ گۆشه‌ی 
یارو دیاریش هه‌ر جاره‌و گولێك له‌ گوڵستانی 
ئ��ه‌م ك��وردس��ت��ان��ه‌ ده‌چ��ن��ێ‌ و ب��اق��ه‌ی��ه‌ك��ی لێ 
هه‌روه‌ك  ده‌ك��ات،   پێشكه‌شتانی  ده‌كاو  ساز 
خ��زم��ان��ی ڕۆژه������ه‌ڵات دب���ێ���ژن ن���ه‌وج���ه‌وان 
له‌مه‌وپێش  ب��ووم،  چل و پێنج ساڵی ڕه‌به‌ق 
له‌سه‌ر  زه‌رده‌پ��ه‌ڕه‌ك��ان  هێشتا  ئێواره‌یه‌كیان 
و  نه‌ببوون  ئ��اوا  ڕه‌نگین  قه‌ره‌چوغی  چیای 
ماڵئاواییان له‌ كه‌ندێناوه‌ و گوندی مه‌لاقه‌ره‌ی 
ن����ازدارو ن����اودار ن��ه‌ك��ردب��وو ل��ه‌ج��ه‌م مامی 
ڕه‌وانشادم له‌سه‌ر سه‌كۆی به‌رده‌می ماڵەکەی 
خۆیان دانیشتبووین  كه‌ به‌ عاده‌تی هه‌میشه‌یی 
له‌ خۆ  ك��ه‌ی بستێك   ) ) سیڕا  ڕادی��ۆ  خ��ۆی 
محه‌مه‌د  لاوكێكی  نه‌بادا  نه‌ده‌خسته‌وه‌  دوور 
خان  مریه‌م  به‌سته‌یه‌كی  یان  جزیری  عارف 
وگۆرانیه‌كی حه‌سه‌ن زیره‌كی له‌ ده‌ست بچی،  
هه‌واڵی  كرماشان  ك��وردی  ڕادی��ۆی  له‌ناكاو 
ئه‌م كه‌ڵه‌ هونه‌رمه‌نده‌ی  له‌ دونیا ده‌رچوونی 
ج��اڕدا،  ئه‌ویش كێشای به‌ ئه‌ژنۆی خۆی و 

له‌ یاده‌وەر‌ی 
حه‌سه‌ن زیره‌ك دا

ئـه‌ستێره‌یه‌كـی گـه‌ش و دره‌وشاوه‌ لـه‌ 
ئـاسـمانـی هـونـه‌رو ئاوازی ڕه‌سه‌نی كوریدا

حه‌سه‌ن زیره‌ك

هه‌ناسه‌یكی قووڵی بۆ هه‌ڵكێشا ومخابنێكی گووت.  دیاره‌ له‌ قه‌وه‌نده‌ی من و ده‌یان بابای  وەکو من ژی 
دا نیه‌ بێین و تاووتوێ و ته‌ته‌ڵه‌ی هونه‌ری به‌رزو زیبای حه‌سه‌ن زیره‌ك  بكه‌ین كه‌ كاری ده‌زگایه‌كی 
ئه‌كادیمی و پسپۆڕی ئه‌و بواره‌یه‌،  مه‌گه‌ر له‌و یاده‌دا به‌ شێوه‌یه‌كی ڕه‌مه‌كی و دوور له‌ پۆلین و ڕیزبه‌ندی  
چه‌ند وێستگه‌یه‌كی كورت له‌ ژیانیدا بخه‌مه‌ڕوو،  ئه‌و ده‌نگه‌ نیو سه‌ده‌ زیاتره‌ فه‌رامۆش نابێ و ناچێته‌ 
سه‌ر تاقچكه‌ی له‌بیرچوونه‌وه‌و په‌راوێز بوون كه‌ هه‌میشه‌ به‌ تام و بۆنی خۆی ماوه‌ته‌وه‌و ده‌مینێته‌وه‌،  
زه‌وقمان  و  وده‌خرۆشینێ  ده‌جۆشینێ  ده‌روونمان  و  دڵ  و  ده‌ئاخنێ  گویچكه‌مان  زوڵاڵتر  و  دڵنشین 
ده‌خه‌ملێنێ و به‌ ده‌نگه‌ ئه‌فسوناوییه‌كه‌ی مه‌ستی بیره‌وه‌ریه‌كان و ڕۆژگاری ڕابردووی  ته‌مه‌نمان ده‌كات،  
گۆرانیه‌كانی حه‌سه‌ن زیره‌ك به‌ شێوه‌یه‌كی خام وسادە و به‌بێ فرت وفێڵی ته‌كنیك ومۆنتاج وهونه‌ری 
كلیپ هه‌میشه‌ به‌ زیندوویی ماوه‌ته‌وه‌ له‌ ناو هزرو دڵی هه‌زاران كه‌س و،  خۆی له‌ خۆیدا مه‌زنترین 
قوتابخانه‌ی هونه‌ری ڕه‌سه‌نی كورده‌واریه‌و به‌ ووشه‌ به‌ تام وچێژو سه‌دایه‌ هه‌ست بزوێنه‌كه‌ی و قوڕگه‌ 
پێده‌دا و  نه‌وه‌دا شوێنه‌واری خۆی درێژه‌  به‌ دوای  نه‌وه‌  به‌رپاكردوو  زێڕینه‌كه‌ی شۆڕشێكی هونه‌ری 
به‌رهه‌مه‌كانی تژیترین خه‌رمانی پڕ به‌ره‌كه‌تی گه‌نجینه‌ی هونه‌رو كه‌لتووری كوردن،  زیره‌كێك هه‌میشه‌ 
زگ و گیرفان به‌ تاڵ به‌ڵام  دڵ ومێشك تژی له‌ ئاوازو وشه‌ی جوان و وه‌سفی پڕاو پڕی  سروشت 
و چاو كه‌ژاڵان و نازدارو وڕه‌ش ئه‌سمه‌رانی هه‌وری له‌ كۆڵ و بازنه‌ له‌ قۆڵی كورده‌واری،  ئه‌و زۆر 
به‌ قووڵی شۆڕ ببووه‌وه‌ ناخی فه‌رهه‌نگی ووشه‌ی كوردی وته‌واو ڕووچوبووه‌ ناو جوگرافیای  وڵاتی 
كۆچه‌ریان  ڕه‌وه‌ن��دو  بنه‌گه‌ی  و  مامه‌ش  مه‌نگوڕو  وعێڵاتی  دێهات  شارو  ژیانی  شێوه‌ی  كوردستان،  

حه‌سه‌ن زیره‌ك لەکاتی تۆمارکردنی گۆرانی لەڕادیۆی کرماشان

وته‌بیعه‌تی به‌هاران ودیمه‌نی دلڕفێنی ئه‌م ووڵاته‌ شاخستانه‌ له‌ گۆرانیه‌كانی ڕه‌نگیان دابووه‌وه‌،  ) كیژان 
ده‌چنه‌ مێرگولان ( و ) باخی زه‌مبیل ( له‌ شاكاره‌ جوانه‌كانی نێو ئه‌و زه‌مزه‌یه‌ن. 

 زیره‌ك له‌ 22\11\1921ل��ه‌ قه‌لای سه‌رداری شاری بۆكان دێته‌ نێوئه‌م دونیا جه‌نجاڵه‌و سه‌رده‌می 
نه‌وجه‌وانی خۆیشی له‌ گه‌ڵ عه‌به‌ چاوه‌ش وحه‌مه‌ حوسێن ده‌باته‌سه‌رو ده‌نگبازی و كۆڕی گۆرانی وتن 
ساز ده‌كه‌ن و خه‌ڵكێكی زۆر سه‌رسام و به‌ خۆیانه‌وه‌ دڵبه‌ند ده‌كه‌ن،  باوك ودایكی زیره‌ك هه‌ڕه‌شه‌ی 
لێ ده‌كه‌ن كه‌ واز له‌م به‌زمه‌ بێنی ونه‌كا بچێته‌ داوه‌تان وپوڵ وه‌ربگرێ وحه‌یایان ببات،  له‌ ساڵی 1953 
حه‌سه‌ن چه‌ندین گۆرانی ناوازه‌ له‌ ڕادیۆی كوردی به‌غدا تۆمار ده‌كات و مامۆستا عه‌لی مه‌ردان له‌م 
ڕووه‌وه‌ زۆر هاوكاری ده‌كات  بۆیه‌  زیره‌ك پێیه‌وه‌ وه‌فادار ده‌بێ وده‌ڵێ ) عه‌لی مه‌ردان به‌رزه‌ كورد 
قه‌دری نازانی  من پێڵاوه‌كانی ده‌خه‌مه‌ سه‌رچاوم (،  پێده‌چی گۆرانی ) ئه‌سمه‌ر یارم جوانه‌ ( یه‌كه‌مین 
ئه‌و  بۆچی ڕه‌نجی  كه‌  ئیستگه‌  بۆ  ده‌نێرێ  گله‌یینامه‌یه‌ك  كه‌ زیره‌ك  ڕادیۆ  له‌  بێ  تۆماركراوی  گۆرانی 
كه‌  زیره‌ك  ده‌كه‌نه‌وه‌،   بڵاو  ئه‌حمه‌د شاباز  به‌ناوی  تری هه‌رده‌م  ئه‌و گۆرانیه‌و گۆرانیه‌كی  و  ده‌خۆن 
نیاز بوو بێته‌وه‌ عێراق  له‌ ئاداری ساڵی 1958 گه‌ڕابوه‌وه‌ ئێران وپاش شۆرشی 14ی گه‌لاوێژ كه‌ به‌ 
به‌غدا،  کوردی  ڕادیۆی  له‌  گوتبوو  بچكۆڵه‌دا   فه‌یسه‌لی  مه‌لیك  به‌سه‌ر  گۆرانیه‌كی  ئه‌وه‌ی  له‌پای  به‌ڵام 
بڵاوبونه‌وه‌ی  دوای  به‌  ده‌گیرێ،   لێ  عێراقی  هاتنه‌وه‌  وڕێگای  تۆمه‌تباران  لیستی  ده‌چێته‌  ناوی  بۆیه‌ 
بووه‌ خۆی  سنه‌  ك��وردی  ڕادی��وی  وابه‌سته‌ی  كه‌  زاده‌  موفتی  عه‌بدوڵلای  زی��ره‌ك  هاتنه‌وه‌ی   هه‌واڵی 
ده‌گه‌ێنێتێ وداوه‌تی ڕادێۆكه‌ی ده‌كات كه‌ به‌ڕنامه‌ ئیجرا بكات وگۆرانی تۆمار بكات وله‌ لایه‌ن له‌شكری 
)6( ی كوردستان به‌رگه‌ی هاتوچۆی له‌ )  12\5\1958 ( بۆ ده‌كه‌ن كه‌ پێی ده‌چێته‌  شاری سنه‌،  پاش 
ماوه‌یه‌كی دی زیره‌ك  ده‌چێته‌ مه‌هاباد له‌ گه‌ڵ میرزا ڕه‌حیم وخزمه‌كانی و به‌ كارئاسانی وپشتیوانی 
شه‌هرداری مه‌هاباد ده‌چێته‌ ڕادیۆی تاران كه‌ ئه‌وكات ئاغای موشیری به‌ڕێوه‌به‌ری ئیستگه‌ بوو،  زیره‌ك 
سه‌ره‌تا بۆ تێست و هه‌ڵسه‌نگاندن  دوو دانه‌ نه‌واریان بۆ پڕ ده‌كاته‌وه‌و به‌ خۆشحالیه‌وه‌ په‌سندی ده‌كه‌ن 
وده‌ست به‌ مه‌شق وپرۆڤه‌ ده‌كاو سه‌ره‌تا له‌ مانگی حوزێران دووانزه‌ هه‌زار ڕیاڵ حقوقی وه‌رگرتووه‌، 
وئاغای  زه‌ڕئابادی  ناسری  له‌وانه‌  بوون  فارس  هه‌موویان  كه‌  ده‌كا  كار  ئۆرگیسترایه‌ك  له‌گه‌ڵ  له‌وێ 
به‌دیعی وسه‌رپه‌رشتیاره‌كه‌شیان حوسینی یاحه‌قی بوو كه‌ زۆر مه‌شهور بوون و چه‌ندین خانمیش به‌ 
و  تۆماركردووه‌  له‌وێ  ن��اوازه‌ی  گۆرانی  چه‌ندین  و  كردووه‌  زیره‌كیان  گۆرانیه‌كانی  به‌شداری  كۆرس 
به‌ناوبانگترینیشیان ) گوڵدر مه‌نی گوڵدر - پێبكه‌نه‌ بابتبینم ( بوو به‌ دوو قۆڵی له‌ گه‌ڵ فاتیمه‌ی زه‌ڕگه‌ری 
كه‌ گۆرانیبێژێكی توركی ئازه‌ری بوو.  له‌ ته‌مووزی 1962 كه‌ ڕادیۆی كوردی تاران گوازرایه‌وه‌ كرماشان 
و بوو به‌ ) ده‌نگی ئێرانه‌ – به‌شی كوردی ( وماوه‌كه‌ی زیاد كراو مه‌ودایه‌كه‌شی بوو به‌ )100 كیلۆ وات (،  
زیره‌ك گوڕوتینێكی به‌م ئیستگه‌یه‌ داو به‌ پێی ده‌ستوری كاری ژماره‌ ) 9915 له‌ 12\10\1341به‌ گوێره‌ی 
ساڵنامه‌ی ئێرانی( واته‌ له‌ هه‌مان ساڵ‌ به‌ڕه‌سمی داده‌مه‌زرێ و ڕۆژانه‌ له‌ سه‌عات 1.30 تاكو 7.30 ی 
شه‌و ده‌وام ده‌كات وله‌گه‌ڵ ئۆرگیسترایه‌ك  كار ده‌كات كه‌ پێكهاتبوون له‌ ) محه‌مه‌دی سه‌مه‌دی  ژه‌نیاری 

كلارنێت وسه‌رپه‌رشتیاری ئۆرگیستراكه‌،  مه‌حمودی مه‌رئاتی – وێلۆن،  موجته‌بای میرزاده‌ – وێڵۆن،  
ئه‌كبه‌ری ئێزدی – سه‌نتور،  ئیستیوار ده‌روێشی – تار،  به‌همه‌نی پوله‌كی – زه‌رب وپاشانیش مه‌حمودی 
له‌وێ تۆماركرد كه‌  ن��اوازه‌ی  به‌ قه‌ولی محه‌مه‌دی كه‌مانگه‌ر زیره‌ك )120( گۆرانی    ،) بلوری – عود 
هه‌ر  له‌ناوبڕه‌ی  كه‌  وده‌نگه‌وه‌  ومۆزیك  هونه‌ری  كاری  ڕووی  له‌  داده‌نرێن  گۆرانیه‌كانی  باشترین  به‌ 
گۆرانیه‌كی پارچه‌ مۆسیقایه‌كی بۆ داده‌نراو ماوەی گۆرانیەکە چاره‌گه‌ سعاتێكی ده‌خایاند،  دوای سێ 
ساڵ له‌ كرماشان زیره‌ك پێی واده‌بی له‌ ڕووی حقوقه‌وه‌ زوڵمی لێ ده‌كه‌ن و شایسته‌ی خۆی ناده‌نێ و 
سه‌ره‌ڕای هه‌وڵی به‌ڕێوبه‌ری ئیستگه‌و بۆ ئارامكردنه‌وه‌ی،  زیره‌ك به‌ توڕه‌ییه‌وه‌ ده‌ستی میدیا زه‌ندی 
له‌  به‌ فه‌رمانی  ژماره‌ )10168ك – 37158  ده‌گرێ و ڕادیۆ به‌جێ دێڵن وبه‌ره‌و سنه‌ ده‌كه‌ونه‌ڕێ و 
13\9\1965 ( كۆتایی به‌ ڕاژه‌كه‌یان ده‌هێندرێ.  محه‌مه‌دی كه‌مانگه‌ر ده‌ڵێ : ) پاییزی 1965 بوو ڕۆژێكیان 
سه‌روان موحسینی حه‌میدی خه‌به‌ری ئێمه‌ی دا له‌ ڕادیۆ كه‌ زیره‌ك له‌ سنووری  عێراق گیراوه‌و ئێستا 
لای ئه‌وان زیندانیه‌ بۆیه‌ سه‌ردانمان كرد وپاش ماوه‌یه‌ك به‌ هۆی هه‌وڵی هه‌ندێ له‌دڵسۆزانه‌وه‌ ئازاد 
كرا (،  زیره‌ك خۆشترین زینده‌گی له‌ ڕووی مه‌عیشه‌ت و گوزه‌رانه‌وه‌ ئه‌و وه‌ختانه‌ بوو كه‌ له‌ ڕادیۆی 
تاران وكرماشان بووه‌و عه‌لی یاسه‌مینی ده‌ڵێ : ) له‌سه‌ر داوای زیره‌ك خۆم و خێزانم چوینه‌ تاران و 
بووین به‌ یه‌ك ماڵ،  زیره‌ك تاخوا حه‌زبكات  سه‌خی ته‌بیعه‌ت ودڵئاوا بوو،  جگه‌ له‌ هاوكاری به‌ پووڵ 
هه‌ندێ جار جله‌كانی خوشی به‌ وانه‌ ده‌به‌خشی كه‌ ده‌ستكورت بوون،  میدیا خانم هه‌واڵێكی له‌ ڕۆژنامه‌ 
بۆ ده‌خوێنێته‌وه‌ كه‌ له‌ مه‌هاباد كه‌سێك فه‌له‌ج وزه‌لیله‌و پێویستی به‌ هاوكاری و یارمەتیە‌و زیره‌ك له‌ 
حه‌ژمه‌تان شه‌و تا به‌یانی ئارام ناگرێ و به‌یانی زوو ده‌چێ  نوسراوێك له‌ ئیداره‌ی ڕادیۆ وه‌رده‌گرێ 
به‌په‌له‌ بۆی ده‌باته‌ مه‌هاباد(،   بۆ جه‌معیه‌ی شێروخورشید عه‌ره‌بانه‌یه‌كی كه‌مئه‌ندامی بۆ وه‌رده‌گرێ و 

زیره‌ك وه‌كو باسی لێوه‌ ده‌كه‌ن پیاوێكی قسه‌خۆش ونوكته‌بازو دڵباز بوو قه‌ت له‌ بیری ئه‌وه‌دا نەبوو 
قڕانێكی كه‌ هه‌یبوه‌ بیكا به‌ دووان،  میواندۆست بووه‌ و به‌ قه‌ولی مام عه‌لی له‌ تاران زۆربه‌ی ئێواران 
ئه‌وده‌نێرێته‌ ئوتێل حه‌قیقه‌ت بۆ هێنانی موسافیره‌ كورده‌كان بۆ شام خواردن وخه‌وتن له‌ ماڵی خۆی،  ئه‌و 
ژینگه‌په‌رست بوو به‌زه‌یی به‌ ئاژه‌ڵ وگیانداراندا ده‌هاته‌وه‌،  زیره‌ك سه‌روساختێكی باشی له‌گه‌ڵ بنه‌ماڵه‌ی 
شێخانی ته‌ریقه‌ت له‌ زه‌مبیل و به‌تایبه‌ت خودی سه‌یدی نورانی وسه‌ید كامیلی ئیمامی ) ئاوات ( ی شاعیر 
هه‌بوو و ببووه‌ خۆشه‌ویستی ئه‌و ماڵباته‌ دیندارو مته‌سه‌وفه‌ خاوه‌ن خانه‌قایه‌و ئاقیده‌ی زۆری پێانبوو 
ته‌نانه‌ت میدیا خانم له‌ كاتی دووگیانیدا دوعاگۆی ئه‌وان بوو ومەهتابیش هه‌ر له‌ نێو ماڵی ئه‌وان هاته‌سەر 
دونیا،  شاكاره‌ شیعره‌كه‌ی سه‌ید كامیلی به‌ ناوی  شه‌و ) نوری ڕوخسارت وه‌ده‌رخه‌ ده‌ردی بێ ده‌رمانه‌ 
شه‌و. .. هتد ( گیان به‌به‌ردا كردو و به‌ یه‌كێك له‌ گۆرانیه‌ ناوازه‌كانی ده‌ژمێردرێ وگۆرانی زه‌مبیل ) له‌و 
ده‌مه‌ی ڕۆژ ده‌گاته‌ ئێوارێ. ..هتد ( یش وه‌سفێكی باڵاو ئه‌فسوناوی  گوندی زه‌مبیل وزه‌مزه‌مه‌و وكۆڕی 
زیكرو ده‌نگی ده‌فی خانه‌قای مه‌ڵبه‌ندی ئه‌و بنه‌ماڵه‌یه‌یه‌،  دیاره‌ له‌ په‌نای زۆربه‌ی گۆرانیه‌كانی زیره‌ك 
چیرۆكێك وسه‌رگوزشته‌یه‌ك خۆی حەشآر داوه‌،  دیسان عه‌لی یاسه‌مینی ده‌ڵی : ) له‌ ماڵی شێخ كچێك 
لێوانێك ئاوی بۆ دێنێ و زیرەک ده‌ڵێ ئه‌وه‌ كێ یه‌ ؟ ده‌ڵێ منیش ووتم ئه‌وه‌ ساحبه‌ خانمی كچی شێخه‌ 
نه‌كه‌ی گۆرانی به‌سه‌ردا بلێی،  ووتی نا ناوی ناهێنم وپاشان به‌و ئیلهامه‌وه‌ ) لۆركێ لۆركێ ( ده‌چڕی 
وهه‌روه‌ها ده‌ڵێ كولفه‌تێكی ماڵی شێخیش زۆر شۆخ وشه‌نگ  بوو زیره‌ك بۆ ئه‌ویش  گۆرانی ) كراس 
ڕه‌شێ ( تۆمار ده‌كات و سەبارەت بە گۆرانی ) خۆم به‌ خوڵامی سوخمه‌ی كۆنی. .. هتد ( یش مام عه‌لی 

ده‌ڵێ : ) له‌ تاران بوین شه‌وێكیان له‌ بیری چوو بوو به‌یانی به‌ڕنامه‌ی هه‌یه‌ وهیچی ئاماده‌ نه‌كردبوو 
له‌م گۆرانیه‌ فولكلۆره‌ بۆ گوت و  بێنمه‌وه‌ و منیش یه‌ك دوو كه‌لیمه‌م  بیر  داوای لێ كردم شتێكی به‌ 
ئه‌ویش ئه‌و شاكاره‌ی لێ خولقاندو به‌یانی تۆمار كرا (،  له‌ ماڵی شێخ ده‌بی به‌یانی زوو ده‌یه‌وێ بڕواته‌ 
كرماشان و به‌ ده‌وامەکەی لە ڕادیۆ ڕابگا و دره‌نگی ده‌كه‌وێ وله‌سه‌ر ئاوو ئاگر ده‌بێ وشێخ هه‌ر له‌ 
ماڵه‌وه‌ نایه‌ته‌ میوانخانه‌ وتا ڕوخسه‌تی لێ بخوازێ  و ماڵئاوایی لێ بکات وبڕوات،  ناچار له‌ په‌نجه‌ره‌وه‌ 
به‌ گۆرانی ) وه‌ره‌ قوربان. . ئارامی دڵان. . هتد ( شێخی ئاگادار ده‌كاته‌وه‌ وپاشان له‌ كرماشان تۆماری 
ده‌كات،  گۆرانی ) نه‌مام نه‌مامه‌ ( یش هه‌ر له‌ ناو باغی‌ زه‌مبیل ده‌چڕی وله‌ جحێلیدا دڵی ده‌چی به‌ كه‌تانی 

كیژی حاجی ساڵحی حه‌ریری وبه‌م بۆنه‌ ) كه‌تان كه‌تانه‌ ( ده‌چڕی.  
حه‌سه‌ن زیره‌ك لەسەعات‌ ) 9/8 ( ی شه‌وی 26\6\1972 له‌ پای نه‌خۆشیه‌كی گران كوچی دوایی ده‌كات 
و به‌ پێی وه‌سیه‌ته‌كه‌ی خۆی ده‌بوایه‌ له‌سه‌ر كێوی ناڵه‌شكێنه‌ یان كانی مراد بنێژرێ وهه‌فته‌یه‌ك له‌ ) 
مه‌دره‌سه‌ی بوعه‌لی (  پرسه‌ی بۆ داده‌نرێت،  زیرەک چه‌ندین جار دێته‌ خه‌ونی دایكی ومام عه‌لی وگله‌ییان 
لێ ده‌كات كه‌ له‌و گۆڕستانه‌ی تێیدایه‌ بیگوازنه‌وه‌ ناڵه‌شكێنه‌و وه‌سیه‌ته‌كه‌ی جێ به‌ جێ بكه‌ن،  شه‌وێكیان 

مام عه‌لی ومینه‌ی برای  به‌بێ ده‌نگی پێش ڕۆژهه‌ڵات ته‌رمه‌كه‌ی ده‌گوازنه‌وه‌ داوێنی كێوی ناله‌شكێنه‌.
 شێخانی زه‌مبیل هه‌وڵیان دا له‌ ڕێگای مه‌لا مسته‌فاوه‌ بینێرنه‌ ڕادیۆی ) په‌یكی ئێران – به‌شی كوردی( 
له‌ ئه‌وروپای رۆژهه‌ڵات كه‌ ده‌نگی توده‌ی ئێران بوو و لەلایەن ماموستا حه‌سه‌نی قزڵچی و كه‌ریمی 
حیسامی وبه‌ هاوكاری عه‌لی گه‌لاێژو ڕه‌حیمی قازی به‌ڕێوه‌ ده‌برا،  بۆچی زیره‌ك ده‌ڵێ : هونه‌ر له‌ نێو 
كورددا قه‌دری نه‌بوو هونه‌ر بۆ من به‌هره‌یه‌كی نه‌داو كارێكی نه‌كرد به‌ شوێنیدا بچم چونكه‌ كوردم. . 
حه‌ز ده‌كه‌م بچمه‌ ژێر گڵه‌وه‌ و به‌شه‌ری كورد نه‌بینم،  زیره‌ك له‌ ژیانیدا سته‌مدیده‌ بوو له‌ لایه‌ن عێراق 
وئێران و كوردگه‌له‌كه‌ی خۆشمانه‌وه‌ ده‌چه‌وسێندرایه‌وه‌و هه‌میشه‌ له‌ ژێر موراقه‌به‌ی ساواك دا بوو و 
به‌پێی به‌ڵگه‌یه‌كی ساواك له‌ تاران شه‌وان هاتوچۆی ماڵی دكتور هاشمی شیرازی مه‌هابادی خزمی قازی 
محه‌مه‌د وكۆنه‌ ئه‌ندامی ) ژ.  ك ( ده‌كات وله‌ ڕادیۆی كرماشانیش به‌ پێی به‌ڵگه‌یه‌كی تر به‌وه‌ تاوانباركراوه‌ 

كه‌ به‌هۆی به‌ڕنامه‌ی ) ئێمه‌و گوێگره‌كان ( 
له‌ گه‌ڵ میدیای خێزانی په‌یوه‌ندی سیاسی 
به‌هه‌رحاڵ  ڕێكده‌خه‌ن،   ك��وردان  نێوان 
ئ��اوێ��ك��ی زۆر ده‌ك��ێ��ش��ی،   ئ���ه‌م ه��ه‌وی��ره‌ 
زیره‌ك ئوستوره‌و ئه‌فسانه‌یه‌كی هونه‌ری 
جارێكی  ئه‌سته‌مه‌  بوو  وبێوێنه‌  ده‌گمه‌ن 
دی  مێژووی كورد فه‌لته‌یه‌كی وا بداته‌وه‌ 
ك��ورد  ب��ه‌  وا  ن��ادی��ره‌ی��ه‌ك��ی  و  نابیغه‌  و 

ببه‌خشێته‌وه‌. 
فاتمەی زەرگەری کە بەدووقۆڵی لەگەڵ حەسەن زیرەک گۆرانی )گولدر( دەڵێن

یان  بین  وا  ك��ورد  ئێمه‌ی  ه��ه‌ر  ده‌ب��ێ  ئه‌رێ 
ئاكار‌و  له‌  سێره‌  به‌چاو  هه‌ر  هەبن  دیکەش  گه‌لانێكی 
ڕه‌ف���ت���اری ی��ه‌ك��دی ب��گ��رن‌و پ��ێ��ی��ان واب���ێ ئ��ه‌ت��و چی 
یان  یاسا  له‌  گ��ه‌ن��ده‌ڵ، ده‌رچ���وو  ببه‌، ج���ه‌رده‌،  ده‌ب��ێ 
مادام  نیه‌  گرنگ  به‌  مه‌رد  نیشتمانپه‌روه‌ر‌و  دڵسۆز‌و 
هه‌م  تۆ  ده‌نێی  ده‌وڵ��ه‌ت��ه‌وه‌  به‌  تفه‌نگ  ش��اخ‌و  ده‌چیه‌ 
به‌  ڕه‌ن��د‌و  وڵاتپارێزێكی  و  س��ه‌رب��ه‌رزی  شۆڕشگێر‌و 
ته‌رزی، به‌پێچه‌وانه‌وه‌ نووسه‌ر به‌، شاعیری گه‌ل به‌و 
به‌رژه‌وه‌ندی  بۆ  با  به‌  چاك  زان��ای  نیشتمانپه‌روه‌ر‌و 
له‌  م��ادام  بێ  وڵاته‌كه‌شت  خه‌ڵك‌و  خزمه‌تی  میلله‌ت‌و 
شانی  له‌  داوه‌  شانت  سیاسه‌ت  ته‌نگه‌به‌ری  كۆڵانی 
پیاوانی ده‌سه‌ڵات‌و ده‌وڵه‌ت‌و موسایه‌ره‌‌و مونازه‌ره‌ی 
حكومه‌تت كردوه‌ پولێكی قه‌ڵپ ناهێنێ‌و ده‌بێ تێكه‌ڵ به‌ 
جاش‌و ماش بكرێی‌و ئاماده‌ی ڕۆژێ حیسابی دادگای 
گه‌ل بی، ئه‌م ته‌رازوو و معیاری سۆزداریه‌ لای ئێمه‌ی 

كوردا هێشتا وه‌كو ڕبه‌كه‌ی ته‌قته‌ق شوێنه‌واری هەر ماوه‌‌و به‌و پێودانگه‌ هێشتا نه‌توانراوه‌ گه‌نم‌و مێكوته‌ 
لێك هاوێر بكرێن‌و زۆر مرۆڤی جوامێرو سەنگینی پێوه‌ سووتاوه‌.

یه‌كێك له‌و كه‌ڵه‌شاعیره‌ هه‌ست ناسك‌و میلله‌تپه‌رسته‌ی كه‌ به‌ كوچكه‌یه‌ك له‌ سێكوچكه‌ی شاعیرانی 
له‌ هه‌موو  ئه‌ندامی كۆمه‌ڵه‌ی ژێكاف‌و كه‌  داده‌نرێ‌و  كۆماری كوردستان)مه‌هاباد( دوای هه‌ژار‌و هێمن 
ژیانیشیدا بۆ كورد ژیا‌و له‌ كورد مرد موحه‌مه‌د نوری گلۆڵانیه‌ كه‌ نازناوه‌كه‌ی )عه‌تری( یە، به‌شێكی 

نورى عه‌تری 
گلۆڵانی

یــادگـاری ڕێبازی شیعری موكریان‌ و
تێكۆشه‌رێکی به‌رگریكار لە مافی جوتیارانی موكریان 

پۆرترێتی نورى عه‌تری گلۆڵانی

گرتبوو،  خۆیه‌وه‌  به‌  ته‌نیایی  سه‌ر ‌و  برده‌  گۆشه‌گیری  دووره‌په‌رێزی‌و  به‌  دواییه‌ی  ئه‌م  ته‌مه‌نی  زۆر 
عه‌تری ناوی موحه‌مه‌دی كوڕی میرزا ئه‌بوبه‌كره‌ له‌ )یانزه‌ی ڕه‌شه‌مه‌ی 1305 شه‌مسی ئێرانی( له‌ گوندی 
نادادپه‌روه‌ری‌و  زوڵم‌و  دونیای  به‌  چاوی  كوردستان  ڕۆژهه‌ڵاتی  بۆكانی  ناوچه‌ی  خ��وارووی  گلۆڵانی 
نامه‌‌و  سمایل  قورئان  تری  سوره‌ته‌كانی  عه‌ممه‌‌و  ج��زووی  له‌  جگه‌  سه‌ره‌تادا  له‌  هه‌ڵێناوه‌،  حه‌سره‌ت 
ته‌واو كردووه‌،  ناگه‌هان‌و گوڵستان‌و بوستان‌و عه‌وامیلی جورجانی‌و ته‌سریفی زنجانیشی خوێندووه‌‌و 
ئه‌و ده‌ڵێ : ) باوكم سه‌فه‌رێكی گه‌رمێنی كرد‌و چه‌ند كتێبی كوردی له‌ سلێمانی بۆ هێنابووم و زۆرم 
شایی به‌ خۆم بوو كه‌ ده‌مزانی به‌ كوردی بیانخوێنمه‌وه‌( ڕۆژێكی كه‌ ئه‌منیه‌ی چاوزه‌ق پێی ده‌زانن‌و پێش 
ئه‌وه‌ی بگه‌نه‌ ماڵه‌كه‌یان باوكی خێرا ده‌یانكات به‌ خۆراكی ئاگری ته‌نوور‌و ئه‌منیه‌كان ده‌ست له‌ گونان 
ده‌هێڵێته‌وه‌ به‌ڵام ڕۆحی عه‌تریش له‌گه‌ڵ كتێبه‌كان ده‌سوتێ،  له‌ سه‌روبه‌ندی دووه‌مین جه‌نگی جیهانیدا 
نیزام  نه‌زم‌و  ده‌پسێ‌و  شیرازه‌ی  ناوه‌ندی  حكومه‌تی  هاوپه‌یمان‌و  ده‌وڵه‌تانی  بنده‌ستی  ده‌كه‌وێته‌  ئێران 

له‌به‌ریه‌ك هه‌ڵده‌وه‌شێته‌وه‌.

عه‌تری ئاوات ده‌نێژی‌و تاڵی ده‌چێژێ : 
پێشوودا  له‌  باوكی  وه‌ك��و  ئه‌ویش  ئه‌گه‌ر  کە  دێنێ  بۆ  فشاری  گلۆڵان  خدرئاغای  زه‌م��ان��ه‌دا  ل��ه‌و   
ده‌ری  خۆیشی  موڵكی  ل��ه‌  ن��ان��ب��ڕاو ‌و  ئ���ه‌وا  مناڵه‌كانی  ده‌رس��ب��ێ��ژی  م��ی��رزاو  ب��ه‌  ن��ه‌ب��ێ  لای‌و  نه‌یه‌ته‌ 
ده‌ك���ات پ��اش��ان جگه‌ ل��ه‌م ك���اره‌ی ده‌ب��ێ ب��ه‌ ی��اوه‌ری��ش��ی ب��ۆ ش��اره‌ك��ان‌و ك��اروب��اری دائ��ی��ره‌ك��ان‌و هه‌ر 
ده‌رخسێ  بۆ  ب��واری  له‌وێ  مه‌هاباد‌و  ده‌چێته‌  جار  چه‌ند  ده‌كرێته‌وه‌‌و  چاوی  عه‌تری  هۆیه‌شه‌وه‌  به‌و 
دڵسۆزی‌و  پێشینه‌ی  به‌هۆی  كوردایه‌تی‌و  كێڵگه‌ی  ناو  ده‌كه‌وێته‌  ببێ‌و  شۆڕشگێر  لاوان��ی  به‌   تێكه‌ڵ 
) )ژ.  ک  بازنە ڕێكخراوی شۆڕشگێری كۆمه‌ڵه‌ی  ناو  نیشتمانپه‌روه‌ریه‌كه‌یه‌وه‌ی هه‌ر زوو ده‌یخزێننه‌ 
و له‌ ڕێگای عه‌بدولڕه‌حمانی كه‌یانی به‌ دوو هه‌ڵسوڕاوی ژێكاف وه‌كو دڵشادی ڕه‌سولی‌و مه‌لاقادری 
ئه‌ندامێتی كۆمه‌ڵه‌ به‌جێ ده‌گه‌یه‌نێ  موده‌ڕیسی ئاشنا‌و په‌یوه‌ست ده‌كرێ‌و ڕیوڕه‌سمی سوێندخواردنی 
كه‌ خیانه‌ت به‌ نه‌ته‌وه‌كه‌ی نه‌كات‌و ڕازی كۆمه‌ڵه‌ نه‌دركێنێ‌و تا دوا ژیانی وه‌فادار بێ به‌ كۆمه‌ڵه‌‌و ژن‌و 
پیاوی كورد به‌ خوشك‌و برای خۆی بزانێ‌و تێكه‌ڵ به‌ هیچ ڕێكخراوێكی تر نه‌بێ، بۆیه‌ ده‌ڵێ: ) له‌ پاش 
بوونم به‌ ئه‌ندام له‌ ژ.ك دیمه‌نی وڵات‌و سیما‌و نه‌ته‌وه‌ له‌به‌رچاوم گۆڕابوون ‌و بێگانه‌م نه‌ده‌دی، هه‌مووی 
ئاشنابوون، بێوه‌فاییم نه‌ده‌دی، هه‌موو شتێ له‌ زه‌ینمدا باوه‌ڕ بوو...هتد(، له‌ ساڵی 1944 حاجی حه‌مه‌د 
له‌ عێلی دێبوكری‌و  بنه‌ماڵه‌ی مه‌عروفیان  له‌ خواترس‌و گه‌وره‌ی  ناودار‌و  ئاغای حیسامی كه‌ڵه‌پیاوێكی 
هاوبار‌و هاوكاری پێشه‌وا قازی بوو و عه‌تری ده‌باته‌ لای خۆی‌و ده‌یكاته‌ مامۆستای منداڵه‌كانی خۆی‌و 
ژیان‌و گوزه‌رانیشی بۆ فەراهەم ده‌كات‌و له‌وێ له‌گه‌ڵ خالیدی حیسامی)هێدی شاعیر( ی كوڕی حه‌مه‌د 
ئاغا ده‌ست ده‌كه‌ن به‌ گڕوگاڵی شیعر‌و دانانی هۆنراوه‌‌و درێژه‌دان به‌ تێكۆشانی كوردینی له‌نێو)ژ.ك( دا 
هه‌رچه‌نده‌ عه‌تری له‌ ژیاننامه‌كه‌ی خۆیدا گله‌یی له‌ مام هێدی ده‌كات كه‌ بۆچی له‌)كاروانی خه‌یاڵ(ه‌كه‌یدا 

ناوی عه‌تری‌و ئه‌و ڕۆژگاره‌ی پێكه‌وه‌بوونیان ناهێنێ‌و ئاوڕێکی له‌و دۆستایه‌تیه‌‌و هاوخه‌باتی‌و هاوماڵیان 
نه‌داوەتەوە. دیاره‌ یه‌كه‌م شیعری عه‌تری به‌ناوی) یا وه‌ته‌ن یان مردنم ( كه‌ تێیدا هێرشی بردبووه‌ سه‌ر 
شای ئێران‌و له‌ ڕۆژنامه‌ی كوردستانی كۆماردا بڵاو ببوه‌وه‌‌و پاش ڕووخانی كۆماریش له‌لایه‌ن ڕژێمی 
شاهنشاهی بۆی ببو به‌ به‌ڵا‌و هەمیشە پێیه‌وه‌ تاوانبار ده‌كرا‌و جه‌مشید ئامۆزگاری سه‌رۆك وه‌زیرانی 

ئه‌و كاتیش له‌ چاوپێكه‌وتنێكدا ئه‌و شیعره‌ی به‌چاودا ده‌داته‌وه‌. 

دوادیداری عه‌تری له‌گه‌ڵ پێشه‌وا 
به‌ هه‌وڵی  پاشان  له‌ سه‌قز ده‌گیرێن‌و  پێشه‌وا كه‌  نوێنه‌ری  حه‌مه‌دئاغا‌و هه‌ژاری شاعیر وه‌كو دوو 
سه‌دری قازی ئازاد ده‌كرێن ئه‌و ده‌م كه‌ سه‌روبه‌ندی ڕووخانی كۆمار‌و هاتنه‌وه‌ی ده‌وڵه‌ت‌و سوپا بوو بۆ 
كوردستان‌و دوای به‌ربوونیان هه‌ژاری شاعیر بۆ عێراق تێیده‌ته‌قێنێ‌و حه‌مه‌دئاغاش عه‌تری ده‌نێرێ بۆ 
ناو شار بۆ سۆراغی پێشه‌وا‌و دیده‌نی كردنی كه‌ بزانێ له‌ پای هاتنه‌وه‌ی ده‌وڵه‌ت چاره‌نووسی ئه‌وان چی 
ده‌بێ‌و پێشهاته‌كان به‌ره‌و كوێ ده‌چن، عەتری له‌ مه‌هاباد وێرای دیده‌نی حاجی بابه‌ شێخ ‌و سه‌یفی قازی  
له‌ ده‌فته‌ری خۆیدا )پێش دامه‌زراندنی كۆمار له‌ دادگوسته‌ری _مه‌حكه‌مه‌( چاوی به‌ پێشه‌واش ده‌كه‌وێ‌و 
پرسیاری ئه‌وه‌ له‌ قازی ده‌كات كه‌ به‌ نیازی چی یه‌ ؟،  عه‌تری ده‌ڵێ: له‌پێش په‌نجه‌ره‌كه‌ کەمێک خۆی لار 
كرده‌وه‌ بۆ لای مه‌یدانی چوارچرا‌و گوتی كوڕم عه‌تری مه‌یدانی چوارچرا ده‌زانی؟ گوتم به‌ڵێ، گوتی ده‌ 
ئێوه‌ ده‌بینن من له‌و مه‌یدانه‌ له‌ سێداره‌ ده‌درێم بۆیه‌ ئه‌وه‌ی ده‌ڵێم هه‌تا كوردستان، هه‌تا نه‌ته‌وه‌ی كورد 
پێ بزانن كه‌ قازی موحه‌مه‌د فریوی نه‌خوارد. دیاره‌ قازی ده‌یزانی ئیعدام ده‌كرێ به‌ڵام ئاماده‌ نه‌بوو 

میلله‌ته‌كه‌ی جێ بێڵێ‌و خۆی تێی بته‌قێنێ.

عه‌تری ده‌بێته‌ نوێنه‌ری مه‌جلیسی شورای میللی ئێران
عه‌تری یێژێ: له‌ ساڵی 1975 كه‌ هه‌لبژاردنی ده‌وره‌ی )24( ه‌مینی مه‌جلیسی شورای كات ڕاگه‌یاندرا 
گوندنشینان‌و زۆربه‌ی خه‌ڵكی شار ده‌وره‌یاندام كه‌ بچمه‌ نێو ئه‌و ململانێیه‌‌و به‌شداری هه‌ڵبژاردن بكه‌م 
تا له‌ مه‌جلیس به‌رگری له‌ مافه‌كانیان بكه‌م‌و له‌وه‌ زیاتر مافه‌كانیان به‌ده‌ست نوێنه‌رانی داسه‌پێندراو به‌ 
فیڕۆ نه‌چێ.  دیاره‌ ئه‌وه‌ یه‌كێك بوو له‌ فرسه‌ته‌ باشه‌كانی دوای تێكچوونی سیسته‌می )ئه‌رباب‌و ڕه‌عیه‌ت( 
‌و ئیسلاحاتی زه‌وی و زار له‌ ئێران به‌ ناوی )شۆڕشی سپی _ انقلاب سفید( به‌ قازانجی جوتیاران‌و 
له‌  نوێنه‌ر ده‌زانرێ  به‌ گونجاوترین  پاكیه‌وه‌ عه‌تری  پێشینه‌ی دڵسۆزی‌و  به‌هۆی  دێهاتنشینان، هه‌ڵبه‌ته‌ 
لایه‌ن جوتیاران‌و ڕه‌عیه‌تانه‌وه‌ كه‌ به‌رگری له‌ مافه‌ ڕه‌واكانیان بكات له‌ ئه‌نجومه‌نی میللی ئێران، عه‌تری 

له‌ بیره‌وه‌ریه‌كانیدا ده‌ڵێ:
)ئه‌من چوارده‌ساڵ بوو مه‌سله‌حه‌ت‌و قازانجی خۆم له‌ پێناوی گۆڕانكاری‌و پێداویستی چینی ده‌هقان‌و 
كه‌شاوه‌رزان نابوو(، به‌بێ پشتیوانی ده‌وڵه‌ت هه‌موو ڕۆژێ له‌ مه‌یدانی ژاڵه‌وه‌ به‌ پێیان ڕێگای ئه‌نجوومه‌نی 

به‌ربه‌ره‌كانیی  ده‌وڵه‌ت‌و  ده‌سه‌ڵاتدارانی  وه‌زی��ران‌و  سه‌رۆك  لای  بۆ  كردووه‌  ڕاكه‌ڕاكه‌ی  كوتاوه‌ته‌وه‌‌و 
له‌گه‌ڵ ده‌ره‌به‌گ‌و ئه‌ربابانی موكریان درێژه‌ پێداوه‌ و عه‌تری چاونه‌ترسانه‌‌و بێ فرتوفێڵ سه‌ركردایه‌تی 
بۆ  مووچه‌  بڕینه‌وه‌ی  وه‌كو  ده‌ستكه‌وتی  كۆمه‌ڵێك  به‌ده‌ستهێنانی  بۆ  ك��ردووه‌  خه‌باته‌ی  شێوازه‌  ئه‌و 
حافیزانی قورئان خوێنان له‌ بۆكان‌و ڕۆحانیانی ئه‌هلی سوننه‌ی ناوچه‌كه‌ سایلی ڕۆحانیانی شیعه‌‌و له‌و 
ماوه‌یه‌دا عه‌تری ده‌ڵێ: نزیكه‌ی )30( تا )35( به‌ڕنامه‌ی كاره‌با‌و لووله‌كێشی‌و قوتابخانه‌‌و مزگه‌وت‌و پرد‌و 
جۆمال خاوێنكردنه‌وه‌ی كارێز له‌ گوندان دامه‌زرا. عه‌تری له‌كاتی پشوودانی مه‌جلیس كه‌ نوێنه‌رانی دیكه‌ 
بۆ گه‌شت ده‌چوونه‌ ئه‌وروپا‌و چین به‌ڵام ئەو ده‌هاتەوە موکریان دێهات‌و مه‌زرا ده‌گه‌ڕا‌و له‌بن سێبه‌ری 

دیواری مزگه‌وتان له‌گه‌ڵ وه‌رزێران داده‌نیشت و له‌ كێشه‌كانیانی ده‌كۆڵیه‌وه‌.

نوری عه‌تری‌و دادگای ئینقلابی ئیسلامی له‌ مه‌هاباد
له‌ هه‌راو زه‌نا‌و بگره‌‌و به‌رده‌ی شۆرشی ئیسلامی ئێران پانزه‌ کەس له‌ نوێنه‌رانی مه‌جلیسی میللی ئێران 
بێده‌نگیم  ده‌رکی  قڕ‌وقه‌پ  ده‌خ��وارده‌وه‌‌و  پیشم  ده‌دی‌و  )ناحه‌زیم زۆر  ده‌ڵێ:  درابوون،عه‌تری  له‌ سێداره‌ 
له‌ خۆم پێوه‌ دابوو( دیاره‌ هه‌ندێك له‌ بێچووه‌ ده‌ره‌به‌گه‌ قین له‌ دڵه‌كانی به‌ ناوی حزبی دیموكرات له‌پای 
خه‌باتی په‌ڕله‌مانی بۆ جوتیاران دژی ئه‌ربابان عه‌تری ده‌گرن‌و ڕاپێچی دادگای ئینقلابی ئیسلامی ده‌كه‌ن  
به‌ڵام ئه‌گه‌ر هه‌ژار‌و هێمن له‌ ده‌ره‌وه‌ ببوون به‌ سیمبۆلی به‌رخۆدان، ئه‌وه‌ عه‌تریش له‌ پای پێشینه‌كانی 
خۆی له‌ ناوه‌وه‌ی ووڵات وه‌كو بت ده‌یانپه‌رست‌و ده‌یانپاراست, له‌ ده‌می گورگ نه‌جاتیان دا‌و پاشان ڕۆڵێكی 
گرنگی بینی له‌ پاراستنی خه‌ڵك‌و به‌رزه‌فت كردنی ئاژاوه‌گێران له‌ تێكدانی ڕه‌وتی شۆڕشگێرانه‌ی ڕاپه‌ڕیوان‌و 

شێوازی داخوازیه‌كانیان له‌ مه‌هاباد‌و بۆكان به‌ هاوكاری 
شێخ عیزه‌ددین‌و مامۆستا سه‌لاحه‌دینی موهته‌دی‌و قاسم 
ئاغا، له‌ ساڵی 1983 دوای گرتنه‌وه‌ی زۆربه‌ی ناوچه‌كانی 
ئاودیوكردنی  ئ��ێ��ران��ه‌وه‌‌و  س��وپ��ای  ل��ه‌لای��ه‌ن  ك��وردس��ت��ان 
پێشمه‌رگه‌ی دیموكرات‌و كۆمه‌ڵه‌ بۆ دیوی عێراق، نوری 
عه‌تریش كه‌ سه‌ر به‌ هیچ حیزبێكیش نه‌بوو له‌ تاو حه‌یا‌و 
حورمه‌تی خۆی دوو ساڵان وه‌كو خێو به‌ كێوانه‌وه‌ بوو 
‌و له‌ پاشان به‌ هه‌وڵی عه‌وڵاخانی بانه‌‌و مه‌لا ئه‌بوبه‌كری 
شه‌فیعی ئیمام جومعه‌ی بۆكان‌و سه‌ید ڕه‌حمان‌و هه‌ندێ 
ده‌وڵ��ه‌ت‌و  ناوچه‌كه‌  ج��ه‌م��اوه‌ری  فشاری  ڕوحانیان‌و  له‌ 
ئیداره‌ی ئیتلاعات ناچار دوای ماوه‌یه‌ك زیندانی كردن‌و 
تا  خ��ۆی  ماڵه‌كه‌ی  ل��ه‌  هێنا  ل��ێ  وازی���ان  ب��ردن��ی  هێنان‌و 
به‌  چ��اوان  له‌  دوور  و  له‌په‌راوێز  ژیانی  چركه‌ساتی  دوا 

عەتری و شیعر خوێندنەوە لەماڵی خۆیداگۆشه‌گیری ڕۆژگاری ڕه‌شی خۆی به‌ڕێ بكات.

شه‌وێك‌و خه‌وێك، بستووی ژیان

هه‌ژاری موكریانی وتوویه‌ زۆر جاران له‌سه‌ر دوندی چیاكان له‌گه‌ڵ هێمن له‌ كاتی ڕۆژپه‌ری ئێواران 

به‌ یادی وڵات شیعره‌ ناوداره‌كه‌ی) له‌سه‌ر بستووی ژیان ( ی عه‌تریمان ده‌خوێنده‌وه‌، عه‌تری شاعیرێكی 

ده‌به‌ست‌و  عه‌تریان  چ��وڕاوی  بوون  ناسك  پ��اراو‌و  ته‌ڕ‌و  ئه‌وه‌نده‌  شیعره‌كانیشی  ته‌ڕده‌ست‌و  ئه‌وه‌نده‌ 

ته‌واو  بۆ  ده‌بن،  خووست  مه‌ست‌و  پێی  ده‌كه‌ن‌و  خه‌یاڵان  ناسك  چاوكه‌ژاڵان‌و  عاشقانی  گوڵاوپرژێنی 

هاوشانی  كۆمار‌و  شاعیرانی  سێكوچكه‌ی  پایه‌كانی  له‌  یه‌كێكه‌  عه‌تری  بڵێین  به‌سه‌  ئه‌وه‌نده‌  ناساندنی 

هێمن‌و هه‌ژاره‌، » له‌سه‌ر بستووی ژیان« هۆنراوه‌یه‌كه‌ ده‌گه‌رێته‌وه‌ بۆ ساڵه‌ ڕه‌شه‌كانی 1946و1947 

دوای ڕووخانی كۆماری كوردستان‌و قه‌ڵای هیوای عه‌تری، ئه‌و ده‌ڵێ: ئه‌منی به‌ ته‌نیا ماوه‌ وه‌ك یه‌هودای 

سه‌رگه‌ردان له‌و هه‌ڵدێر بۆ ئه‌و گوڵ‌و ئه‌ستێر ده‌بوو خۆم ببوێرم‌و سێبه‌رم وه‌شێرم شه‌قاوم شل ده‌بوو، 

هه‌نگاوم كول ده‌بوو، نه‌ ڕۆژ ده‌بڕایه‌وه‌‌و نه‌ شه‌و ده‌پسایه‌وه‌، ڕۆژانه‌ له‌ بن شاخ‌و به‌ردێك‌و شه‌وانه‌ له‌نێو 

شیو‌و وه‌ردێكدا ده‌كه‌وتم‌و ده‌خه‌وتم به‌ تاوانی ماجه‌راجۆ‌و بێگانه‌په‌رست.... هتد وه‌ك سێبه‌ر له‌ ڕووناكی 

ده‌ڕه‌وێمه‌وه‌.

له‌سه‌ر بستووی ژیان

له‌سه‌ر بستووی ژیان وه‌ك داری چاكی

به‌ته‌نیا مامه‌وه‌ بێ به‌رگ‌و بێ به‌ر

گه‌لێك بێ تینتره‌ تاوی هومێدم

له‌ زه‌رده‌ی ڕۆژپه‌ری مانگی خه‌زه‌ڵوه‌ر

شه‌وی تاریك وه‌ره‌ بكشێ به‌سه‌رما

كه‌ ئامێزت په‌نای ڕۆژگار ڕه‌شانه‌

وه‌كو وژێنه‌ چرای ئه‌ستێره‌كانت

كه‌ ڕوو زه‌ردیم له‌به‌ر تالیع گه‌شانه‌

له‌گه‌ڵ ڕۆژی هومێد ناڵێكه‌ هیوام

وه‌كو سێبه‌ر له‌ ڕووناكی ڕه‌ویوم

هه‌ناسه‌ی لێبڕا بای فێنكی ئاوات

به‌ كوره‌ی داغی حه‌سره‌ت داچزیوم

حەمەد ئاغاو خالید )هێدی(ی شاعیری کوڕیله‌ چۆل ‌و به‌رده‌ڵانی قاقڕی ژین

له‌پێ كه‌وتووم ته‌ریك‌و دووره‌ ده‌ستم

به‌ڵام ده‌نگێ وه‌كوو خه‌ونێكی هاڵوز

به‌ گوێی ڕۆحما ده‌چرپێنێ كه‌ هه‌ستم

به‌ ده‌سته‌ كوته‌ ده‌رو دیوار‌و قوژبن

هه‌تا ڕوچنه‌ی نه‌جات بست بست ده‌پێوم

بزانم تیشكی سه‌ربه‌ستی له‌ كوێ ڕا

ده‌دا شۆق‌و بزه‌ی داوێته‌ لێوم

بڕۆ ئه‌ی شه‌و، وه‌ره‌ ئه‌ی ڕۆژی هیوا

له‌ چاڵاوی به‌ڵای دیلیم ده‌رێنه‌

له‌سه‌ر قسنی فه‌نای ئاواته‌كانم

په‌ڕۆی ئاڵای هومێدم ڕاوه‌شێنه‌

)ئه‌من‌و سه‌عدون‌و په‌پوله‌( یش یه‌كێكه‌ له‌ په‌خشان‌و قه‌سیده‌ شیعرێكی زۆر به‌رز‌و ناسكی ئه‌و، عه‌تری 

ڕاز‌و نیازی به‌ شیعر له‌گه‌ڵ شاعیرانی وه‌كو سه‌ید كامیلی ئیمامی)ئاوات( ‌و )هێدی(‌و حاجی سه‌ید جه‌میل 

گۆڕیوەتەوە‌‌و هه‌نگنامه‌ی جه‌فه‌نگنامه‌ی جوانیشی له‌ دووتوێی شیعردا ڕازاندۆته‌وه‌، شیعره‌ درێژه‌كه‌ی 

)من‌و گۆڵه‌ سوێسنێك( یش كه‌ له‌ ژماره‌ی )74( ی مانگی ئابی ساڵی 1946 له‌ ڕۆژنامه‌ی )كوردستان(ی 

سه‌رده‌می كۆمار بڵاوكراوه‌ته‌وه‌ نمونه‌یه‌كی به‌رزی شیعری ئه‌و سه‌رده‌می نوری عه‌تریه‌.

له‌ شاری  له‌ ته‌مه‌نی )8٢( ساڵی  نوری عه‌تری ڕۆژی دووشه‌ممه‌ی 19ی كانوونی دووه‌می 2009 

ده‌بردرێته‌ گوندی  به‌ ڕێوڕه‌سمێكی شكۆدار  و  دەنێژرێ  ئاواتەکانی  ده‌كات‌ ودوا  دوایی  بۆكان كۆچی 

عه‌نبار‌و له‌وێ به‌ خاكی پاکی موکریان ده‌سپێردرێ.

سه‌رچاوه‌كان:

-شه‌وێك‌و خه‌وێك/ بستووی ژیان-سه‌لاحه‌دین ئاشتی-بنكه‌ی ژین

-ڕۆژنامه‌ی كوردستان- کۆکراوە بە چواربه‌رگ- بنكه‌ی ژین

-په‌یجی كوردیپیدیا

-شیعری به‌رهه‌ڵستی ‌و ڕاچه‌نین له‌ كوردستانی ئێران- مه‌حمود زامدار 

ووڵات  خاكی  به‌چاو  نه‌شتوانم  ئه‌گه‌رچی 
بكێڵم، ئه‌وه‌ به‌خه‌یاڵ هه‌ندێ جار ئه‌وسه‌ر بۆ ئه‌وسه‌ری 
ووڵات ته‌ی ده‌كه‌م‌و له‌هه‌ر كونجێك، لاچه‌پ و گەوەنێک 
ل��ه‌وان��ه‌ی  بیستبێ  گ��وم��ن��اوێ��ك��م  گ��ۆرغ��ه‌ری��ب��ێ��ك،  ن���اوی 
به‌رامه‌‌و  بۆن ‌و  چوڕابێته‌وه‌‌و  لێ  عه‌تریان  ڕۆژگارێك 
جێ  میرات  به‌  هۆزیان  گه‌ل‌و  بۆ  یه‌كدانه‌یان  گه‌وهه‌ری 
چڵ‌و  به‌هه‌موو  هونه‌ر  یا  ئ��ه‌ده‌ب  ب��واری  له‌  چ  هێشتبێ 
پۆپه‌كانیه‌وه‌ به‌دوایه‌وه‌ وێڵ ده‌بووم، ساڵانێكی زۆر بوو 
له‌ ڕادیۆ كوردیه‌كان شیعره‌ به‌رزه‌كه‌ی مامۆستا گۆڕانی 
نه‌مر به‌ده‌نگی ده‌نگبێژێك به‌ناوێكی سه‌یر )سه‌ید ڕه‌حیمی 
قوره‌یشی( یم ده‌بیست )به‌ئاسمانه‌وه‌ ئه‌ستێره‌م دیوه‌، له‌ 
له‌ڕووم  دره‌خت  شه‌ونمی  چنیوه‌،  گوڵم  به‌هار  باخچه‌ی 
پژاوه‌، له‌ زه‌رده‌ی زۆر كه‌ل سه‌رنجم داوه‌( له‌هه‌ر یەکێکت 
ده‌پرسی ئه‌م هونه‌رمه‌نده‌ ده‌نگخۆش‌و به‌و هه‌سته‌ ناسكه‌ 
كاره‌یه‌  كوێنده‌ری‌و چ  یه‌‌و  ده‌چڕێ كێ  گۆرانیه‌  ئه‌و  كه‌ 

ئاخۆ  له‌ مه‌حمودی بێ زه‌واڵ هه‌بوو هه‌ر هێنده‌ش سه‌ید ڕه‌حیمی ده‌ناسی.  ئاگای  به‌داخه‌وه‌ چه‌ند  ؟، 
ده‌بێ هه‌ر ئه‌و گۆرانیه‌ی وتبێ‌و له‌چ بوارێكی دیش كارامه‌یه‌، هه‌موو ئه‌و پرسیارانه‌‌و پرسیار گه‌لێكی 
واڵابوونی  ڕاپه‌ڕین‌و  تادوای  ده‌تلامه‌وه‌  پێیه‌وه‌  ده‌مانه‌وه‌‌و  بێ وه‌رام  ئه‌ندێشه‌ی من  له‌ناو هزر‌و  دیش 
ده‌رگا‌‌و ده‌روازه‌ی چوار ئاڵی كوردستان به‌تایبه‌ت ڕۆژهه‌ڵات زانیمان ئه‌و كه‌ڵه‌ به‌هره‌مه‌نده‌، ڕه‌ند‌و مه‌نده‌ 
خه‌ڵكی كوێ یه‌‌و به‌رهه‌مه‌كانی چۆنه‌‌و چه‌نده‌، ساڵی 1974 له‌ زینوێی شێخی نزیك حاجی ئۆمه‌ران له‌ 

سه‌ید ڕه‌حیمی 
قوره‌یشی

ئەو دەنگە دڵنشینەی
ڕۆحی بەبەر شیعرە ناسکەکەی ) گۆران ( دا کرد

سه‌ید ڕه‌حیمی قوره‌یشی

ده‌وره‌یه‌كی شاره‌زا بوون به‌ )چه‌كه‌ سامناكه‌كان( بووین كه‌ شۆرش بۆ خۆپاراستن له‌و چه‌كه‌ كوشنده‌یه‌، 
به‌تایبه‌ت كیمیاوی كردبوویه‌وه‌، هه‌موو عه‌سران بۆ پشوودان‌و هه‌سانه‌وه‌ دوای هیلاكی ده‌رس خوێندن‌و 
زاخاودانی مێشكم له‌ هاورێكانم جودا ده‌بوومه‌وه‌‌و خۆم دەخزاندە‌ ژێر سێبه‌ری دار چناره‌كان یان ژێر 
دار به‌ڕوویه‌ك له‌قه‌د پالێكه‌وه‌‌و داده‌نیشتم‌و گوێم بۆ ڕادیۆ نازداره‌كه‌ی ئه‌ودیووی قه‌ندیل له‌ شاره‌كه‌ی 
ئه‌و كاتی من خۆشترین  بۆ  به‌ڕنامه‌‌و گۆرانیه‌كانی ده‌بووم،  ئاوێته‌ی  )مه‌هاباد( ده‌گرت‌و  قازی  پێشه‌وا 
نه‌وایه‌ك بوو به‌ بۆن‌و به‌رامه‌ی ئه‌م كورده‌واریه‌ كه‌ جۆش‌و خرۆشێكی ڕۆح ئه‌نگێزی به‌دڵ‌و ده‌روونی 
عاشقانه‌‌و كوردانه‌مدا ده‌به‌خشی وه‌كو گۆرانیه‌كانی شارۆخی، عوسمان بۆكانی، زیره‌ك، ماملێ، محمد 
دانش، خەلیلی سدیقی له‌هه‌مووشیان زێده‌تر ئه‌و گۆرانیه‌ ناسكه‌ی سه‌ید ڕه‌حیم بوو كه‌ باڵكێشی ده‌كردم‌و 
زاخاوی دڵ‌و ده‌روونی ده‌دام ‌و په‌پوله‌ی خه‌یاڵی منی وا مه‌ست كردبوو كه‌ له‌سه‌ر هیچ چل‌و گوڵێك 

ئارامی نه‌ده‌گرت‌و له‌م كێو بۆ ئه‌و كێو باڵی ده‌دا‌و ده‌فڕی.
سه‌ید ڕه‌حیم قوره‌یشی نه‌سه‌ب هه‌م نووسه‌ر، وێژه‌وان، ئه‌كته‌ر‌و شانۆكار‌و هه‌م به‌ڕنامه‌ساز‌و سترانبێژ، 
گه‌نجه‌ چوست‌و چالاك‌و كۆڵه‌گه‌كه‌ی به‌رێوه‌بردنی ڕادیۆ مه‌هابادی جاران، ئه‌و به‌هره‌مه‌نده‌ ئاشنا‌و بیر 
ڕۆشنایه‌ی خۆشه‌ویستی خه‌ڵكی ئه‌و شاره‌‌و ده‌ڤه‌ری موكریان له‌ساڵی 1930 له‌شاری مه‌هابادی ڕه‌نگین‌و 
له‌ دڵاشیرین‌و له‌ كوردایه‌تی‌و نیشتمانپه‌روه‌ری سه‌نگین له‌ گه‌ره‌كی)پشت قه‌ڵا( چاوی جوانی به‌دنیای بێ 
وه‌فا هه‌ڵدێنێ، خوێندنی سه‌ره‌تایی له‌ مه‌دره‌سه‌ی سه‌عاده‌ت)په‌هله‌وی پێشوو( ‌و ئیبنی سینا زیره‌كانه‌‌و 
سه‌ركه‌ووتوانه‌ ته‌واو ده‌كات‌و تا به‌ ده‌ستهێنانی دیپلوم )دواناوه‌ندی( درێژه‌ به‌ خوێندن ده‌دات، سه‌ید 
وه‌كو  پاشان  كڵێشه‌یه‌وه‌  ده‌چێته‌  شانۆیی  نواندنی  ئ��اره‌زووی  خولیا‌و  منداڵیه‌وه‌  له‌  زوو  هه‌ر  ڕه‌حیم 

سەید رەحیم لەگەڵ هونەرمەند محەمەدی ماملێ

خانوی  شین،  باڵنده‌ی  به‌شه‌ر،  عه‌داله‌تی  باوه‌ش،  وه‌كو)  شانۆگه‌ری  گه‌لێك  سه‌ركه‌وتوو  شانۆكارێكی 
ئه‌رواح(، ئاسمانی شین، هه‌ر خۆم ته‌نیا، نیش‌و نۆش،...هتد( ده‌خوڵقێنێ‌و به‌رهه‌مدێنێ‌و ده‌یان پییه‌سی 
له‌  زۆر  سه‌رپه‌رشتی  ده‌كات‌و  بۆ  ده‌رهێنانیان  نواندن‌و  ده‌نوسێته‌وه‌‌و  میلودرامی  تراژیدی،  كۆمیدی‌و 

چالاكیه‌ هونه‌ره‌یه‌كانی خوێندنگاكانی مه‌هاباد ده‌كات.
ساڵی 1971 ی زاینی كه‌ شاری مه‌هاباد )سابڵاخ( ئێستگه‌یه‌كی ڕادیۆی تیا داده‌مه‌زرێ به‌ هێزی)400( 
وات هه‌ر زوو شۆڕه‌سوارێكی بێ ڕكابه‌ری ئه‌و مه‌یدانه‌ سه‌ید ڕه‌حیم ده‌بێ كه‌ ئه‌سپی توانا هونه‌ریه‌كانی 
خۆی تیادا تاو ده‌دات‌و ده‌بێته‌ سه‌رتۆپی ڕادیۆكه‌‌و به‌رنامه‌ گه‌لێكی كۆمه‌ڵایه‌تی، فه‌رهه‌نگی‌و كورته‌ چیرۆك‌و 
شانۆگه‌ری ساز ده‌كات به‌تایبه‌ت به‌ڕنامه‌ی)گوڵانی گه‌شی كوێستانی كوردستان(‌و له‌ هه‌مانكاتیشدا وه‌كو 

گوینده‌یه‌كی به‌توانا‌و خۆشخوان خۆی به‌ مه‌هاباد‌و ده‌ڤه‌ری موكریان‌و كورده‌واری دا ئاشنا ده‌كات. 
سه‌ید ڕه‌حیم هه‌میشه‌ پێی وابووه‌ ده‌نگخۆشی به‌س نیه‌ بۆ سترانبێژی به‌ڵكو ده‌بێ شاره‌زای یاسا‌و 
بۆیه‌ هەر  گۆرانی،  بۆ  بكرێ  ئیختیار  به‌پێز  به‌هێز‌و  بێت‌و شیعری  ئاواز  نۆته‌به‌ندی  ڕێساكانی چڕین‌و 
كه‌  جوانی(  به‌ناوی)ئافره‌ت‌و  شاعیر  ی  )گ��ۆران(  ناسكه‌كانی  شاكاره‌  له‌  یه‌كێك  بۆ  برد  ده‌ستی  زوو 
هه‌ر خۆشی ئاوازی بۆ دانا‌و به‌ ئه‌دایه‌كی دڵنشینانه‌‌و به‌شێوازێكی نه‌رم‌و شیرین پێشكه‌شی كرد، جگه‌ 
له‌وه‌ش)19( نۆزده‌ گۆرانی دیكه‌شی تۆمار كردوه‌ كه‌ تائێستا به‌ده‌گمه‌ن خه‌ڵك پێی ئاشنا بوون كه‌ )5( 
پێنج له‌م گۆرانیانە‌ تائێستا دیارن هه‌رچه‌نده‌ گۆرانیه‌كانی دیش زۆر دانسقه‌‌و ده‌گمه‌نن به‌ڵام )به‌ئاسمانه‌وه‌ 
ئه‌ستێره‌م دیوه‌.. هتد( شوێن پێی به‌ وانی دیکە له‌ق كردوه‌‌و به‌شێوه‌یه‌كی سه‌یر جێی خۆی له‌ناو هه‌ناوی 

عاشقانی سروشت‌و جوانی كردۆته‌وه‌.
قوره‌یشی سه‌رباری هه‌موو ئه‌وانه‌، ئه‌و نووسه‌رێكی چاك بووه‌‌و ده‌یان چیرۆك‌و قسه‌ی نه‌سته‌ق 
به‌سه‌رهاتی مێژوویی، كۆمه‌ڵایه‌تی‌و حكایه‌تی ده‌ڤه‌ری موكریانیشی له‌سه‌ر زاری كۆنساڵان كۆكردۆته‌وه‌‌و 

سەید رەحیم لەکاتی گۆرانی وتندا

خۆیشی تا خوا حه‌ز ده‌كات لاوێكی خوێن گه‌رم‌و قسه‌خۆش‌و شیرین كه‌لام بووه‌‌و چه‌ندین ته‌نز‌و نه‌زیله‌‌و 
قوره‌یشی  زینه‌بی  خانم  كه‌  كردۆته‌وه‌  بڵاوی  مه‌هاباد  ڕادیۆی  له‌  نووسیوه‌ته‌وه‌‌و  داهێناوه‌‌و  چیرۆكی 
زۆربه‌یانی كۆكردۆته‌وه‌‌و له‌كتێبێكدا چاپی كردووه‌ كه‌ به‌ڕاستی كوێستانی فێنكی دڵانه‌‌و سوكنایی زۆر 

ده‌دات به‌ ده‌روونی خوێنه‌رانی.
له‌ شیراز  گه‌وره‌  فیستیڤاڵێكی  له‌  به‌شداری  بۆ  فه‌راحه‌ت  دكتۆر  داوای  له‌سه‌ر  ڕه‌حیم  ده‌ڵێن سه‌ید 
له‌و  له‌ محه‌مه‌دی ماملێ‌و عه‌زیزی شارۆخ‌و مه‌لا حوسێنی عه‌بدولازاده‌‌و به‌شداری  پێده‌هێنێ  گروپێك 
میهره‌جانه‌ ده‌كه‌ن كه‌ هونه‌ری كورد به‌ گه‌لانی ئێران زیاتر ده‌ناسێنن‌و فیستێڤاڵه‌كه‌ ده‌ڕازێننه‌وه‌‌و له‌ناو 

به‌شداربوواندا ده‌نگده‌داته‌وه‌‌و سه‌ره‌نجی بینه‌ران‌و گوێگره‌كان بۆ خۆیان باڵكێش ده‌كه‌ن.
به‌ناوی  پێكده‌هێنێ  چیرۆك  پێشكه‌شكردنی  بۆ  گروپێك  مه‌هاباد  ڕادی��ۆ  له‌  دیسان  ڕه‌حیم  سه‌ید 
)چیرۆكی شه‌و( كه‌ ده‌یان چیرۆكی ناوازه‌‌و دڵبه‌ند به‌خوێنه‌ران پێشكه‌ش ده‌كه‌ن، له‌و چیرۆكانه‌ )زیرۆی 
كۆمه‌ڵ، فرمێسكی په‌شیمانی، گه‌ڕانه‌وه‌، كایه‌ی ڕۆژگار، پیاوێكی دلێر، ژیانێكی ئاڵۆز..هتد( كه‌ تائێستاش 
موكریان،  ده‌ڤ��ه‌ری  مه‌هاباد‌و  به‌ته‌مه‌نه‌كانی  پیاوه‌  ژن‌و  خاتیره‌ی  ئ��اوه‌ز‌و  له‌ناو  م��اوه‌  شوێنه‌واریان 

وه‌ك��و  دیكه‌شی  ب��ه‌ڕن��ام��ه‌ی  چه‌ندین  دی���اره‌ 
به‌ڕنامه‌گه‌لی )ڕۆژ باش(، )خانواده‌(، )شیعر‌و 
له‌ژێر  ك���ردوه‌  پێشكه‌ش  ئ��ام��اده‌‌و  مۆسیقا( 

نازناوی )دڵسۆز( بڵاوی كردۆته‌وه‌.
قوره‌یشی به‌ كوردیه‌كی شیرین‌و پاراوی 
ده‌ئاخافت جگه‌ له‌وه‌ش زمانه‌كانی فه‌ره‌نسی‌و 

فارسی، عه‌ره‌بیش شاره‌زا بوو.
ئ��ه‌ف��س��وس ئ���ه‌و پ���ی���اوه‌ی ئ���ه‌و ه��ه‌م��وو 
به‌هره‌یه‌ی تیا كۆببووه‌وه‌ له‌ ته‌مه‌نێكی كورتدا 
به‌هۆی نه‌خۆشی شێرپه‌نجه‌ی سییه‌كانه‌وه‌ له‌ 
بێشومار  گه‌نجینه‌یه‌كی  8/ح��وزه‌ی��ران/1991 
به‌ڵام شاراوه‌ بۆ هاوه‌ڵ‌و هاوزمانه‌كانی جێ 
ده‌هێڵێ‌و ماڵئاوایی له‌و ژیانه‌ بێ باره‌ ده‌كات‌و 
پاكی  به‌خاكی  شكۆوه‌،  پڕ  ڕێوڕه‌سمێكی  به‌ 
قەڵای  مەهابادی  لە  محه‌مه‌د  ق��ازی  پێشه‌وا 

کوردینی ئەسپاردە ده‌كرێ.

گڵکۆی سەید رەحیم بەکامێرای مێژوونووس فەرەیدون حەکیم زادە

بۆچی  كه‌  ده‌ك��ه‌م��ه‌وه‌  ل��ه‌وه‌  بیر  ج��ار  هه‌ندێ 
ده‌بێ ڕووناكبیر‌و قه‌ڵه‌مگێڕی ئه‌م باشووری كوردستانه‌ی 
ئێمه‌مانان ئه‌وه‌ندی هه‌وڵ ده‌ده‌ن گوێیان ئاشنا‌و چاویان به‌ 
ئه‌ده‌ب‌و هونه‌ر‌و مێژوو و كه‌لتووری بێگانه‌ ڕۆشن بكه‌ن 
هه‌رگیز خه‌یاڵیان به‌لای ئه‌وه‌دا ناچێ كه‌مێك شاره‌زایی به‌ 
كه‌لتووری گه‌له‌كه‌ی خۆیان له‌ به‌شه‌كانی دیكه‌ی كوردستان 
به‌تایبه‌ت كرمانجی سه‌روو په‌یدا بكه‌ن!! به‌ڵێ زۆرن ئه‌و 
دیكه‌ی  له‌لایه‌كانی  تێكۆشه‌رانه‌ی  ڕووناكبیر‌و  نووسه‌ر‌و 
سه‌راسیمای  به‌نده‌وار‌و  ئێسقان  سه‌ر  تا  كه‌  كوردستان 
ئاوێته‌ی  هونه‌ره‌كه‌یان  ئه‌ده‌ب‌و  نیشتمانه‌كه‌یانن‌و  ئه‌ڤینی 
خه‌بات‌و تێكۆشان‌و ڕیچكه‌‌و ڕێبازی ووڵاتپارێزی ده‌كه‌ن‌و 
ناو‌و  كه‌چی  ده‌ك��ه‌ن  میلله‌ته‌كه‌یان  به‌  خزمه‌ت  مه‌زنترین 
تێناپه‌ڕێ‌و  زیاتر  ده‌سكرده‌كان  كه‌وشه‌نه‌  له‌  شوهره‌تیان 
جوگرافیای  پێویستی  پانتاییه‌كی  زه‌ینی  دید‌و  به‌ر  ناگاته‌ 
كه‌لتووری  ئ���ه‌ده‌ب‌و  ب��ه‌ن��او  ه��ه‌رچ��ه‌ن��دی  ك�����ورده‌واری. 

كوردانی قه‌فقازیا‌و ما وەرائول ئەنهار دا بگه‌رێی به‌ڕاستی ئاره‌زووی گه‌شتێكی ڕووناكبیری پڕ له‌ حه‌ز‌و 
خۆزگه‌ ده‌كه‌ی‌و وه‌كو )كوزر( چه‌ندی زیاتری بكووتی زیاتری لێ په‌یدا ده‌بێ. ئه‌و جاره‌شیان دیدارتان به‌ 

كه‌ڵه‌ مرۆڤێكی زانا‌و دانا‌و فره‌ پسپۆری‌و هه‌مه‌به‌هره‌ شاد ده‌كه‌م. 
باژێڕی  به‌  سه‌ر  ی  ئاخچه‌كه‌نتێ  گوندی  له‌  زایینی  1928ی  له‌ساڵی  عه‌سكه‌رۆڤ  سه‌لیمی  شامیلی 
كه‌ڵه‌بجاڕی كوردستانی سوور كه‌ ده‌كه‌وێته‌ نێوان ئازر‌بایجان‌و ئه‌رمه‌نستان چاوی به‌م دونیا جه‌نجاڵه‌ پڕ 

شامیلی سه‌لیم 
عه‌سكه‌رۆف

زمانزان، كوردۆلۆج، ڕۆژنامه‌وان، هۆزانڤان، وه‌رگێر، ئه‌تنوگراف‌و 

فولكلۆریست، دیرۆكزانێكی كورد له‌ كوردستانی سووره‌وه‌

شامیلی سه‌لیم عه‌سكه‌رۆف

له‌ ده‌جاله‌ هه‌ڵهێناوه‌‌و له‌منداڵیه‌وه‌ وێرای شوانی‌و به‌رخه‌وانی له‌ گونده‌كه‌ی خۆیاندا قۆناغه‌كانی ناوه‌ندی‌و 
له‌  )فێركاری(  په‌داكۆژی  زانكۆی  پارتی‌و  بڵندی  خوێندنگای  مامۆستایان‌و  بڵندی  په‌یمانگای  ئاماده‌یی 
ئازه‌ربایجانی سۆڤیه‌ت به‌سه‌ركه‌وتوویی ته‌واو ده‌كات‌و له‌ پای زیره‌كی‌و سه‌ركه‌وتنی به‌پله‌ی باڵا له‌ هه‌ر 
سێ خوێندنگاكه‌ی خوێندنی باڵا به‌ خه‌ڵاتی زێڕین پاداشت ده‌كرێ‌و ڕێزی لێ ده‌ندرێ. هه‌ر له‌ زارۆتیه‌وه‌ 
خولیا‌و ئاره‌زووی شیعر‌و ئه‌ده‌بیاتی كوردی ده‌چێته‌ ناو ئاوه‌ز‌و دڵ‌و ده‌روونیه‌وه‌، شامیل به‌و پێ یه‌ی 
ڕه‌گ‌و ڕیشه‌ی ده‌چێته‌وه‌ سه‌ر بنه‌ماڵه‌ی میرانی میرنشینی مه‌زنی شه‌دادیه‌كان زوڵمی زه‌مانه‌‌و هێرشی 
ناسنامه‌ی  ده‌ربكێشن‌و  كوردیه‌  ماڵباته‌  ئه‌و  ڕیشه‌ی  نه‌یانتوانیوه‌  سه‌لجوقیه‌كانیش  مه‌غۆل‌و  هۆڤیانه‌ی 
كوردایه‌تیان بسڕنه‌وه‌‌و ڕه‌گیان له‌ناخی چیاكانی كه‌ڵه‌بجار‌و لاچین هه‌ڵكه‌نن كه‌ به‌ بۆنی هه‌ڵاڵه‌‌و به‌یبوون‌و 
ئینسكلۆپیدیای  مه‌زنترین  ئه‌و  بۆیه‌  بوون  ووڵاته‌كه‌یان  مه‌ستی  سوور  كوردستانی  به‌هارانی  مێلاقه‌ی 
نیشتمانه‌كه‌ی بوو. جگه‌ له‌وه‌ی مامۆستای ماتماتیك بوو چه‌ندین وه‌زیفه‌ی تریشی دیوه‌، سه‌رنووسه‌ری 
ڕۆژنامه‌، سه‌رۆكی ڕێكخراوی لاوان، والی باژێڕ، به‌رێوه‌به‌ری خوێندنگا، به‌ڕێوه‌به‌ری په‌روه‌رده‌ی باژێڕ، 
سه‌رۆكی مۆزه‌خانه‌ی مێژوویی جگه‌ له‌وه‌ش له‌ئازه‌ربایجان داوای لێ ده‌كه‌ن پۆستی سه‌رۆكی زانكۆی 
باكۆ وه‌ربگرێ به‌ڵام چاوی به‌رایی نه‌دا گه‌له‌كه‌ی خۆی جێ بهێڵێ‌و ئه‌و پۆسته‌ ڕه‌ت ده‌كاته‌وه‌، له‌سه‌رده‌می 
كه‌ ئه‌و سه‌رۆكی ڕێكخراوی لاوان ده‌بێ له‌ پێشبڕكیه‌كی یه‌كێتی سۆڤیه‌تدا ئه‌و ڕێكخراوه‌ له‌و پێشبڕكێیه‌دا 

پله‌ی یه‌كه‌م به‌ده‌ست ده‌هێنێ له‌هه‌موو سۆڤیه‌تدا. 
شامیلی نه‌مر ته‌واوی ژیانی خۆی بۆ ڕووناهیبون وشیاركردنه‌وه‌ی كوردان‌و خزمه‌ت به‌ نیشتمانه‌كه‌ی‌و 
زۆری  زه‌حمه‌تی  پێناوه‌شدا  له‌و  كردبوو ‌و  ته‌رخان  گه‌لان  نێوان  دۆستایه‌تی  په‌یوه‌ندی‌و  دامه‌زراندنی 
به‌  دڵبه‌ندی  به‌نده‌واری‌و  به‌هۆی  نه‌داوه‌‌و  كۆڵی  هه‌میشه‌  هاتۆته‌ سه‌ر ڕێ‌و  ئاسته‌نگی زۆری  كێشاوه‌‌و 
تێكۆشانی كوردایه‌تی له‌ 1978 ی زاینی دا چوار ساڵان دوور له‌ ماڵبات تاڵاوی ناو زیندان ده‌چێژێ‌و 
به‌ )20( بیست هه‌زار  تێكۆشان‌و مێژووه‌كه‌شیدا هه‌ڵبه‌ستێكی دوورودرێژی  له‌سه‌ر  ڕه‌وشی كوردان‌و 
به‌یت داناوه‌‌و بیروڕای خۆشی له‌سه‌ر ئه‌و مژاره‌ ده‌ربڕیوه‌، له‌ناو دڵ‌و ده‌روونی عه‌سكه‌رۆڤدا كوردستانی 
گه‌له‌كه‌ی‌و  ئازادی  زانایه‌  ڕووناكبیر‌و  كه‌ڵه‌  ئه‌و  خه‌یاڵی  خه‌ون‌و  هه‌موو  كه‌  داكوتابوو  ڕه‌گی  وا  مه‌زن 
ڕزگاری خاكه‌كه‌ی بوو ‌و ڕه‌وشی خراپی كوردان وا په‌رێشانی كردبوو كه‌ خه‌و‌و خۆراكی لێ حه‌رام 
كردبوو ‌و هه‌میشه‌ پێوه‌ی ده‌تلایه‌وه‌،  ته‌نانه‌ت وا پابه‌ند‌و شه‌یدای كوردستانی سوور بوو به‌رد به‌ به‌رد 
‌و دار به‌ داری ئه‌و وڵاته‌ی ته‌ی كردبوو وا شاره‌زای ڕووبار‌و كانیاو چۆم‌و جوبار‌و شاخه‌كانی بوو كه‌ 
ناوی هه‌موویانی له‌ زه‌یندا چه‌سپ ببوو ته‌نانه‌ت وێنه‌ی)3( سێ هه‌زار گوڵی كێوی وڵاته‌كه‌ی گرتبوو له‌ناو 
نووسیبوو،  به‌ ڕووسی‌و كوردی  ناویشیانی  كردبوون‌و  له‌سه‌ر شووشه‌ چه‌سپی  مۆزه‌خانه‌كه‌ی خۆیدا 
كه‌له‌بجار بۆ شامیل نه‌ك نیوه‌ی دونیا به‌ڵكو ته‌واوی دونیا بوو، ده‌ڵێن جارێكیان له‌گه‌ڵ شاعیری ناودار 
عه‌لی عه‌بدولره‌حمان كه‌ له‌ گۆیجه‌وه‌ ده‌چنه‌ كه‌ڵه‌بجار له‌ڕێگادا )5-6( جاران ئوتومبیله‌كه‌ به‌ عه‌لی ڕاده‌گرێ‌و 
داده‌به‌زێ‌و سه‌یری شاخ‌و داخ‌و دیمه‌نی وڵاته‌كه‌ی ده‌كات‌و لێی ڕاده‌مینێ‌و بۆنی گوڵ‌و گوڵزاری به‌هاره‌كه‌ 
ده‌كات‌و هه‌وای پاك هه‌ڵده‌مژێ‌و ده‌چێته‌ سه‌ر كانی‌و شه‌تاوان ده‌موچاوی ده‌شواته‌وه‌و ئاوی سازگاری 
كوردستانی سوور ده‌خواته‌وه‌. ئه‌و )30( سی هه‌زار كتێبی  له‌ كتێبخانه‌ی ماڵه‌كه‌ی دابوو ‌و)5( هه‌زاری 

له‌سه‌ر كورد بوو كه‌ له‌پاش خۆی بۆ )هه‌ژار( ی كوڕی به‌ میرات جێ هێشت كه‌ ئه‌ویش كۆپیه‌كی له‌ باوكی 
له‌ بواری ڕووناكبیریه‌وه‌، شامیل ته‌واوی ڕۆژنامه‌كانی )رێیا تازه‌( له‌ ئه‌رشیفه‌كه‌ی دا هه‌بوو كه‌ له‌ساڵی 

1989 به‌ گه‌وره‌ترین كتێبخانه‌ی ماڵان ده‌ژمێردرا له‌ ته‌واوی ووڵاتی سۆڤیه‌ت دا.
شامیلۆڤ ناوی ته‌واو ‌و ساڵی له‌دایك بوون‌و مردنی زۆربه‌ی شاعیرانی كوردی له‌هه‌موو كوردستانی 
مه‌زندا ده‌زانی هه‌ر له‌ بابه‌تاهیره‌وه‌ تاكو هه‌ژار موكریانی، هه‌ر له‌و باره‌شه‌وه‌ پرۆفیسۆر كنیازی ئیبراهیم 

ده‌ڵێ:
هه‌ر كاتێك باسی كوردان له‌ ئه‌ده‌بیاتی ئازه‌ربایجان ده‌هاته‌پێش خێرا شامیل ده‌یگوت ئه‌وه‌ له‌ فڵان 

كتێب‌و فلان لاپه‌ڕه‌‌و فڵان دێردا هاتووه‌.
دیاره‌ شامیل عه‌سكه‌رۆڤ له‌سه‌ر ئه‌ده‌بیات، ئه‌تنوگرافیا، هونه‌ری به‌ده‌و )ئیستاتیكا( مێژوو‌و هۆنراوه‌‌و 
هتد...به‌ زمانی كوردی، ڕووسی، ئازه‌ری، زیاتر له‌ )40( چل كتێبی چاپ‌و بڵاو كردۆته‌وه‌، نامه‌ی دكتۆرایه‌كه‌ی 
له‌ 1968 له‌سه‌ر شاعیری ناودار )جگه‌ر خوێن( ه‌‌و مه‌م‌وزینی ئه‌حمه‌دی خانیشی له‌ساڵی 1976 وه‌رگێڕاوه‌ته‌ 
سه‌ر زمانی توركی ئازه‌ری، جگه‌ له‌ شیعر‌و هه‌ڵبه‌سته‌كانی خۆی چه‌ندین شیعری فه‌قێ ته‌یران، مه‌لای 
جه‌زیری، گۆران، هه‌ژاری وه‌رگێڕاوه‌ته‌ سه‌ر زمانی ئازه‌ری، ‌و به‌ده‌یان شیعری ئازه‌ریشی كردووه‌ به‌ 
هه‌ڵبه‌ستیڤانی  هه‌ڵبه‌ستی)50(  گه‌یاندوه‌و  چاپی  به‌  باكۆ  له‌  هه‌میاری(  )پرا  به‌ناوی  كتێبێكدا  له‌  كوردی‌و 
)كوردی- فه‌رهه‌نگێكی  كردۆته‌وه‌‌و  بڵاوی  ڕۆژنامه‌كاندا  گۆڤار‌و  له‌  ئازه‌ری‌و  زمانی  وه‌رگێڕاوه‌ته‌ سه‌ر 
ئازه‌ری، ئازه‌ری كوردی( به‌ناوی )مشار( داناوه‌ وه‌ په‌یمانگای مامۆستایان بۆی چاپ كردووه‌، شامیلۆڤ 
خه‌بات‌و  ك��ردووه‌‌و  په‌یدا  ووڵاتدا  له‌  ناوبانگی  جوامێر  ئازا‌و  شه‌رڤانێكی  جه‌نگاوه‌ر‌و  سه‌ربازێكی  وه‌كو 
نرخێندراون‌و  به‌رز  نیشتمانپه‌روه‌ران  نووسه‌ران‌و  ئه‌دیب‌و  كه‌ڵه‌  له‌  زۆر  له‌لایه‌ن  زانایه‌  ئه‌م  تێكۆشانی 

داستانی مەم و زین
وەرگێڕانی شامیل

شامیلی عەسکەرۆڤ لەئۆفیس و کتێبخانەکەی خۆیدا

هه‌میشه‌ خه‌بات‌و تێكۆشانی جڤاكی خۆی به‌ خه‌باتی ئه‌ده‌بی‌و زانستی‌و ڕووناكبیریه‌وه‌ گرێ دابوو و له‌ 
ده‌ره‌وه‌‌و ناوه‌وه‌ی سۆڤیه‌تیش ناو‌و شوهره‌تی په‌یدا كردبوو، له‌ساڵی1975 هه‌ڵبه‌سته‌ پڕ مه‌به‌سته‌كانی 
له‌ كتێبێكدا به‌ناوی )سیانه‌ت گرامی( به‌چاپ گه‌یاندووه‌، شامیلی  شاعیری ناودار عه‌لی عه‌بدولره‌حمانی 
عه‌سكه‌رۆڤ ڕووناكبیرێكی مه‌زن‌و زانایه‌كی پڕ به‌رهه‌م‌و دانا ‌و ووڵاتپارێزێكی به‌ئه‌مه‌ك‌و ماندوونه‌ناس 
بوو، زۆر له‌ شاعیران‌و نووسه‌ران له‌سه‌ر تێكۆشانی ئه‌م زانایه‌یان نووسیوه‌‌و په‌سنیان داوه‌ وه‌كو)ته‌یموری 
خه‌لیلی، كامبیز جبرائیلوف، ئه‌یهان ئه‌ركه‌نی، یوسف فه‌قێ ئاڤده‌ل، باریێ باڵا، قادری موتێ، عه‌گیدی قادر، 

نیزامه‌دین ئاككورت... هتد(، ئه‌وه‌ش كۆپله‌یه‌ك له‌ شیعری باریێ باڵا لە پەسنی شامیلی عه‌سكه‌رۆڤدا:
مامۆستایێ، مامۆستایێ، شامیل عه‌سكه‌ر

زمانێ ته‌ پڕ شویته‌، ئاڤ كه‌وسه‌ر
تویی كانا ئولم، كه‌مال، مه‌عریفه‌تێ
نشا خاسی، خولوقییی ژ مودره‌تێ

كێر- كرنێن ته‌، وه‌ڵاتی مه‌ كریه‌ خنی
ته‌ ئاڤ وه‌خار به‌حرا خانی، به‌حرا هه‌ژار

دو خولخولی نۆلی دجله‌، فرات، هه‌كار
له‌ دۆسته‌ هه‌ره‌ نزیكه‌كانی شامیلۆڤ ئه‌و ڕووناكبیرانه‌ بوون: 

زه‌ینه‌ل مه‌مه‌دۆڤ )له‌ باژێری ئاخدامی ئازه‌ربایجان(، سولێمانی ڕه‌حیمۆف )نووسه‌ری گه‌لی ئازه‌ری(، 
قاسم قاسمزاده‌)پڕۆفیسۆر‌و شاعیر(، پڕۆفیسۆر كنیاز میرزۆییف )كوردناس(، پڕۆفیسۆر قه‌ناتی كوردۆ 
دكتور  ئیبراهیم،  كنیازی  پڕۆفیسۆر  ماتماتیك(،  عه‌بدولڵاییف)زانای  فه‌ره‌یدونی  زمانه‌وان(،  )كوردناس‌و 

كه‌مال مه‌زهه‌ر )مێژوونووس(..هتد. 
له‌و كۆنفرانسه‌ی كه‌ زانكۆی زانسته‌كانی ڕۆژهه‌ڵات بۆ ئه‌نستیتۆی كوردی له‌ پاریس ڕێكخستبوو له‌ 
باشوور د. كه‌مال مه‌زهه‌ر ‌و كوردستان موكریانی‌و له‌ ڕووسیا سمیرنۆڤا، ئۆ.نێ. ژگالینا، ی‌.ن. فاسیلڤیا‌و 
له‌ گورجستان مرازی جه‌عفه‌رۆف‌و له‌ كازاخستان پڕۆفیسۆر كنیاز ئیبراهیم‌و له‌ ئازه‌ربایجانیش شامیلی 
سه‌لیم عه‌سكه‌رۆڤ به‌شدار ده‌بن‌و كنیاز ده‌ڵێ: كه‌ له‌ پاریس گه‌ڕاینه‌وه‌ شامیل دوو ته‌لیس كتێبی له‌گه‌ڵ 

خۆی هێنایه‌وه‌‌و ئێمه‌شی پێوه‌ كردبوو به‌ كۆڵبه‌ر.
ژێرده‌ستی  ده‌كه‌وێته‌  ئه‌رمینیا  ئازه‌ربایجان‌و  نێوان  جه‌نگی  له‌  سوور  كوردستانی  كه‌   1993 ساڵی 
ئه‌رمینیا، شامیلیش به‌ ناچاری‌و به‌دلێكی خه‌مگینه‌وه‌ هه‌ڵوه‌دای باكۆ ده‌بێت تا دوا ڕۆژه‌كانی ژیانی له‌وێ 

به‌سه‌رده‌بات. 
شامیلۆڤ له‌ خۆشه‌ویستی نیشتمانه‌كه‌یدا وا ده‌بێژێ:

ڤاچ باگه‌ر، چ بایه‌
ل وار تو تشت نه‌مایه‌ 

بۆنا كوردان –نزانم
چما به‌ڵا ره‌وایه‌

ئیرو بێ ئه‌مانن ئه‌م
نێچیرین گورانن ئه‌م

تو نه‌ ڕوسته‌م زاڵی مه‌
په‌زێن بێ شڤانن ئه‌م

لاوێنێ كورد برانه‌
بۆ نا ملله‌ت چرانه‌

ببێن، بلا بزانن
حاڵی ئه‌كراد گرانه‌

بڵاوكراوه‌كانی  له‌  نموونه‌یه‌ك  چه‌ند 
شامیلی عه‌سكه‌رۆڤ:

1-چییا سه‌ر چییان، هه‌ڵبه‌ست، باكۆ 
1964

2-هه‌ڵبه‌ستڤانێ گه‌ل )ده‌رهه‌قا شه‌خموس-جگه‌ر خوێن( لێكولێنی 
زانستی - باكۆ 1968

3-ده‌نگێ ده‌لیداخ- هه‌ڵبه‌ست، باكۆ 1973
4-حیكمه‌تا چییان)ئیتنۆگرافی(، باكۆ 1987

5-تولیكێن چیا- هه‌ڵبه‌ست-باكۆ 1987
6-فه‌رهه‌نگا مشارێ-زمانێ ئازه‌ری-باكۆ 1997

7-یادیگارێ لۆخمان-په‌خشان-باكۆ 1997
8-جیناسێن مه‌نزووم-فه‌رهه‌نگ 1998

9-كه‌چكا لال )ده‌ستان(، باكۆ 2003
10-ئه‌حمه‌دێ خانی-مێم‌و زین-باكۆ 1976

11-ئه‌لیێی ئه‌ڤده‌لڕه‌حمان-گرامی-باكو 1975
12-فه‌رهه‌نگا په‌یوێن خولقی-باكو 2004

دلۆڤانیی  به‌ر  ده‌چێته‌  ساڵی   77 له‌ته‌مه‌نی   2005 ساڵی  گوڵانی  20/ی  له‌  زانایه‌  كه‌ڵه‌  ئه‌و  ئه‌فسوس 
سه‌رفرازی‌و  سیمبولێكی  مه‌زن‌و  ڕووناكبیرێكی  ڕێبه‌ر‌و  ئازه‌ربایجان  كوردانی  شامیل  به‌مردنی  خودا‌و 

داكۆكیكارێكی سه‌رسه‌ختی مافه‌كانیان له‌ده‌ست ده‌چێ.

وێنەیەکی سەربازیی شاملیۆڤ

کوردستانی سوور لەسەر نەخشە



109یارو دیار

ن��ه‌ب��زی  ك���ه‌  ئ����ه‌وان����ه‌ی  زۆرن 
س��ی��س��ت��ه‌م��ی‌ س��ۆس��ی��ال��زم��ی و ژی��ان��ی 
دوای  ده‌ك���ه‌ن،  وه‌ك��ی��ه‌ك��ی  و  یه‌كسانی 
سۆڤییه‌ت  ی��ه‌ك��ێ��ت��ی  ه��ه‌ڵ��وه‌ش��ان��ه‌وه‌ی 
ئ��ه‌وان��ی��ش ب��ه‌ خ��ێ��رای��ی ڕەوت����ی مامز 
لێخوڕه‌   ( سیسته‌می  سه‌ر  بایاندایه‌وه‌ 
ده‌ش��ت��ه‌و ب����ازاری ئ�����ازاده‌و ب��ه‌ كه‌یف 
بیفرۆشن وبیدۆشن و  وماشای خۆتان 
ورگ و گیرفانتان بئاوسێنن و هه‌ژاران 

بتاسێنن ومیلله‌ت بڕه‌تێنن و بڕوتێننه‌وه‌ (،  شۆڕشی  مه‌زنی ئوكتۆبه‌ر و سیسته‌می سۆشیالزمی  ئه‌وێ 
ڕۆژێ  وێرای گه‌لانی دیكه‌ی سۆڤییه‌ت سوكه‌ ئاوڕێكیشی له‌ كوردانی كۆچپێكراوانی ئه‌وێش دایه‌وه‌ و 
خێرێكیان پێبڕا،  لینین كۆژمه‌یه‌ك پاره‌ی ته‌رخان كرد بۆ دامه‌زراندنی قه‌واره‌یه‌كی ئۆتۆنۆمی به‌ ناوی 
) كوردستانی سوور (،  هێشتا هه‌ر له‌ گڕوگاڵدا بوو كه‌ باقیرۆڤی ئازه‌ری به‌ زمان تورك وبه‌ ئاوه‌ز 
تۆرانی لەو قەوارە کوردیە دڕدونگ بوو و لێی کەوتە پیلانگێڕان و تا له‌ ناوی نەبرد ئۆقرەی نەگرت،  له‌ 
ئه‌رمه‌نستانیش چه‌رده‌یه‌ك له‌ ده‌ستكه‌وتی ڕووناكبیری بۆ كوردانی ناو ئه‌و ووڵاته‌ فه‌راهه‌م و ده‌سته‌به‌ر 
كرا،  یه‌كێك له‌و ده‌ستكه‌وتانه‌ ده‌رچواندنی ڕۆژنامه‌ پێشه‌نگه‌كه‌ی ) ڕێیا تازه‌ - رێگای نوێ ( بوو كه‌ به‌ 
ته‌مه‌ندرێژترین ڕۆژنامه‌ داده‌نرێ له‌ مێژووی ڕۆژنامه‌گه‌ری كوردی له‌ دونیادا، به‌ نیازبووم ئه‌و ساڵ له‌ 
یادی ڕۆژنامه‌نووسی كوردی ئاوڕێك له‌ به‌سه‌رهاتی ئه‌م غه‌زه‌ته‌ ئازیزه‌دا بده‌مه‌وه‌و گه‌شتێك به‌ناو به‌هاری 
عومریدا بكه‌م،  به‌داخه‌وه‌ قسمه‌ته‌كه‌ی دوواكه‌وت وله‌ بووكێدا ترازاو سه‌ره‌نجام له‌گه‌ڵ به‌ربووكێدا سازا.  
له‌ ساڵی 1928ی زاینیدا ده‌وڵه‌تی سۆڤییه‌تی به‌رێ به‌ ڕه‌سمی ڕه‌زامه‌ندی له‌سه‌ر په‌یڕه‌وكردنی ) ئه‌لف باء 

ڕۆژنامەی
)ڕێیا تازە(

تەمەندرێژترین ڕۆژنامەی کوردی،
لە سۆڤییەتی جاران دەردەچوو

ئەمەریکی سەردارو میرۆیێ ئەسەد دوو لە سەرنووسەرانی ڕۆژنامەکە

لاتینی  پیتی  به‌  ك��وردی  یه‌كی   )
دا كه‌ عه‌ره‌بی شه‌مۆ و ئیسحاق 
ژماره‌  دایاننابوو،   مارۆكولۆف 
))1 (( ی ڕۆژنامه‌ی )) ڕێیا تازه‌ 
((  كه‌ به‌ زمانی كوردی و به‌و 
پیته‌ لاتینیه‌ بوو له‌ )1( ی ئاداری 
لەسەرچاوەیەکی  1930و  ساڵی 
ساڵی  ئ���اداری  (ی   ٢٥( دیکەش 
دەرچ��وون��ی  ڕۆژی  ب��ە   ١٩٣٠

ساڵی  تەمووزی  مانگی  تا  و  دادەنێن   )١( ژم��ارە 
٢٠١١ ت��ەن��ه��ا)٤٨٦١ ( ژم���ارەی ل��ێ دەرچ���ووە و 
هاتۆتە‌  ڕووپ���ه‌ل  چ��وار  ب��ه‌  و  دووج���ار  هه‌فته‌ی 
وه‌شاندن و بڵاوبوونه‌وه‌ و یه‌كێك بوو له‌و چوار 
ڕۆژنامه‌ ڕه‌سمیه‌ی ئه‌رمه‌نستان كه‌ به‌ زمانه‌كانی 
ڕووسی،  ئه‌رمه‌نی،  ئازه‌ری،  كوردی ده‌رده‌چوون 
و  وكازاخستان  گورجستان  و  ئازه‌ربایجان  له‌  و 
ئه‌وروپا  ووڵاتانی  هه‌ندێ  ئه‌مه‌ریكاو  ڕووسیاو 
هه‌تا   ) ت��ازه‌  ڕێیا  ب�اڵوده‌ب��وون��ه‌وه‌، ڕۆژن��ام��ه‌ی) 

له‌لایه‌ن  زیاتر  و  ئه‌رمه‌نستان  له‌  بوو  كوردان  ده‌نگی  ته‌نها   1992 ساڵی  له‌  سۆڤییه‌ت  هه‌ڵوه‌شانه‌وه‌ی 
ده‌وڵه‌ت وه‌كو ئۆرگانی كۆمیته‌ی ناوه‌ندی  پارتی كۆمۆنیستی ئه‌رمه‌نستان پشتیوانی لێ ده‌كراو له‌ لایه‌ن 
په‌ڕله‌مان و حكومه‌ته‌وه‌ و به‌ ڕه‌سمی  ده‌رده‌چوو وده‌سته‌یه‌ك له‌ ڕووناكبیرو نووسه‌ر به‌ڕێوه‌یان ده‌بردو 
پاشان سه‌رنووسه‌رێكی بۆ دانرا به‌ناوی ) هڕاچیا كۆچار ( كه‌ ئه‌رمه‌نێكی دۆستی كوردان و له‌ زوڵمزده‌ی 
له‌  هه‌ر  و  بوو  سۆڤییه‌ت  وڵاتی  بۆ  عوسمانی  ده‌وڵه‌تی  كۆچپێكراوانی  وله‌  ڕۆمییه‌كان  توركه‌  ده‌ستی 
له‌ناو كورداندا گڕوگاڵی کردبوو و گه‌وره‌ ببوو و زمانی كوردی به‌ ته‌واوی ده‌زانی، دوای  منداڵیه‌وه‌ 
ئه‌ویش ) هارۆتیون مكرتچیان( بوو به‌ به‌ڕێوه‌به‌ری ڕۆژنامه‌كه‌ و ئه‌و ژی هه‌ر هه‌مان به‌سه‌رهاتی هه‌بوو 
وشاره‌زای زمانی كوردیش بوو چونكه‌ ئه‌و زه‌مان كورده‌كانی ئه‌وێ ڕۆژنامه‌نووسێكی وا شاره‌زایان 
نه‌بوو بۆ ئه‌و مه‌به‌سته‌،  له‌ ساڵی 1934 تاكو 1937 كوردێك به‌ناوی جه‌ردۆیێ گه‌نجۆ و له‌ ساڵی 1955 
یش تاكو 1989 میرۆیێ ئه‌سه‌دو وله‌ 1988 تاكو 1991 یش تیتاڵی ئه‌ڤۆ وله‌وه‌ به‌دواوه‌ش ئه‌مه‌ریكێ 
سه‌ردار سه‌رنووسه‌رو به‌رپرسی ڕۆژنامه‌كه‌ بوون،  له‌ ساڵی 1937 به‌ بڕیاری  ستالینی ناموباره‌ك بۆ 
دڵڕاگرتنی هاوكوفه‌ زاڵمە توركه‌كه‌ی ڕۆژنامه‌كه‌ ڕاوه‌ستێندراو دوای مردنیشی له‌ ساڵی 1955دا ئه‌وجاره‌ 

کارگێڕانی رۆژنامەی رێیا تازە ساڵی 1980

عەگیدی عەباسی لاینوتایپی رێیا تازە

به‌ پیتی كریللی كه‌ له‌ لایه‌ن حاجی جوندی یه‌وه‌ دانرابوو ده‌ستی به‌ وه‌شاندن كرده‌وه‌.  له‌ قۆناغێكدا 
ئه‌مینی‌ عه‌ڤدال،  حاجی جوندی،  عه‌تاری شه‌ڕۆ،  كیڤۆرك پاریس،  ڤاردان پیتۆیان،  ڕۆبین درامپیان و له‌ 
قۆناغێكی دواتریشدا نوسه‌ران و ڕۆژنامه‌وان و شاعیرانی وه‌كو قاچاخی موراد، شاكرۆیێ خدۆ، خه‌لیلی 
چاچان، بابێ كه‌له‌ش، تیمۆرێ خه‌لیل، تیتاڵی مورادۆڤـ،  عه‌لی عه‌بدولڕه‌حمان، عه‌گیدێ خدۆ، حه‌سه‌نێ 
شه‌ره‌ف  چاچان،  كارلینێ  ئه‌ڤۆ،  تیتالێ  سه‌بری،  پۆرسۆرا  جه‌نگۆ،  ڕزگانێ  محۆیێ،  پڕسكێ  قه‌شه‌نگ، 
هاوكارو  هتد   ... هه‌ندیسیان.  هۆڤ  گایانێ  عومه‌ر،  له‌تیفێ  ئه‌رفۆت،  پاشایێ  عه‌باسی،  عه‌گیدێ  ئه‌شر، 

نووسه‌رو كارگێڕانی ڕۆژنامه‌كه‌ بوون.
ئه‌گه‌رچی پێشتر هه‌فته‌ی دووجار به‌ڵام له‌ دوای ساڵی 1991 و دوای هه‌ڵوه‌شانه‌وه‌ی سۆڤییه‌ت به‌ 
هۆی ڕه‌وشی داراییه‌وه‌ ڕۆژنامه‌كه‌ مانگی جارێك ڕووناكی ده‌دیت،  له‌ ساڵی )2000( جارێكی دی  به‌ 
پیتی لاتینی و له‌ لایه‌ن چه‌ند خه‌باتكارێكی له‌ خۆبردوو به‌ خۆبه‌خش به‌ڕیوه‌ ده‌چوو و له‌ ته‌ره‌ف چه‌ند 
له‌ برۆكسل و  له‌ پاریس وئه‌نستیتۆی كورد  كه‌سایه‌تی وڕێكخراوی دڵسۆزی وه‌كو ئه‌نستیتۆی كورد 
مێلسیكا مه‌حەممه‌د هاوكاری دارایی ده‌كراو دووا جاریش ووڵاتپارێزی كورد كینۆ لۆبارۆ سپۆنسه‌ری 
ڕۆژنامه‌كه‌ی گرته‌ ئه‌ستۆ،  دیار تیراژه‌كه‌شی كه‌مكرایه‌وه‌ بۆ )500 ( دانه‌و ولاپه‌ڕه‌كانیشی كرا به‌ چوار 

لاپه‌ڕه‌و قه‌واره‌كه‌یشی له‌ جاران بچووكتر كرایه‌وه‌. 
له‌ لاپه‌ڕه‌كانیدا  زیاتر  بوو  ئۆڕگانی ڕه‌سمی  و  ده‌وڵه‌ت  زمانی   ) تازه‌  ڕێیا   ( كه‌ ڕۆژنامه‌ی  كاتێك 

پڕۆپاگنده‌ی بۆ ئایدیۆلۆجیای كۆمۆنیست وشێوازی 
سۆفخۆز  وباشیه‌كانی  كۆڵخۆزو  له‌  ت��ازه‌  ژیانی 
ده‌كرد، به‌ڵام دوای سه‌ربه‌خۆبوونی زیاتر ته‌رخان 
بوو بۆ گرنگیدان به‌ ژیانی كورده‌واری و كه‌لتوورو 
ئه‌ده‌بیاتی كوردی،  ناوو ژیان و شیعری شاعیران 
خانی،  ئه‌حمه‌دی  ج��زی��ری،  م��ه‌لای  ت��ه‌ی��ران،  فه‌قێ 
وق��ه‌دری  جگه‌رخوێن  و  قانع  پیره‌مێردو   دڵ��دارو 
جان و گۆران ومێژونووسان شه‌ره‌فخانی بدلیسی 
و  قولی  جه‌عفه‌ر  و  موكریانی  وگیوی  حوزنی  و 
مه‌لامه‌حمودی بایزیدی. ... هتد هه‌میشه‌ لاپه‌ڕه‌كانی 
ڕۆژنامه‌كه‌یان ڕازاندبوه‌وه‌،  چه‌ندین چاوپێكه‌وتنی 
له‌گه‌ڵ زانایانی ئه‌كادیمی وشاعیران وئه‌دیبانی تیا 
سازدراوه‌ و ڕۆلێكی گرنگیشی گیڕا له‌ پێشڤه‌چوونی 
زمانی كورمانجی و ڕاستنووسی زمانی كوردی به‌ 
زمانناس  زانای  نووسینه‌كانی  زنجیره‌  به‌  وێنەیەک لەلاپەڕەی یەکەمی رۆژنامەکەتایبه‌ت 

له‌  وهه‌روه‌ها  بوون  وسوودمه‌ند  به‌نرح  زۆر  كه‌    ) ك��وردی  زمانێ  ڕاستنڤیسارا   ( به‌ناوی  باكاییف 
( و به‌  لێگنید، مه‌سه‌له‌و مه‌ته‌ڵۆك، چیڕۆك، به‌یت و به‌سه‌رهات   ( بڵاوكردنه‌وه‌ی ئه‌ده‌بیاتی زارگۆتن 
نۆته‌كردنی چه‌ندین ئاوازو سترانی كوردی و چاوپێكه‌وتن له‌ گه‌ڵ‌ سازبه‌ندان كه‌متەر‌خه‌می نه‌كرد،  به‌ 
چه‌ندین ووتارو نووسین له‌ بواره‌كانی ته‌ندروستی و كۆمه‌ڵایه‌تی و په‌روه‌رده‌یی وگرنگیدان به‌ مناڵ‌ 
وده‌رباره‌ی ڕه‌وشی ژنانی لادێنشینانی كورده‌واری وڕه‌سم وباوی نه‌فره‌ت لێكراوی  وه‌كو ) ژن به‌ ژنه‌،  
گه‌وره‌ به‌ بچووك، به‌ زۆر به‌ شودان ( وهاندان بۆ وازهێنان له‌و دیارده‌ ناهه‌موارانه‌ی تێدا چاپكراوه‌. 
له‌ هاندانی كۆمه‌ڵگاش بۆ خوێندن وقه‌ڵاچۆكردنی نه‌خوێنده‌واری بۆ گه‌ورانیش ڕوڵی به‌چاوی هه‌بووه‌،  
بێگومان  ڕۆژنامه‌ی ڕێیا تازه‌ به‌ درێژایی ته‌مه‌نی خۆی گرنگیەکی بێوینه‌ی داوه‌ به‌ ته‌بایی نێوان كوردو 
په‌رۆشی  دواتریشیدا  قۆناغه‌كانی  وله‌  ئه‌رمه‌ن  كوردو  دۆستایه‌تی  پته‌وكردنی  وبه‌تایبه‌ت  دی  گه‌لانی 
ڕووداوه‌كان وخه‌باتی گه‌لی كورد له‌ باشقه‌ باشقه‌ی كوردستاندا بووه‌و له‌سه‌راسۆی هه‌وڵی دابڕینی 
گه‌لی سته‌مدیده‌ی ئیزدیش له‌ ناسنامه‌ی كوردبوونیان و بۆ به‌رپه‌رچدانه‌وه‌ی ناحه‌زان وئاگرخۆشكه‌رانی 

كرایه‌وه‌  ڕۆژن��ام��ه‌ك��ه‌دا  له‌  گۆشه‌یه‌ك  م��ژاره‌  ئ��ه‌و 
ب��ه‌زاری  و  كورتی  به‌    ،)) یه‌كین  ئه‌م   (( ن��اوی  به‌ 
كوردی )) ڕێیا تازه‌ (( له‌ ته‌مه‌نی درێژو خه‌رمانی 
پڕ به‌ره‌كه‌تی خۆیدا چرایه‌كی ڕۆشنی شه‌وه‌زه‌نگی 
ومێژووییه‌كی  زوڵال  كانییه‌كی  و  ك��وردس��ت��ان 
كوردو  ڕووناكبیری  پێشكه‌وتنی  بۆ  بوو  شكۆدار 
ناساندنی چاندو كه‌لتووری كورده‌واریش به‌ گه‌لانی 

سۆڤییه‌تی جاران. 

زەینەبی ئیبۆ

سەردانی وەفدێکی کوردی عیراق لەحەفتاکان بۆ رۆژنامەی رێیا تازە

ڕۆژگ��ارێ��ك ب���وو ئ���ه‌و وڵات���ان���ه‌ی كه‌ 
به‌شێك له‌ خاكه‌كه‌یان تاپۆی ڕه‌شی میلله‌تی كورد‌و 
جوگرافیای كوردستان بوون وا سنووربه‌ند كرابوون 
گولله‌ی  بیبه‌زاندبایه‌ن خومپاره‌‌و  ئه‌گه‌ر سیمرخیش 
پاسه‌وانه‌كانی ناو قه‌ره‌قولی سه‌رحه‌د‌و قۆشه‌نه‌كان 
مێشكی ده‌پژاندن، هیچمان ئاگامان له‌ دیوه‌كانی دی 
له‌وێ چی ده‌گوزه‌رێ،   نه‌بوو كه‌  ئه‌م مه‌رزوبومانه‌ 
چ جای ئه‌وه‌ی ئاگامان له‌ ڕه‌وتی ئه‌ده‌بی‌و هونه‌ری 
كه‌  كاتێ  ئه‌و وڵاتانه‌  ڕژێمه‌كانی  مه‌گه‌ر  بێ  یه‌كدی 

هه‌ستیان ده‌كرد جامی زوڵمیان پڕ بووه‌‌و لێی ده‌رژێ په‌نجه‌ره‌یه‌كی بچووكیان بۆ ده‌كردینه‌وه‌.
له‌م  ده‌به‌ن‌و  ناوی  )قرمیسین(  به‌  عه‌ره‌ب  كه‌  ئاریاییه‌  كوردانی  قه‌دیمی  دێرین‌و  كرماشان شارێكی 
سه‌ده‌ی دواییه‌شدا پێی ووتراوه‌ كرمانشاه‌، تا پێش هاتنی حاكمی قاجارزاده‌ له‌ تارانه‌وه‌ خه‌ڵكی ئه‌م شاره‌ 
هه‌موو به‌ زمانی كوردی ده‌دوان، جگه‌ له‌ خاوه‌ن بڕوانامه‌‌و خوێنده‌واران كه‌س به‌ زمانی فارسی ئاشنا 
نه‌بوو و توانای ئاخاوتنیان نه‌بوو به‌ زمانی فارسی به‌ ده‌لیلی ئه‌وه‌ش له‌ گۆرانیه‌كی فولكلۆریدا یێژن: 

كرماشانیگم فارسی نیه‌زانم وه‌ زمان كوردی قه‌زات وه‌ گیانم. 
 شازاده‌ حاكم كه‌ له‌ نه‌وه‌ی قاجاریه‌كان بوو له‌ كرماشان هانی خه‌ڵكی دا‌و فه‌رمانی به‌ كارگێڕانی 
ده‌وڵه‌ت کرد كه‌ به‌ زمانی فارسی بئاخڤن تا وای لێهات به‌ره‌ به‌ره‌ فارسیه‌كه‌ جێی به‌ زمانی كوردی لێژ 
له‌ چوارچێوه‌ی  به‌ فارسی ده‌كرا، دیاره‌ ڕه‌زا خانیش  له‌گه‌ڵ منداڵه‌كان  له‌ناو خێزانه‌كانیش قسه‌  كرد‌و 
ڕیفورمه‌كه‌ی خۆیدا ته‌شویقی عه‌شایه‌ر‌و دێهاتنشینانی كرد كه‌ منداڵه‌كانیان فێری زمانی فارسی بكه‌ن‌و 
تواندنه‌وه‌ی كه‌لتوری  بۆ  ئه‌وه‌ش هه‌وڵێك بوو  ئه‌وروپی بپۆشن كه‌  به‌رگی  جلی میللی فڕێده‌ن‌و جل‌و 

ڕادیۆی كوردی 
كرماشان

ئه‌و ده‌نگه‌ زوڵاڵه‌ی كه‌ هه‌موو كه‌وشه‌نه‌ 
ده‌سكردەکانی كوردستانی هه‌ڵوه‌شانده‌وه‌

باڵەخانەی رادیۆکە- خانەی خدێوی- شەقامی موعەلیم

كوردی  ڕادی��ۆی  به‌تایبه‌ت  ڕه‌زاخانیش  چوونی  دا  توون  به‌  ل��ه‌دوای  ئێراندا‌و  له‌  فارس  غه‌یره‌  گه‌لانی 
كرماشان ده‌وری باڵای بینی له‌ زیندووكردنه‌وه‌ی ناسنامه‌‌و كه‌لتوور‌و زمانی كوردی. 

واته‌ حه‌وت  دام��ه‌زرا،  ڕادیۆیی كوردی  په‌خشێكی  تاران  له‌  له‌ 25ی تشرینی دووه‌می ساڵی 1946 
نیو  له‌سه‌ره‌تا  ب��وو،  ك��وردی  ڕادی��ۆی  چواره‌مین  كه‌  به‌غدا  ك��وردی  ڕادی��ۆی  دامه‌زراندنی  دوای  ساڵ 
به‌ڵام  ناسرابوو  تاران  كوردی  ڕادی��ۆی  به‌  كورداندا  له‌ناو  كه‌  کاتژمێر  یه‌ك  به‌  بوو  پاشان  دەمژمێر‌و 
په‌خشه‌  ئه‌م  مه‌عریفه‌ت  عه‌بدولحه‌میدی  به‌هیمه‌تی  ئێرانه‌( ‌و  بێته‌لی  ئێستگه‌ی  )ئێره‌  ده‌وترا  به‌ڕه‌سمیی 
كرایه‌وه‌‌و به‌ڕنامه‌كانیشی پێکهاتبوون بوون له‌ هه‌واڵ‌و شرۆڤه‌ی سیاسی‌و مۆسیقا‌و ئه‌ده‌بیاتی كوردی‌و 
خوێندنه‌وه‌ی شیعر، غیاسه‌وه‌ند ناوێك كه‌ له‌ كوردانی كۆچپێكراوی قه‌زوین بوو بێژه‌ری ڕادیۆكه‌ بوو 
به‌زمانی كه‌ڵهوڕی ده‌ستی پێ ده‌كرد، له‌ساڵی 1956 ئه‌م ڕادیۆیه‌ له‌ په‌خشكردن وه‌ستا، له‌ كرماشانیش 
ڕه‌دیفی  ناوه‌ندی‌و  شه‌پۆلی  به‌  بێسیم‌و  ده‌زگ��ای  یه‌ك  به‌هۆی  له‌شكر  ستادی  له‌لایه‌ن   1946 ساڵی  له‌ 
)200( مه‌تر شه‌وانی یه‌كشه‌موان له‌ كاتژمێر )8( ‌و بۆ ماوه‌ی )1-2( کاتژمێر په‌خشێكی كوردی دامه‌زرا‌و 
په‌خشێكی  له‌  بوو  بریتی  كه‌  كرا  ئیجرا  عه‌تائی  عه‌تائوڵڵا  به‌ناوی  ئه‌فسه‌رێك  هه‌وڵی  به‌  په‌خشه‌  ئه‌م 
مۆسیقا‌و  پاشان  ده‌ك��رده‌وه‌‌و  بڵاو  كرماشانی  له‌شكری  به‌  په‌یوه‌ند  چالاكیه‌كانی  ڕووداو‌و  )خه‌به‌ری(‌و 
گۆرانی گۆرانیبێژه‌ ناوچه‌ییه‌كانی وه‌كو موڕته‌زای توندڕۆ ‌و ئیبراهیمی خۆشنه‌وای ده‌چڕی‌و له‌سه‌ره‌تادا 
موزیكژه‌نانی وەک حیشمه‌تی ڕه‌بیعی و هاشمی ڕه‌بیعی‌و حیشمه‌توڵڵای موسه‌نن‌و تیپی نمایشیش له‌ 
معاونی  ئاغای  سه‌عده‌وه‌ند‌و  خانمان  كه‌مانگه‌ر‌و  محه‌مه‌دی  ئارا ‌و  گێتی  جه‌وادی  نازری‌و  سه‌رهه‌نگ 
پێك هاتبوون‌و له‌ساڵی 1958 ئه‌م په‌خشه‌ وه‌ستێندرا. ئه‌گه‌ر گواستنه‌وه‌ی ڕادیۆی كوردی بۆ کرماشان 
له‌ساڵی 1962 به‌ خولی یه‌كه‌م ئه‌ژمار بكرێ ئه‌وه‌ خولی دووه‌می ڕادیۆكه‌ له‌ساڵی 1979 ه‌وه‌ ده‌ست پێ 

میدیا زەندی و سەید عەزیزی عەلەوی لەکاتی پێشکەشکردنی بەرنامەحەسەنی کامکارو ئیرەجی عەندەلیبی

ده‌كات كه‌ هاتنه‌ سه‌ركاری ده‌سه‌ڵاتی جمهوری ئیسلامیه‌‌و تاكو 2001 درێژه‌ ده‌كێشێ‌و قۆناغی سێیه‌میش 
زیاتر مۆركی  كه‌  به‌رنامه‌گه‌لێكی  ده‌وره‌ی��ه‌دا  له‌م دوو  ده‌بێ،  ب��ه‌رده‌وام  تاكو ساڵی 2011  له‌م ساڵه‌وه‌ 
ئایینی‌و كۆمه‌ڵایه‌تی پێوه‌بوو په‌خش ده‌كرا وه‌كو نمایشی ڕادیۆیی‌و جه‌نگی جومعه‌، ئێمه‌‌و گوێگره‌كان، 
ڕێگایه‌ك به‌ره‌و نوور ‌و به‌ڕنامه‌ی خانه‌واده‌‌و هه‌واڵ‌و به‌ڕنامه‌كانی په‌یوه‌ند به‌ جه‌نگی ئێران له‌گه‌ڵ عێراق.
كرماشان‌و  گوازرایه‌وه‌  ستافه‌كه‌یه‌وه‌  ته‌داره‌كات‌و  به‌ته‌واوی  تاران  كوردی  ڕادیۆی   1962 له‌ساڵی 
 1971 ساڵی  تا  دام��ه‌زرا‌و  بوو  خدێوی  ماڵی  پێشتر  كه‌  ساختمانێك  له‌  شابه‌ختی  شه‌قامی  له‌  سه‌ره‌تا 
گوازرایه‌وه‌ باڵاخانه‌یه‌كی نوێ‌و سه‌ره‌تای كردنه‌وه‌ی به‌ڕنامه‌كانی به‌ دروشمی )كوردی شه‌ره‌فمه‌ند له‌ 
هه‌ر كوێ كه‌ هه‌ی نیشتمانی خۆت كه‌ ئێرانه‌ له‌بیر مه‌كه‌( ده‌ستی پێ ده‌كرد ‌و بوو به‌ )ده‌نگی ئێران-

به‌شی كوردی( ‌و ماوه‌ی په‌خشه‌كه‌شی به‌ره‌ به‌ره‌ زیاد كرا تا بوو 
به‌ )12( ده‌مژمێر له‌ شه‌و و ڕۆژێكدا‌و مه‌ودایه‌كه‌شی بوو به‌ )100( 
كیلووات‌و فرستنده‌ی قه‌سری شیرینیشی بۆ زیاد كرا‌و ئه‌م ماوه‌یه‌ تا 
هه‌ڵگیرسانی شۆڕشی ئیسلامی به‌ ماوه‌ی زێڕین‌و به‌ به‌رهه‌مترین‌و 
پڕ شنوه‌نده‌ترین ڕۆژگاری ئه‌م ئێستگه‌یه‌ داده‌ندرێ‌و له‌م ماوه‌یه‌دا 
باشترین به‌ڕنامه‌گه‌لی كوردانه‌ی پێشكه‌ش كرد‌و به‌ڕاستی ئه‌وێ 
ڕۆژی ئه‌م ڕادیۆیه‌ شۆڕشێكی سپی كوردایه‌تی به‌رپا كرد‌و له‌نانی 
نیه‌  مه‌نتقی  هه‌رچه‌نده‌  كورده‌واریه‌،  ئه‌م  بۆ  بوو  فه‌رزتر  شه‌وێ 
ڕادیۆیه‌ك سه‌ر به‌ ده‌وڵه‌ت بێ‌و حكومه‌ت خه‌رجی بكێشێ‌،  کەچی 

ته‌واو سه‌ربه‌خۆش بێت، محه‌مه‌دی كه‌مانگه‌ر ده‌ڵێ : 
س��اڵ��ه‌دا   )25( ل��ه‌م   (
ڕادی��������ۆی ك���رم���اش���ان 
ش��ۆڕش��ێ��ك��ی گ����ه‌وره‌ی 
كه‌لتووری‌و فه‌رهه‌نگی‌و 
زم��ان��ه‌وان��ی ب��وو ‌و به‌م 
ج�����ۆره‌ش ه��ه‌ڵ��س��وڕاو 
ئێمه‌ی  ك��ه‌  ب��ه‌ڕێ��وه‌ب��را 
ك������ورد ده‌م���ان���وی���س���ت 
ن���ه‌ك ب���ه‌م ش��ێ��وه‌ی كه‌ 
ده‌وڵ����ه‌ت ده‌ی��وی��س��ت (،  
ئه‌م ڕادیۆیه‌ گه‌وره‌ترین 
كاریگه‌ری‌و شوێنه‌واری 

شوکروڵڵای بابان

ئیسماعیلی پیر خدری لەکاتی تۆمارکردنی گۆرانیدا

دانا له‌سه‌ر زه‌وق‌و زیهنی گوێگرانی لە میانی ‌به‌ڕنامه‌ جوان‌و به‌له‌زه‌ت‌و به‌سووده‌كانی خۆی، دیاره‌ تا پێش 
شۆڕشی ئێران هه‌موو جۆره‌ چالاكیه‌كی ڕووناكبیری‌و ئه‌ده‌بی‌و چاپه‌مه‌نی به‌زمانی كوردی له‌ئێراندا قه‌ده‌غه‌ 
بوو، ئه‌و ڕادیۆیه‌ تا ڕاده‌یه‌كی زۆر ئه‌م بۆشاییه‌ی پڕ كردبوه‌وه‌، یه‌ك له‌ به‌ڕنامه‌كانی وه‌كو )چیرۆكی شه‌و( 
زۆر باڵكێش بوو ‌و جێی خۆی كردبوه‌وه‌ له‌ناو دڵی عاشقانیدا‌و چه‌ندین داستانی وه‌كو)خه‌ج‌و سیامه‌ند، 
مه‌م‌و زین، سه‌یده‌وان، لاس‌و خه‌زال‌و چیرۆكی حه‌مه‌ شوان-ی زیندوو كرده‌وه‌(، دیاره‌ موحه‌مه‌د سدیق 
 ( به‌ڕنامه‌ی  به‌  جوگرافیا  و  مێژوو  بواری  له‌  ڕۆژبیانی  مه‌لاجه‌میلی  زمانه‌وانی‌و  بواری  له‌  زاده‌  موفتی 
وڵاته‌كه‌ت بناسه‌( خزمه‌تێكی باش و بێ وێنەیان كرد، )به‌زمی هه‌ینی( له‌ نووسینی ئه‌سعه‌دی سیراجودینی‌و 
پێشكه‌شكردنی په‌روینی موشیر وه‌زیری كه‌ ماوه‌كه‌ی سه‌عات و نیوێک بوو ‌و به‌ڕنامه‌ی )سروه‌ی به‌یان( 
كه‌ ماوه‌كه‌ی )90( ده‌قیقه‌ بوو له‌لایه‌ن سه‌ید عه‌بدولله‌تیف پێشكه‌ش ده‌كرا، به‌ڕنامه‌كانی )باغچه‌ی گوڵان(‌و 
)كاروانی شیعر‌و مۆسیقا( له‌لایه‌ن شوكروڵڵای بابان‌و حیسامه‌دینی ئه‌مین به‌ڕێوه‌ده‌چوون‌و به‌ كرمانجیش 
سه‌ید عه‌زیزی عه‌له‌وی بێژه‌ر‌و پێشكه‌شكاری به‌ڕنامه‌گه‌لێك بوو ‌و نابێ ڕۆڵی باڵای مامۆستای پایه‌به‌رز 
سۆزه‌كانی  پڕ  موناجاته‌  ئایینیه‌كان‌و  به‌ڕنامه‌  پێشكه‌شكردنی  ئاماده‌كردن‌و  له‌  ڕه‌بیعیش  محه‌مه‌دی  مه‌لا 
خه‌فه‌ بكرێ‌و ئه‌وه‌شی كه‌ جێگای پێشڕه‌فته‌یی‌و خۆشحاڵی بوو له‌به‌شی ئه‌ده‌بیاتی كوردی مامۆستا سه‌ید 
تاهیری هاشمی جگه‌ له‌ ئاماده‌كردنی شیعری شاعیران چه‌ندین پارچه‌ په‌خشانی نایاب‌و دانسقه‌‌و دڵنشینی 
بۆ به‌ڕنامه‌كانی )هه‌وارگه‌ی دڵان(‌و )گولزاری ئه‌ده‌ب( ئاماده‌ ده‌كرد كه‌ خانمی ڕه‌وانشاد په‌روینی موشیر 
وه‌زیری به‌ ده‌نگه‌ زوڵاڵه‌كه‌ی دیكله‌مه‌چی‌و پێشكه‌شكاری ئه‌م به‌ڕنامه‌یه‌ بوو، به‌ڕنامه‌ی )تاپۆ‌و بومه‌لێل( 
ناوی یه‌كێك له‌ به‌ڕنامه‌ سه‌ركه‌ووتوه‌كانی ئه‌م ڕادیۆیه‌ بوو كه‌ ڕه‌وانشاد سواره‌ی ئیلخانی زاده‌ ده‌ینووسی، 
ئێمه‌‌و گوێگره‌كان به‌ڕنامه‌ به‌بڕشت‌و كێشه‌ له‌سه‌ره‌كانی ئه‌م ڕادیۆیه‌ بوو كه‌ ده‌وڵه‌ت خۆشیی لێی نه‌ده‌هات‌و 
ده‌ڵێن پۆسته‌ی كرماشان زۆربه‌ی كاره‌كانی هێنان و بردنی نامه‌كانی ئه‌م به‌ڕنامه‌یه‌ بوو كه‌ خانم میدیای 
زه‌ندی پێشكه‌شی ده‌كرد‌و ته‌نها ئامرازێك بوو له‌وێ ڕۆژێ بۆ به‌یه‌ك گه‌یاندنی كوردان له‌ته‌واوی ناوچه‌كانی 
ئێران  له‌  ده‌كرانه‌وه‌‌و  بڵاو  چاپ‌و  ئێران  ده‌ره‌وه‌ی  عێراق‌و  له‌  كه‌  شیعرهایه‌كیش  دونیادا.  كوردستان‌و 
قه‌ده‌غه‌‌و باسی سه‌ر بوو و هێنانی بۆ ناو ئێران زیندان‌و سزای قورسی به‌دواوه‌ بوو و ئه‌م ڕادیویه‌ بوو به‌ 
به‌دیل بۆ بڵاوكردنه‌وه‌یان‌و ئه‌گه‌ر ئه‌و ڕادیۆیه‌ش نه‌بوایه‌ ئه‌وه‌ ئه‌و هه‌موو هونه‌رمه‌ند‌و گۆرانیبێژانه‌ ناچار 
ده‌بوون هه‌ر له‌ مه‌جلیس‌و داوه‌ت‌و كاباره‌كاندا بەکوچەبازاڕی بمابایانه‌وه‌‌و لەوێ گۆرانی بڵێن، كارمه‌ندان‌و 
هاوكارانی ئه‌م ڕادیۆیه‌ سێ جۆر بوون، یه‌كه‌میان ڕه‌سمی‌و دووه‌میان به‌گرێبه‌ست‌و سێیه‌میشیان هاوكار‌و 
له‌ 1979/7/24  بەم ڕادیۆیەوە پچڕا،   په‌یوه‌ندیان  په‌یامنێر بوون كه‌ دوای شۆرشی ئیسلامی زۆربه‌یان 
مه‌لا محه‌مه‌دی ڕه‌بیعی‌و سه‌ید ئیسماعیل حوسێن‌و سه‌ید عه‌بدولله‌تیف به‌ڕه‌سمی له‌م ڕادیۆیه‌ دامه‌زراون، 
ئۆرگیسترای ڕادیۆی كرماشان به‌پێی قۆناغه‌كانی گروپێك بوون له‌ نه‌واز‌نده‌ ناوداره‌كانی وه‌كو ئیسماعیلی 
ئه‌هوان،  مه‌حمود  په‌ره‌ندیان،  ئه‌بولقاسم  )وێلون(،  مه‌ڕئاتی  مه‌حمودی  ق��وڕه‌دان،  ئه‌سكه‌نده‌ر  مه‌سقه‌تی، 
عه‌بدولسه‌مه‌دی  موحه‌مه‌دی  )سه‌نتور(،  ئێزدی  ئه‌كبه‌ری  پوله‌كی)زه‌رب(،  به‌هه‌مه‌نی  بلوری،  محمودی 

ناودار  میرزاده‌ی  موجته‌با  هه‌مووشیانه‌وه‌  له‌سه‌رووی  ئۆرگیستراكه‌، ‌و  سه‌رپه‌رشتیاری  )كلارنیت(‌و 
)كه‌مانچه‌( پێك هاتبوون، له‌ بێژه‌ره‌ به‌رچاوه‌كانیش په‌روینی موشیر وه‌زیری‌و میدیای زه‌ندی، عه‌زیزه‌ی 
نافعی، نه‌هیه‌‌و به‌دیعولزه‌مان‌و كه‌مانگه‌‌و ئه‌سعه‌دی سیراجودینی‌و له‌سه‌ره‌تاش زه‌هرای نائیبی ) کە تاكه‌ 
گوێنده‌ی ژن بوو ( بوون له‌م ڕادیۆیه‌. ده‌نگبێژه‌ ناسراوه‌كانیش له‌ شه‌سته‌كان جگه‌ له‌ مامۆستا خالقی، 
ئیسماعیلی مه‌سقه‌تی، حه‌سه‌ن زیره‌ك، ئیبراهیمی خۆشنه‌وا، موڕته‌زای توندڕۆ، هاشمی ڕه‌بیعی، ئیسماعیلی 
دیاره‌  بوون  قه‌ندی  ئه‌لبورزی‌و سه‌عیدی  لوڕنه‌ژاد، حوسێنی  سابوور،  ئیسماعیلی  فه‌یروز‌و  خدری،  پیر 
كۆمه‌ڵێك كارمه‌ند‌و به‌ڕنامه‌سازیش وه‌كو جه‌لیلی قاسمیان‌و هوشه‌نگی چاوش سه‌یاح‌و مه‌نسوری ئه‌رده‌لان 
‌و یوسفی مه‌ته‌ری خزمه‌تێكی بێ وێنه‌یان به‌و ڕادیۆیە كرد، له‌ناوه‌ڕاستی شه‌سته‌كان ماوه‌یه‌ك شوكروڵڵای 
برونمه‌رزی‌و ماوه‌یه‌كیش  به‌رپرسی  تا ساڵی 1971 یش عابیدی سیراجودینی  پاشان  به‌ڕێوه‌به‌ر‌و  بابان 
محه‌مه‌دی كه‌مانگه‌ر ‌و له‌سه‌رووی هه‌مووشیانه‌وه‌ی تا ڕاپه‌رینی گه‌لانی ئێران مامۆستای پایه‌دار مه‌زهه‌ری 
هێنانی  په‌خش‌و  به‌ڕنامه‌كان‌و ماوه‌ی  له‌ زیادكردنی  گێڕا  باڵای  به‌ڕاستی ڕۆڵی  بوو كه‌  لێپرسراو  خالقی 
خوێنی نوێی گه‌نجان بۆ ناو كاروباری ڕادیۆ‌و به‌رنامه‌كان، ‌و دوای شۆڕشی ئیسلامیش عه‌لی فه‌ڕوزفه‌ر 
كرا به‌ لێپرسراوی ڕادیۆکە، دیاره‌ سه‌دای ئه‌و ڕادیۆیه‌ ده‌گه‌یشته‌ به‌ر گوێی هه‌موو كوردێك له‌هه‌ر كوێ 
كه‌ هه‌بوون‌و به‌ڕنامه‌ بە پێزو به‌چێژ‌و نایابه‌كانی ئەم دامەزراوە کوردیە وه‌ڵامدانه‌وه‌ی زه‌وق‌و سه‌لیقه‌ی پڕ 
جۆش‌و خرۆشی هه‌موو گوێگره‌كانی بوو. سه‌رباری هه‌موو ئه‌وانه‌ دیاره‌ وه‌كو ده‌ڵێن: ماسی گرتنیش بێ 
قوله‌پێ ته‌ڕبوون نابێ. ئه‌و هه‌موو ڕه‌نجی‌ فەرهادانەو پڕ گه‌نجه‌ش بێ كێشمه‌كێش‌و سه‌رئێشه‌‌و گه‌ڕ‌و كه‌ڤی 
یەکجار  ڕادیۆی كوردی كرماشانی جاران لاپه‌ڕه‌یه‌كی  بوترێ  ئه‌وه‌ش  نه‌بووه‌‌و ده‌بێ  )ساواك( مه‌یسه‌ر 

ڕه‌نگین‌و سه‌نگین‌و گه‌شاوه‌‌و دره‌وشاوه‌یه‌ له‌ مێژووی گه‌لی كورد.

کارمەندان و هونەرمەندان و میوزیکژەنەکانی رادیۆ

وردب��وون��ه‌وه‌  و  هۆشیاری  ئاستی  له‌  هێشتا   
له‌ دیرۆك و ڕووداوی ئه‌م كورده‌وارییه‌دا شلك بووم و 
نه‌كه‌وتبوومه‌ گروگاڵ، زۆر جار گوێم له‌و گۆرانیه‌ ده‌بوو 
به‌  دیكه‌   بنایی و گۆرانیبێژانی  په‌ری زه‌نگه‌نه‌ و كی  كه‌ 
تێكه‌ڵه‌یه‌ك له‌ زمانی فارسی و كوردی ده‌یانچڕی من ئه‌و 
كات هه‌ر وای تێده‌گه‌یشتم كه‌ ئه‌و سه‌رداری كوول ڕه‌شید 
س���ه‌رداری شۆڕشگێڕی  ه��ه‌م��ان  ده‌ك���ه‌ن  باسی  خ��ان��ه‌ی 
ئ��ه‌وه‌ش��ی��ان  ده‌رك����ه‌وت  ب��ۆم  هایهو  گ��ی�الن��ه‌...  جه‌نگه‌لی 
پرشنگداری  و  زێ��ڕی��ن  لاپ��ه‌ڕه‌ی��ه‌ك��ی  و  دی  جوامێرێكی 
له‌ كون و كه‌له‌به‌راندا  له‌ مێژووی گه‌له‌كه‌مان كه‌  دیكه‌یه‌ 
تۆزی ڕۆژگاری له‌سه‌ر نیشتووه‌، تازه‌ تێگه‌یشتم هه‌رچی 
سمێڵی سوور بێ هه‌مزه‌ ئاغا نییه‌ و ئه‌و سه‌رداره‌ هه‌مان 

سه‌رداری جه‌نگه‌ڵی گۆرین نییه‌.
به‌ڕاستی بێستانی مێژووی ئه‌م كورده‌وارییه‌ هه‌م كاڵه‌كی شیرین و هه‌م كوژاڵكی تاڵیشی تیا ده‌ڕوێ،بۆره‌ 

پیاوی خائین وله‌ هه‌مانكاتیشدا فه‌رمانڕه‌واو میر مه‌زنی مه‌ردو ڕه‌شیدیشی تیادا هه‌ڵكه‌وتووه‌. 
دیاره‌ شاعه‌باسی سه‌فه‌وی بۆ مه‌رزبه‌ندی و پاریزگاری له‌ كه‌وشه‌ن و سه‌رحه‌دی ئێران له‌ باكووری 
خۆراسان له‌ هێرش و په‌لامار خێڵ و عێله‌ دواكه‌وتوو و دڕوونده‌كانی توركمه‌ن و قۆزاق و تاتار و ئۆزبه‌ك 
له‌ ساڵی 1598ی زایینی نزیكه‌ی )40000( چل هه‌زار ماڵه‌ كوردی له‌ باكووری ڕۆژئاوای ئێران بۆ ئه‌و 
سنووره‌ ڕاگواست و فه‌رمانڕه‌وایی ئه‌و ده‌ڤه‌ره‌شی كه‌ قوچان و بجنورد و شێروان و فه‌یروزه‌ ده‌گرێته‌ خۆ 
به‌ شاقولی سوڵتان زه‌عفه‌رانلو و حاكمانی له‌ دوای یه‌كی كوردانی ئه‌وێ سپارد كه‌ نازناوی جۆراو جۆری 

میرحوسێن 
شوجاعولدەولە

سەردارێكی ڕەشیدو وڵاتپارێزی كورد بەرامبەر بە 
شایەكی قاجاڕی بەزیو و وڵاتفرۆش

میرحوسێن شوجاعولدەولە

وه‌كو میری میران، وه‌كیلی كوردان، بێگله‌ربه‌گی و ئێلخانی ناوزه‌د ده‌كران پاشان له‌ ده‌ورانی قاجاریشدا 
گه‌یشت به‌ میرێكی ڕه‌شید و ئازا و به‌ ویقار و دادپه‌روه‌ر و ڕه‌عیه‌تپه‌روه‌ر و هونه‌رو ئه‌ده‌بدۆست و ئه‌هلی 
قه‌ڵه‌م و پیاوێكی میهره‌بان و حه‌كیم و وه‌ته‌نپه‌رستی وه‌كو میر حوسێن شوجاعولده‌وله‌ كه‌ له‌ ناو كوردانی 
قولی خانی زه‌عفه‌رانلو  ناسراوه‌، میر حوسێن كوڕی  به‌ ڕه‌شیدخان سه‌رداری كوللی قوچان  خوراسان 
ئێلخانی موقته‌دیری خوراسانه‌ و له‌ ساڵی 1327 هـ..ق له‌ قوچان چاوی به‌م دونیایه‌ هه‌ڵهێناوه‌ و دایكی كه‌ 

ناوی بی بی شادلوه‌ كچی نه‌جه‌فقولی خانی شادلوی حاكمی بجنورده‌.
ناوچه‌  ئه‌و  و  ئێران  مه‌رزوبومه‌ی  ئه‌و  توانی  خۆیدا شوجاعولده‌وله‌  فه‌رمانڕه‌وایه‌تی  ساڵه‌ی   )28( له‌ 
كوردنشینه‌ له‌ هێرش و په‌لامار و تاڵان و بڕۆ وجه‌رده‌یی دڕندانه‌ی خێڵه‌كانی ئه‌ودیوی سنووره‌كه‌ بپارێزێ 
و له‌ هه‌موو شه‌ڕه‌كانیشدا به‌سه‌ریاندا زاڵ بێ ڕاویان بنێ و ئاسایش و ئاوه‌دانیش بۆ هه‌رێمه‌كه‌ی دابین 

بكات.
 قوچان له‌ سه‌رده‌می ئه‌ودا یه‌كێك بووه‌ له‌ شاره‌ ئاوه‌دان و پڕخێر و بێره‌كانی ئێران كه‌ به‌ عه‌نباری 
دانه‌وێڵه‌ ناسرابوو و ئاوه‌دانی له‌وێ گه‌یاندبووه‌  ئه‌وپه‌ڕی و هه‌ر له‌ ژیاندنه‌وه‌ی دێهاته‌ وێرانه‌كان و ڕاكێشانی 
جۆگه‌ و جۆباری كشتوكاڵی و باغداری و دامه‌زراندنی كێڵگه‌ی په‌له‌وه‌ر و ئاژه‌ڵداری و مزگه‌وت و مه‌دره‌سه‌ 
و پرد و ڕێگاوبان و گرنگی دان به‌ ته‌ندروستی خه‌ڵك و ڕه‌چاوكردنی فره‌ ئاین و مه‌زهه‌بی، قوچانیش له‌و 
سونگه‌یه‌وه‌ به‌ شاری مزگه‌وت و گه‌رماویش ناوی ده‌ركرد بوو، میر حوسێن شوجاع توانی توركمه‌نه‌كان 
نیشته‌جێ بكات و وازیان پێ له‌ ڕێگری و چه‌ته‌یی و ژیانی كۆچه‌ری بێنێ و به‌ كشتوكاڵ و ماڵداریه‌وه‌یان 
خه‌ریك بكات و هه‌رگیز ڕێی به‌ كه‌س نه‌ده‌دا ده‌ست وه‌ربداته‌ كارووباری ناوچه‌كه‌و فه‌رمانڕه‌وایه‌تیه‌كه‌ی 

یاسا  سه‌رپێچی  دانیشتوانه‌كان  له‌  هه‌ركه‌سیش  و 
قوچانی  خاكی  له‌  بكردبایه‌  ئ��ه‌وی‌  ڕێساكانی  و 
ده‌رده‌كرد و ته‌نانه‌ت والیه‌كانی دیكه‌ی خوراسانیش 

مافی ئه‌و ده‌ستێوه‌ردانه‌یان  نه‌بوو. 
و  سه‌ربه‌خۆ  نیمچه‌  ئه‌یاله‌تی  سیسته‌می  دیاره‌ 
ڕه‌زا  سه‌ركاری  هاتنه‌  تا   ئێراندا  له‌  لامه‌ركه‌زی 
حوسێن  میر  ب��وو،  ب����ه‌رده‌وام  په‌هله‌ویش  خانی 
ش��وج��اع��ول��ده‌ول��ه‌ ب���ه‌ پ��ێ��ی ئ���ه‌و س��ی��س��ت��ه‌م��ه‌ له‌ 
كرمانجه‌تی  ناوچه‌ی  حوكمڕانی  و  فه‌رمانڕه‌وایی 
ب���اك���ووری خ���وراس���ان ت����اڕاده‌ی����ه‌ك س��ه‌رب��ه‌خ��ۆ 
به‌شه‌  ئه‌م  وپاراستنی  چ��اره‌ن��ووس  له‌  بۆیه‌  ب��وو. 
كرمانجنشینه‌ی خاكی فره‌ نه‌ته‌وه‌ی ئێران خۆی به‌ 
ناسرەدین شای قاجارلێپرسراو ده‌زانی و ده‌بووایه‌ پارێزگاریی لێ بكات 

كه‌ به‌ داخه‌وه‌ وڵاتپارێزی وه‌كو ئه‌م سه‌رداره‌ كرمانجه‌ی به‌شێك له‌ خاكی ئێران به‌رامبه‌ره‌كه‌شی شایه‌كی 
قاجاری ترسنۆك و له‌رزۆك و خاكفرۆشی وه‌كو ناسردینی قاجاری شای خاكی هه‌زاران ساڵه‌ی ئێرانیش 

هه‌بوو. 
1283ی  ساڵی  له‌  ده‌كات  قوچان  سه‌ردانی  دووجار  خۆیدا  فه‌رمانڕه‌وایه‌تی  ماوه‌ی  له‌  شا  ناسره‌دین 
هـ..ق كه‌ له‌وێدا نازناوی شوجاعولده‌وله‌ و یه‌ك قه‌بزه‌ خه‌نجه‌ری به‌ ئه‌ڵماس نەخشێندراو به‌ میرحوسێن 
ده‌به‌خشێ، له‌ سه‌فه‌ری دووه‌میشدا له‌ ساڵی 1300ی هـ..ق دا كه‌ به‌ بجنوردیش دا تێده‌په‌ڕێ و ده‌چێته‌ قوچان 
له‌سه‌فه‌رنامه‌كه‌ی خۆیدا ئاماژه‌ به‌ ئاوه‌دانكردنه‌وه‌ و كاره‌ گرنگه‌كانی ئه‌و ده‌كات و پله‌ی ئه‌میرتومانی پێ 
ده‌دات و به‌ خه‌لعه‌تی شاهانه‌ پاداشتی ده‌كات  به‌ڵام وێڕای هه‌موو ئه‌مانه‌ش به‌دكارانی ده‌وروبه‌ر و هه‌ندێ 
له‌ پیاوانی ده‌ربار چاویان به‌و مه‌زنه‌ كورده‌ هه‌ڵناێی و له‌ به‌دگۆیی و دڕدونگكردنی شاه‌ به‌رامبه‌ری دا 
ناوه‌ستن بۆیه‌ چه‌ند جارێك شا بانگی تارانی ده‌كات و ده‌یهه‌وێ دووری بخاته‌وه‌ به‌ڵام هیچ جێگره‌وه‌یه‌كی 

وه‌كو ئه‌م به‌توانا و زرنگ و ئازای پێ شك نایێ بیخاته‌ شوێنی. 
بڕیار و فه‌رمانه‌ شه‌رمئاوه‌ر و ترسنۆكانه‌كه‌ی ناسره‌دین شای قاجار كه‌ به‌ پێی ڕێككه‌وتنێك له‌گه‌ڵ 
ڕووسیا  به‌شێك له‌ خاكی ئێران له‌ باكووری خۆراسانی كوردنشین ده‌دۆڕێنێ و ده‌یدات به‌ توركمه‌نستانی 
بەو‌  ناوچه‌كه‌  خه‌ڵكی  و  شوجاعولده‌وله‌  حوسێن  میر  )باقر(و  و  )ف��ه‌ی��روزه‌(  ش��اری  تایبه‌تی  به‌  ڕوسیا 
ڕێككه‌وتنه‌ زۆر ناڕه‌حه‌ت  و په‌ست ده‌بن بۆیه‌ كاتێك  فه‌رمانه‌كه‌ ده‌نێردرێ بۆ شوجاعولده‌وله‌ میرحوسێنی 
فه‌رمانڕه‌وای قوچان بۆ جێبه‌جێكردن  و ڕاده‌ستكردنی فه‌یروزه‌ به‌ ڕووسه‌كان و توركمانه‌كان و دابڕینی 
بیانوویه‌كه‌وه‌   به‌  به‌زیوانه‌یه‌ ده‌هری ده‌بێ و هه‌ر جارێك  له‌و ڕێككه‌وتنه‌  به‌شێكی خاكی خوراسان، میر 
به‌  نه‌نگی بۆ شان وشكۆی خۆی و  به‌  بڕیاره‌  ئه‌و  باری  فه‌رمانه‌كه‌ی شاه‌ ده‌داته‌ دواوه‌ و چوونه‌ ژێر 
خاك فرۆشتنی ده‌زانی بۆیه‌ دواجار نوێنه‌رانی شاه‌ محه‌مه‌د سادق خان ئه‌مینولنیزام و میرزا جهانگیرخان 
نیزامولمولك له‌ تارانه‌وه‌ به‌ره‌و فه‌یروزه‌ ده‌جوڵێن بۆ به‌ده‌سته‌وه‌دان و ڕاده‌ستكردنی فه‌یروزه‌ به‌ ڕووسیا 
و له‌ قوچان ناچار سه‌رداری ڕه‌شیدی كورد میر شوجاع پێشوازیان لێ ده‌كات و به‌یه‌كه‌وه‌ به‌ڕێ ده‌كه‌ون 
له‌و  نیو فرسه‌خ  ف��اروج و ڕۆژی دوات��ر كه‌  به‌ شارۆچكه‌ی  فه‌یروزه‌، دوای سێ فرسه‌خ ده‌گ��ه‌ن  ب��ه‌ره‌و 
شاره‌  دوورده‌كه‌ونه‌وه‌ و پێش ئه‌وه‌ی بگه‌نه‌ شوێنی مه‌به‌ست له‌ شوێنێكدا به‌ناوی به‌رزلئاوا ئه‌سپه‌كه‌ی 
میر شوجاع له‌پڕێكدا ده‌وه‌ستێ و به‌ره‌و دواوه‌ ده‌گه‌ڕێته‌وه‌ وه‌كو ئه‌وه‌ی میری ئه‌رز و ئاسمان خودای 
ده‌هنده‌ و دلۆڤان ئاره‌زووی نه‌بێ ئه‌و نه‌نگییه‌ به‌ باڵای میرێكی كوردی ووڵاتپارێز و خوداناس دا ببڕێ 
بۆیه‌ هه‌ر له‌و كاته‌شدا ته‌قدیر وا ده‌بێ ژان و ئازارێك ده‌كه‌وێته‌ گیانی و نه‌ دكتۆری لیژنه‌كه‌ی ڕووسیا 
و نه‌ دكتۆره‌كه‌ی خۆشی ناتوانن ئه‌و فه‌رمانه‌ی خودا ڕه‌ت بكه‌نه‌وه‌ و ئه‌و سه‌رداره‌ له‌و مردنه‌ مه‌ردانه‌و 
سه‌ربه‌رزانه‌یه‌ نه‌جات بده‌ن و په‌ی به‌ ڕاز و نیازی ئه‌و سه‌روه‌ری دونیایه‌دا ببه‌ن و له‌ 22ی ئۆكتۆبه‌ری 
  )27( دوای  له‌  و  ده‌ف��ڕێ  ی��ه‌زدان  باره‌گای  ب��ه‌ره‌و  ڕه‌شیده‌  میره‌  ئه‌و  بێگه‌ردی  گیانی  دا  زاینیی  1893ی 
ڕۆژیش له‌و ڕووداوه‌ مه‌زنه‌دا له‌ 17ی نۆڤمبه‌ری 1893ی زاینی دا كه‌ كه‌س له‌ كه‌یل و مه‌یلی خودا ناگات 

و خه‌یاڵی مرۆڤگه‌ل په‌ی پێ نابات شاری قوچانی كوردنشینیش به‌ر بوومه‌له‌رزه‌یه‌كی گه‌وره‌ ده‌كه‌وێ و 
به‌ ته‌واوه‌تی وێران ده‌بێ، ئه‌و داستان و ڕووداوه‌ سوزناك و كاره‌ساتباره‌  بۆ كرمانجه‌كانی خوراسان 
پشتاوپشت بووه‌ به‌ وێردی سه‌ر زمان و چه‌ندین چیرۆك و گۆرانی غه‌مگینی به‌ جۆش و خرۆشی پێدا 

هه‌ڵگوتراوه‌ و تا ئێستاش له‌ چاوه‌ڕوانی گه‌ڕانه‌وه‌ی سه‌رداره‌كه‌یانن:
ئه‌سپی شا بێ خاوه‌ن ماوه‌ و ئێمه‌ش غه‌مبار، دوژمن شاد و ئێمه‌ی داخدار كرد ، قوچان بێ خاوه‌ن و 

ئێمه‌ی خاكه‌سار كرد، دڵمان له‌ لاتایه‌ ڕه‌شید خان.

امروز دو روزه‌ للو  فردا سه‌ روزه‌ لو 
رشید نیومد للو دلمه‌ می سوزه‌ لو 

 های های  رشیدخان  سردار كل قوچان
 اسب شاه‌ بی صاحب ماندو ما داغدار شدیم وای 

دشمن را شاد و مارا خوار و زار كرد  وای 
قوچان را بی صاحب را خاكسار كرد  های 

های  های  با تۆ هستم  رشیدخان  سردار كل قوچان
رفتی نگفتی  للو  یك یاری دارم  لو 
در شهر عزیت  للو دلداری دارم  لو 

وای وای .........
ماوه‌ بڵێم ئه‌و فه‌رمانڕه‌وایه‌ مه‌زنه‌ی كرمانجه‌تی 
خوراسان له‌ مه‌شهه‌د له‌ گۆڕستانی ئیمام ڕه‌زا به‌ 

خاك سپێردراوه‌.

دوو ژن لەقوچان

میر شوجاع الدولە رەشیدخان و یاوەرانی

گه‌لی كورد زیاد له‌ گه‌لانی دیكه‌ی 
زۆرداری  زوڵ���م ‌و  ب���ه‌ر  ك��ه‌وت��ۆت��ه‌  دون��ی��ا 
دوژمنان ‌و هه‌ندێ جار ڕابه‌ره‌كانی خۆیشی! 
خۆشباوه‌ڕترین  دڵسافترین ‌و  له‌  یه‌كێكه‌  ‌و 
گه‌یشتن  بۆ  هه‌میشه‌  زه‌وی،  سه‌ر  خه‌ڵكانی 
به‌ خه‌ون ‌و خه‌یاڵه‌كانی به‌هه‌موو شنه‌بایه‌ك 
شه‌كاوه‌ته‌وه‌ ‌و كه‌وتۆته‌ ژێر كاریگه‌ری واده‌ 
ئه‌گه‌ر  جا  ناحه‌زانی،  فێڵبازانه‌ی  به‌ڵێنی  ‌و 
ئه‌وه‌ به‌ ساویلكه‌یی دانه‌ندرێ ده‌بێ چ ناوێکی 
لێبندرێ! و بۆچی ده‌بێ هه‌مزه‌ ئاغای مه‌نگور، 
پاشای گ��ه‌وره‌ی ره‌وان��دوز، جه‌عفه‌ر ئاغای 
شكاك ‌و سمكۆ شكاكی برای، د. قاسملو ‌و 
شه‌ره‌فكه‌ندیش به‌سه‌رهه‌مان ته‌ڵه‌ی دوژمندا 
بكه‌ون ‌و به‌واده‌ ‌و به‌ڵێنه‌كانیان بڕوا بكه‌ن، 
دیاره‌ قه‌ده‌م خێری ژنه‌ شۆڕشگێڕی فه‌یلیش 

له‌پای نامه‌ردی ‌و ترسنۆكی ده‌وروبه‌ره‌كه‌ی ناچار به‌ واده‌ ‌و به‌ڵێنه‌كانی شای ئێران ڕازی بێ ‌و ڕێگای 
تاران بگرێته‌به‌ر.

بڵاوكرداوه‌ته‌وه‌  ده‌رب��اره‌ی  زانیاری  كه‌مترین  ئێستا  تا  جه‌نگاوه‌ره‌ی  كورده‌  ته‌واره‌  ئه‌و  فاتیمه‌  قه‌ره‌ 
به‌هه‌مان ڕێچكه‌ی ئه‌وانی پێش خۆیدا به‌ كه‌مێك جیاوازیه‌وه‌ له‌ چاره‌نووسه‌كه‌ی دا ڕۆیشتووه‌ ‌و وه‌كو 
زۆر له‌ سه‌رۆك عه‌شیره‌ته‌ كورده‌كان ئه‌ویش كه‌وتۆته‌ داوی واده‌ ‌و به‌ڵێنه‌ درۆینه‌كانی مسته‌فا كه‌مال، 

فاتیمه‌ قه‌ره‌

ئه‌و ته‌واره‌ كورده‌ جه‌نگاوه‌ره‌ی
مسته‌فا كه‌مال خه‌ونه‌كانی زینده‌به‌چاڵكرد

فاتیمه‌ قه‌ره‌

به‌  شانازی  عه‌ره‌ب  چۆن  هه‌روه‌ك  ده‌كه‌ن  ئازایه‌تیه‌كه‌یه‌وه‌  به‌  شانازی  توركه‌كان  وه‌كو  یان  فاتم  قه‌ره‌ 
سه‌لاحه‌دین ئه‌یوبیه‌وه‌ ده‌كه‌ن به‌ فاتیمه‌ سه‌حه‌ر هانم ناوی ده‌به‌ن كچی یوسف ئاغای ئه‌رزه‌ڕۆمه‌ هه‌روه‌كو 
 1888 له‌ساڵی  شكاكه‌،  ئاغای  سمكۆ  خزمی  شكاك ‌و  عه‌شیره‌تی  له‌  ده‌ك��ات  باسی  كوردناس  لازاریفی 
ی زاینی له‌ خێزانێكی ك��ورده‌واری له‌دایكبووه‌ ‌و ژنی ده‌رویش به‌گ بووه‌ كه‌ له‌ شه‌ڕی به‌ناو رزگاری 
توركیادا له‌ جه‌نگی جیهانی یه‌كه‌م له‌ به‌ره‌كانی شه‌ڕی قه‌وقازیا ‌و به‌لقان به‌شدار بووه‌ ‌و له‌ ساری قامیش 
كوژراوه‌ یان پاش ئه‌و شه‌ڕه‌ خۆی وه‌فاتی كردووه‌، فاتیمه‌ له‌ساڵی 1919ی زایینی خۆی ده‌گه‌ینێته‌ ناو 
كۆنگره‌ی سیواس ‌و له‌وێ چاوی به‌ مسته‌فا كه‌مال پاشا ده‌كه‌وێت ‌و داوای لێ ده‌كات ره‌زامه‌ندی بدات بۆ 
به‌شداری كردنی له‌ جه‌نگ ‌و دامه‌زراندنی تیپێكی سه‌ربازی یان میلیشیا، سه‌ره‌تا ده‌سته‌یه‌كی جه‌نگاوه‌ر 
داده‌مه‌زرێنێ كه‌ له‌ )43( ژن ‌و)700( پیاوی عه‌شیره‌ت پێكدێ، له‌ شه‌ڕه‌كانی یۆنان به‌دیل ده‌گیرێ ‌و ده‌یبه‌نه‌ 
باره‌گای سه‌ركرده‌ی سوپای یۆنان جه‌نڕال نیكۆس تریكۆبیس ‌و له‌وێ له‌گه‌ڵیدا ده‌كه‌وێته‌ گه‌نگه‌شه‌یه‌كی 
تووند ‌و پاشان له‌ زیندان ڕاده‌كات ‌و خۆی له‌ یه‌خسیری ده‌رباز ده‌كات، له‌ شه‌ڕه‌كانی ئه‌زمیت-بورسه‌ 
‌و ئه‌زمیر خۆی ‌و تیپه‌كه‌ی پێشه‌نگ ده‌بن بۆ گه‌یشتن به‌ناو ئه‌زمیر ‌و ده‌رهێنانی له‌چنگ یۆنان ‌و له‌ )9( 
ی سه‌پتێمبه‌ری 1922ی زایینی كونترۆڵی كه‌نداوی ئه‌زمیر ده‌كات ‌و له‌ شه‌ڕه‌ یه‌كلاكه‌ره‌وه‌كه‌ی سه‌قاریا 
فاتیمه‌ قاره‌مانیه‌تیه‌كی بێوێنه‌ ‌و ئازایه‌تییه‌كی له‌ ڕاده‌به‌ده‌ر ده‌نوێنێ كه‌ له‌و شه‌ڕه‌دا بوو نازناوی ئه‌تاتورك 
به‌ مسته‌فا كه‌مال به‌خشرا، فاتیمه‌ وێرای هه‌ندێ له‌ عه‌شیره‌ته‌ كورده‌كان خۆی ‌و خوشكه‌كه‌ی ‌و كوڕه‌كه‌ی 

له‌ زۆربه‌ی شه‌ڕه‌كاندا به‌شدار بووه‌. 
دیاره‌ ئه‌و وه‌خت له‌ سوپادا جگه‌ له‌ خالیده‌ ئه‌دیب ئه‌دیوار ‌و چه‌ند ژنێكی دیكه‌ هیچ ژنێك نه‌چووبوونه‌ 
ڕیزی له‌شكر كه‌ پاشان ئه‌و ژنه‌ ئه‌سمه‌ره‌ كورده‌ به‌ڕه‌سمی چۆته‌ ریزه‌كانی سوپا ‌و له‌ سه‌ره‌تا به‌عه‌ریف ‌و 
پاشان گه‌یشت به‌پله‌ی ئه‌فسه‌ری دوو ئه‌ستێره‌ ‌و خاوه‌نی ویسامی ئازایه‌تی جه‌نگ ‌و میدالیای سه‌ربه‌خۆیی 
ئه‌و كاتی توركیا بوو، پاشان خانه‌نشین ده‌كرێ ‌و مووچه‌كه‌ی به‌ مانگی سووری توركیا ده‌به‌خشێ، فاتیمه‌ 
ئه‌و ناوو ناوبانگه‌ گه‌وره‌یه‌ له‌پڕێك له‌به‌رچاواندا وون ده‌بێت ‌و كه‌ له‌ ساڵی 1933ی زایینی ڕۆژنامه‌نووسێك 

قەرە فاتیمەو جەنگاوەرەکانی لەگەڵ مستەفا کەمالدا



جەمیل مەلاقەرە 124

ده‌كه‌وێته‌ سۆراغكردنی ‌و له‌ ئه‌سته‌مبۆل ده‌یدۆزیته‌وه‌ كه‌ له‌گه‌ڵ كوڕه‌كه‌یدا له‌ بارێكی ناهەموارو كۆڵه‌مه‌رگی 
‌و به‌نه‌داری له‌ناو دیرێك )كه‌نیسه‌( ێكی ڕووسیدا له‌و شاره‌دا ژیان به‌سه‌رده‌بات تا له‌ ساڵی 1944ی زایینیدا 
بیره‌وه‌رییه‌كانی خۆی ده‌نووسێته‌وه‌ ‌و ده‌وڵه‌ت له‌نمایشێكی سه‌ربازی دا ڕێزلێنانی بۆ ده‌كات ‌و كارێكی بۆ 
ده‌دۆزێته‌وه‌ ‌و پاشان له‌ خانه‌ی به‌ساڵاچووان ‌و بێ سه‌رپه‌رشتانی شاره‌وانی ئه‌سته‌مبۆل دوا رۆژه‌كانی 
ته‌مه‌نی به‌ڕێ ده‌كات ‌و پاش بێ ئومێدبوونی فاتیمه‌ له‌ به‌ڵێنه‌كانی مسته‌فا كه‌مال كه‌ له‌ كۆنگره‌ی سێواس 
دا بووی كه‌ توركیای دوای رزگاری، توركیای كورد ‌و تورك ده‌بێ به‌ڵام له‌ 1923/11/29 كه‌ ده‌وڵه‌تی 
پێ ‌و شه‌لم  دابوو خسته‌ ژێر  به‌ كورده‌كانی  به‌ڵێنانه‌ی  ئه‌و  ئه‌تاتورك هه‌موو  راگه‌یەند‌را  نوێ  توركیای 
كوێرم به‌ربووه‌ گیانی كورد ‌و خه‌ون ‌و خه‌یاڵه‌كانی قه‌ڕه‌ فاتیمه‌شی زینده‌به‌چاڵ كرد ‌و هه‌ر له‌و خانه‌ی 
به‌ساڵاچووانه‌شدا له‌ساڵی 1955 ی زاینی ئه‌و جه‌نگاوه‌ره‌ بێ چه‌ندوچوون ‌و ته‌واره‌ قاره‌مانه‌ی كورده‌واری 

چاولێك ده‌نێ ‌و دوا ماڵئاوایی له‌لاپه‌ڕه‌ شاراوه‌كانی مێژووی گه‌له‌كه‌ی ده‌كات. 

فاتیمە لەگەڵ سەربازەکانی تیپەکەیداپۆرترێتی فاتیمە قەرە

میلله‌تێك خاوه‌نی كه‌لتووری  له‌ دونیادا هه‌موو 
تایبه‌ت به‌ خۆیه‌تی كه‌ خووڕه‌وشت و داب ونه‌ریت و 
ڕێوڕه‌سم وبیروباوه‌ڕو ... هتد له‌ خۆ ده‌گرێ كه‌ پێیه‌وه‌ 
پابه‌نده‌ و وازهێنان لێی وا به‌ ئاسانی كارێكی ئاسته‌م 
وێرای  وب��ه‌رگ وزمانیش  ئایین و جل   , و زه‌حمه‌ته‌ 
ئه‌وه‌ی یه‌كێكن له‌ خاسیه‌ته‌كانی كۆمه‌ڵگا و به‌شێكیشن 
له‌ كه‌لتووره‌كه‌یان بۆیه‌ هه‌وڵدان بۆ گۆڕین و داماڵینی 
ئه‌و كه‌لتووره‌ به‌زاندنی هێلی سوورو ته‌وهین كردن و 
بێڕێزی پێكردنی تاكه‌كانی ئه‌و كۆمه‌ڵگایه‌یه‌ به‌تایبه‌ت 

له‌ناو كۆمه‌ڵگای عه‌شیره‌تی ودێهاتنشین دا.
و  ن��اس��راو  ڕۆحانیه‌  له‌  ب��وو  یه‌كێك  خه‌لیل  م��ه‌لا 
شای  په‌هله‌ویی  ڕه‌زاخ��ان��ی  زه‌مانی  سه‌رناسه‌كانی 
ئێران و له‌ نێو كوردانی ڕۆژهه‌ڵات به‌ تایبه‌ت موكریان 
له‌ سۆنگه‌ی دانایی و سه‌نگینی وناوبانگه‌كه‌شی مایه‌ی 
و  بوو  خه‌ڵكه‌كه‌  خۆشه‌ویستی  و  ڕێزلێگرتن  زیاتر 
ده‌بوون  وابه‌سته‌  پابه‌ندو  فرمایشته‌كانی  به‌  هه‌میشه‌ 

و ته‌نها وه‌كو ڕابه‌رو موڕشیدێكی ئایینی و مه‌زهه‌بی چاوی لێ نه‌ده‌كرا به‌ڵكو به‌ ڕابه‌رێكی خۆڕسكی بێ 
چه‌ندوچوونیش حیسابی بۆ ده‌كرا، ماكس ڤایبه‌ر ده‌ڵێ : به‌ سێ ڕێگا ڕێبه‌ر ده‌رده‌كه‌ون  یه‌كه‌م ڕابه‌ری 
عه‌شیره‌تی و عێڵاتی و دووه‌م ڕابه‌رێك له‌ ڕێگای هه‌ڵبژاردنه‌وه‌ و ئه‌وی دیكه‌شیان ڕابه‌رێكی خۆدروستكه‌ر 
)كاریزمایی( كه‌ شێوازێكه‌ هه‌میشه‌ به‌ چاوێكی ڕێزه‌وه‌ ته‌ماشا ده‌كرێ وفه‌رمانه‌كانی بێ كۆسپ و گرێ 
ودڵسۆزی  موعته‌به‌رو  پیاوێكی  ڕابه‌رانه‌و  جۆره‌  له‌م  یه‌كێك  خه‌لیلیش  مه‌لا  كه‌  ده‌كرێ  جێبه‌جێ  وگۆڵ 
گه‌ل و هۆزو خۆپارێزێكی ئیمان قاییم و پارێزگاری داب و نه‌ریت كورده‌واری  بوو و دژ به‌ ده‌ستوورو 

جوڵانەوەی 
چه‌كداری مه‌لا 

خه‌لیلی گۆڕه‌مه‌ڕی

دژی سته‌م و
سه‌پاندنی زۆره‌ملێی كڵاوی په‌هله‌وی

مه‌لا خه‌لیلی گۆڕه‌مه‌ڕی

كه‌لتووری داسه‌پێنراوی بێگانه‌ كه‌وته‌ كه‌ڵكه‌ڵه‌ی به‌ڕه‌نگاربوونه‌وه‌و تێكۆشان له‌ پێناو پاراستنی كه‌لتووری 
هۆزو گه‌له‌كه‌یدا.

مه‌لا خه‌لیل له‌ ساڵی 1880 ی زایینی له‌ گوندی گۆڕه‌مه‌ڕی باكووری میراوه‌ی سه‌ر به‌ شاری سه‌رده‌شت 
له‌  به‌رخوێندن  ده‌ینێرێته‌  باوكی  عه‌بدوڵلای  مه‌لا  پاشكه‌وتووه‌و  به‌  ئۆلپه‌رست  خۆپارێزو   خێزانێكی  له‌ 
مه‌دره‌سه‌ی  ئایینی گونده‌كه‌ی كه‌ خۆیشی مامۆستای ئه‌و مه‌دره‌سه‌یه‌ بووه‌ و له‌ گه‌ڵ  ئه‌وه‌شدا مه‌لا به‌ 
مه‌لا وه‌سیمی  له‌لای  و  ده‌رخست  توانایی خۆی  به‌ زوویی  ، زۆر  ببوو  كاروباری كشتوكاڵیه‌وه‌ سه‌رقاڵ 
سه‌رده‌شتی له‌  سابڵاخ  قۆناغه‌كانی دیكه‌ی خوێندنی درێژه‌ پێداو پاشان له‌ كه‌ركووك زانستی ڕیازیات و 
فه‌له‌كیات )ئه‌ستیره‌ناسی(ی له‌ لای مه‌لا عه‌لی شامه‌نسووری خوێندو تیایدا سه‌ركه‌وتنی به‌رچاوی به‌ده‌ستهێنا 
و دووباره‌ ده‌گه‌ڕێته‌وه‌ لای مه‌لا وه‌سیم و ئه‌مجاره‌ ئیجازه‌ی مه‌لایه‌تی له‌سه‌ر ده‌ستی ئه‌و وه‌رده‌گرێ و له‌ 
میراوه‌ی زێدی خۆیشی به‌ مامۆستا و ده‌رسبێژی ئایینی ده‌ستبه‌كار ده‌بێ و له‌ زانستی بیركاری و هه‌یئات 
به‌ نابیغه‌یه‌ك ده‌رده‌چێ و چه‌ندین نووسراو و كتێبی گرنكی ده‌رباره‌ی زانسته‌ ئایینیه‌كاندا هه‌یه‌ وبه‌ تایبه‌ت 
ڕاڤه‌ی ته‌واو و گشتی له‌سه‌ر كتێبی )ربعین( ماردینی كردووه‌ به‌ ناوی )رهانهای هندسی ـ الابعاد الهندسیه‌( 
كه‌ هه‌تا هه‌نووكه‌ ئه‌و ده‌سنووسه‌ به‌ بایه‌خه‌ له‌ جه‌م كه‌سانێكدا ده‌ستبه‌سه‌ر كراوه‌و بواری بڵاوبوونه‌وه‌ی 
نه‌دراوه‌و به‌ تێپه‌ڕبوونی ڕۆژگاری زێتریش ڕه‌نگه‌ به‌ یه‌كجاری شوێنه‌واری نه‌مینێ و سه‌ربنێست ببێ ، 
مه‌لاخه‌لیل له‌ علومی مه‌نتیق و ئوسووڵ و حیكمه‌تی ئیلاهی و ئوستوڕلاب  زۆر شاره‌زاو له‌ هۆنینه‌وه‌ی 
شیعری فارسی و كوردی خاوه‌ن زه‌وق و سه‌لیقه‌یه‌كی جوان بوو ، ئه‌و یه‌كێكیش  بوو له‌ دۆسته‌ نزیكه‌كانی 
پێشه‌وا قازی موحه‌ممه‌دو به‌رده‌وام نامه‌و ڕاگۆڕینه‌وه‌یان له‌ نێواندا هه‌بووه‌ ده‌رباره‌ی ئوموری دین و دونیاو 
له‌سه‌روه‌ختی كۆماریشدا پشتیوان ودڵبه‌ندی ئه‌و كۆماره‌ ئازیزه‌ بووه‌ . مه‌سه‌له‌یه‌ك كه‌ مه‌لا خه‌لیل چووه‌ 
نێو تێكۆشان وڕابه‌رایه‌تی كردنی ڕاپه‌ڕین به‌ دژی ره‌زاخان ونیزامی شاهنشاهی له‌ پای به‌ زۆر سه‌پاندنی 

جلی بیانی و كڵاوی ڕه‌زاگرانی ڕه‌زاخانی په‌هله‌وی بوو، ده‌ركردنی فه‌توای كافربوونی پۆشینی جل و به‌رگی 
ڕۆژئاوایی له‌ لایه‌ن مه‌لا خه‌لیله‌وه‌ كه‌ ده‌ڵێ  )من تقلنس قلنسوه‌ فهو كافر( واته‌ هه‌ر كه‌سێ ئه‌و شه‌بقه‌یه‌ 
ئیمان ده‌بێ وهه‌ر گژوگیایه‌كیش سێبه‌ری ئه‌و شه‌بقه‌یه‌ی به‌ر بكه‌وێ وپاشان ماڵات و  بكاته‌ سه‌ری بێ 
وڵساتگه‌لێك بیخۆن شیره‌كه‌یان بۆ خواردنه‌وه‌ ناشێت وحه‌رام ده‌بێ ئه‌وه‌ ده‌ستپێكی ئه‌و جوڵانەوەیە بوو 
، ئه‌گه‌رچی فتوواكه‌ی مه‌لاخه‌لیل  زۆر تووندو جۆرێك له‌ ده‌مارگیری تێدا به‌دی ده‌كرا به‌ڵام كاردانه‌وه‌ی 

ئه‌وه‌  وپاساویش  بوو  ڕێژیم  زاڵمانه‌ی  تووندو  بڕیارێكی 
ئ��ه‌وه‌ی��ان قبووڵ بكرێ  زوڵ��م و  ئ��ه‌و ج��اره‌  ب��وو ئه‌گه‌ر 
كردن  ڕیشه‌كێش  بۆ  دێت  دوادا  به‌  دیكه‌شی  زۆرداری 
ك��ورده‌واری  كه‌لتووری  ده‌ستوورو  و  داب  وله‌ناوبردنی 
ئه‌تاتوركی  ب��ه‌  سایل  ش��ا  ڕه‌زا   ، ده‌وڵ��ه‌ت��ه‌وه‌  لای��ه‌ن  ل��ه‌ 
له‌ ساڵی  به‌ناوی ڕیفۆڕمسازی كۆمه‌ڵایه‌تی  هاوكوفه‌كه‌ی 
ئێراندا  گه‌لانی  به‌سه‌ر  بیانی  جلوبه‌رگی  زایینیدا  1928ی 
سه‌پاند . دیاره‌ هه‌ندێك ئه‌و فه‌تواو وهه‌ڵگه‌ڕانه‌وه‌ی مه‌لا 
ده‌مارگیرانه‌ی  كاردانه‌وه‌یه‌كی  به‌  مه‌نگوڕ  عێڵی  و  خه‌لیل 
ڕاستیدا  له‌  ب��ه‌ڵام  ده‌ده‌ن  قه‌له‌م  له‌  مه‌زهه‌بی  و  ئایینی 
به‌رپه‌رچدانه‌وه‌یه‌كی میللیانه‌و به‌ڕه‌نگاربوونه‌وه‌ی جه‌ورو 
سته‌م و بیدادی نیزامی شاهه‌نشاهی بوو له‌ هه‌مان كاتدا 
زانایانی سوننه‌ش پشتیوانیان له‌ جوڵانەوەکەی مه‌لا خه‌لیل 
) ئەمیر عەشایەر ـ عەلیاغای عەلیار (كردو ته‌كفیری ئه‌و یاسایه‌ی شای ئێرانیان كرد . هاوكات 

هۆزی مەنگوڕ



جەمیل مەلاقەرە 128

به‌  مه‌لاخه‌لیلیش ڕوویدا  له‌ ساڵی ١٩٢٨-١٩٢٩جه‌نگجوییه‌كه‌ی  ئاغای شكاك  ڕاپه‌ڕینه‌كانی سمكۆ  له‌گه‌ڵ  
كۆمه‌كی و به‌شداری عێلی ناوداری مه‌نگوڕو چه‌ند عێل و هۆزێكی دیكه‌ی ده‌وروبه‌ری سه‌رده‌شت و سابڵاخ 
كه‌ سه‌ره‌تا له‌ )نه‌ڵێن( ه‌وه‌ ده‌ستی پێكرد و ڕووبه‌ڕووی ژاندارم و هێزه‌كانی ڕێژیم بوونه‌وه‌ كه‌ له‌ بێڕێزی 
كردن و به‌رتیل ستاندن له‌ كوردستاندا وێنه‌یان نه‌بوو و به‌ ته‌واوه‌تی عه‌شایه‌ر و خه‌ڵكی دێهاته‌كانیان بێزارو 
هه‌راسان كردبوو و هاوكات مه‌سه‌له‌ی به‌ زۆر پێ له‌به‌ركردنی جل و به‌رگی بیانی وكڵاوی په‌هله‌ویشی 
هاته‌سه‌ر مه‌لا خه‌لیل هێنده‌ی دیكه‌ ده‌هری ده‌بێ و ناچار شێلگیرانه‌تر فه‌توا دژی ئه‌و ڕه‌فتارانه‌ی ڕه‌زاخان 
و ده‌ست و په‌یوه‌نده‌كانی بدات وبه‌رخۆدان ده‌ست پێبكات، مه‌لا خه‌لیلی گۆڕه‌مه‌ڕی هێزه‌كانی كه‌ له‌ سواره‌و 
پیاده‌ی عه‌شایه‌ری پێكهاتبوو به‌ شێوه‌یه‌كی نیزامی ڕێكده‌خات له‌ شێوه‌ی ده‌سته‌و و تیپ و هه‌ر گروپێكیش 
به‌ ناوی یه‌كێك له‌ خه‌لیفه‌ و ڕابه‌ره‌ ئایینیه‌كانی ئیسلام ناوزه‌د كران و هه‌ریه‌كه‌ش له‌و ده‌ستانه‌ ئاڵایه‌كی 
سه‌وزیان به‌رز كردبووه‌وه‌ . دوای ساڵێك له‌شه‌ڕ و تێكهه‌ڵچوون بۆ سه‌ركووتكردنی جوڵانەوەکە له‌ ساڵی 
1929 زایینی له‌ لایه‌ن هێزه‌ نیزامیه‌كانی ئێران به‌ هاوكاری و به‌شداری هه‌ندێك له‌ عه‌شیره‌ته‌ كورده‌كانیش 
سابڵاخ  شاری  په‌لاماری  سه‌ره‌تا  ئه‌شره‌ف  سالار  سه‌رهه‌نگ  سه‌ركردایه‌تی  به‌  گه‌وڕك  و  مامه‌ش  وه‌كو 
)مه‌هاباد( ده‌ده‌ن و به‌ ئاراسته‌ی سه‌رده‌شت گه‌یشتنه‌ گوندی خه‌لیفان و بێتاس و دۆڵی ئامێدیش ده‌گرن 
و به‌ هه‌موو چه‌شنه‌ چه‌كێكی قوڕس و فڕۆكه‌ و خومپاره‌ و جبه‌خانه‌ی زۆرو له‌مشه‌ به‌ تووندی  شاڵاو 
ده‌به‌نه‌ سه‌ر هێزه‌كه‌ی مه‌لا خه‌لیل و كه‌وتنه‌ شه‌ڕێكی نابه‌رامبه‌ر و به‌بیانووی سه‌پاندنی یاسا هێزه‌كانی 
ئێران هه‌رچی له‌ ده‌ستیان هات ده‌رهه‌ق به‌ خه‌ڵكی سڤیلی ناوچه‌كه‌ش كردیان هه‌ر له‌ كوشتن و تاڵانكردن و 
سووتاندنی مه‌زراو گوندو ده‌واره‌كانی ده‌ڤه‌ره‌كه‌ش سڵیان نه‌كرده‌وه‌ و سواره‌و چه‌كداره‌كانی مه‌لا خه‌لیلیان 
ناچار به‌ بڵاوه‌پێكردن و پاشه‌كشه‌ بۆ سه‌ر سنوور كرد وپه‌لاماری گه‌وره‌دێی میراوه‌یان داو سووتاندیان 
و هاوكات له‌ گه‌ڵ ئه‌وه‌شدا وه‌زیری ده‌رباری شاه‌ له‌ ڕێگای نامه‌یه‌كه‌وه‌ داوای له‌ ئه‌میر عه‌شایه‌ر عه‌لی 
ئاغای عه‌لیار كرد وه‌زعه‌كه‌ ئارام بكاته‌وه‌و له‌ ڕووی نه‌فسیه‌وه‌ دڵنیایی بداته‌ خه‌ڵكه‌كه‌و هێوریان بكاته‌وه‌و 
كه‌فوكوڵیان دابمڕكێنێته‌وه‌ و پێیان ڕابگه‌یه‌نی مه‌به‌ست له‌ یاسای جل و به‌رگ گۆڕین  ته‌نها ڕیفۆڕمسازیه‌كی 
له‌وه‌شدا  و  ناكات  دڕودونگیه‌  هه‌موو  به‌و  پێویست  و  نیه‌  تێدا  ده‌وڵه‌تی  نیاز خراپیه‌كی  هیچ  شارستانیه‌و 
ڕۆحانیان و مه‌لایان وشێخان و موفتیه‌كانی سوننه‌ مه‌زهه‌ب  به‌ده‌رده‌كرێن بۆ پۆشینی ئه‌و شێوه‌ جل و 
به‌رگ و كڵاوه‌ و سه‌رفی نه‌زه‌ر له‌وان ده‌كرێ . دوا ئه‌نجام مه‌لا خه‌لیل و هه‌ندێ له‌ یاوه‌رانی ناچار به‌ 
په‌ڕینه‌وه‌ ده‌بن بۆ ناو خاكی عێراق و په‌ناهه‌نده‌بوون و له‌ ساڵی 1930 ی زاینیدا ڕه‌زاشا به‌ دوایدا نارد كه‌ 
بگه‌ڕێته‌وه‌ بۆ ئێران و له‌ ژیانی ئاسایی خۆیدا به‌رده‌وام بێ و بۆ ئه‌وه‌ش مه‌لا دوو مه‌رجی بۆ گه‌ڕانه‌وه‌ دانا 
، یه‌كه‌م ئازادكردنی زانا شیعه‌كانی ته‌ورێز كه‌ ئه‌وانیش هه‌ر له‌ سۆنگه‌ی ڕه‌تكردنه‌وه‌ی یاسای سه‌پاندنی 
ئه‌و جۆره‌ جل و به‌رگه‌وه‌ به‌ند كرابوون و دووه‌میش سه‌رفی نه‌زه‌ركردن له‌ هۆزه‌كه‌ی بۆ پۆشینی ئه‌و 
شێوه‌ جل و به‌رگه‌ و هێشتنه‌وه‌ی جلی كوردی كه‌ له‌ لایه‌ن شای ئێرانه‌وه‌ هه‌ردووكی قبووڵ كران و مه‌لا 
له‌  تا  بوو  ئایینیه‌وه‌ خه‌ریك  كاروباری  به‌  باوانی خۆی و دیسان  میراوه‌و مه‌ڵبه‌ندی  بۆ  خه‌لیل گه‌ڕایه‌وه‌ 
زستانی ساڵی ١٩٥٥ ی زایینی و له‌ ته‌مه‌نی )٧٥( ساڵیدا  گیانی بێگه‌ردی له‌ قه‌فه‌سی سنگیدا هه‌ڵفڕی و دوا 
ماڵئاوایی له‌ ژیانی بێفه‌ڕو ودونیای فانی كرد و به‌ شكۆوه‌ له‌ زێدی خۆی گوندی گۆره‌مه‌ڕ به‌ خاك سپێردراو 

لاپه‌ڕه‌یه‌كی دیكه‌ی تێكۆشان له‌ مێژووی گه‌لی كورددا تۆمار كرا .


